Монгол Улсын Их Хурлын 2002 оны намрын ээлжит чуулганы 10 дугаар сарын 18-ны өдрийн нэгдсэн хуралдааныг 9 цаг 07 минутад Улсын Их Хурлын дэд дарга Ж.Бямбадорж нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 55 гишүүн ирж, 72,3 хувийн ирцтэй байв.


Чөлөөтэй: С.Төмөр-Очир, Ц.Дашдорж, Ж.Наранцацралт, С.Оюун, Б.Эрдэнэбат, Л.Гүндалай, Д.Туяа, Н.Болормаа, Б.Баатарзориг, Д.Дондог, Д.Оюунхорол, Т.Ганди, Ц.Шаравдорж, Д.Базарсад, Г.Нямдаваа, Б.Чадраа, Д.Дэмбэрэл, Д.Дэмбэрэлцэрэн

Өвчтэй: -Б.Долгор, Л.Одончимэд, Х.Жекей

НЭГ.Монгол Улсын 2003 оны төвлөрсөн төсвийн тухай хуулийн төсөл /нэг дэх хэлэлцүүлэг үргэлжлэл/

Хэлэлцэж буй асуудалтай холбогдуулан Монгол Улсын Ерөнхий сайд Н.Энхбаяр, Байгаль орчны сайд У.Барсболд, Нийгмийн хамгаалал, хөдөлмөрийн сайд Ш.Батбаяр, Үйлдвэр, худалдааны сайд Ч.Ганзориг, Батлан хамгаалахын сайд Ж.Гүррагчаа, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Боловсрол, соёл, шинжлэх ухааны сайд А.Цанжид, Гадаад хэргийн сайд Л.Эрдэнэчулуун, Монголбанкны Ерөнхийлөгч О.Чулуунбат, Санхүү, эдийн засгийн дэд сайд Л.Энхтайван, Гаалийн ерөнхий газрын дарга Х.Баатар, Үндэсний татварын ерөнхий газрын дарга Л.Зориг, УИХ-ын Тамгын газрын Хуулийн хэлтсийн зөвлөх Г.Цэрэндулам, Хяналт шалгалтын хэлтсийн зохион байгуулагч Д.Отгон, Төсвийн байнгын хорооны референт Ё.Мөнхбаатар, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, Төсвийн бодлого, зохицуулалтын газрын дарга Э.Сандагдорж, тус газрын орлогч дарга Н.Энхбаяр, мөн газрын хэлтсийн дарга П.Ганчимэг, хэлтсийн дарга Г.Хаянхярваа, Төрийн сангийн удирдлага зохицуулалтын газрын дарга Ц.Даваасүрэн, Төрийн захиргааны удирдлагын газрын дарга Б.Ванчигравдан, Сайдын зөвлөх Ц.Бумхорол, Өрийн удирдлагын хэлтсийн дарга Б.Батжаргал, Эдийн засгийн нэгдсэн бодлого төлөвлөлтийн газрын орлогч дарга О.Энх-Ариунаа, Засгийн газрын Хэрэг эрхлэх газрын /ахлах референт Ц.Базар, референт А.Энхбат, Архангай аймгийн Засаг дарга Ж.Нэргүй, Баян-Өлгий аймгийн Засаг дарга Х.Баделхан, Баянхонгор аймгийн Засаг дарга Б.Чойжилсүрэн, Булган аймгийн Засаг дарга М.Оюунбат, Говь-Алтай аймгийн Засаг дарга Н.Жанчивдорж, Говь-Сүмбэр аймгийн Засаг дарга Ж.Баянмөнх, Дархан-Уул аймгийн Засаг дарга Д.Хаянхярваа, Дорноговь аймгийн Засаг дарга Ж.Батсуурь, Дорнод аймгийн Засаг дарга Д.Одбаяр, Дундговь аймгийн Засаг дарга Ж.Адьяа, Завхан аймгийн Засаг дарга Д.Батмөнх, Орхон аймгийн Засаг дарга К.Даулетбай, Өвөрхангай аймгийн Засаг дарга О.Батмөнх, Өмнөговь аймгийн Засаг дарга С.Сумьяа, Сүхбаатар аймгийн Засаг дарга Т.Дашсүрэн, Сэлэнгэ аймгийн Засаг дарга Р.Нямсүрэн, Төв аймгийн Засаг дарга М.Мэндбилэг, Увс аймгийн Засаг дарга Л.Тогоо, Ховд аймгийн Засаг дарга Д.Галсандондог, Хөвсгөл аймгийн Засаг дарга Л.Дамдинсүрэн, Хэнтий аймгийн Засаг дарга Ч.Эрдэнэбаатар, Нийслэлийн Засаг дарга бөгөөд Улаанбаатар хотын захирагч М.Энхболд нар байлцав.

Хэлэлцэж буй асуудалтай холбогдуулан Улсын Их Хурлын гишүүн Л.Даваацэдэв, Н.Энхболд, М.Далайхүү, С.Дулам, Д.Түмэндэмбэрэл, О.Сүрэн, Д.Лүндээжанцан нарын асуусан асуултад ажлын хэсгээс Ч.Улаан, Д.Насанжаргал, П.Нямдаваа, У.Барсболд, Ж.Гүррагчаа, Ц.Нямдорж, А.Цанжид Ч.Ганзориг, Л.Зориг Б.Жигжид нар хариулт өгч, нэмэлт, тайлбар хийв.

Хуралдаан 11.00-11.35 цагт завсарлав.

Улсын Их Хурлын гишүүн Д.Цэвээнжав, Н.Тогтох, Р.Амарсайхан, Ч.Авдай, Д.Дэмбэрэлцэрэн, Ш.Бадам, Б.Шаравсамбуу нарын асуусан асуултад ажлын хэсгээс Ч.Улаан, Ц.Нямдорж, А.Цанжид, Б.Жигжид, Э.Сандагдорж, Х.Баатар нар  хариулт өгч нэмэлт, тайлбар хийв.

Өглөөний хуралдаан 13 цаг 08 минутад завсарлав.

Оройн хуралдаан 15 цаг 10 минутад эхэлж, ирвэл зохих 76 гишүүнээс 53 гишүүн ирж, 69.7 хувийн ирцтэй байлаа.

Чөлөөтэй: -С.Төмөр-Очир, Ц.Дашдорж, Ж.Наранцацралт, С.Оюун, Б.Эрдэнэбат, Л.Гүндалай, Д.Туяа, Н.Болормаа, Б.Баатарзориг, Д.Дондог, Д.Оюунхорол, Т.Ганди, Ц.Шаравдорж, Д.Базарсад, Г.Нямдаваа, Б.Чадраа, Д.Дэмбэрэл, С.Батболд, С.Төмөр
Өвчтэй: -Б.Долгор, Л.Одончимэд, Х.Жекей, О.Сүрэн
Хуулийн төсөлтэй холбогдуулан асуулт, хариулт үргэлжлэн явагдав.

Улсын Их Хурлын гишүүн Н.Гэрэлсүрэн, Ш.Гунгаадорж, О.Нигамет, А.Шагдарсүрэн, Ц.Шийрэвдамба, Р.Гаваа нарын асуусан асуултад ажлын хэсгээс Ч.Улаан, Б.Жигжид, Ч.Ганзориг, Д.Насанжаргал нар хариулт өгч нэмэлт, тайлбар хийв.

Хэлэлцэж буй асуудалтай холбогдуулан Баян-Өлгий аймгийн Засаг дарга Х.Баделхан, Дорноговь аймгийн Засаг дарга Ж.Батсуурь, Өвөрхангай аймгийн Засаг дарга О.Батмөнх, Өмнөговь аймгийн Засаг дарга С.Сумъяа, Сэлэнгэ аймгийн Засаг дарга Р.Нямсүрэн, Увс аймгийн Засаг дарга Л.Тогоо, Ховд аймгийн Засаг дарга Д.Галсандондог нар санал хэлэв.

Хуралдаан 16.40-17.03 цагт завсарлав.

Хэлэлцэж буй асуудалтай холбогдуулан Улсын Их Хурлын гишүүн С.Дулам, Н.Ганбямба, Л.Цэрэнжав, Д.Цэвээнжав, Л.Даваацэдэв, Ш.Бадам, Б.Эрдэнэбилэгт, Ц.Оюунбаатар, Д.Алтай, Ч.Раднаа, Б.Шаравсамбуу, Н.Содномдорж, Б.Баттулга, Ц.Шийрэвдамба, Б.Өвгөнхүү, Ц.Дамиран, А.Базархүү, Д.Түмэндэмбэрэл, Н.Тогтох, Н.Баяртсайхан, Р.Гаваа, Ч.Улаан, Ж.Бямбадорж нар санал хэлэв. 

Уг асуудлыг 18 цаг 48 минутад хэлэлцэж дуусав.

Улсын Их Хурлын дарга Ж.Бямбадорж Эмийн талаар төрөөс баримтлах бодлогыг батлах тухай Улсын Их Хурлын тогтоолын төслийн эцсийн найруулгыг уншиж танилцуулав. 

Улсын Их Хурлын гишүүд тогтоолын төслийн эцсийн найруулгыг сонсов.

Уг асуудлыг 18 цаг 50 минутад хэлэлцэж дуусав.

10.25-10.30 цагт МУИС-ийн Хууль зүйн сургуулийн Зв ангийн оюутнууд, 12.25-12.30 цагт Говь-Алтай аймгийн Дэлгэр сумын сонгогчид, 15.20-15.25 цагт  ШУТИС-ийн Хүнс, биотехнологийн сургуулийн Хүнсний технологи, эрүүл ахуйн 4 дүгээр курсын оюутны төлөөлөгчид Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 18 цаг 50 минутад өндөрлөв.

ТАНИЛЦСАН:

ЕРӨНХИЙ НАРИЙН
БИЧГИЙН ДАРГА






Д.БАТБААТАР

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН 2002 ОНЫ НАМРЫН 

ЧУУЛГАНЫ 10 ДУГААР САРЫН 18-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ







09.07-18.50


Ж.Бямбадорж: -Ирц 42 гишүүн ирж, 55.3 хувийн ирцтэй байна. Гишүүн Б.Баатарзориг, Д.Базарсад, Н.Болормаа, Л.Гүндалай, Т.Ганди, Д.Дэмбэрэл, Д.Дондог, Ц.Дашдорж, Ж.Наранцацралт, С.Оюун, Д.Оюунхорол, С.Төмөр-Очир, Д.Туяа, Б.Чадраа, Ц.Шаравдорж, Б.Эрдэнэбат нар гадаадад ажилтай, Д.Алтай, Б.Долгор, Х.Жекей, Л.Одончимэд, Н.Тогтох нар эмнэлэгт байна. Д.Арвин, А.Базархүү, Б.Баттулга, Н.Ганбямба, Ц.Ням-Осор, Г.Нямдаваа, П.Нямдаваа, Т.Очирхүү, Р.Содхүү, Д.Сугар, Ө.Энхтүвшин, Б.Эрдэнэбилэгт нарын гишүүд ирээгүй байна. 


За ингээд чуулганы ажиллагаа нээснийг мэдэгдье. Өнөөдрийн Монгол Улсын 2003 оны төвлөрсөн төсвийн тухай хуулийн эхний хэлэлцүүлгийг үргэлжлүүлэн явуулна. Цаг гарвал бусад асуудлыг хэлэлцэнэ. За эхний асуудалдаа оръё. 


Монгол Улсын 2003 оны төвлөрсөн төсвийн тухай хуулийн төслийн анхны хэлэлцүүлгийг үргэлжлүүлье. Өчигдөр Гомбожав гишүүний асуултад хариулахаар үлдсэн. Сайдуудыг хариулахыг хүсч байна. Улаан сайд. 


Ч.Улаан: -За баярлалаа. Гомбожав гишүүний асуултад хариулъя. Цалинг ялгавартай нэмэгдүүлнэ гэсэн юу гэсэн үг вэ гэж асуусан. За тэгэхээр 2003 онд цалинг нэмэгдүүлэх асуудлыг Төрийн албаны шинэчлэлийн үр дүнтэй шууд холбон авч үзэж байгаа. Тийм учраас энэ дотоод бүтцийн өөрчлөлтийг хэрхэн хийж, дотоод эх үүсвэрээ хэрхэн бий болгохоос нэгдүгээрт энэ нилээд хамаарна. Хоёрдугаарт нь салбар болгоноор мөн одоо ажил мэргэжлийн зэрэглэл тус бүрээр ялгавартай нэмэгдүүлэх ийм зарчмаар явна. Нийтэд нь хавтгайд нь төдөн хувь гэж хувь зааж нэмэгдүүлэхгүй гэсэн санаа энд байгаа юмаа. 


Энэ оны цалингийн 20 хувь юу ч биш боллоо гэсэн санаа хэлсэн, энэтэй би огт санал нийлэхгүй байгаа юм, бид ингэж ярьж болохгүй л дээ. Бид энэ оны 20 хувийн нэмэлт бол их бодитой нэмэлт гэж үзэж байгаа. Ер нь эдийн засгийн үндсэн тэнцвэр талаас нь аваад үзэх юм бол 20 хувийн нэмэгдэл гэдэг бол юу гэсэн үг вэ гэвэл энэ жилийн инфляцийн түвшин эхний 9 сарын байдлаар 2 хувьтай байна, оны эцэст бид нар 4 орчим хувьтай гарах байхаа гэж тооцоолж байгаа. За тэгвэл энэ оны инфляцийн өсөлтийг бүрэн нөхөж байна. Дээрээс нь энэ онд эдийн засгийн өсөлт 4 орчим хувьтай гарна гэсэн тооцоо байгаа, тэгвэл эдийн засгаас бий болж байгаа бодит өсөлтийн үр дүнг бүрэн хэмжээгээр ард иргэдийн орлогыг нэмэгдүүлэхэд зориулна гэсэн үг. Ингээд цаана нь үлдэж байгаа 10-12 хувь нь бол өмнөх жилүүдэд гарсан орлого, үнийн хоорондын зөрүүгээс бий болсон зөрүүг нөхөхөд чиглэгдэж байгаа гэсэн үг. Тийм учраас энэ оны цалингийн 20 хувь гэдэг бол зөвхөн энэ оныхоо хувьд хэрэгжиж байгаа биш бүр өмнөх онуудад бий болсон зөрүүг одоо хаахад ингэж чиглэгдэж байгаа гэдэг агуулгаар нь энэ асуудалд хандах нь бол илүү зохистой юмаа гэдгийг зүгээр тодотгож хэлж байгаа юм. 


Хоёрдугаарт нь мал бүхий иргэдийн орлогын албан татварыг одоо газрын төлбөр лүү шингээхэд одоо энэ малчдаас авдаг татвар өсөх хандлага бий юу гэж асуусан. Ер нь бид бол одоогийн байгаа тэр түвшингээр нь газрын төлбөр лүү шилжүүлнэ гэж бодож байгаа. Тийм учраас энэ дээр бол тийм аливаа өсөлт бол хувь хүн дээр очиж нэмэгдэх өсөлт бол гарахгүй гэж тооцож байгаа юм. 


Их, дээд сургуулиудын төрөөс өгдөг санхүүжилтийг больсон явдал бол их сургуулиудын төлбөрийн түвшинд нөлөөлөх үү гэсэн ийм асуулт гарсан. За бид нар бол одоо энийг нэг их нөлөөлөхгүйгээр шийдэх бололцоотой гэсэн ийм үзэл бодолтой байгаа, яг хэрэгжихдээ бол энэ мэдээжийн асуудал тухайн сургуулиуд өөрсдөө хэрэгжүүлнэ. Яагаад энэнд нөлөөлөхгүй байж болох вэ гэхээр бид нар их, дээд сургуулиудад суралцах оюутнуудын элсэлтийн тоог өмнө нь хязгаарладаг байсан, одоо бол хязгаарлахгүй байгаа. Тийм учраас оюутныхаа тооны өсөлтөөр одоо энэ нэмэгдэж байгаа үнийнхээ зөрүүг бас нилээд хэмжээгээр хаах бололцоотой гэж үзэж байна. Нөгөө талаар энэ өртөг, зардлаа хямдруулах замаар бас бололцоо нилээн байгаа гэж үзэж байгаа. Ер нь одоо энэ их, дээд сургуулиудын дунд бол өрсөлдөөн бий болсон учраас их хэмжээгээр үнээ нэмэгдүүлэх тийм бололцоо нөхцөл бол үнэндээ хаагдаж байгаа гэсэн ийм үзэл бодолтой байгаа. Гэхдээ ямар нэг хэмжээгээр бага ч гэсэн нөлөө гарахыг бол одоо бас огт үгүйсгэх аргагүй юмаа. 


За тэр хүр хорхойтой холбоотой асуудлыг Барсболд сайд хариулах байх. 


Мөрөн сумын сургуулийн асуудал тавигдс, энэ дээр бол одоо энэ хугацааг наашлуулах боломж байна уу гэсэн ийм асуулт гарсан, за бид нар ер нь 2003 онд бол хөрөнгө оруулалтыг нилээн хатуухан, хүнд байдалд язгаарлаж байгаа л даа, яагаад гэвэл ерөнхий тэнцвэр дотор хөрөнгийн зардал, хөрөнгө оруулалтын эзлэх хувийн жин хатуу тогтоогдсон байгаа. За ийм учраас бол урд нь эхэлсэн Засгийн газрын мөрийн хөтөлбөрт нэр зааж орсон томоохон объектуудад тэргүүлэх ач холбогдол өгөөд хөрөнгийн хуваарилалтыг хийж байгаа учраас зарим объектууд бол хугацааны хувьд хойшоо ингэж багтахгүй шахагдаж байгаа явдал байгаа. Тэгэхээр энийг зохицуулах боломж байна уу гэдгийг бол энэ салбарын яам дотор нь, салбар дотор нь дахин нарийвчлан авч үзье, ярилцъя гэсэн ийм байр суурьтай байгаа юм, ер нь ийм боломж тун амаргүй байгаа гэдгийг энд зориуд тэмдэглэн хэлмээр байна. 


За энэ өөрийн орлогыг их шахаж өгсөн байна, хэр бодитой вэ гэсэн санаа гарсан гэж ойлгож байгаа. Ер нь бол орлого тал бол их шахагдсан, үнэхээр орлого тал дээр бол байж болох одоо тэр нөөц бололцоог аль болохоор бүрэн ашиглахыг одоо хичээж шахсан байгаа. Ингэдгийн учир бол зарлага талаасаа шахагдаад байна. Бид зарлагыг ерөөсөө олигтой хорогдуулж, хэмнэж чадахгүй байгаа. Зарлага бол байнга өсч байгаа, зөвхөн энэ оны цалин, тэтгэврийн нэмэлт зардал бол ирэх онд 40.0 тэрбум төгрөгийн нэмэгдэл ачаа болж улсын төсөв дээр ирж байна. За орлого талд бол нэмж дайчлах нөөц бололцоо туйлын хомс байгаа. Манай гадаад худалдааны нөхцөл байдал таатай биш өөрчлөгдөж байгаагаас шалтгаалаас орж байгаа орлогын хэмжээ өсөхгүй байна. За мөн дотоодод бий болсон бодитой шалтгааны улмаас орлогыг их нэмэгдүүлэх бололцоо хязгаарлагдаж байна. Ийм учраас одоогийн орлого оруулж байгаа тэр бааз суурь дээрээ одоо ер нь байгаа нөөцөө нилээд шахаж дайчилж ашиглах чиглэлээр өгсөн байгаа. За энэ бол одоо цаашдаа бас нилээд шахуу, хэрвээ бид нар энийг сайн зохион байгуулж чадахгүй бол төсвийн орлого тал дээр эрсдэл үүсч болох болзошгүй байдал байгааг бид бас анхааралдаа авч байгаа. 


Их Уулын сургуулийн өргөтгөлийн талаар Ерөнхий сайдыг явах үед шийдсэн гэсэн асуудал байгаа, энийг бид нар жичид нь ярьж байгаа. Ирэх оны төсөвт тусгахгүй, болж өгвөл энэ онд нь шийдчих бололцоо юу байна гэдгийг бид ярилцаж байгаа юмаа. 


За тэр хүр хорхойтой асуудлыг Барсболд сайд тодруулаад өгөх үү. 


У.Барсболд: -2003 оны ойн хөнөөлт шавьжтай тэмцэх зардлыг 80.0 сая төгрөгөөр төлөвлөсөн байгаа. 2003 оны энэ хэмжээ бол 2002 оныхоос бол өсч байгаа. Нийт одоо хөнөөлт шавьжтай тэмцэх газрын хэмжээ 400 га-гаар нэмэгдэж байгаа гэсэн хэдий боловч 10900 га талбай маань өөрөө өнөөдрийн 1000080 га талбайд хөнөөлт шавьж тархсан гэсэн тоотой харьцуулахад үнэхээр бага хувийн жин эзэлж энд одоо анхаарал хандуулах ёстой гэдэгтэй би бол санал нэг байгаа. Тэгэхдээ өнөөдрийнхөө байгаа бололцоо, төсвийнхөө хөрөнгөд зохицуулж бид ийм арга хэмжээ авч байгаа юмаа. 


Ж.Бямбадорж: - Даваацэдэв гишүүн асуултаа асууя. 


Л.Даваацэдэв: -За баярлалаа. 3 асуулт байна. Нэгдүгээрт энэ шинжлэх ухаан, технологийн хөгжлийн санхүүжилтэд Хүнс, хөдөө аж ахуйн яамнаас газар тариалангийн усжуулалтын чиглэлээр ямар ямар судалгааны ажлууд хийгдэхээр энэ жилийн төсөвт тусгуулаад байгаа вэ, энэ дээр задаргаа нь байхгүй учраас одоо газар тариалангийн үйлдвэрлэл явц муутай байгаа, өчигдөрийн Насанжаргал сайдын хариулт дээр хэлж байгаагаар мөн ирэх жил гайгүй болчих болов уу, 3 онууд гайгүй байдаг гэсэн байдлаар ярьж байна лээ. Яг ийм байдлаар бид нар харна гэвэл хэцүү байх, тийм учраас одоо газрын гадаргын гол нуурын ус, гүний ус ашиглаж газар тариаланд ашиглах талаар одоо бэлэн судалгаанууд байна уу, эсвэл одоо захиалга өгчихөөд төсөвт тусгагдаад байна уу. Энэ талаар тодруулж хэлж өгнө үү. 


Өнөөдөр манай улсад урд өмнө байгуулагдсан байдаг усжуулалтын системүүдийг засварлах, шинээр байгуулах хөрөнгө оруулалтын талаар ер нь ямар бодлого барьж байгаа юм бэ, энэ оноос, ирэх оноосоо эхэлж энэ асуудлуудаа барьж авах уу гэсэн ийм асуулт байна нэгдүгээрт. 


Хоёрдугаарт хөдөө аж ахуйн төвлөрсөн арга хэмжэ, хөтөлбөр, төсөл, энэ бусад арга хэмжээнүүдэд тодорхой хэмжээний хөрөнгө мөнгө тусгагдсан байна, эний задаргаа байхгүй учраас энийг тодруулж асуух гэсэн юм. Цагаан хувьсгал хөтөлбөртэй ер нь ямар хэмжээний мөнгө хөрөнгө тусгаад байна. Энд ямар арга хэмжээ авах гэж байна, ялангуяа энэ төвлөрсөн бүс нутгуудад энэ Улаанбаатар тойрсон, Дархан тойрсон, Эрдэнэт тойрсон энэ газруудад өндөр ашиг шимтэй үржлийн мал үржүүлэх, сүүү, цагаан идээ боловсруулах чиглэлд иргэд тодорхой хэмжээний санал санаачлага гаргаж төсөл хэрэгжүүлмээр гэдэг энэ дээр дэмжлэг туслалцаа шаардлагатай байна гэдэг энэ чиглэлд яг хэдий хэмжээний мөнгө хөрөнгө тусгаад байна, ямар арга хэмжээ төлөвлөөд байна вэ, хичнээн төсөл, хөтөлбөр сонгож аваад байгаа вэ гэдэг талаар тодруулж хэлж өгнө үү гэсэн нэг ийм асуулт байна. 


Нийгмийн салбарын хувьчлалын үндсэн чиглэл хөтөлбөр баталж байх үед Клиникийн 3 дугаар эмнэлгийг Хятадад манай хүмүүс явж эмчлүүлж байгаа энэ нөхцөлийг эндээ, дотооддоо шийддэг байхаар ингэж төлөвлөж байна, тусгаж байна гэж ярьж байсан, энэ оноос эхэлж энэ чиглэлээр эмнэлгийн оношлогооны чиглэлийн тоног төхөөрөмж юмнуудыг сайжруулах байдаг юмуу, шинэчлэх чиглэлд хөрөнгө оруулалт юм тусгагдаж байгаа юу, энэ талаар тодруулж хэлж өгнө үү гэсэн ийм асуулт байна. 


Эцэст нь Олон улсын валютын сан, Олон улсын хөгжлийн ассиоциацийн шугамаар өгсөн зөвлөмжийг үндэслэж энэ төсөв боловсруулахад нилээн орсон гэж энэ тайлбар дээр байж байгаа энийг гишүүдийн гар дээр, миний хувьд бол яг ингээд ийм ийм зөвлөмжүүд байдаг юм байна гээд өнөөдөр харж, мэдэж байгаа юм алга, гишүүдийн гар дээр тавьчих бололцоо бий байлгүй сийрүүлээд энийг хийж өгнө үү гэсэн хүсэлт байна. За баярлалаа. 


Ж.Бямбадорж: - Даваацэдэв гишүүний асуултад хариулъя. Хөдөө аж ахуйн сайд Д.Насанжаргал.


Д.Насанжаргал: -За Даваацэдэв гишүүний асуултад хариулъя. Тэгэхээр шинжлэх ухаан, технологийн төслүүдийг хэрэгжүүлэх зардал бол бөөн дүнгээрээ энэ төсөвт сууж байгаа байхаа гэж ингэж бодож байна. Тэгээд зүгээр яг хэрэгжүүлэх төслийн сэдвүүдийг бол яам, дараа нь шинжлэх ухаан, технологийн сан дээр яриад ингэж сонгодог, энд одоо усалгааны чиглэлтэй сэдэв, төслүүд орж ирвэл бид аль болохоор дэмжиж энийг хэрэгжүүлэх талаас нь анхаарах болно. Одоо өнөөдрийн төсөв дээр сууж байгаа дээр яг тодорхой тийм төсвийг тэдэн төгрөгөөр санхүүжүүлнэ гэсэн юм бол энэ дээр тусгагдаагүй байгаа. 


За нэгэнт байгаль, цаг уурт нилээн өөрчлөлт явагдаж ган гачиг болж, цаашдаа бол газар тариаланг усалгаатай эрхлэхээс өөр аргагүй болж байгаа ийм нөхцөлд бид нар услалтын системийг сэргээх, усалгаатай тариалан эрхлэх, усалгааны бусад аргууд, ялангуяа дуслын услалтын систем, нэвчих услалтын систем, байгалийн даралттай услалтын систем гэх мэтчилэнгийн энэ чиглэлээр зүгээр бодлого болгож бид нар ярьж, хэрэгжүүлэх ажлыг санаачилж зохион байгуулж байгаа. Гэхдээ яг одоо төсөвт бол услалтын системүүдэд зориулсан буюу одоо тэрийг сэргээх, засварлах, шинээр байгуулах ийм хөрөнгө бол суусан юм байхгүй. Бид зүгээр бусад хэрэгжүүлж байгаа гадны төсөл, хөтөлбөрийн хүрээнд энэ ажлуудыг зохион байгуулж байгаа, мөн одоо зайлшгүй шаардлагатай гэж үзэж байгаа зарим услалтын жижиг системүүдэд бол нөөц хөрөнгөнөөс тухайлбал энэ жил гэхэд Говь-Алтай аймгийн Чандмань сумын Хүрхрээгийн услалтын системийн толгойн барилгыг засахад тодорхой хөрөнгө гаргасан жишээтэй. Иймэрхүү маягаар бид нар энэ услалтын системийг сэргээх асуудал дээр анхаарч байгаа. 


Бид одоо төрийн өмчийн оролцоотой ганцхан услалтын систем байдаг юм тэр нь Хархориных, энэ услалтын системийг сэргээе, улсын төсвийн хөрөнгөөр засая гэсэн асуудлыг одоо 2 жил,3 жил дараалан тавиад үнэхээр одоо төсөв мөнгөний бололцоо муутай учраас энэ тусгагдаж чадахгүй байгаа. Ингээд одоо Хятадын талд хуучин барьсан энэ системээ сэргээж өгөөчээ гэсэн энэ саналыг тавьчихаад байж байгаа. 


За Цагаан хувьсгал хөтөлбөрт энэ хөдөө аж ахуйн арга хэмжээ нь дотор бол нэг ч төгрөг байхгүй. Yнэндээ анхнаасаа ерөөсөө хөтөлбөр батлагдахдаа бол төсвөөс санхүүжүүлнэ гэсэн тийм чиглэлгүй, гадна, дотны зээл тусламжийн хөрөнгийн эх үүсвэрээр энэ төслийг хэрэгжүүлнэ гэсэн чиглэлтэй батлагдсан юм байна лээ. Ингээд бид АНУ-аас Монгол Улсын Засгийн газарт нийлүүлж байгаа улаан буудайн борлуулалтын орлогоос 10 хувийн энэ хөтөлбөрт зарна гэсэн ийм чиглэлтэй байдаг. Тэгээд одоо бид нар 2 жил хөөцөлдөөд үндсэндээ энэ хөрөнгөө авч зарцуулж чадахгүй байгаа. 


Зүгээр яахав бид нар цаашдаа бол бас огт мөнгөгүй гээд энэ төсөл, хөтөлбөрүүдийг хаяхгүйгээр 2003 оноос эхлээд зарим хөдөө аж ахуйн үйлдвэрлэлийн жижиг төслүүдийг ялангуяа шинэ технологи нэвтрүүлэх, эрчимжсэн аж ахуй байгуулах ийм төслүүдийг санхүүжүүлэх зарим бас эх үүсвэрийг олохоор бас зохион байгуулж байгаа, эндээсээ бол дээд тал нь 5.0 сая, бүр одоо шаардлагатай гэвэл 20.0 сая хүртэл төгрөгийн дэмжлэг үзүүлэх эргэн төлөгдөх нөхцөлөөр ийм боломжуудыг судалж үндсэндээ бол эх үүсвэрийг шийдэж байгаа. 


Ч.Улаан: -За Олон улсын валютын сан, Дэлхийн банкны ажлын хэсгүүдийн удаа дараа ирж ярилцсан, өгсөн зөвлөмжүүдийг бид нар танилцуулж болно. Ер нь бол ОУВС-тай тохиролцсон Ядуурлыг бууруулах, өсөлтийг хангах хөтөлбөрийг бол ном болгоод ноднин та бүхэнд тараасан, нэг зузаан цагаан ном, ягаан ном ийм номнууд тараасан, энэ олон улсын байгууллагуудтай тохиролцсон хөтөлбөрүүд гэж байгаад. Тэгэхээр тэр ном хэрвээ өөрт чинь байхгүй бол бид тэрийг өгүүлье. Уулзалтын протоколуудыг одоо бүгдийг хувилж өгнө гэвэл их л цаас болно л доо, шаардлагатай гэвэл бид яахав заримаас нь түүвэр хийж өгье. 


П.Нямдаваа: -За баярлалаа. Даваацэдэв гишүүний сүүлийн асуулт бол энэ манай эмнэлгийн чадвар түвшинг дээшлүүлэх талаар ямар санаа тавьж байна гэж. Энийг одоо төсвийн мөнгөөр хийх үнэхээр бололцоо, чадал бидэнд алга байна. Тийм учраас бид энэ дээр хоёр арга л бодож байгаа. Нэгдүгээрт энэ томоохон эмнэлгүүдийг гадаадын хөрөнгө оруулалтаар хувьчилж, чадавхийг нь дээшлүүлснээр гадагшаа урсах урсгалыг багасгая гэж байгаа. Энийг бол УИХ шийдэж өгсөн, энд бид нилээн найдлага тавьж байна. 


Хоёрт дахь бол яахав манайд хамтарсан эмнэлэг байгуулъя, өөрийн хөрөнгө оруулалтаар эмнэлэг байгуулъя гэсэн гадаадын улс орнуудын саналыг бид дэмжиж байгаа, энд бол Япон, Хятад, Германаас саналууд байгаа. Ийм хоёр замаар л энийг шийднэ үү гэхээс биш бид өөрсдөө дэлхийн түвшнд хүрсэн эмнэлэг байгуулъя гэх хөрөнгө чадвар байхгүй байна. Бид эдийн засгийн хувьд бол НYБ-ын үнэлэлтээр дэлхийн 143 дахь орон, тэр чинээний чадал байна. Тийм учраас ийм хоёр аргаар л бид одоо асуудлыг шийдэх юмуу, одоо ямар ч байсан ойртуулах тийм бодлого барьж байгаа. Баярлалаа. 


Ж.Бямбадорж: -Найдвар хэр зэрэг байгаа юм. Тэд нар ирье гэсэн найдвар байдаг юмуу, хувьчилж авъя, хамтарч эмнэлэг байгуулъя гэсэн найдвар. 


П.Нямдаваа: -Одоо хэлэхэд хэцүү байна.


Ж.Бямбадорж: -Энхболд гишүүн асуултаа асууя.


Н.Энхболд:  -За баярлалаа. Энэ зөвхөн 2003 оны төсөвтэй холбоотой асуудал биш юмаа. Энэ жилийн Засгийн газрын үйл ажиллагааны нийгмийн хөгжлийн, түүний дотор цалин, тэтгэврийг нэмэгдүүлэх зорилтыг хэрэгжүүлэхэд шаардагдах нэмэлт эх үүсвэрийн 30 орчим хувийг дотоодын нийт бүтээгдэхүүний өсөлтөөр гэж байгаа юм, үлдэх хэсгийг бүтцийн өөрчлөлтийн арга хэмжээг хэрэгжүүлсний үр дүнгээс бүрдүүлэх шаардлага тавигдаж байгаа, ийм зорилт тавьж байна гэсэн ийм тайлбар байна. Тэгээд 2003 онд дотоодын нийт бүтээгдэхүүн 5.2 хувь өснө, үүний дотор боловсруулах салбар 8.8 хувь хүртэл, за энэ сүүлийн 2-3 жилийн дунджаар, хөдөө аж ахуй 4.8 хувь хүртэл өснө гээд ингэж тооцоод энийхээ үндсэн дээр 5.2 хувь хүрнэ гээд биччихсэн байгаа юм. Би хамгийн гол нь хоёр юмыг тойруулаад ганцхан асуулт тавья гэж бодоод байгаа юм л даа. 


Энэ цалин, тэтгэвэр, нийгмийн асуудлуудыг шийдвэрлэх асуудалд татварыг бууруулахтай холбогдсон асуудал, тэгээд ер нь эцсийн эцэст бид нар сонгуулиар, сонгуулийн үеэр авсан амлалт, Засгийн газрын хөтөлбөрт туссан зүйлүүдээ бүрэн хэрэгжүүлж чадах нь уу, үгүй юу гэдэгтээ холбоотой асуудал байгаа юм. 2000 онд байдал үнэхээр хэцүү байсан, бидэнд мэдэх ч юм байсан байна, мэдэхгүй ч юм байсан байна, мэдээлэл муу байсан байна, өр шир нь ямар байсныг сайн мэдэхгүй байсан байна. Тухайлбал одоо орон нутаг, улсын төсвийн хооронд 18.0 тэрбумын өртэй хүлээж авч байж энэ Засгийн газрын ажлыг. За Монголбанкинд гэхэд Засгийн газраас 20.0 орчим тэрбум төгрөгийн өртэй энэ тэр гээд их олон зүйлүүд байжээ. Энэ бүхнийг дарах талаар тодорхой ажлууд хийсэн, тодорхой үр дүнд ч хүрч байгаа. 


Гэхдээ биднээс шалтгаалахгүй хүчин зүйл дээр бас их олон зүйлүүд саад болж байна бидний ажилд. Гадаад хүчин зүйл муудаж байна, алтны үнэ, ноолуурын үнэ тооцож байснаас дандаа доогуур гараад байна, энэ жилийнх нь ч гэсэн нилээн дээгүүр дээгүүр өсгөөд тавьсан байна. Энэ хэмжээнд хүрч чадах уу, үгүй юу гэдэг асуудал их сонин байна, энэ хэмжээнд хүрч байж нөгөө 5.2 хувийн өсөлт маань гарна шүү дээ. 


За дээр нь энэ сүүлийн 2-3 жилийн ган, зудын асуудал байна. 10-аад сая мал үхлээ, нэг жилийн малын бараг тэн хагас нь үхэж байна гэсэн үг. Тэгэхээр ДНБ 5.2 хувьд хүрч өснө гэдэгт би хувьдаа эргэлзэж байна. Тэгэхээр яг ингэж өснө гэж бодоод бид нар энэ нөгөө нэг өсөлт, асуудал шийдэх юмнуудынхаа 30-аад хувийг энэвгээрээ шийднэ гээд энэ дээрээ биччихсэн явж байгаа, хүрэхгүй бол яах вэ. Татвараа бууруулж чадахгүй, нөгөө цалин хөлсөө нэмж чадахгүй бол яах вэ. Цалин хөлс нэмье гэхээр нөгөө эх үүсвэрүүд маань хаана байна вэ, 5.2-тоо хүрэхгүй бол гарахгүй шүү дээ энэ чинь. Дээр нь нөгөө хамтарч ажилладаг, тусалдаг Олон улсын байгууллагууд маань эргэлздэг, зарим асуудлын болих юм биш үү гэдэг, дэмждэггүй ийм ч юмнууд байгаад байдаг. 


Энэ энэ зүйлүүдийг бодмоор байгаа юмаа. Одоо зарлага ДНБ-ний харьцаа нь 41 орчим хувь байна гэж байгаа юм л даа, энэ нь манайхтай адилхан шилжилтийн үед явж байгаа улсуудынхаас бараг 20-иод пунктээр илүү болж байгаа юм байна. ДНБ, татварын орлогын хувийн жин харьцангуй өндөр байхгүй бол бас энэ яриад байгаа зорилтуудаа биелүүлэх боломжгүй юм шиг санагдаад байна. Өндөр байлгая гэхээр нөгөө талаар нь бид нар татвараа бууруулна гээд амлалт авчихсан байж байдаг 30 хувь хүртэл татварын дарамтыг бууруулна гээд. Энэ энэ юмнуудыг бодож үзээд би ерөөсөө нэг л асуулт тавъя гэж бодоод байна л даа, энэ онтойгоо холбогдсон бусад юмнуудаа Байнгын хороонд тавьчихна, ярилцчихна. Ер нь бид нар одоо 2004 оны зун гэхэд сонгуулиар авсан амлалтаа биелүүлэх боломж хэр зэрэг байна вэ, энэ дээр нэг, энэ жилийнхээ төсөвтэй уялдуулаад илэн далангүй ярилцаж авах хэрэгтэй юм биш байгаа гэсэн ийм л ганц асуулт байна. Ганц Улаан сайд ч хариулалтай биш, уг нь Ерөнхий сайд байсан бол бас арай жоохон дэлгэрэнгүй хариулт өгөх байсан болов уу гэж бодоод байна. 


Ж.Бямбадорж: -Энхболд гишүүний асуултад хариулъя.


Ч.Улаан: -За баярлалаа. Энхболд гишүүний асуултад хариулъя, энэ үнэхээр бид нар бол байнга тавьж, байнга эний одоо оновчтой хариултыг эрж хайх ёстой асуудал мөн л дөө. Анх бид нар мөрийн хөтөлбөр гаргаж сонгуульд өрсөлдөж, Засгийн газар байгуулагдаж, хөтөлбөрөө батлуулж байх үеийн нөхцөл байдал бол эрс өөрчлөгдсөн байгаа. Нэгдүгээрт урд нь үүссэн нөхцөл байдлын нөлөөлөл байсан, их хэмжээний өр авлага байсан энэ тухай бид ярьдаг. Түүнээс хойш бид нарын урьдчилан харах аргагүй, биднээс хамаарахгүйгээр одоо байдал нөхцөл нилээд өөрчлөгдлөө, гадаад орчин нөхцөл тааламжтай биш чиглэл рүү их өөрчлөгдсөн, ялангуяа одоо жил дараалан зэсийн үнэ унаж байна, хэдийгээр дэлхийн эрдэмтэд зэсийн үнэ өснө гэсэн прогноз 3 жил дараалан хийсэн боловч 3 жил дараалан эсрэг ийм үр дүн гарлаа, цаашдаа өсөх найдвар бага байна. 


Ган зудын хувьд бол одоо бид нар сүүлийн 60 жил болоогүй хэмжээний гамшиг 3 жил дараалан тохиолдлоо. Энэнээс бол асар их хэмжээний нэмэгдэл зардал гарсан. Энэ нөхцөл байдлуудыг харгалзан үзэх юм бол бидний бололцоо нөхцөл ихээхэн хумигдаж байгаа. Зарим нь одоо нэг арга хэмжээ зорилтуудыг эргэн харах ийм шаардлага бий болж байгаа гэдэгтээ бол би санал нэгдэхээс өөр аргагүй байгаа юмаа. 


Засгийн газрын мөрийн хөтөлбөрт тусгагдсан бүх зорилтуудыг 2004 он гэхэд биелүүлсэн байх боломж бий юу гэж. Тийм боломж одоогоор бол алга байна. Ирэх оны эдийн засгийн байдал, орчин нөхцөл нилээд сайжирна гэсэн нилээд тийм өөдрөг сэтгэлээр бид нар хандаж байгаа. Гэхдээ бид нар дэвшүүлсэн зорилтыг биелүүлэхийн төлөө өөрсдөөсөө хамаарах бүхнийг хийж ажиллаж байгаа, биелүүлэхийн төлөө энэ бол бүх бололцоог ашиглан ажиллаж байгаа гэдгийг би энд зориуд хэлмээр байна. 


Энэ ч үүднээс бид нар эдийн засгийн үзүүлэлтүүдийг, ялангуяа төсвийн орлогыг эдийн засгийн өсөлтийн нөөц бололцоог бол нилээд шахуу тавьсан, ер нь байж болох тэр бололцоог одоо шахуу дайчилж ашиглая гэсэн ийм өөдрөг сэтгэлээр, ийм өөдрөг үзэл бодлоор тооцоо хийж ажилласан байгаа. Бид нар үндсэндээ бол 3 хувилбараар тооцоо хийсэн юм байгаа юм. Одоо хэрвээ хүндэрсэн нөхцөл байдалд ямар болох вэ, ер нь байж болох нөхцөл бололцоо ямар байх вэ, за тэгээд ер нь нөөц бололцоогоо бүрэн ашиглаад байгаль орчны таатай ийм нөхцөл бүрдсэн нөхцөлд ямар байх вэ гэдгээр ингэж хийж үзсэн. Ингээд энэ аль аль талаа үзэхэд бид нар энэ оптемист хувилбар дээр очихоос өөр аргагүй байгаа. Энэ лүү шахаж байгаа олон хүчин зүйлүүд бий. Нэгдүгээрт одоо урьдчилан төлөвлөөд ард түмэнд амалсан зорилтуудыг хэрэгжүүлэх шаардлага байна, хоёрдугаарт бий болсон нөхцөл байдлаас шалтгаалаад төсвийн зарлага талыг их хэмжээгээр хорогдуулах бололцоо нөхцөл байхгүй байна, энэ энэ байдлаас бид нар одоо энэ хувилбар луу очсон юмаа гэдгийг бас зориуд хэлмээр байна. 


За цалин, хөлс нэмэх бэлэн эх үүсвэр бидэнд байхгүй. Бид нар энэ бололцоо нөхцөлийг бий болгохоос өөр аргагүй. За ингэхэд ДНБ-ий өсөлтийг 5.2 хувьд хүргэсэн тохиолдолд ирэх онд урьдчилан бидний тооцож байснаар 20 орчим хувиар цалин, тэтгэвэр нэмэх эх үүсвэрийг шаардагдаж байгаа нэмэлт хөрөнгийн 30 орчим хувийг л бий болгож чадна. Цаана үлдэж байгаа 70 орчим хувийг бол дотоод нөөц бололцоогоо ашиглах, бүтцийн өөрчлөлт хийх, төрийн албаны ангиллыг боловсронгуй болгож сайжруулах, арвилан хэмнэлт гаргах замаар хангахаас өөр аргагүй ийм байдалтай байгаа. Ийм учраас одоо бид нар бол энэ бүх тооцоог хийж үзээд ингээд авах, гадна, дотноос авах санхүүжилтийн эх үүсвэрээ хооронд нь уялдуулж тооцоод ингээд ирэх онд бол одоо цалингийн сангийн өсөлтийг 7.5 хувь байхаар ингэж тооцож та бүхэнд санал болгосон байгаа. 


Ер нь үүсэж бий болсон шинэ нөхцөл байдалтай холбогдуулан цаашид хэрэгжүүлэх бодлого, арга хэмжээгээ дахин нарийвчилж хүч хөрөнгийг гол зангилаа асуудалд төвлөрүүлэх шаардлага байгаа гэж үзэж байгаа. Ирэх оны хөрөнгө оруулалтын төлөвлөлт дээр бол яг энэ байдлаар хандсан байгаа гэдгийг бас та бүхэнд хэлмээр байна. За баярлалаа. 


Ж.Бямбадорж: -Далайхүү гишүүн асуултаа асууя.. 


М.Далайхүү: -За баярлалаа. 2-3 асуулт байна. Энэ төслийг бол гайгүй чамбай сайн хийж л дээ, нэг зүйл 2-3 жил гуйгаад ерөөсөө чадсангүй. 2002 оны төлөвлөгөө, 2003 оны төлөвлөгөө гээд, хоёр төлөвлөгөөг харьцуулж ямар үр дүн, ямар дүгнэлт хийдгийг ерөөсөө мэдэхгүй юм, би л лав өөрөө хийж чадахгүй байгаа байх л даа. Уг нь бол энэ 2001 оны гүйцэтгэл, 2002 оны төлөвлөгөө, хүлээж байгаа гүйцэтгэл, 2003 оны төсөл тавьчихвал одоо бас тэрэн дээр хүн бас юм хараад, өмнөх оноосоо яасан байна, цаашаа ер нь ямархуу төлөвтэй байгаа, энэ жилийнх нь юм биелэх үү, үгүй юу гэж харж болмоор санагдаж, би одоо тийм хоцрогдсон болоод тэгэж хүсээд байгаа юмуу. Төлөвлөгөө хараад, хоёр төлөвлөгөө харьцуулаад эдийн засгийн тийм дүгнэлт хийдэг тийм ямар аргачлал байдаг юм бэ. Сангийн яамны нөхдүүд нэг хариу өгөх байх гэж бодож байна.  


Хоёрдугаарт, эцсийн эцэст Монголд олдог орлого нь цөөхөндөө тэрийгээ л хуваагаад нэг тавьж байгаа, өөр хаашаа ч тавих вэ, зүгээр нэг үрэлгэн байдалтай тэмцэх талаар жоохон юм хийвэл яасан юм бэ гэж би Улаан сайдаас асуух гээд байгаа юм. Нэгдүгээрт одоо энэ сурах бичиг хэвлэхэд жил болгон тэрбум шахуу төгрөг гаргаж байна. Энэ сурах бичгийг орон нутагт яваад багш нартай уулзахаар юу гэж байна гэхээрээ нэгдүгээрт бол цаас нь их муу юм хүүхдүүд 2-3-хан эргүүлээд л хугачаад, нугачаад уначих юм, хоёрдугаарт тэгээд сурах бичгийн тарааж өгөөд, хичээл дээрээс нь буцаагаад авчихдаг болохоор хүүхдүүд гэртээ очоод үзэх номгүй, давтан юмгүй байдаг, за сурахын номууд нь ухаан нь одоо 6-7 дугаар ангийн номнууд хоорондоо уялдаа байхгүй, 7 ангийн нэг хүн бичсэн, 8-ыг нэг хүн бичсэн, нөгөө хоёр хоорондоо өгүүлбэр зүй гэдгийг хоёр янзаар тайлбарлаад явчихсан, зарим одоо бүр диссертаци, онолын юм тавиад хүүхэд ойлгох нь байтугай, багш нь ойлгохооргүй юм биччихдэг, энэ нэг ийм бизнесийн уралдаан болчихоод байгаа юм биш үү, хэн номоо бичүүлэх, хэн номонд орох гэдэг юмуу, юу гэдэг юм энэ одоо тэрбум шахуу төгрөгийг, ер нь одоо амьжиргааны баталгааны доод түвшингээс доогуур орлоготой, бас нөгөө 3-аас дээш хүүхэдтэйд нь ном төрөөс өгчихдөг, 71 мянган хүүхэд байдаг билүү дээ, бараг хагас сая шахуу төгрөг. Ердөө тэгээд цаашлаад үр хүүхэддээ сурахад нь номыг нь авч өгөхгүй юм бол эцэг эх байгаад яах юм ерөөсөө. Тэгээд одоо чухал чухал хүүхдээ сургана гээд байдаг, тэгээд номыг нь авч өгдөггүй, бидний чинь байхад ном аваад тэгээд доошоо доошоо дүү нартай, ах дүү нарынхаа хүүхдүүдэд хавтаслаад, цавуудаад л өгдөг байсан шүү дээ. Энэ одоо нэг ёсны их үрэлгэн юм шиг санагдаад байх юм. 


За хоёрдугаарт бас одоо энэ нийт дүнгээрээ ном, хэвлэлийн зардал гээд бас тэрбум төгрөг байна. Яам болгон дээр одоо бага нь 3 сая, 20 сая, 70 сая, 300 сая гээд л одоо ингээд боловсрол дээр, за тэгээд одоо бусад дээр нь 131 сая ч гэнэ үү. Ингээд бас нэг ийм юм байх юм ном хэвлэдэг гээд. За яахав жил жилдээ л тавьчихдаг, нөгөөдөхөөр нь ном хэвлэх ёстой гээд янз бүрийн бандгар бандгар номнууд, тэр нь юу юм гэхээр баахан хуулиуд л одоо хойно, өмнө нь оруулаад биччихсэн юм л байх юм. Тэгээд тэр хууль чинь одоо өөрчлөгдөж байдаг, нэмэлт орж байдаг, одоо бол тэгээд компьютерт хийчихсэн тэрнээс нь одоо хаана л бол хаанаас Монгол дотроо байтугай Америкаас уншиж болдог гээ биз дээ одоо ингээд татаж аваад. Иймэрхүү нэг үрэлгэн байдал. 


Гуравдугаарт энэ байрны хүүхдийн хоолны зардал, хоолны зардал дээр одоо боловсрол дээр 6.6 тэрбум байсан, 10.9 тэрбум болсон байна. Ер нь ч одоо цаашдаа энэ байранд олон хүүхэд, 2-3 хүүхэд орж байгаа улсуудын 2-3 дахь хүүхдээс нь байрных нь махны төлбөрийг авдаг баймаар байна л даа, 1 хүүхдийг даагаад, 2 дахь хүүхдийг 50 хувь, тэгээд 3 дахиас нь эхлээд өөрөө даадаг. Тэгээд иймэрхүү байдлаар ийм жоохон үрэлгэн. 


Эмнэлгийн байгууллага дээр болдог юмуу, үгүй юу Нямдаваа сайдаас асууя гэж бодож байна. Энэ нэг удаагийн тариур гэдэг юм одоо тэр зөөлөн эдлэл гэдэгтээ ордог юмуу, одоо эм нь дотроо ордог юмуу, үгүй бол материалын зардалд орж яваад байгаа юмуу. Хөдөө орон нутгаар явахад одоо эмнэлгийн бүх зардлын дийлэнх хувийг  бараг 1 удаагийн тариур нэг хатгаад л чулууддаг, нэг хатгаад л чулууддаг, энийг бол одоо ер нь тариурын юмыг хүн нь өөрөө даадаг баймаар байна, эмнэлэгт хэвтээд тариулна гэдэг чинь бас их учиртай юм шиг байгаа юм. Барагтай хүн тэгээд нэг эм, тан уугаад ганц нэг тариулдаг, нилээн юмтай хүн бол 2-3 тариа хийлгэчихдэг, тэгээд дуртай нь тэр шприцныхээ үнийг төлөөд 10 тариагаа хийлгэвэл хийлгэнэ биз, тэгээд одоо өдөрт нэг хүнд 5 тариа хийдэг бол өглөө, орой нийлээд 10-15 шприц чулуудаад байгаа, ийм юмаа бас энд одоо орох юмуу, үгүй юу. 


Гэмтлийн эмнэлэгт хэвтэж одоо аваарь осол гэдэг юмуу, зодоон зохионоос болж хэвтэж эмчлүүлсэн улсууд бол хувь хүнээс үнээ төлүүлээд авчихдаг юм шиг байгаа юм, гэтэл эмнэлэг тэр хүнээс ахиад дээр нь нэмж зардлаа нөхөж авч баймаар ч юмуу гэх мэтчилэнгээр одоо зөөлөн эдлэл гээд зүйл орж байгаа, одоо ч голдуу өөрсдийнхөө орны цагаан даавуутай очоод хэвтээд байгаа, энэ зөөлөн эдлэлийн үнэ буурдаггүй юм уу, үгүй юм уу. 


Дараагийн нэг зүйл бол улсын нөөцийн баахан зүйл байгаа, энэ чинь 2000, 2001 онд гадаадын тусламжаар 1.7 тэрбум төгрөг ирсэн гээд бичсэн байна лээ. Мөн одоо өнгөрсөн жил 3 тэрбум, одоо 3 тэрбумын нөөц бий болгоно гээд байж байгаа. Энэ одоо зуд зурханаар явж байгаа юмыг хөдөө орон нутагт очоод улсуудтай уулзаад юу ирэв, танайх ямар юм авах гэхээр би одоо зүүн аймгуудаар ч явсан, өөрсдийнхөө тойргоор ч явсан, нэг л юм хэлж байгаа юм. За нэг хоёр ширхэг пресс, пресс өгөөгүй айлд нэг шуудай хивэг, 6 кг шар будуу, 3 кг цагаан будаа, 1 уут хуурай сүү өгсөн, ийм юмаар айл хэдэн хоног, хэдэн өдөр зуд зурханг эсэргүүцэж хэдэн малыг авч гардаг юм бэ. Тэгээд улсын хэмжээгээр энийг үнэхээр нэгтгээд үзэхээр одоо өчнөөн олон тэрбум төгрөг болчихдог. Тэгээд өгч байгаа хүндээ ч одоо өөдтэй юм болдоггүй, өгсөн төрд ч одоо юм өгсний шинж гардаггүй ийм юмыг бид одоо үргэлжлүүлээд аваад яваад байх юмуу. Зүгээр ганцхан жишээ хэлэхэд одоо ингээд хөдөөгийн 1200 багт чиргүүлэй 130-аар өвс ачаад, улаан туг хийгээд радио, телевизээр яриад л баахан юм гарлаа гэж бодоход энэ чинь одоо 800.0 хэдэн сая төгрөг явчихаж байгаа юм билээ. Тэгээд яг одоо нэг бригад дээр нэг чиргүүлтэй ЗИЛ 130 очиход нэг айлд 1 ширхэг өвс оногдож байгаа, их сайн бол 2 одоо 120-300 айл байгаа, 1 айлд 2 ширхэг пресстэй өвс эндээс хүргэж өгөөд тэгээд одоо малын тусалж байна гэж хэлэх арга байдаг юмуу, үгүй юу. Иймэрхүү нэг төсвийн дотор байж байгаа энэ үрэлгэн юмнуудаа бид нар жоохон хэмнэхэд энэнээс гарсан юмаа хэрэгтэй юманд, зайлшгүй шаардлагатай юм руугаа өгөх бололцоо байхгүй юу нэгдүгээрт. 


Дараа нь бол Гүррагчаа баатараас асуумаар байгаа юм. Энэ батлан хамгаалахын одоо энэ хуаранд авчирч сургалт хийдэгээ боливол яасан юм бэ, халаалт, дулаан гээд зөндөө л их мөнгө гарсан байна лээ, би тусгайд нь зориуд авч үзсэн. За тэгээд энэ нормын хувцас гэхэд л тэрбум шахуу төгрөг, хоол гэхэд л тэрбум шахуу төгрөг, гэрэл, цахилгаан нь 600.0 сая төгрөг, түлш, халаалт гэхэд л одоо бас одоо 800.0 сая төгрөг зөвхөн одоо Жанжин штабын хүрээнд ярьж байгаа, хилийн цэрэг орохгүйгээр. Ингээд бодоход чинь заавал ч үгүй өвөл цагт авчраад байранд суулгаад, халаалт, гэрэл, дулаан өгөөд ингээд одоо тэрбум тэрбумаар нь хоол, гэрэл, дулаан, халаалт өгч байх хэрэг байгаа юмуу. Эний оронд харин одоо энэ чинь 10 хүнээс 1-ийг авчирч байгаа гэж байгаа дунджаар, эний оронд зуны дэлгэр цагт хөдөө, орон нутагт нь хээрийн сургуулиархуу орох ёстой бүх улсуудыг оруулаад, одоо энэ генерал, офицерууд нь гоё гоё хувцсаа өмсөж очоод одоо бас нэг, ингээд одоо тэнд ч одоо бас нэг хийморь сэргээгээд хэдэн улсуудыг цэргийн эрдэм заагаад зардал багатайхан шиг хийчихэж болохгүй юу 2-3 татаад. Иймэрхүү юмруу армийг оруулбал ямар вэ гэж.


Нямдорж сайдаас асуух нэг зүйл байна. Шүүхийн шийдвэр гүйцэтгэлийн алба нилээн өргөжөөд дотоодын цэрэг гээд, эднийх одоо яг шүүхээс тавьж байгаа төлбөрийн хэдэн хувийг барагдуулж байгаа бол. 2001 онд хэдийг барагдуулсан бол, одоо дээр нь нэмээд нөгөө Өр барагдуулах алба очсон байна лээ. Шүүхийн шийдвэр гүйцэтгэлийн албыг ерөөсөө улсын төсвөөс санхүүжүүлэхгүй тэр хурааж авсан орлогоороо санхүүж гээд явчихаж болохгүй юу. Тэгээд одоо авсан орлогоороо санхүүжээд тодорхой хэмжээний лимиттэй, одоо ингээд цэрэг, цагдаатай болчихлоо өгдөггүй улсуудыг очоод бүсэлж байгаад юмыг нь аччих хэрэгтэй шүү дээ. Олон юм яриад яахав. 


Дээр нь одоо энэ Цэргийн их сургууль, Хилийн цэргийн их сургууль, Цагдаагийн академид хичнээн хүн сурч байна вэ, сүүлийн жилүүдэд эд нарыг төрөөс зардлыг нь даадаг учраас хувцас хунар, байрны юмыг даадаг учраас зүгээр одоо л их, дээд сургуультай больё гэсэн улсууд энэ рүү их орж байна. Түүнээс биш цагдаад элэгтэй, цэрэгт элэгтэй тийм улсууд орж байгаа, сургуулиа төгсөөд л бултаад алга болдог ийм өргүй байдлаар одоо бас төрийн гол албаныг бэлтгэх шаардлага байна уу, үгүй юу.


Дараа нь одоо айрнавигацын төлбөрийг хийх их дургүй байгаа, ер нь энэ буурах гээд байгаа гэсэн юм бичсэн байна лээ, энэ ямар учиртай юм бэ, гэрээ, контракт гэж байдаггүй юмуу. Ер нь тэгээд цаашдаа өгөх, өгөхгүй нь тэр явж байгаа улс орны эрх байдаг юмуу. 


Эцэст нь нэг зүйл бол Улаан сайдаас асууя даа, яахав энэ мөнгийг их төвлөрүүлж зарж байгаагаас болоод аймаг, орон нутгийн удирдлагуудад ихээхэн чирэгдэл учирч байгаа тухай ярьцгаадаг л даа. Ер нь тэгээд одоо зун, намрын заагаар бол зарим яамнаас одоо тарваганы мах, айраг одоо үнэртээд болохоо байлаа гэсэн яриа бас их байгаа юм. Одоо тэгээд энэ янзаараа бол олон яамнаас үнэртэх шинжтэй болчихлоо л доо, газар болгоноос очоод нөгөөдөхийг чинь авах гээд, тэгээд хөдөөнөөс орж ирсэн аймгийн дарга, тэр юу ч байдаг юм, санхүүгийн хэлтсийн дарга нар жоохон жоохон бөөрөнхий юм барьж гүйсээр байгаад ганц гоёлынхоо костюмыг тас хар өөх тос болгоод буцдаг юм шиг байгаа юм. Энэ явдлыг таслан зогсоогоод, одоо тэр нэг алт, мөнгөн карт гээд улсууд хэрэглээд байх юм энэ төсвийн захирагч нарт нь картыг өгөөд тэгээд банкиндаа ороод тэр картаараа юмаа аваад, өнөө машинд нь картаа хасуулаад ингээд явчихаж болдоггүй юмуу амар зүгээр хүн гуйхгүй, хурдан түргэн, хэний ч гуйхгүй зовлон үзэхгүйгээр явчих арга байхгүй юу. 


Ж.Бямбадорж: -За дууссан уу, Далайхүү гишүүн. 


М.Далайхүү: -Та загнаад байна, дуусъя. 


Ж.Бямбадорж: -15 минут асуучихаад, Далайхүү гишүүн маш их олон асуулт асуух шиг боллоо, эхнээс нь хариулъя. Зарим сайдууд алга байна. 


Ч.Улаан: -За баярлалаа. Нэгдүгээр асуулт бол нэг их тийм цогцолбор асуудал байсан дотроо олон хүчин зүйлийг хөндсөн. Тэгэхээр хүчин зүйл тус бүрээр нь манай нөхдүүд тодруулах байх одоо тэр байрны зардал, тариурын зардал, номын зардал гэх жишээтэй. 


Бүхэлд нь аваад үзвэл ерөөсөө энэ үрэлгэн байдлыг арилгаж болохгүй юу гэсэн асуудал л даа. Тэгэхээр энэ дээр бол би санал нэг байгаа юм. Ерөөсөө энэ бүх шатанд энэ үрэлгэн байдлыг арилгамаар байгаа юм. Тийм учраас бид нар одоо янз бүрээр л үзэж байна, энэ оны 15 хувиар лимит тогтоож энэ лүү бүх байгууллагын анхаарлыг төвлөрүүлж байгаагийн учир энд байна. Одоо бүх байгууллага өөрсдөө төсөв зардлаа авч үзээд энэ 15 хувийн хэмнэлтийг эхний ээлжинд гаргамаар байгаа юм. Ер нь бол 15 хувиар тогтохгүй ийм бололцоо байгаа гэж үзэж байгаа л даа, энэ дотор бол одоо энэ оновчтой, зориулалтыг нь оновчтой болгох, хөрөнгө мөнгийг зөв зүйлд төвлөрүүлэх, ийш тийш нь цацахгүй байх энэ талаар би санал бүрэн нэг байгаа. 


За үнэхээр эдийн засаг ийм хүнд байгаа үед бид нар нээрээ зарим нэг зардлыг бол тэвчиж сурмаар байгаа юмаа, зарим зардлыг тэвчиж сурмаар байгаа юм. Жишээ нь одоо юу гэдэг юм ширээ сандлаа шинэчлэх ч байдаг юмуу ганц нэг жилдээ ширээ маань дааж л байгаа бол тэвчмээр байгаа юм. Энэ дээр бол би санал бүрэн нэг байгаа. 


Улсын нөөцийн зардлын хувьд бол Далайхүү гишүүнтэй бас л санал нэг байгаа. Yнэхээр одоо хүнд үед сэтгэл санааны дэмжлэг болгож л ганц нэг боодол өвс хүргэж өгч байгаагаас биш нээрээ энэ бол бодитой тэр хүнд байдлаас нь гаргачих хэмжээний одоо ийм тусламж бол биш л дээ. Тэр өгч байгаа хүндээ бол нэмрээр бага, харин өгч байгаа улсдаа бол гарзаар их нөгөө олны олон таван цэн нийлсээр байгаад хэдэн тэрбум болчихож байгаа  юм. За одоо ерөөсөө бүгдээрээ санал нэгдээд зарим нэг зардлыг тэвчие, өөр зүйлд зарцуулъя гэвэл нээрээ энэ асуудлыг бас нэг тийш нь цэгцэлчихмээр байгаа юм гэж бодож байна. 


За Шүүхийн шийдвэр биелүүлэх газрын хувьд бол манай Нямдорж сайд тодруулж хэлэх байх. Би Далайхүү гишүүнтэй энэ дээр санал бүрэн нэгдэж байгаа юм. Яагаад гэвэл Шүүхийн шийдвэр биелүүлэх газарт 17.0 тэрбум төгрөгийн ийм өрийг шийдэх асуудал сая шинэ хуулиар өгөгдсөн 9 сарын 1-нээс. Энэ бол шүүхээр ороод эзэн холбогдогч нь тогтоогдсон, төлөх ёстой гэдэг шийдвэр нь гарсан, одоо очоод л юмыг нь авах, мөнгийг нь тоолоод авах, эд барааг нь ачаад явах л асуудал л даа. Тэгэхээр энэнээс орох орлогыг нь одоо тэр санхүүжилттэй нь холбож өгье гэдэг бол туйлын зөв санал. Бид нар чинь ирэх оноос одоо бүтээгдэхүүний үр дүн, гарцад тулгуурласан санхүүжилтийн зарчимд орно гэж байгаа учраас Шүүхийн шийдвэр биелүүлэх ерөнхий газрын санхүүжилтийг тооцох нэг гол шалгуур бол энэ улсын төсөвт шийдвэр гарсан өрийг барагдуулж оруулах орлоготой шууд холбоотой гэж үзэж байгаа юм. Тэгэхээр зөвхөн шүүхийн шийдвэр биелүүлэх ч биш, ерөөсөө энэ байгууллагыг харъяалж байгаа бусад дээд байгууллагынх нь санхүүжилтийг хүртэл энэ үр дүнтэй холбох нь зүйтэй гэж би одоо ийм санал нэгтэй байгаа. Та бүхэн маань бас энийг тал талаас нь анхаарч одоо дэмжиж өгөх байх гэж найдаж байна. Бид нар ирэх онд улсын төвлөрсөн төсөвт 5 тэрбум төгрөгийн орлогыг оруулахаар ийм даалгавар өгч байгаа, хэдийгээр 17 тэрбумын шийдвэр байгаа боловч ирэх онд бол 5 тэрбумыг оруулаачээ гэсэн ийм даалгавар өгч байгаа. 


За тэр хөрөнгө мөнгө төвлөрч зарцуулагдаж байгаатай холбоотой хүндрэл бэрхшээл гарч байна гэж. Эхний шатанд бол ийм хүндрэл бэрхшээл гарч байсан, байр савны хангамж, үйлчилгээ, техник, одоо энэ программ хангамжаас болоод нэгдсэн журмаар төлбөр тооцоо хийхэд бэршээлтэй ийм байдлууд байсан энэ яваандаа арилна. Одоо бид нар аймгуудад программ хангамжуудыг суурилуулах ажлыг ирэх 7 хоногоос эхлэх гэж байна. Ингэснээр одоо аймгуудын төрийн сангууд бол төвлөрсөн төв төрийн сантай шууд холбогдож гүйлгээгээ өдөр тутам байна хийж байх энэ бололцоо нөхцөл хангагдана. Энийг дагалдаад харин гарч байгаа асуудал бол бэлэн мөнгөний зарцуулалтыг аль болохоор шуурхай хөнгөн болгох асуудал байгаа. Энэ дээр бид бас янз бүрийн хөнгөлөлтийн шуурхай хэлбэрүүдийг бодож байна. За энэ хүрээнд бол одоо тэр Далайхүү гишүүний санал болгож байгаа бэлэн мөнгөний сан байгуулах, картын үйлчилгээнд орох зэрэг энэ хувилбаруудыг бид бас авч үзнэ гэж бодож байгаа. 


Дэлхийн банкны хөнгөлөлттэй зээлээр санхүүгийн салбарыг дэмжих төсөл хэрэгжихээр одоо та бүхэнтэй зөвшилцөж гэрээ байгуулсан, одоо соёрхон батлуулахаар оруулж ирнэ. Энэ төсөл хэрэгжснээр бол Монгол Улсад бэлэн бус төлбөр тооцооны боловсронгуй систем нэвтрүүлэх асуудлыг шийдэхээр байгаа. Ингэсний дараа бол хүн бүхэн бэлэн мөнгө кармаалж явдаггүй, одоо карт, боловсронгуй тооцооны хэлбэрт шилжих бололцоо бүрдэнэ гэж үзэж байгаа. 

Бусад одоо тодорхой асуудлуудыг манай холбогдох сайд нар дэлгэргүүлж хариулж өгөхийг хүсч байна.     


Ж.Бямбадорж: -Улаан сайдаа, тэр Нямдорж сайд хариулах байх. Шүүхийн шийдвэр биелүүлэх чинь та бол өөрийн авч байгаа мөнгөөр нь санхүүжүүлж болох юм гээд зөвшөөрчихлөө, тэр чинь хүний юмыг л одоо нөгөөх л гай чирдэг улсуудын юмыг л авч өгч байгаа төрийн байгууллага шүү дээ. Зүгээр төсвийн мөнгийг нөгөө нэг Банкны өр барагдуулах ч гэдэг юмуу, энэ тэр чинь Монгол Улсын төсвийн мөнгө бол яая гэхэв тэрэвгээр нь өгч байгаа, түүнээс Доржийн мөнгийг Дуламд өгөхөд тэрнээс нь яана гэвэл одоо болохгүй, тэр биш биз. 


Ч.Улаан: -Тэр бишээ, тэрнээс арай жоохон өөр юм. Улсын мөнгийг аваад үрчихсэн, буцаагаад улсыг хохиролгүй болгох ёстой шийдвэр нь гарчихсан, улсын хохиролгүй болгохгүй удаашраад байгаа улсуудын ажлыг түргэлүүлээд, тэгээд улсад сан хөмрөгт нь оруулаад буцаагаад төсвийн санхүүжилтэд зарцуулах асуудал. 


Ж.Бямбадорж: -Тэгэхээр зэрэг би зүгээр яг тэрэн дээр ярьж байгаа бол Далайхүү гишүүний саналаар Шүүхийн шийдвэр биелүүлэх газар дээр тавьж байгаа тэр санхүүжилтийн мөнгөнөөс улсын төсөвт оруулах ёстой мөнгийн суулгаад өгчихөж болох юм байна гэсэн санаа авлаа, бүгдийг биш гэхэд. 


Ч.Улаан: -Yгүй, үгүй одоо ийм байгаа. Бямбадорж даргаа. Одоо бол Шүүхийн шийдвэр биелүүлэх газар улсын төсвөөс санхүүжээд явж байгаа, дээрээс нь одоо тэр байгууллагууд мөн одоо хөөцөлдөж төсөвт мөнгө оруулах 17.0 тэрбум төгрөгийн ажлыг хөөцөлдөх үүрэгтэй. Урд нь Банкны өр барагдуулах газар бол улсад оруулсан орлогынхоо 25 хувиар нь өөрөө санхүүжээд явдаг байсан юм. Тэгэхээр одоо бол Далайхүү гишүүний саналыг би буруу ойлгоогүй бол ерөөсөө тэр оруулж байгаа орлогоос нь өөрийг нь санхүүжүүлдэг механизмыг хийгээд өгчихөө, шууд төсвөөс эхэлж санхүүлэх нь бол одоо зохимжтой бишээ гэж байгаа санал гэж хүлээж авч байгаа юм. Тэгээд би бол бүрэн дэмжиж байгаа байхгүй юу, нэгэнт л үр дүнгээрээ санхүүждэг журамд орж байгаа юм чинь энэ бас холбогдох ёстой л гэж үзэж байгаа. 


Ж.Бямбадорж: - Нямдорж сайд асуултад хариулъя. 


Ц.Нямдорж: -Баярлалаа. Энэ 9 дүгээр сарын 1-нээс шүүхийн шийдвэр биелүүлэх шинэ хууль мөрдөгдөж эхэлж байна л даа. Тэгээд шийдвэр гүйцэтгэлийн албыг тойргийн зохион байгуулалтад оруулаад ажлынх нь үр дүнтэй цалин, урамшууллыг холбоод үзэх ийм хууль гараад дөнгөж мөрдөгдөж эхэлж байгаа. Энэ хуулийн хэрэгжилт амьдрал дээр яаж буух нь вэ, тэр урамшуулал хэр зэрэг үр дүнгээ өгөх нь вэ гэдгийг нэг хагас жил, жилийн дараа хармаар байгаа юм нэгд. 


Хоёрдугаарт зарим зардлыг нь төсвөөс санхүүжүүлдэг байсныг багасгаад 10 орчим хувийн зардлыг шийдвэр гүйцэтгэлийн үйл ажиллагааны тэр барагдуулсан төлбөрөөс гаргаад, шийдвэр гүйцэтгэлийн албаны санхүүжилтэд зарцуулахаар ийм журам батлагдаад одоо мөрдөгдөж эхэлж байна. 

Юм юмны туханд хүрээгүй байж энэ байгууллагыг шууд улсын төсвөөс санхүүжүүлнэ гэж одоо мөрдөж эхэлж байгаа хуультайгаа зөрчилдсөн санаа Улаан сайд хэлж байгаад би харамсаж байна, ингэж болохгүй.   



Тэр 17.0 тэрбумын тухайд 1996 онд Ард, Даатгал банкыг татан буулгаад, дээрээс нь ХОТШ банкны юм нэмэгдээд ингээд бүтэн 7-8 жил ноцолдоод авах юмгүй болгоод хаячихсан мөнгө шүү дээ. Тэгээд нэг эзэнгүй цаасан дээр буусан шүүхийн шийдвэр шилжүүлж өгчихөөд энэ 17.0 тэрбумыг шууд оруулах ёстой гэж хэлж байгаа нь дэндүү амьдралаас тасархай санал, мөлжөөд мөлжөөд авч болохыг нь аваад, тэрнээс авч болохооргүй үлдчихсэн, хүн ч байхгүй, мөнгө ч байхгүй болчихсон юм шилжүүлж өгчихөөд ажил муу байна гэж хэлэх бол утгагүй л дээ. Хэрвээ тийм байсан юм бол энэ манай Засгийн газрын хоёр жилийн хугацаанд нөгөө Өр барагдуулах алба нь энэ 17.0 тэрбумаа барагдуулчих нь яасан юм. Янз бүрийн луйвар хийсээр байгаад авах хүнгүй шахуу болгоод хаячихсан ийм төлбөрийн асуудал байгаа юм. Тэгэхдээ бид энэ шилжүүлж авсан 17.0 тэрбум дээр ирэх жил идэвхитэй ажиллана, энэ тойргийнхоо зарчмыг харж үзнэ гэсэн ийм асуудал. Зовлон юунд байдаг вэ гэхээр эсвэл эзэн нь нас барчихсан, эсвэл мөнгөгүй болоод дампуурчихсан, эсвэл хуучин хуулиудын цоорхойг ашиглаад байсан хөрөнгөө ийшээ тийшээ шилжүүлээд өөр хүний нэр дээр болгочихсон, магадлал маш багатай ийм юу байгаа, бүтэн 7 жил ноцолдоод барагдуулж чадаагүй 17.0 тэрбумын тухай л яриад байна л даа. Хэрвээ үнэхээр хөрөнгө нь байгаад, эзэн нь байгаад авчихдаг бол бид нар албадаад л авчихна. Уржнан жил жишээ нь бид 3 сарын хугацаанд зохистой ажил зохион байгуулаад 2 орчим тэрбум төгрөг барагдуулсан, жил болгон ийм ажиллагаа явагдаж байгаа. Ийм л юм байгаа юм, тийм учраас Засгийн газраас оруулсан саналын дагуу энэ жил асуудалд хандаад энэ хуулийн хэрэгжилтийг зохион байгуулмаар байна гэдгийг хэлмээр байна. 

Би андуураагүй бол Засгийн газар дээр Улаан сайдын сая ярьдаг чиглэлээр асуудал яригдаагүй. Энд Их Хурал дээр орж ирээд өөр өөр юм сайд нар ярихаар болж байгаа бол асуудал бас их хүндрэнэ шүү дээ. Ингэж болохгүй. Ер нь бол Шүүхийн шийдвэр гүйцэтгэх алба замбараагүй байсан нь үнэн, бид ажил авчихаад бүх гүйцэтгэх хуудсыг тоолж үзсэн чинь 1300 гүйцэтгэх хуудас байхгүй болчихсон байсан, тэрийг нэг юм цэгцлээд, 36 орчим хувь бодит биелэлттэй байсныг одоо нэг 47 орчим хувьд хүргэж яваа. Оргодлын тоо 2 дахин багассан, нас бардаг явдал нь 2 дахин багассан, жил дараалан 50 гаруй хувиар энэ хоёр юм багасаад байгаа юм. 3 том асуудал байгаа юм энэ албанд. Алба нь өөрөө Шүүхийн шийдвэр биелүүлэх нь хорих ял эдлүүлэх чиглэлийн алба, шүүхийн иргэний шийдвэр биелүүлэх алба гэсэн ийм хоёр юманд хуваагддаг. Улаан сайдын ярьж байгаа асуудал нь бол тэр иргэний шүүхийн шийдвэр биелүүлэх асуудалтай нь холбож яриад байна. Ийм учраас энэ асуудалд жаахан болгоомжтой хандахгүй бол болохгүй гэдгийг би хэлэх гэсэн юм. Баярлалаа. 

Ж.Бямбадорж: -Бас нэг асуулт байгаа. Сая Далайхүү гишүүний асуултад хариул. Далайхүү гишүүн дахиад асуугаадах. 

М.Далайхүү: -Нямдорж сайд өөрөөс нь асуусан асуултад хариулсангүй, Улаан сайдын юманд хариулсаар байгаад дуусчихлаа. Нэгдүгээрт одоо Хилийн цэргийн их сургууль, Цагдаагийн их сургууль, Цэргийн их сургуульд хичнээн оюутан сурч байгаа юм бэ, хэдэн одоо төгсөөд яг энэ чиглэлээр ажиллаж байгаа юм бэ гэсэн ийм асуулт тавьсан. Тэрэн дээр одоо хариулт өгсөнгүй. Одоо сурч байгаа хүүхдүүдийн зардал, чирэгдэл ямар байгаа юм. Өнөөдөр одоо яг ингээд цагдаагийн бие бүрэлдэхүүнд хичнээн цагдаа байгаа юм бэ, энэ чинь хүмүүс ярих нь бол хилийн цэрэг, арми хоёроос илүү цагдаа байгаа л гэж яриад байгаа. Тэр юу бол зөвхөн асуулт санал тавьж байгаа, өнөөдөр ямар гар өргөөд шийдэж байгаа биш, явж ярьж байгаад л наана цаанаа шийдэх юм байгаа биз. 

Ж.Бямбадорж: -За Нямдорж сайд хариулъя. 

Ц.Нямдорж: -Хилийн цэргийн бие даасан байдлыг хангах арга хэмжээний хүрээнд ноднин Хилийн цэргийн дээд сургууль байгуулагдаж энэ сургууль өнөөдөр үйл ажиллагаа явуулж байгаа. Цагдаагийн академийн тухайд 2000 гаруй хүн суралцаж байгаа, нэг хэсэг нь төлбөрөө өөрөө төлөөд сурдаг асуудал бий, нэг хэсэг нь төсвөөс сурч байгаа асуудал бий. Цагдаагийн академи нь өөр хүчний байгууллагын бараг бүх боловсон хүчнийг бэлтгэж байгаа цагдаагийнх, шүүхийн биелүүлэх биелүүлэхийнх, галынх гэх мэтээр. Цагдаагийн орон тооны тухайд бол гол гол цагдаагийн байгууллага нь дандаа орон нутгаасаа санхүүждэг, Цагдаагийн ерөнхий газар, 801 гэх мэтийн байгууллагууд нь төвлөрсөн төсвөөс санхүүждэг, сая шинэ хуулийн хүрээнд урьдчилан хорих төвийг Шийдвэр биелүүлэх албаны харъяанд шилжүүлээд ажиллаж байна, орон тоотойгоо шилжсэн. Нийтдээ нэг би андуураагүй бол яг мөрдөстэй цагдаагийн орон тоо 6 мянга орчимд яригддаг юм улсын хэмжээнд. Тэгээд нэг аж ахуйд ажилладаг энгийн хүмүүс оруулахаар 10 дөхөх байх. Ийм орон тоо байгаа. Манайх нь ярих нь бол орон тоо хүрэлцэхгүй байна гэсэн юм ярьдаг. 2 жил Засгийн газраас баримталсан зарчим бол энэ чиглэлд ямар нэгэн орон тоо нэмэхгүй гэдэг ийм хатуу зарчмыг барьж ярьж байгаа. Одоо аймгийн урьдчилан хорих төв нь Шийдвэр биелүүлэх байгууллагад шилжиж байгаа, үүнээс шалтгаалаад орон тооны асуудал бас сөхөж ярих гээд байгаа юм. Бид бол орон тоо ямар ч тохиолдолд нэмж болохгүй, цагдаад ажиллаж байгаа орон тооноос нь шилжүүлээд тэгээд энэ асуудалд нэмж зардал гаргахгүйгээр зохицуулна гэсэн ийм л бодлогоор асуудалд хандаж байгаа, ямар нэгэн орон тоо нэмэхгүй цаашдаа. 

Тэгээд бодвол бас энэ 15 хувийн хүрээнд бас л орон тооны асуудал энэ байгууллагад яригдах байх, тэрийгээ бид зохистой бодно гэж бодож байгаа. Ирэх жилээс бид нар бас өөр нэг асуудал бол төсөв хэмнэх ямар бололцоо байна гэдгийг бодоод байгаа юм. Тэгээд энэ дотоодын цэргийн хамгаалалтын чанга, онцгой дэглэмтэй хорих анги байдаг, эд нарыг Шүүхийн шийдвэр биелүүлэх байгууллагын өөрийнх нь харуул хамгаалалтад шилжүүлэх замаар 200.0 сая төгрөгийн төсөв хэмнэх юм бодоод хөөцөлдөөд, дотоод хяналтыг нь камерийн системд оруулаад зарим гол ангиудыг ингээд явж байгаа. Ер нь цаашдаа энэ чиглэлээр болж л өгвөл төсвийн зардлыг багасгах тал дээр ажиллана, тийм бололцоо байгаа юм болов уу гэсэн ийм ойлголттой ажил зохион байгуулж байгаа. 

Ж.Бямбадорж: -За Улаан сайд тайлбараа хэл. 

Ч.Улаан: -За баярлалаа. Нэг зөв ойлголт өгөхгүй бол буруу ойлголт авчих вий гэж би болгоомжилж байна. Засгийн газар дээр яриагүй, энд ирээд өөр юм ярьж байгаа юм бишээ. Далайхүү гишүүн ингэж болдоггүй юмуу гэж асуусан. Би бол ингэж болох ёстой юмаа, ийм учиртай гэсэн. Нямдорж сайдын хийж байгаа юу нь дотор бас залруулах зүйл байна. Тэр 17.0 тэрбум төгрөгийн Шүүхийн шийдвэр биелүүлэх газар шилжсэн өр бол харин бүр эзэн холбогдогч нь тогтоосон, шүүхийн шийдвэрээр төлөх нь гараад хэн хэн нь өгнө, авна гээд тохирсон, одоо очоод авах ёстой ийм л өр байгаа юм. Харин эзэн холбогдогч нь тогтоогдоогүй, үхэж үрэгдсэн, эрэн сурвалжилж байгаа, шүүхийн шийдвэр нь гараагүй бүх өр нь Банкны өр барагдуулах газарт үлдчихсэн байгаа. Тэгэхээр энэ бол бэлэн төлөгдөх өрийнх нь өрмийг хамаад авчихсан юмаа, түүнээс биш тэр эрсдэлтэй юм нь үлдсэн юм бишээ, тэр одоо огт орох ёсгүй юм өгчихөөд байгаа юм биш, Банкны өр барагдуулах газар яагаад энийг оруулж чадаагүй юм бэ гэж, тэр үед эд нар албадлын ямар нэгэн механизм хэрэглэх эрх байгаагүй юу, очиж гуйж авдаг, гуйж авч байх үедээ жил бүхэн тэрбум төгрөг төсөвт оруулж байсан. Тийм учраас энийг бас зөвөөр ойлгохгүй бол ингэж болохгүй, тэр төлөгдөх найдваргүй юмыг өгчихсөн юм биш, шүүхийн шийдвэрээр хууль гаргаад авсан байхгүй юу. Харин найдваргүй юмыг тэнд нь үлдээчихсэн, энэ Банкны өр барагдуулах газрыг энэ өрөө барагдуулдаг эрх мэдэлтэй болгоё гээд би 2 жил хууль хийж хөөцөлдөөд бүтээгүй, тийм учраас ийм журамд орсон, тэгэхээр одоо энэ бэлэн байгаа юмыг нэг жоохон идэвхитэй хөөцөлдвөл уг нь болох зүйл шүү дээ гэж би хэлсэн юм шүү дээ. Худлаа яриад байж хэрэггүй шүү. 

Ж.Бямбадорж: -Нямдаваа сайд хариулъя.. 

П.Нямдаваа: - Далайхүү гишүүн их зөв асуулт асуулаа, миний хариулах ёстой 2 асуулт байгаа юм л даа, нэг удаагийн тариур гэж ямар учиртай юм, энэ Гэмтлийн эмнэлэгт хэвтэгчдийн зардал яаж явах ёстой юм гэж. Энэ намайг ярих их сайхан завшаан олголоо. 

Манай парламент бол өнөөдрийн эдийн засаг биш, бас маргаашийн эдийн засаг ярьж байгаа. Нийгмийн салбарт оруулж байгаа хөрөнгө оруулалт бол яг өнөөдөр мөнгөөр үр ашгийн тооцож болдоггүй, дандаа дараачид чиглэсэн ийм юм байж байгаа юм л даа. Тийм учраас жишээлэх юм бол 1940 оноос хойш төрсөн 2 хүн тутмын нэг нь бол цагаан цэцэг гэдэг вакциныг 1922 оноос манай улсад тарьсантай л холбоотой. Тийм учраас энэ нэг удаагийн зүү тариур бол нээрээ одоо нэг удаа биш, олон удаа хэрэглэвэл яасан юм гэж бодож болохоор асуудал. Гэхдээ хэрэв нэг удаагийн тариур бол 100 төгрөгийн дотор үнэтэй, ДОХ-ын нэг тохиолдлыг нэг жил эмчлэх нь бол 22.0 мянган долларын үнэтэй, тийм учраас л бид одоо энэ тариурыг нэг удаа хийгээд хаяхын тулд л байгаа юм. Харин одоо цаашдаа бид энэ нэг удаагийн тариурыг өшөө сайжруулах асуудал одоо санал хүсэлт аваад явж байна. Нэг удаагийн тариур бол нэг удаад тариад л дахиад хэрэглэж болдоггүй болж эвдэрдэг тийм одоо ерөөсөө шахаад л шахуур нь алга болчихдог ийм одоо /үгийг нь тасалсан/

Ж.Бямбадорж: -Ойлгосон, Далайхүү гишүүн тэр утгаар нь асуугаагүй, ерөөсөө хаана явж байна л гэж асуусан шүү дээ. 

П.Нямдаваа: -Хаана явж байгааг нь хэлнэ. Тэгээд хоёулаа л хоёр тийшээ ярьж байгаад ойлголцоно доо, парламент гэдэг чинь ингэж ярьж ойлголцдог газар юм чинь. Би бол Далайхүү гишүүнд баярлаж байгаа ярих завшаан олгож байгаад нь. Гэхдээ зүгээр одоо нэг нэгийгээ ярих үед нь яриулаад, сонсох үед нь сонсдог ийм л. 

М.Далайхүү: -Тариулж байгаа хүн нь тариурынхаа мөнгийг төлж байвал яагаад болдоггүй юм бэ гэж асуусан.
П.Нямдаваа: -Дэлхий тойрч байж л Монголдоо унана шүү. Зүгээр яахав тийм учраас нэг удаагийн тариурыг бол бид улам цааш нь их хэрэглэнэ, тэр болгоныг хүнээс нь төлүүлэх үү, үгүй юу гэдгийг хууль тогтоох байгууллага шийдэж өгнө. Монгол Улсад бол ямар юмыг төр даах вэ гээд гээд заачихсан байгаа, хүүхдэд тарьж байгаа бүх вакциныг бол төр даана гээд заасан, тэнд бол гарч л таарна. Зарим одоо тохиолдолд бол бид хүнээс нь гаргах юм ярьж байгаа. Гэхдээ энэ болгоныг та бүхний тогтоож өгсөн Эрүүл мэндийн хуулиар л бид хийж байгаа, өөр арга байхгүй. Ер нь бол их ирээдүйд гарах үр дүнтэй холбоотой юмыг бол төр дааж явдаг учиртай учраас олон тарилганы юм бол одоо төр даах хэрэгтэй болчихоод байгаа юм л даа. Та бүхэн мэдэж байгаа эмнэлэгт хэвтэж байгаа хүний 60-аас дээш настай бол бүх зардлыг төр дааж байгаа. Одоо Далайхүү гишүүн бүх тариурыг хүн өөрөө хүн төлдөг болгоё гэж байгаа бол гарч байгаа хууль тогтоомжид тэрийгээ тусгаж өгөх ёстой. Би 15 хувь болгоё гээд чадаагүй. 10 хувь болгоод та бүхэн тогтоож өгсөн учраас би өөрийнхөө саналаар биш Их Хурлын тогтоосон заавраар хийнэ.

Гэмтлийн эмнэлэг үнэхээр түвэгтэй манай хууль тогтоомжийн дагуу өөрөө буруутай этгээд зарим зардлаа төлөх ёстой. Гэмтлийн эмнэлэгт эмчлүүлэгчдийн ерөнхийдөө ойролцоогоор 50 орчим хувь нь өөрийн буруугаас тэр зардлаа төлөх ёстой улсууд байдаг юм. Энийг бид төлөвлөж чадахгүй байгаа. Энийг 10 хувиас хэтэрч чаддаггүй. Зарим улсууд нь төлбөрөө мэддэг учраас хагас эмчилгээ хийлгээд оргоод зайлчихдаг. Гэхдээ манай нийгэмлэг хүмүүнлэг төр барьж байгаа бид хүмүүнлэг нийгэм гэж ярьж байгаа учраас урдаар эмчилгээг нь хийгээд дараа нь нөхөж авах ийм журмаар явдаг заримыг нь шүүгддэг тэгээд дийлэхгүй байгаа гэхдээ гэмтсэн улсуудыг харж байгаад үхүүлж чадахгүй учраас эмчилгээг нь хийгээд дараа нь нөхдөг юм ийм замаар явж байгаа юм.

Ж.Бямбадорж: - Гэмтлийн эмнэлэгт эмчлээд тэр хүний буруутай үйл ажиллагаа, өөр буруутай хүний үйл ажиллагаа гардаг шүү дээ авто аваарь байна, гэмтэл учруулах байна. Тэр чинь магадгүй над тал нь 5, 6 сар, цаад тал нь 1, 2 жилийн дараа тэрний юм гэж тэрний нэхэмжлэл гэж юм ирдэг үү, хохирол төлөх юм гэж Гэмтлийн эмнэлэгт ирж байна уу.

П.Нямдаваа: -Харамсалтай нь бид гэмтлийн эмнэлгийнхний шахдаг юм нь тэр. Би хэлээд байна шүү дээ тэнд хэвтэж эмчлүүлж байгаа улсуудын зардлын 50 хувийг хувь хүнээс ямар нэг хэмжээгээр гаргах ёстой байдаг. Тэрнээс буцааж авч байгаа нь 5 хувь. Энэ шүүхдээд ч дийлдэггүй ийм асуудал. 

Ж.Гүррагчаа: -Зэвсэгт хүчин өнөөдөр цомхон байгаа. Анги нэгтгэлүүд хураангуй, нэн хураангуй бүтцээр ажиллаж байгаа. Хугацаат цэргийн албан хаагчдын тоог бид жилээс жилд бууруулж байгаа. Гэхдээ цэргийн албыг иргэн хүн 1 жилээр хаах хууль бий энэ хуулийн дагуу цэргийн албыг хааж байгаа. Түүнээс гадна зэвсэгт хүчинд өөрт нь бэлэн байдал гэдэг ойлголт байдаг энэ бэлэн байдлын үүднээс цэргийн албан хаагчид хоорондоо амьдарч сургалтаа явуулж байх ийм учиртай гэдгийг ойлгоно байхаа гэж найдаж байна. Цаашдаа ч гэсэн зэвсэгт хүчний зардлыг багасгах талаар нэлээд зүйлүүд хийгдэнэ. Та бүхэн мэдэж байгаа байх. Цэргийн байгуулалтыг 2005 он хүртэл хөгжүүлэх хөтөлбөр батлагдсан энэ хөтөлбөрийн хүрээнд зэвсэгт хүчинд нэлээд хэмжээний бүтцийн өөрчлөлт хийсэн.

Хоёрдугаарт, Батлан хамгаалахын их сургуульд бид зохион байгуулалтын өөрчлөлт хийсэн гэж ойлгож байгаа. Өнөөдөр Батлан хамгаалахын их сургуульд элсэж орж байгаа хүн иргэний боловсролын сургуулиар дамжиж сурч байгаа. Иргэний боловсролын сургуульд сурч байх энэ хугацаандаа зардлынхаа ихэнх хэсгийг суралцагч өөрөө дааж байгаа. Иргэний боловсролын сургууль төгсөж гарсныхаа дараагаар тэр хүн цэргийн албанд зүтгэх, офицер болох ийм бодолтой бол цаашдаа суралцаад Батлан хамгаалахын их сургуулийг цэргийн мэргэжлээр төгсгөөд гарна иргэний боловсролын сургууль бол иргэний мэргэжил олгоод төгсгөдөг.

Батлан хамгаалахын их сургуулийг төгсөж байгаа хүмүүс өнөөдөр 100 хувь ажилд томилогдож байгаа. Ямар нэгэн наашаа, цаашаа яваад өгдөг хүн байхгүй. Сургууль төгссөн залуучуудыг бид жагсааж ирээд томилдог, жагсаагаад ангид нь хүргэдэг. Өнөөдөр Батлан хамгаалахын их сургуульд суралцъя гэж залуучуудын тэмүүлж байгаа нэг зүйл нь сургууль төгссөний дараагаар баталгаатай ажилтай болж байгаа. Тийм учраас бид зэвсэгт хүчнийхээ хэрэгцээ шаардлагад нийцсэн ийм тоогоор хүмүүсийг авч байгаа төгссөн хүмүүсийг төгссөн өдөр нь томилж байгаа учраас ажлын байр бэлэн байдаг.

Ж.Бямбадорж: -Дулам гишүүн асуултаа асууя.

С.Дулам: -Тэгэхээр төсөв зохиох аргачлал, арга зүйг боловсронгуй болгох талаар жил болгон яриа болдог л доо. Энэ жилийн төсвийг ямар шинэ арга зүй хэрэглэж зохиогоод ямар дэвшил гарав төсөвт ямар сайн нөлөө үзүүлэв гэдгийг би бас сонирхоод байгаа юм. 

Хоёрдугаарт, 2000 оны 6 дугаар сарын 20-нд батлагдсан Соёлын тухай хуулийн нэмэлт, өөрчлөлтийн 21 дүгээр зүйлийн 12 дугаар хэсэгт заалт байна. Соёлын байгууллагын улсын төвлөрсөн болон орон нутгийн төсвөөс санхүүжүүлэх хөрөнгийг өөрийн үйл ажиллагааны орлого болон байгууллага иргэдийн хандивын хэмжээгээр багасгаж төлөвлөхийг хориглоно гэсэн заалт байна. Одоо энэ төсвийг үзэх юм бол гарын таван хуруунд багтахад соёлын байгууллагууд байна л даа Улсын филармони, Үндэсний жүжгийн академик театр, Улсын дуурь бүжгийн эрдмийн театр, Улсын төв номын сан зэрэг. Энэ хуулийн заалтууд бүгд зөрчигджээ. Ганцхан жишээ хэлэхэд Улсын төв номын сан гэдэг бол 18 сая төгрөгний орлого олохоор төсөвлөгдөөд өөрийнх нь төсвийг хасаж тааруулсан байна л даа. Гэтэл улсын төв номын сан гэдэг чинь үндсэн үйл ажиллагааны орлого гэх юм байдаггүй ийм газар байгаа юм. Бусад миний дурдсан байгууллагууд бүгд ижилхэн тэгэхээр нэгэнт батлагдсан хуулийг зөрчиж байх нь ямар вэ, нэгэнтээ дөнгөж саяхан батлаад тэгээд баталсан хуулиа зөрчөөд байх ямар байна Парламентын гишүүн хүний хувьд хуулийг зөрчүүлэх гэж баталдаг юмаа гэж бодож суухгүй ийм л маягтай болоод байгаа.

Дараагийн асуулт Баянтээгийн дулааны цахилгаан станцын суурийг 2003 онд тавина гээд ярьдаг л даа. Одоо энэ төсөвт 2004 онд өнөөдөх чинь нэг юм хэлээд байх вий гэсэн царайтай юм харуулаад тавьсан байна л даа ажлын групп нь ирээд их өөдрөг сэтгэгдэлтэй яваад үнэлэлт, дүгнэлтээ гаргаад нэлээн нааштай байгаа гэж ойлгосон энэ маань ямар учраас улам цаашлаад үзэгдэх бараа нь холдоод байгаа хэрэг вэ гэсэн ийм асуулт.

Өвөрхангай, Баянхонгорын зам, энэ дээр Баянхонгор, Ховдын зам гэж хэлээд 90 км гээд өмнөх төсөвт ярьж байсан зүйл одоо яг Өвөрхангай, Баянхонгорын замд хичнээн км зам засах юм уу барьж байгуулах төлөвлөгөөтэй байна вэ гэсэн асуулт байна. 

Баянхонгорын сургуулийн өргөтгөлийн тухай асуудал байна. Энийг 2004 оны төсвийн төсөөлөлд тусгасан байна л даа энийг 2003 онд хэрэгжүүлэх боломж юу байна вэ.

Төрийн сангийн нэгдсэн удирдлагад шилжсэнээр манай төсөвт бодитой ямар нөлөө үзүүлж байна вэ энэ маань эерэгээр байна уу, эсрэгээр байна уу бодвол эерэг нөлөөтэй байх гэж бодож байна. Энэ бүхэнд хариулт авъя гэж бодож байна.

Ж.Бямбадорж: -Дулам гишүүний асуултад хариулъя.

Ч.Улаан: -Би Дулам гишүүний эхний асуултыг тодруулах нь зүйтэй юмаа гэж үзэж байна. Би гишүүнтэй уулзаж тодруулъя. Хуулийн заалт бол хэрвээ соёлын байгууллагад төсвийн бус байгууллага санхүүжилт өгвөл хандив ч байдаг юм уу, тусламж ч байдаг юм уу тэр хэмжээгээр нь улсаас өгч байгаа санхүүжүүлтийг бууруулж болохгүй гээд хуулинд заасан байгаа. Улсын номын сангийн хувьд хэрвээ урьд нь улсаас өгч байсан санхүүжилтийг нь бусад байгууллагаас өгсөн хандивын хэмжээгээр багасгасан байгаа тохиолдолд тийм байгаа бол бид нар энийг дахин авч үзье тэгсэн тохиолдолд хууль зөрчигдсөн гэдэг асуудал яригдана шүү дээ. Урьд нь өгч байсан улсын төсөв, одоо ч улсаас төсөв өгөгдөж байгаа явц дунд нь хэмнэлтийн зардлаа бодоод төсөв нь буурч байгаа бол энийг тодотгож учрыг нь тодруулж өгье энийг тодруулах ёстой байхаа гэж бодож байна хуулийн заалттай холбож асуусан учраас.

Бусад асуудлуудад манай нөхдүүд асууя. Би Төрийн сангийн нэгдсэн тогтолцооны тухай та бүхэнд тодруулъя. Энэ төрийн сангийн нэгдсэн тогтолцоонд 7 дугаар сарын 1-нээс эхэлж шилжсэн энэ ажил жигдэрч байна. Эхний үед хүндрэл бэрхшээл байсан. Ер нь бүхэлд нь аваад үзвэл төсвийн хөрөнгийн зарцуулалт хяналттай, ил тод болж байна. Төсвийн хуулийн хэрэгжилт илүүтэй сайн хангагдах нөхцөл бололцоо бүрдэж байна. Төсвийн хөрөнгийг зориулалт бусаар зарцуулдаг, хэтрүүлдэг ийм явдал хяналтанд орох байдал харагдаж байна. Хамгийн чухал үр дүн бол бүртгэл тооцоо эрс сайжирч байгаа өдөр, өдөрт нь гүйлгээгээ гаргаад хаалтынхаа балансыг хийгээд явж байгаа сар тутам балансаа гаргаж дүгнэлтээ хийж байгаа ингэж бүртгэл тооцоо, тайлан, мэдээлэх систем сайжирснаас түүний мөрөөр авах шуурхай үйл ажиллагаа нь бас нөлөөтэй байна. Нөгөө талаар бэлэн мөнгөний удирдлага сайжирч байгаа, тодорхой жишээ хэлэх юм бол Улаанбаатар хотод энэ тогтолцоонд шилжснээр төсвийн цаг зуурын хүндрэл бэрхшээлийг аль болохоор тасалдал багатай давах бололцоо үүссэн тухай биднийг ажилтай танилцаж явахад танилцуулж байгаа ийм учраас бүхэлдээ энэ төрийн сангийн нэгдсэн дансны тогтолцоо манай эдийн засгийг эрүүлжүүлэх, төсвийн хуулийн хэрэгжилтийг сайжруулахад эерэг нөлөө үзүүлж байгаа гэж мэдрэгдэж байна.

С.Дулам: - Төсөв зохиох аргачлалын талаар тодруулж хэлэхгүй юу.

Ч.Улаан: -Төсөв зохиох аргачлал бид нар аль болохоор боловронгуй болгох чиглэлээр явж байгаа төсвийг бид нар нормативын аргаар төлөвлөх энэ асуудалд онцгой ач холбогдол өгч байгаа ийм үүднээс төсөв төлөвлөлтийн нормативыг Засгийн газар жил бүхэн хянан үзэж түүнийг сайжруулах чиглэл рүү тодотгол өөрчлөлт хийж явж байгаа. Энэ жил шинээр удирдлагын зардлыг төлөвлөх нормативыг Засгийн газрын хуралдаанаар хэлэлцэн баталсан. Ер нь цаашдаа бид нар нормативын үндсэн дээр урт хугацаанд төлөвлөдөг ийм арга зүйд шилжихээр ажиллаж байгаа. Ийм нормативын үндсэн дээр урт хугацаанд төсвийг төлөвлөдөг аргачлалд шилжснээр тухайн жилд эрх захирагчдын өөрийн үйл ажиллагааны үр дүнг өөрт нь хүртээх, түүнийг нь жил жилийн төсвийн орлого, зарлагын дутууд хурааж авч нөхдөг байсан хуучин практикийг арилгах гэх зэрэг шинэ хандлагуудыг агуулсан арга зүй рүү явж байгаа гэдгийг хэлмээр байна.

Б.Жигжид: -Баянтээгийн дулааны станцын ажил явагдаж байгаа зарчмын хувьд асуудлыг шийдсэн гэж хэлж болно. Одоо энэ станцын хүчин чадлын тооцоо судалгаа хийх ажил явагдаж байгаа өмнө нь бид нар нэлээн том хүчин чадал тавьсан тэрийг багасгах шаардлагатай байгаа энэ утгаар нь энэ асуудлыг хариуцаж байсан институт нь тооцоо судалгааг дахин хийх ийм шаардлага байгаа. Энэ учраас энэ ажил цаг хугацаа шаардагдаж байгаа учраас хойшилж байгаа тэгэхдээ энэ ажил явахаар байгааг зориуд хэлье.

Өвөрхангайгаас Баянхонгор, цаашид Баруун аймгуудын замын хувьд хэсэгчилсэн сайжруулалтын ажлууд хийхээр төлөвлөгдсөн дэлхийн банкны зээлээр хэрэгжихээр байгаа. Энэ замын ажил явагдаж байгаа. Энэ 2003 онд ч гэсэн явагдаж эрчимтэй явагдана. 70-аад орчим км зам байгаа юм.


Ж.Бямбадорж: -Түмэндэмбэрэл гишүүн асуултаа асууя.


Д.Түмэндэмбэрэл: -Баярлалаа. Хоёр, гурван асуулт асууя. Нэгдүгээрт, экспорт, импортын зөрүү ихсэж байгаа асуудлаар нэг асуулт асуух гэсэн юм. Энэ асуудлыг зөвхөн статистик мэдээллээр сонин, хэвлэл дээр тавьж байгаа учраас хүмүүс энийг ойлгохдоо бас сөрөг талаас нь ойлгож хардаг юм байна. Энэ асуудлыг өнөөдөр асуулт тавихын тулд би нэлээн судалж үзлээ. Үзсэнээс харж үзэхэд энэ статистик мэдээллийг гаргах аргачлалдаа бас өөрчлөлт оруулах шаарлдагатай болсон юм уу гэж үзэх юм. Энэ аргачлалаа өөрчлөх болоогүй юу. Нэгдүгээрт. Энэ дотроос яагаад аргачлалыг өөрчлөх тухай ярьж байна вэ гэхээр зэрэг алтны экспортыг оруулахгүй байна. Нэгдүгээрт.

Хоёрдугаарт, гаднаас орж ирж байгаа импортын бараан дотор тусламж, зээлийн бараанууд асар их хэмжээгээр орж ирдэг юм байна. Сүүлийн үед тусламж, зээл нэмэгдэж байгаатай холбогдолтойгоор тоног төхөөрөмж их хэмжээгээр орж ирж импортыг нэмэгдүүлдэг юм байна. Үүний зэрэгцээ энэ асуудлыг ийм зөрүүтэй байгаа юм бол эх орны валютын нөөц хомсдож байна уу, эсвэл үндэсний үйлдвэрлэл явцуурч байна уу гэсэн ийм асуудлаар хүмүүс анхаардаг юм байна. Ингээд үзэхэд 1З долоо хоногийн нөөцтэй байсан валютын нөөц одоо 17 хоногийн нөөцтэй болж өсөж байгаа хэлбэр нь энэ талаар сайшаалтай, хэвийн байна гэдэг нь харагдаж байна. Гэтэл үндэсний үйлдвэрлэл өсөж байна, нэмэгдэж байна. Энэ байдлаас аваад үзэх юм бол экспорт, импортын зөрүүг аргачлалд байна гэж үзэж байгаа юм тийм учраас аргачлалыг нэлээн нарийн үзмээр байна.

Гуравдугаарт, үүнтэй холбоотой бас нэг асуудал байна. Өнөөдөр ноолууран бүтээгдэхүүн сүүлийн З жилээр аваад үзэхэд бохир ноолуур 2000 онд 1000 тн шахам бохир ноолуур, албан мэдээгээр 700 гаруй тн бохир ноолуур гарсан байна л даа экспортод. Гэтэл сүүлийн 2 жил буугаад одоо 40-50 тн ноолуур гарсан албан ёсны мэдээтэй байна. Гэтэл ноолууран бүтээгдэхүүний экспортод гарч байгаа өсөлт угаасан ноолуурын өсөлт хоёр тийм тодорхой хэмжээгээр онцгой өсөөгүй байна. Энэ байдлаас үндэслэгдээд бохир ноолуур яагаад ингэж гэнэтхэн буув, эсвэл энд бохир ноолууранд хаалт хийгдэв үү, үндэсний үйлдвэрүүд маань ноолуураа бүрэн авдаг болчихов уу, эсвэл ноолуураа бүрэн боловсруулж гаргадаг болчихов уу гэдэг асуудлыг тодруулж өгөөч ээ. Энэ бол экспортын бүтээгдэхүүнд үзүүлж байгаа нэг үзүүлэлт байна гэсэн энэтэй холбогдуулж асууж байгаа юм.

Хөрөнгө оруулалтын үр ашгийг дээшлүүлэх талаар бид удаа дараа ярьсан. Ноднин ч ярьж байсан энэ жил ч ярих шаардлага бас гарч ирж байна. Ер нь хөрөнгө оруулалт өмнөх жилүүдэд бид 5-8 жилийн хугацаанд ашиглалтад ороод үр ашгаа өгдөг ийм хөрөнгө оруулалтыг үр ашигтай хөрөнгө оруулалт гэж үздэг байсан одоо шинжлэх ухаан-техникийн энэ үсрэнгүй хөгжилтэй холбоотойгоор хөрөнгө оруулалтын үр ашгийг 1-З жилийн дотор үр ашгаа өгдөг ийм хөрөнгө оруулалт үр ашигтай гэж үзэж байна. Гэтэл нэг жишээ дурдахад Баянхонгор аймагт нэг хөрөнгө оруулалт млрд шахам төгрөгний хөрөнгө оруулалт 1988 онд шаваа тавьж эхэлсэн одоо 12 дахь жилдээ явж байгаа ийм хөрөнгө оруулалт ашиглалтад орохгүй байгаад байх юм. Энд 250 сая төгрөг дутагдалтай энийг хийчих юм бол оруулчихъя гээд Дэд бүтцийн яам маань саналаа оруулаад оруулсан байдаг гэтэл энийг хуваагаад З жил болгож хуваагаад 50, 50 саяар болгоод ингээд дахиад З жил энэ хөрөнгө оруулалтыг хийж байж 15 жилд энэ хөрөнгө оруулалттай объектыг ашиглалтад оруулахаар тооцсон байх юм. Энэний үр ашиг юу байдаг байна вэ. Одоо түрүүчийн хийсэн хөрөнгө оруулалт нь устаад, зарим нь үрэгдээд тоногдоод одоо дахин их засвар хийгдэх хөрөнгө шаардагдах болж байна энэ асуудлыг тодруулж өгөөч ээ хөрөнгө оруулалтын хуваарилалтыг хийж байгаа улсууд маань энэ асуудлыг яахаараа ингэж тавьж байна вэ?

Дөрөвдүгээрт, Баянтээгийн станцын талаар сая Дулам гишүүн асуулаа энэ 2002, 2003 оноос ашиглалтад орж суурь нь тавигдана, 2004 оноос ашиглалтад орно гэж тооцож байсан. Гэтэл цаашаа хугацаа сунгагдаж байна энэ манай бодит шалтгаанаар болж байгаа гэдгийг ойлгож байгаа. Тэрэнтэй холбоотойгоор аймгийн эрчим хүчний үйлдвэр, дизель станцууд маань их засвар хийгдээгүй, сэргээн босголтынхоо засварыг хийхгүй хүлээгдээд байгаа энэ станц орчих учраас гээд хойшлуулаад байсан энэ станц хойшлох тусам дизель станцын хүчин чадал улам муудаж байна. Тийм учраас их засварын хөрөнгө оруулалт, сэргээн босголтын хөрөнгө оруулалт зайлшгүй шаардагдаж байна. Энэ асуудлыг төсөвт суулгаж шийдэж өгөхгүй бо дараа жилээс аймгийн маань эрчим хүч энэ дулааны станцыг харж харанхуйдаж магадгүй байна энийг эртхэн шиг ойлгуулахгүй бол болохгүй байна.

Дулам гишүүний нэг асуусан асуултан дээр нэмж нэг тодруулга хиймээр байна. Аймгийн төвд энэ жил өнгөрсөн жилийн байгаль, цаг уурын хүндрэлээс болоод малаа алдсан малчид ихээр суурьшиж байна. Энэ жилийн зөвхөн эхний хагас жилийн байдлаар 1000 шахам өрх аймгийн төв дээр шилжин суурьшлаа. Хуучин ажиллаж байсан 10 жилийн сургуулиуд маань одоо З ээлжээр хүүхэд нь аваад энэ нь цаашаа багтахгүй дөрвөн ээлж рүүгээ орох болчихоод байна. Ийм хүндрэлтэй байгаа тохиолдолд 4 дүгээр 10 жилийн сургуулийг 2003 оноос эхлүүлж өгөөч гэж удаа дараа хүсэлт тавьсан. Манай дарга, сайд нар нөхцөл, байдлыг газар дээр нь үзсэн учраас сайн мэдэж байгаа гэтэл энийг 2004 онд тавьсан байх юм. Энийг 2003 онд оруулаад ядахдаа нэг зураг төсвийн ажил, бэлтгэл ажлыг 2003 онд хийлгэж болохгүй юу гэсэн энэ асуултыг тодруулж асуумаар байна.

Ж.Бямбадорж: -Түмэндэмбэрэл гишүүний асуултад хариулъя.

Ч.Улаан: -Их чухал асуудал хөндлөө. Экспорт, импортын зөрүү өсөж байгаа явдалд анхаарал хандуулах нь зүйтэй. Энэ дээр үүнийг тооцдог аргачлалын хувьд анхаарах асуудал байгаа нь үнэн. Экспортолсон, мөнгөжсөн алтыг экспортын дүнд оруулж тооцох асуудлыг нэг тийш нь цэгцлэх хэрэгтэй. Ер нь эдийн засгийн агуулгаар нь энэ асуудалд анхаарал хандуулж нэгдсэн нэг ойлголтод хүрмээр байна. Өнөөдөр экспорт, импортын зөрүү бидэнд эдийн засгийн агуулгаараа юу хэлж байна вэ гэдгийг зөв тайлж ойлголцох нь зүйтэй болов уу гэж. Урд нь улсын худалдаа зонхилж худалдааны үр ашгийг улсын сан хөмрөгтэй шууд холбож байх үед гадаад худалдааны экспорт, импортын зөрүү эдийн засгийн шалгуур үзүүлэлтийн нэг байсан үндэстэй. Одоо байдал их өөр болсон байна. Өнөөдөр улсын гадаад худалдаа үндсэндээ байхгүй, гадаад худалдаа либеральчлагдсан энэ тохиолдолд экспорт, импортын зөрүү импорт нь илүүтэй түргэн өсөж байгаа боловч улсын валютын нөөц мөн өсөж байгаа эндээс гадаад худалдаа, экспорт, импортын зөрүүгээр улсын нуруунд сөрөг ачаалал ирэхгүй байна гэдгийг дохиолол эндээс бидэнд харагдаж байгаа юм.

Нөгөө талаар импортод нөлөөлж байгаа хүчин зүйл юу байна вэ гэдгийг дотор нь нарийн авч үзмээр байна. Зээл тусламжийн эзлэх хувийн жин нэмэгдэж байгаа, энийг гадаад эдийн засгийн харилцаа сэргэсэн, төсөв хөтөлбөрүүдийн хэрэгжилт эрчимжсэн, алсдаа эдийн засгийн өсөлтөд таатай орчин бүрдүүлэх арга хэмжээнүүдийн хэрэгжилттэй холбоотой учраас энэ бол эерэг өөрчлөлтөө гэж бодож байна.

Нөгөө талаар хөрөнгө оруулалт нэмэгдэж байгаатай холбоотойгоор тоног төхөөрөмж, бараа материалын импортын хэмжээ их өндөр хурдацтай нэмэгдэж байгаа энэ мөн ирээдүй цагийн зардлаа гэж бид бүхэн ойлгоход төдийлөн түвэгтэй биш.

Дараагийн нэг анхаарах асуудал бол гадаад худалдаанд хандаж байгаа манай үйлдвэрлэгчдийн үйлдвэрлэл, үйлчилгээ эрхлэгчдийн эдийн засгийн сэтгэлгээнд гарч байгаа өөрчлөлттэй холбоотой гэж үзэж байна үр ашгийг илүү голлодог болсон. Зарим нэг төрлийн бүтээгдэхүүнийг дотоодод үйлдвэрлэхээс гаднаас бэлнээр импортлох нь үнэ өртгийн хувьд, чанар, өнгө үзэмжийн хувьд ч давуутай байгаа учраас үр ашигтай бүтээгдэхүүн рүү явж байгаа хандлага байна энийг төдийлөн буруу зүйл гэж үзэхгүй байна. Ер нь цаашдаа олон улсын эдийн засгийн нээлттэй харилцаанд дагналт, хоршилтынхоо хүчин зүйлийг зөв олж тогтоох ёстой байхаа гэж бодож байна.

Өнөөдөр бид нар бүх зүйлийг дотроо үйлдвэрлэнэ, бүх зүйлийг үр ашигтай үйлдвэрлэнэ гэвэл энэ зорилтыг хэрэгжүүлэх бололцоо, нөхцөл туйлын хязгаарлагдмал. Жишээ нь оёмол, сүлжмэл эдлэлийн хувьд бид урьд хөрштэй өрсөлдөж хямд үнэтэй өрсөлдөх чадвар сайтай бүтээгдэхүүн хийнэ гэдэг бол бараг хэрэгжүүлэх боломжгүй зорилт. Тийм учраас өөрт үр ашигтай бүтээгдэхүүнийг дагнаад гаднаас үр ашигтай импортыг оруулж ирэх бодлогыг буруушаах аргагүй юмаа гэж бодож байна. Ийм учраас экспорт, импортын зөрүүгээс өгөгдөж байгаа сигналыг таньж мэдээд алсдаа эдийн засагтаа зөв бүтцийн өөрчлөлт хийх учиртай юм байна гэдэг дүгнэлтийг хийж хоцрох нь илүү үр дүнтэй гэж үзэж байгаа. Тийм учраас экспорт, импортын зөрүүгээр эдийн засгийн тогтворжилтыг хэмжих шалгуур үзүүлэлт мэтээр авч үзэх нь төдийлөн оновчтой биш байна гэсэн дүгнэлтийг хийж байгаагаа та бүхэнд уламжилъя.

Хөрөнгө оруулалтын үр ашгийн хувьд онцгой анхаарах асуудал мөн. Гэхдээ өнөөдрийн байдлаар бид нар хөрөнгө оруулалтын үр ашигт анхаарахаасаа илүү өнөөгийн байгаа асуудлыг яаж шийдэх вэ, амьдрал яаж залгуулах вэ гэдэг асуудалд илүүтэй шахагдаж байгаа учраас үр ашгийн асуудал хоёрдугаарт тавигдаж байгаа. Ийм явдал байгаа цаашдаа энийг анхааралдаа авч төслийн сонголтыг оновчтой болгох учиртай.

Өнөөдөр аргагүй амьдралын шаардлагаар энд тэнд сургууль, соёл барих шаардлага байна, өргөтгөх шаардлага байна, эрчим хүчний шугам татах шаардлага байна хөрөнгө мөнгө хүрэхгүй байна энэнээс болж он дамжиж санхүүждэг явдал байна ингээд хөрөнгө оруулалтын үр ашиг буурч байгаа. Жишээ нь Баянхонгорын сургуулийн хувьд ярихад 2003 онд тавиад зураг төсвийг хийгээд 2004 онд санхүүжүүлж эхлэх юм бол хөрөнгө оруулалтын хугацаа нь удаашраад үр ашиг нь буурч байх жишээтэй бүх юм эргээд заавал холбоотой байдаг. Тэгэхээр энэ Монгол орны онцлогт энэ нөхцөл байдалд яаж авч үзэх вэ гэдгээс асуудал ихээхэн хамаарах юм. 

Олон сургуулийн асуудал яригдаж байна, ээлж олон болж байгаа. Тэгэхээр энийг зохицуулдаг арга юу байна вэ гэдгийг эрж хайж байна. Энэ дээр ямар ч байсан бүгдийг хүнд харуулаад бага багаар хөрөнгийг тавих ийм асуудал байж болно гэхдээ энэ хөрөнгө мөнгийг дэндүү тарамдуулж байгаа хариуцлагагүй явдал гэж бодож байгаа учраас аль болохоор бэлтгэл нь урьдчилж хангагдсан объектууд дээр хөрөнгийг өгөөд тэгээд богино хугацаанд ашиглалтад оруулах бололцоог авч үзэх нь зүйтэй гэж үзсэн учраас Баянхонгорын сургуулийг 2003 онд зураг төсвийг нь урьдчилж бэлтгэж байгаад 2004 онд дуусгах бололцоо байдаггүй юм болов уу гэсэн маягтай байгаа энийг дахин харж үз гэж байгаа учраас бид дахиад ярина. Одоогийн байгаа объектоос нэгийг нь хойшлуулж, нэгийг нь урагшлуулах асуудал гарна шүү дээ. Нийт хөрөнгө оруулалтын маань сан бидэнд тодорхой учраас тэгэхээр энийг олон талаас нь ярих хэрэгтэй болж байгаа та бүхний саналыг харгалзаж үзээд зарим нь энэ объектыг түр хойшлуулбал яасан юм бэ гэсэн санал гаргах байх тэгвэл баланслуулаад авч үзье гэж бодож байна.

Ч.Ганзориг: -Гадаад худалдааны эдийн засагтай холбогдсон асуудал дээр Улаан сайдын хэлсэн дээр тодотгол хэлье гэж бодсон юм. Гадаад худалдааны тэнцлийг гаргахад бид аргачлалын хувьд авч үзэх асуудал байгаа юм. Ийм учраас Монголбанк, Статистикийн төв газар, манай яамнаас хамтарсан ажлын хэсэг ажиллаж байна. Энд хэд хэдэн зүйлийн шалтгаан байгаа юм.

Нэгдүгээрт, алтны экспортыг бид аргачлалд тооцохгүй явж байгаа тэр бол 100 орчим сая ам.долларын алтны экспортын асуудал. Дээр нь үйлчилгээний экспортыг тусгахгүй байгаа юм. Үйлчилгээний экспортонд юу хэлж байна вэ гэхээр Монголын нутгаар дамжуулан тээвэрлэсэн барааны тээврийн зардал, агаарын орон зайг ашигласны төлбөр, санхүү, банкны улс хоорондын төлбөр тооцооны гэх мэтчилэнгийн үйлчилгээний зардлууд орохгүй байгаа юм. Өнөөдөр бид экспортыг зөвхөн хилийн нөхцөлөөр тооцож үнийг гаргаж байгаа. Гэтэл импорт бол импортынхоо үнэд транзит тээврийн үнэ нэмэгдээд орж ирж тооцогдож байгаа өөрөөр хэлбэл импортоор орж ирж байгаа бараан дээр тээврийн зардал нэмэгдсэн, Монголоос гарч байгаа бараан дээр хил дээрх үнээр гараад явчихаж байгаа.

Би нэг жилийн судалгаагаар хэлье л дээ. Энд импортолсон барааны дүнд транзит тээврийн зардал 11 хувийг эзэлж байгаа ингээд бодоход 40-50 сая долларын тээврийн зардал импортын дүнд суучихсан явж байгаа. Энэ аргачлалыг бид сайжруулахаар ажиллаж байна гэж хэлье. Энэ аргачлалын зөрүүнээс асуудал гарч байгаа юм.

Хоёрдугаарт, импорт өсөж байгаа дээр түрүүн Улаан сайд хэллээ зээл тусламжийн барааны ашиглалт сайжрахаар зэрэг тэр импортын дүнд нөлөөлж байна, хоёрдугаарт, машин тоног төхөөрөмж энэ ялангуяа үйлдвэрлэлийн өсөлт, тансаг хэрэглээний барааны хувийн жин өсч байгаа   хандлага харагдаж байгаа юм. Бидэнд анхаарч байгаа гол асуудал бол дотооддоо үйлдвэрлэж болох бараануудыг  үйлдвэрлэхэд анхаарах ийм асуудал байгаа юм. Жишээлэхэд нийт импортын дүнгийн 15 орчим хувийг бид ямар ч байсан дотооддоо  үйлдвэрлэлээр хангах боломжтой гэж судалгаа хийсэн байгаа юм.  Yүнтэй холбогдоод  импортын татварт ялгавартай хандах асуудлууд байгаа. Энэ дээр олон улсын валютын сантай бид хэлэлцээр хийгээд болж өгөхгүй ийм зүйлүүд байна.


О.Сүрэн:  -Баярлалаа.  Энэ төсвийн орлогын тал дээр татварын хүрээг өргөжүүлснээр  2 тэрбум гаруй төгрөгийг оруулна гэж заасан байгаа. Энэ хэр бодит тоо вэ? Энэ жил буюу өнгөрсөн жил энэ татварын хүрээг өргөжүүлснээр нэлээн улс төр болсон. Энэ дараагийн 2003 онд энэ татварын хүрээг өргөжүүлнэ гэж төлөвлөж байгаа нь хэр зэрэг оновчтой бодлого  вэ гэсэн нэг дэх асуулт байна.


Хоёр дахь нь, хэрэглээний хүрээг өргөжүүлснээр мөн нэмүү өртгийн татварыг нэлээн нэмэхээр тусгасан байгаа юм. Тэгэхээр энэ хэрэглээний хүрээ өргөснө гэдгийг оптимист байдлаар авч үзэв үү, үнэхээр хүн амын амьжиргааны түвшин тэгж дээшлээд хэрэглээний хүрээ өргөсөхөөр байна уу гэсэн ийм хоёр асуулт.


Өөр нэг танин мэдэхүйн асуулт гэвэл  энэ эдийн засгийн бодит салбаруудад  орж ирж байгаа гадаадын зээл тусламжийг  Сангийн яам дамжуулан зээлдүүлэх гэрээгээр  ажилладаг. Энд үндсэн зээлийн хүүн дээр нэлээн  ашигтай байдлаар ингэж дамжуулан зээлдүүлэх гэрээ хийдэг, энэ гэрээний зөрүүгээр хичнээн хэмжээний хуримтлал бий болж байна вэ, төсөвт. Энэ төсвийн орлогын хаана нь тусгагдаж явдаг юм бэ гэсэн гурав дахь асуулт.


Ч.Улаан: -Татварын асуудлаар манай Зориг дарга тодруулна. Дараагийн хоёр асуултыг би хариулъя, тэгээд манайхан тодруулах байх. Хэрэглээний хүрээ өргөжиж байгаа тухай асуудал байгаа юм. Ер нь өнөөдөр сая Ганзориг сайдын хариулснаас ч үзэхэд энэ импортын бүтцэд дүн шинжилгээ хийгээд үзэхэд хэрэглээний хүрээ өргөжиж байгаа ийм бодитой байдлууд харагдаж байна. Энэ бол ард түмний амьжиргааны түвшинтэй ямар нэг хэлбэрээр холбоотой байгаа нь тодорхой. Зөвхөн одоо энэ  хувийн машин тэрэгний импортыг аваад үзэхэд мөн Улаанбаатар хотод явж байгаа, машин тэрэгний  тооны өсөлтөөс аваад үзэхэд хэрэглээ ихээхэн  өөрчлөгдөж байгаа нь тодорхой байгаа л даа. Тэгэхээр энэ энэ  хандлагуудыг харгалзан үзээд бид нар хэрэглээний хүрээ бол  нэлээд өргөжих нь ээ гэсэн ийм  дүгнэлтэнд хүрсэн байгаа.


Санхүү, эдийн засгийн яам гаднаас Засгийн газрын шугамаар авч байгаа хөнгөлөлттэй зээлийг дотооддоо дамжуулан зээлдүүлж байгаа. Ингэдгийн учир тэр зээлийн ашиглалтыг аль болохоор сайжруулах, эргэлтийг нь түргэтгэх, зээлийн өгөөжийг нэмэгдүүлсний үндсэн дээр улс оронд, эдийн засагт үр ашигтай байлгах чиглэлийг баримталж, ийм гэрээ байгуулан ажилладаг юм. Энэ бол дотоодод хуримтлал бий болоход туйлын чухал ач холбогдолтой ийм зүйл. Харамсалтай нь өнөөдөр энэ зорилт туйлын хангалтгүй биелж яваа. Дамжуулан зээлдүүлэх гэрээгээр хүлээсэн үүргээ биелүүлэхгүй явдал түгээмэл болсон. Энд эдийн засгийн урьд өмнө байсан янз бүрийн гажуудлууд нөлөөлсөн явдлууд байгаа. Зөвхөн өнөөдөр эрчим хүчний салбар гэхэд л дамжуулан  зээлдүүлэх гэрээнээс их хэмжээний өртэй явж байх жишээтэй.  Эрчим хүчний үйлдвэрүүдийн шугамаар 11 тэрбум төгрөгийн ийм өр байгаа гэсэн ийм асуудал  бий, Нүүрсний уурхайнуудад ч бий. Тийм учраас энэ бол бүхэлдээ зээлийн өгөөжийг бууруулж байгаа, цаашдаа улс орны эдийн засагт өгөх тэр үр дүнгий нь саармагжуулж байгаа ийм сөрөг үр дагавар.


Тийм учраас бид нар энэ дамжуулан зээлдүүлэх гэрээгээр хүлээсэн  үүргийн хэрэгжилтийг сайжруулах чиглэлээр анхаарал тавьж хөөцөлдөж байгаа. Санхүү, эдийн засгийн яаман дээр энэ зээлийн мэдээллийн нэгдсэн сүлжээ бий болсон,  мэдээллийн сан бий болсон, өнөөдөр бид нар зээлийн гэрээ нэг бүрээр хяналт тавьж хөөцөлдөж байна. Цаашдаа энэ дамжуулан зээлдүүлэх гэрээгээр хүлээсэн үүргийн биелэлтийг сайжруулж,  дотооддоо хөрөнгийн хуримтлалтай болох асуудлыг идэвхтэй хөөцөлдөж байна. Одоогоор 250-иад сая төгрөгийн хуримтлал бий болсон ийм мэдээтэй байгаа. Баярлалаа.


Л.Зориг:  -Баярлалаа. Сүрэн гишүүний асуултанд хариулъя. Ийм асуулт байна, энэ татварын бааз суурийг өргөтгөж, хүрээг өргөжүүлснээр орлогын албан татварыг  2 тэрбум  төгрөгөөр нэмэгдүүлнэ гэсэн байна. Энэ хэр үндэстэй, бодитой үндэстэй вэ гэж асууж байна. Бид нар энэ татварын бааз суурийг өргөтгөх, татварын хүрээг өргөтгөх гэдэг ойлголтыг шинэ төрлийн татвар бий болгох замаар бусад шинэ нэр төрлийн үйлчилгээг татварт хамруулах гэж бид ойлгохгүй байгаа. Өнөөгийн үйлчилж байгаа хуулийн хүрээнд бид нар аль болохоор харин татвар төлөгчдийнхөө хүрээг тэлэх, одоо татварт хамрагдахгүй байгаа юм уу, татвараас зайлсхийж байгаа тэр хэсгийг нь   татварт хамруулах замаар л татварын хүрээг өргөтгөнө. Өөрөөр хэлбэл,  өнөөдөр шинээр бүртгэгдэж байгаа татвар төлөгч үйлчи ажиллагаа  явуулж байгаа татвар төлөгчдийнхөө эдийн засгийн үйл ажиллагаанд нь илүү судалгаа шинжилгээтэй хандаж, хяналт шалгалтаа сайжруулж,  энэ үндсэн дээр татварынхаа баазыг өргөжүүлнэ гэж бодож байна.


Д.Лүндээжанцан: -Засгийн газрын эрхэм гишүүд, аймгийн Засаг дарга нар бусад хүмүүсийн өглөөний амгаланг айлтгая.


Тэгэхээр би хэдэн зүйл асуухаар төлөвлөсөн. Yүнийгээ нэлээн давхардсан учраас дараахь 3-4 асуулт асууя гэж бодож байна. Юуны өмнө бодлогын шинжтэй хоёр асуулт байгаа юм. Ер нь бол манай үндэсний хөгжлийн үзэл баримтлал батлагдаад, тэгээд энэ чиглэл явж байгаа боловч, өөрчлөлт хийх зайлшгүй шаардлага тулаад байх шиг байгаа юм. Тэгэхээр манай эдийн засгийн хөгжлийн стратеги гэж ер нь юу байна вэ, түүнийгээ яаж барьж энэ жилийн энэ төсөв зохиогдов гэсэн ийм ерөнхий асуудал байгаа юм. Өөрөөр хэлбэл түрүүн Улаан сайд хэллээ, бид бол АНУ, Япон, Хятадтай түгээмэл үйлдвэрлэдэг бараа таваарыг адилхан хийж өрсөлдөөд барахгүй,  түүнийг жижиг дунд үйлдвэрээрээ дотоодын хэрэгцээг хангахад зориулагдаж болно гээд, тэгээд ингээд яваад байх юм бол манай улс хөгжихгүй болчих гээд байгаа юм, хөгжлийн тухай асуудал.


Тийм учраас тэдгээрээс онцгойлоод, ядахдаа нэг онцгой Монголын гэсэн онцгой ганц нэг ч гэсэн бүтээгдэхүүн үйлдвэрлэж, экспортыг дэмжсэн бодлого явуулах тийм хөгжлийн стратегийг сонгож авах, яг тодорхой хэлэх тийм зүйл байна уу? үгүй юу? түүнийгээ энэ төсөвтөө яаж суулгаж өгөх вэ? 5, 10 жил хөөцөлдөж болно л доо, тэгээд нэг юманд хүрмээр байгаа юм.


Хоёрдугаарт, манай  гишүүдийн яриад байгааг ер нь их  анхааралтай, ухаарч авмаар юм шиг байгаа юм, ганц Засгийн газар биш. Тэр төсөв зохиоход оролцдог анхан шатнаасаа эхлээд. 1992-96 онд манай Тогтох гишүүн их засвар гээд яриад байхад   бас зарим нь хөхрөлдөөд л байдаг байсан, их засвар гээд юм ярихаар л их засвар.  Гэтэл бүтэн 10 жил шахуй  их засвар хийгдээгүй байж байгаад л 2000 оноос эхлээд   бүх их засвар зэрэг эхэлж байгаа юм. Тэгээд өргөс авсан юм шиг бүх юм  яаж чадахгүй. Тийм учраас анхнаас нь юмыг суулгаж өгч, бодож эхэлж баймаар юм шиг санагдаж байгаа юм.


Хоёрдугаар асуулт, энэ төсөв бидний баталсан бүсчилсэн хөгжлийн үзэл баримтлалыг хэрэгжүүлэх  эхлэл болгож ямар зүйлүүд, тоймтой ямар зүйлүүд тусгагдаж байна вэ гэсэн асуулт гарч байгаа юм. Сургууль, мянганы зам, эмнэлэг энэ бүхэн орох байх. Тэгэхдээ энэ бол нэлээн том асуудал. Жишээ нь, Зүүн бүс нутгийг хөгжүүлэх чиглэлээр Дорнодын талыг бид үүцээ ашиглаж эхлэх цаг болсон юм шиг байна. Энд жишээ нь зохион байгуулалттай элсэлт гэж  70-аад онд байх үед, өөр аймгуудаас хүмүүс очоод, тэгээд тэнд амьдралаа сайхан зохиогоод, одоо үр хүүхэд нь өсөөд явж байгаа зүйлүүд бий. Гэтэл жил жилийн төсөв дээр тэгтэл өнөөдөр унаа машин, мал яаж хүргэх вэ гээд олон проблем гарна. Бэлчээрийн талхагдал хүнд байгаа үед зарим зуд болдог нь тодорхой газрууд, 2-3 жил зуд болдог газрууд бий  шүү дээ.


Тийм учраас нэг хэсэг нь ч гэсэн тэр Дорнодын тал, Мэнэнгийн тал, тэр 80-90 см-ийн бараг метр   шахсан өвстэй, тэр их уудам талыг нэг хэсгийг нь бэлчээрийн  мал аж ахуйдаа зориулж ашиглах, нөгөө талаар Хянганы нуруу давж, ганцхан Номхон далайн уур амьсгал орж ирж байгаа жаахан нутаг байгаа, гэхдээ бараг  бүтэн улс ч багтахаар тэндээ юу ашиглах вэ? үүний  эхлэлийг тавих асуудал ч гэсэн баймаар юм шиг энэ нь төсөвт  100-200 айлыг суурьшуулахад дэмжлэг туслалцаа үзүүлэх ч байдаг юм уу? нэг юмны эхлэл баймаар юм шиг санагдаж байгаа юм.


Дараагийн асуулт,  бид  үргэлж ярьдаг аа, Жигжид сайдаас асуух асуулт байгаа юм. Навигацийн орлогыг  өндөр тавьж л дээ. 12.6 тэрбум төгрөг гэж байна. Тэгэхээр бид олон жил тэрбум дээр эргэлдлээ. Навигацийн орлогыг 20-30 болгох арга байна уу? Алтны үйлдвэрлэл гээд үзээд байхад дөнгөж 10 гаруй тэрбумтай байна. Тэгвэл навигациас агаарын шинэ коридор нээх арга байна уу? үгүй юу? манай Сайншандын дахиад нэмэгдүүлэх арга байна уу?  ЗО мянга, би үүнийг уншаад сууж байна. Гэтэл  Америк, Хойд Америк, Канадын чиглэлийн нислэгүүдийг  манай коридориор нисгэх, тэнд хүнд даацын ачааны онгоцыг цэнэглэх ийм боломж байна уу? үгүй юу? өнөөдөр олон чухал арга хэмжээнүүд, энэ нисэхийн буудлаас болж саатаж байна.


Тийм учраас  тэр хаана байдаг юм бэ? экспертүүдээ сайн томилоод  Налайхад байдаг юм уу? Хөшгийн хөндийд байдаг юм уу? шинэ аэро буудлын асуудлыг, талбайн асуудлыг аль зэрэг шатандаа явж байгаа юм бэ? эндээс хэмнэж болох нэг  шүүмжлэл бол, хүмүүс байнга гаргаж байна, миний нэр дээр  хүртэл бичиж байна, бид бичиг явуулсан. Тэнд авч  байгаа тоног төхөөрөмжийн тендерийн асуудал их өндөр үнэтэйгээр авч байна. Нэг авч болчихож болох юмыг л хэдэн тэрбум төгрөгөөр. Тэгэхээр  техникийн шинэчлэл хийх нэрээр асар их хөрөнгө урсаж байна гэдэг ийм шүүмжлэл байнга гарч байгаа. Тийм учраас Навигацийн орлогыг  дахиад нэмэгдүүлэх арга байна уу? 


Дараагийн асуулт,  Барсболд сайдаас асууя.  Манай цөөхөн ой мод мэдээж хэрэг энэ түймэрт өртөгдлөө. Дээр нь маш их гарах шаардлагатай. Гэтэл түрүүн  манай гишүүд зарим нь  цухас дурьдлаа. Бид очоод улсуудаас нь асуусан. Энэ зүүн хойд Монголын жижигхэн ой бол Монголын ой бишээ. Энэ бол Зүүн хойд Азийн ой юмаа. Тийм учраас хүлэмжийн хийг багасгах, цөлжилтийг бууруулах, цаг агаарын эрс өөрчлөлтийг багасгахад ой шиг амин чухал зүйл алгаа гэж. Ийм учраас Хятадыг ойжуулах асуудалд бол Солонгосын шууд асуудал  мөн гээд Солонгосын парламент Хятадад 5, 10 сая долларыг шууд төсөвтөө суулгаж өгч байна. Тэгвэл түүний хойно яг зэрэгцээд  байж байгаа манай улс мөн түүнд хамаарна.  Кетёгийн  протоколоор  тэр хүлэмжийн хийг багасгахад зориулж Японд  машин уная гэх юм бол Монголд мод тариа гэж. Яагаад  гэвэл  Японд мод тарих байхгүй.  Тэгэхээр энэ хөшүүргүүдийг манай Байгаль орчны яам аль зэрэг ашиглаж байна вэ? янз бүрийн тусламж дэмжлэгээр энэ  түймэр унтраах, онгоц  тэр тусламжаараа авч болохгүй юу? энэ бол ганц Монголын асуудал биш юмаа. Энэ асуудлыг суулгаж өгөх. 

Гэтэл ойжуулах асуудал тодорхой хэмжээгээр энэ дотор буурч орж ирсэн байна 7 орчим хувиар.   

Хоёрдугаар асуудал, ан агнуулсны орлого байна. Анчдад ан агнуулсны орлого бол 1.8 тэрбум төгрөгөөр төсөвлөгджээ. Yүнийг нэмэгдүүлэх арга зам байна уу? үгүй юу? энэ дээр ч гэсэн хяналт, бас л худалдаалах юман дээрээ шударга өрсөлдөөн, энэ бүх зүйлийг сайн бий болгох, ийм шаардлагатай тухай үргэлж яригдаж байна. Ийм учраас ангийн орлогыг нэмэгдүүлэх боломж байгаа юу гэсэн  асуудал байна.

Дараагийн асуудал бол манай  гадаад харилцаа өргөжиж байгаа энэ хүнд нөхцөлд манай улсын үнэхээр чухал ач холбогдолтой олон газруудад манай  дипломат төлөөлөгчдийн газрууд орох оронгүй байна. Түрээсийн байранд гадны хүмүүсүүд мөнгөө төлж,  үргүй зардал маш их гаргаж байна. Тийм учраас төсөвт  суулгаж өгч чадахгүй юмаа гэхэд бусад янз бүрийн эх үүсвэрээр зайлшгүй шаардлагатай байгаа дипломат төлөөлөгчдийн газрын байрны асуудлуудыг шийдэх талаар Засгийн газраас ямар бодлого баримталж байгаа вэ гэсэн ийм хэдэн асуултыг тавья гэж ингэж бодож байна. Баярлалаа.

Ж.Бямбадорж:  -Орж ирээд Лүндээжанцан гишүүний асуултанд хариулъя.

Завсарлага.

А.Цанжид: -Сурах бичиг сүүлийн  6-7 жил үнэгүй тарааж байгаа.  Жил болгон 994 сая төгрөгөөр сурах бичиг үйлдвэрлэж, үнэгүй тараадаг. Тэгээд энэ маань нэгдүгээрт хэд хэдэн талын хүндрэлтэй байгаа гэж бид нар ойлгож байгаа.


Нэгдүгээрт, улсын төсөвт их хүндрэл учруулдаг, хоёрдугаарт нь,  тэр болгон шаардлагатай сурах бичгүүдийг үйлдвэрлэн гаргаж чаддаггүй, санхүүгийн бололцооноос болоод. Гуравдугаарт нь, нэг сурах бичгийг хоёр, гурван жил өнжиж байж хэвлэдэг, жил болгон хэвлэж чаддаггүй, энэ хугацаанд түрүүчийн яг хүүхдийн тоогоороо бодоод хэвлэсэн сурах бичгийн зарим хэсэг нь алдагдаж алга болоод, сурах бичиг сүүл рүүгээ дутаж эхэлдэг ийм  хүндрэлтэй байдаг.  Дөрөвдүгээрт нь, ялангуяа бага ангийн  хүүхдийн сурах бичиг маш их ноорхой халтар болж, хүүхдийн эрүүл мэндэд тийм сайн нөлөөлөхөөргүй болчихдог ийм ийм хүндрэлтэй талуудтай. 


Тэгэхээр бид нар  ер нь  аажимдаа сурах бичгийг  үйлдвэрлэж зардаг, нэн ядуу ийм өрхүүддээ  тусламж дэмжлэг үзүүлэх замаар үнэгүй олгодог ийм систем рүү орох нь зүйтэй юмаа гэж  бодож байгаа. Тэгэхдээ энд  одоогийн байдлаар хоёр хүчин зүйлийг бид нар харгалзаад шууд орж чадахгүй байгаа юм. Нэгдүгээрт, энэ сурах бичгийг үнэгүй өгөөд сурчихсан учраас энд сэтгэл зүйн зарим  нөлөө гарах байх гэж бодож байна.


Хоёрдугаар хүчин зүйл бол улсын хэмжээгээр номын худалдааны сүлжээ байхгүй учраас түүнийг худалдахад их хэцүү болсон байгаа юм.  Тэгэхдээ бид нар энэ жилээс тодорхой арга хэмжээ авч эхэлсэн. Тэр нь юу вэ гэхээр сурах бичгийн тодорхой хэсгийг  үнэгүй үйлдвэрлэж сургуулиудын номын сангаар тараах зориулалттайгаар, тодорхой хэсгийг тухайн үйлдвэрлэсэн компани өөрийнхөө хөрөнгөөр үйлдвэрлээд зарах зориулалттайгаар ингэж үйлдвэрлэж байгаа. Зарах зориулалттай сурах бичгийн  хавтсан дээр нь зарах зориулалттай үйлдвэрлэсэн гэдгийг бичиж өгч байгаа, ийм маягаар энэ асуудлыг шийдвэрлэж эхэлж байна.


Ж.Бямбадорж: -Цанжид сайд аа  бас нөгөө нэг асуулт нь сурах бичгийн чанар  дээр, зарим нь сурах бичгийг хоорондоо анги, жишээлбэл З дугаар ангийн сурах бичиг цаашаа 4-р анги гээд  урган гарахад хоёр сурах бичгийн хооронд  айхтар ялгаа гардаг, зарим нь бүр шинжлэх ухааны түвшинд хүртэл хийчихсэн, тэр нь сурагч нь битгий хэл багш нь ойлгохгүй шахуу юм гарсан тийм шүүмжлэл гарсан.


А.Цанжид: -Тэгэхээр сурах бичгийн чанар дээр янз янзын юм бий. Тэгэхдээ үүнийг сурах бичгийг тендерийн хуулиар явуулдаг болсон байна гэж үзэж байгаа юм. Яагаад  вэ гэвэл зохиох асуудлыг тендерийн хуулиар хийчихсэн, тийм учраас янз янзын улсууд  тендерт ялаад сурах бичиг бичих эрх авчихдаг. Яаманд бол үндсэндээ агуулгад тавих  эрх байхгүй болсон ийм байгаа юм.


Ж.Бямбадорж: -Тендерт болзолтой тэр юм нь ордоггүй юм уу? 


А.Цанжид: -Тендерийн болзолд стандарт гээд орчихож байгаа юм. Сургалтын стандартад тохирсон байх ёстой гэж. Гэтэл тэнд заавал олон янзын хүн бичиж байгаа учраас заавал олон янзын характертай болдог, заримдаа агуулгын давталт гардаг ийм байгаа. Ийм учраас бид өөрсдийнхөө хэмжээнд арга хэмжээ авч энэ жил  сурах бичгийн агуулга хариуцсан ийм мэргэжлийн группыг сайдын тушаалаар томилж ажиллуулж байгаа. Цаашдаа хуулинд  өөрчлөлт оруулах ийм бэлтгэл хийж байна.


Ж.Бямбадорж:  -Баярлалаа. Улаан сайд  Лүндээжанцан гишүүний асуултанд хариулъя.


Ч.Улаан: -Баярлалаа. Лүндээжанцан гишүүний асуултанд хариулъя.  Yндэсний хөгжлийн үзэл баримтлал  батлагдсанаас хойш бас чамгүй хугацаа өнгөрч байгаа. Өнөөдөр үндэсний хөгжлийн үзэл баримтлалыг  өнөөгийн нөхцөлд тохируулан дахин авч үзэж тодотгох ийм  ажил эхлээд явж байгаа гэдгийг мэдэж байгаа гэж ойлгож байна. Ер нь энэ хөгжлийн асуудлыг авч үзэхэд дотор нь  хоёр үндсэн зангилаа асуудлууд байгаа. Юуны өмнө бүтцийн өөрчлөлт хийж Монгол Улсын эдийн засгийг зөв бүтцэд нь оруулах. Энэ дээр барьж байгаа концепци хувийн хэвшилд тулгуурласан экспортын баримжаатай ийм л эдийн засгийн загварыг бий болгоё гэсэн ийм  Засгийн газрын бодлого чиглэл хэрэгжиж байгаа.  Энэ чиглэл рүү хийх ажлууд бол өнөөгийн өдөр тутмын амьдралыг залгуулах асуудлыг зэрэгцээд цаашдынхаа энэ бүтцийн өөрчлөлтийг хийх асуудлаа хослуулан хэрэгжүүлэх ийм зарчмаар явж байгаа гэдгийг та бүхэн сайн санаж байгаа байх.


Тэгэхээр Монгол Улс цаашдаа ер нь түргэн хугацаанд хөгжихийн тулд өөрөө хөгжлийн шинэ давуу талыг олж авах учиртай юм. Мэдээж бид нар ялангуяа хил зэргэлдээ байгаа энэ том гүрнүүдийн  тэдэнтэй ижил салбарт өрсөлдөх маягаар хөгжинө гэвэл энэ бүтэхгүй нь  ойлгомжтой. Тийм учраас өөрийн өвөрмөц нөхцөл байдлаас ургуулан хөгжлийн шинэ давуу талыг олж авах ийм чиглэлээр хөгжих учиртай. Гэхдээ энэ бол цаг хугацаа их шаардана, тодорхой бэлтгэл шаардлагатай ийм ажил байгаа. Тэгэхээр энэ зорилтдоо хүрэхийн тулд  хэд хэдэн үе шатыг туулахаар ингэж үндэсний хөгжлийн үзэл баримтлал,  стратеги тодорхойлогдсон байдаг. Юуны өмнө шилжилтийн үеийг түргэн хугацаанд дуусах асуудал байгаа юм. Энэ бол өнөөгийн Монголын эдийн засагт байж байгаа бүтцээ оновчтой ашиглах замаар эдийн засгийн хүндрэл бэрхшээлийг түргэн хугацаанд гэтлэн давах. Ингэхийн тулд өнөөдөр бид нар ерөөсөө гол нь уул уурхайн салбар дээр гол анхаарал төвлөрч байна шүү дээ, эрдэс баялагийн ашиглалтыг түргэтгэх, энэ үндсэн дээр  экспортын орлогыг нэмэгдүүлж, тэгээд улс орныхоо эдийн засгийн, санхүүгийн хэрэгцээг хангах чиглэлээр явж байгаа.


Цаашдаа бол харин  эдийн засагтаа бүтцийн өөрчлөлт хийгээд, аль болохоор оюун ухаан шингэсэн тэгээд байгалийн цэвэр, өөрийнхөө байгаа боломжид тулгуурласан ийм бүтээгдэхүүн үйлдвэрлэх бүтэц рүү орох учиртай гэж би төсөөлж байгаа юм. Энэ хүрээнд бүсчилсэн хөгжлийн асуудал яах аргагүй, цаашдын хөгжлийн үндэс суурийг  тавих гол зангилаа асуудал байгаа. Ирэх оноос ер нь үндсэндээ бүтэц, зохион байгуулалтын асуудлыг шийдье гэдэг энэ маягаар байж байгаа. Яг өнөөдөр хөрөнгө оруулалтынхаа бодлогыг, эдийн засгийнхаа бүх бодлогыг бүсчилэлийн зарчимд оруулъя гэхээр шууд шилжин орж чадахгүй нэг ийм тодорхой үеийг туулах юм шиг байна. Ийм учраас ирэх онд  бүтэц, зохион байгуулалтынхаа асуудлыг шийдээд, анхны  алхмуудаа хийж эхлэх чиглэлээр тусгагдсан байгаа. Хэрвээ энэ чиглэлд нэлээн дорвитойхон  асуудал хийнэ гэвэл бид эндээ ярьж байгаад энэ хөрөнгө оруулалтын  бодлогыг нэлээд дорвитой өөрчилмөөр байгаа юм. Ерөөсөө энэ хөгжлийн тулгуур төвүүдээ төвлөрүүлээд бусад хөрөнгө оруулалтын үр ашгийг бууруулсан, хөрөнгө мөнгийг тарамдуулсан жижиг арга хэмжээнүүдээс аль болохоор татгалзах замаар энэ чиглэл рүү дорвитой  алхам хийх бололцоо бол байгаа,  Их Хурал дээр хэлэлцэх явцад энэ чиглэл рүү хандаж ярилцах байх гэж би найдаж байна.


Навигацын орлогыг манай Жигжид сайд хариулах байх.


Дипломат төлөөлөгчдийн газруудын байрны асуудал байгаа. Энэ бол үнэхээр хүндрэлтэй, бэрхшээлтэй асуудал байгаа юм. Хэд хэдэн элчин сайдын яамд түрээсийн байранд байгаа, байргүй байгаа ийм газрууд байгаа.


Байртай байгаа элчин сайдын яамдын  байрны  чанар чансаа их муудсан, тоног төхөөрөмж их хуучирсан. Тэдгээрийг шинэчлэх солих шаардлага байгаа. Ноднингоос хойш  бололцооны хэрээр үе шаттай, дэс дараатай энэ арга хэмжээнүүдийг хэрэгжүүлээд явж байна. Хөрөнгө мөнгөний гачигдалтай, хүрэлцээгүй байдлаас  шалтгаалаад шинээр байр сав худалдаж авах асуудлыг  энэ жилд  болон ирэх жилд шийдэхэд туйлын хүндрэлтэй байгаа. Харин дипломат төлөөлөгчдийн газруудын өөрийн орлогын нөөцийг аль болохоор зөв дайчлах, олсон орлогыг үр дүнтэй ашиглах чиглэлд төрийн сангийн нэгдсэн тогтолцоонд хамааруулж, энэ чиглэлээр нэлээд анхаарал төвлөрүүлнэ гэж ирэх оны төсөв дээр тооцож төлөвлөж байгаа. Ингээд байгаа нөөцийнхөө хүрээнд бага багаар нь өөд нь татах ажлаа хийгээд явья гэсэн ийм л чиглэлтэй ирэх оны төсөв дээр  тодорхой асуудлуудыг авч үзэж байгаа гэдгийг тайлбарлах байна. 


Ж.Бямбадорж: -Барсболд  сайдын асуудал  хариулагдсан, хоёр өдөр ярьсан, тэр бол ойлгомжтой.  Хоёр өдөр ярьсан. Тайлан дээр  нэг яриад, өчигдөр гишүүдийн асуултанд бас дахиад гарсан.


Б.Жигжид:  -Ер нь манай Монгол Улсын газар нутаг дээгүүр нисч байгаа онгоцны тоо сүүлийн жилүүдэд байнга өсч байгаа, одоо ЗО мянга гарч байна. Yүний гол үр дүн бол  Хойд мөсөн далайг   давж нисдэг, 4-5 маршрут нээгдсэн, нээгдэх гэж байгаа, энэ бол авиа компаниудын зардлыг хэмнэх маш чухал ийм маршрутууд бий болж байгаа. Yүнтэй холбогдоод  ийм нөөцийн өсөлт гарч байгаа. Yүнийгээ  дагаад навигацын орлого өсч байгаа, сүүлийн жилүүдэд байнга өсч байгаа, 2003 онд ч  тодорхой хэмжээнд өсөхөөр байгаа.


Манайд нэг хүндрэлийн асуудал бол нэг чиглэлээр хилээр  орж ирээд, нэг чиглэлээр гарч байгаа, бид бол энэ  БНХАУ-тай  зөвхөн Сайншандын чиглэлээр гардгийг нь өргөтгөөд, Сүхбаатарын чиглэлээр гаргадаг ийм асуудлыг тавиад жил гаруй болж байна. Зарчмын хувьд нэлээд их хүч чармайлт гаргасны үр дүнд энэ асуудал шийдэгдэж байгаа. Энэ байдал  бол аюулгүй байдал болоод онгоцыг хурдан шуурхай нисч өнгөрөөхөд ач холбогдлоо өгнө.


Энэ утгаар нь цаашдаа ер нь  манай Монголын газар нутаг дээгүүр нисэн өнгөрдөг онгоц, цаашдаа бас энэ болж өгдөг юм бол Монголын газар нутаг дээр бууж, суухтай холбоотой асуудлаар бид ажиллаж байгаа. Энэ бол амар бүтэх асуудал биш. Энэ утгаараа бид нар тэр нөөц буудлын асуудал, найдвартай байлгах асуудлаар асуудал, санал боловсруулсан. Өөрийн хөрөнгийн чадвар хүрэлцээгүй учраас гадаадын хандивлагч болон дэмжигч орон санхүүгийн байгууллагад асуудал, санал тавьж байгаа, цаашдаа энэ бол шийдэгдэх ёстой асуудал болж байгаа юм.


Энэ дашрамд хэлэхэд харин  энэ навигацын орлогоос улсын төсөвт орж байгаа татварын орлого өсч байгаа. Бид Эко болон бусад  газруудаас их  хатуу шаардлага авч байгаа, навигацын орлогыг төсөвт авах ёсгүй, аюулгүй байдлыг хангахад  зориулах ёстой гэж. Тийм учраас энэ дээр бид болгоомжтой, бид бол  навигацын орлогыг төсөвт оруулахыг оруулна, гэхдээ үүнийг бас жаахан болгоомжтой ярьж байхгүй бол энэ байдлаас нэлээн хатуу шаардлагад орчих гээд байгааг дашрамд хэлье.


Д.Цэвээнжав: -Баярлалаа. Тэгэхээр энэ 2003 оны төсөв зохиосон байдлын талаар гишүүдийн асууж байгаа асуулт үнэхээр зарим зүйлийг эргэж харууштай ийм зүйлүүд байгаа. Энэ дотор 4 төрлийн зүйлийг зориуд асуумаар байна. Улаан, Батбаяр сайд хоёр эхний асуултыг их анхааралтай сонсож хариулахгүй гэж хүсэх байна.


Энэ юу байна вэ гэхээр Монгол Улсын төсвийн орлогын дотор ялангуяа урсгал төсвийн 8 орчим хувийг эзэлж байгаа  Нийгмийн даатгалын сан. Тэгээд нийгмийн даатгалын сангийн орлого, энэ оны хувьд өсөхөөр төлөвлөгдсөн байна. Зарлага, санхүүжилтийн хувьд бас 10 орчим тэрбум төгрөгөөр өөрийнх нь  урьд өмнө төлөгдөөгүй байсан орлогыг дайчлах замаар санхүүжүүлэх ийм зарчмыг төлөвлөж. Yүнийг би зарчмын хувьд зөв гэж үзэж байна. Гэтэл өнөөдөр яг хэвийн байдал алдагдаж болзошгүй нэг зүйл гарч ирлээ. Энэ Эрэл цементийн үйлдвэр өөрийнхөө ажилчдыг хөдөлмөрийн гэрээгээр бус иргэний гэрээгээр ажиллуулахаар болгож, 200-аад ажиллагсдыг чөлөөлсөн байна. Ингэж чөлөөлснөөр цаана нь юу гарч ирж байна вэ гэхээр энэ үйлдвэрийн тэр ажиллагсад заавал даатгалд хамрагдахгүй болж ирж байгаа юм. Тэгээд энэ асуудлаар холбогдох байгууллагууд нь шүүхэд хандаж, шүүхээр явсан боловч, сум, дундын болоод аймгийн шүүх энэ Эрэл цементийн энэ бодлого зөв байна гэсэн шийдвэрийг гаргасан байна. Ийм шийдвэрийг нэгэнт гаргасан байгаа тохиолдолд өнөөдөр хувийн хэвшлийн болоод аль ч аж ахуйн нэгж байгууллагууд үүнийг дагахыг юуны өмнө дагаж хошуурах болно. 

Ийм тохиолдолд нийгмийн даатгалын сан өнөөдөр  40 орчим тэрбум төгрөгөөр  заавал даатгалд хамрагсдын өмнөөс аж ахуйн байгууллага нь төлж байгаа энэ орлого бүрэн хэмжээгээр биш юмаа гэхэд тодорхой хувиар багасах ийм магадлал бий болж ирж байна. Yүнийг би бодохдоо 2003 оны төсвийн төслийг дагалдуулж оруулж ирж байгаа хуулиудын дотор энэ байдлыг засч залруулах талаар тодорхой зүйл орох байх гэсэн ийм бодолтой байсан, гэтэл орж ирсэн хуулиудад ийм зүйл гарсангүй. Тэгэхээр энэ асуудлыг та бүхэн маань мэдэж байна уу?  эсхүл мэдэж өөр арга замаар үүнийг зохицуулна гэж бодож байна уу? эсхүл үүнийгээ мэдэхгүй байна уу гэдэгт хариулт өгнө үү? Нэгдүгээрт.


Хоёрдугаарт, төрийн үйлчилгээний цалин, нэмэгдлийн талаар асуусан гишүүдийн зарим асуултанд  энэ нэмэгдэж чадахгүй байна гэдэг ийм үг олонтой  гарч ирж  байгааг их анхааралтай сонсож байгаа байх. Тэгэхээр энэ бол нөгөө зэрэглэлийг өөрчилсөнтэй холбогдоод энэ нэмэлт хийгдэхгүй байгаа зарим тохиолдол байж болзошгүй байна. Улаан сайд үүнийг баттай, найдвартай нэмэгдсэн гэдгийг энэ өглөө ч бас  нотолж хэллээ. Дүнгийн  хувьд энэ  бол Улаан сайдын хэлээд байгааг би зөвшөөрч байна, үнэн. Тэгэхээр энэ асуудлыг нэг тийш нь болгохын тулд эхний хэлэлцүүлэг явахаас өмнө амжиж Нийгмийн хамгаалал хөдөлмөрийн яамнаас холбогдох хүмүүс оролцоод, Улаанбаатар хотын эрүүл мэнд, боловсрол, соёлын зарим байгууллага дээр яаралтай шалгаж  үзэх нь зүйтэй гэж бодож байна. Одоо энэ тогтоолд хийгдчихсэн байж байгаа, үнэхээр нэмэгдэж байна уу? үгүй юу гэдгийг шалгаж  хэлэхгүй бол энэ олон түмний өмнө ялангуяа аймгуудаас ч бас утасдаж байна, энэ нэмэгдэхгүй байна шүү гэж. Ийм учраас энэ төсөв хэлэлцэх явцад энэ асуудлыг нэг мөр, нэг тийш нь шийдэж хэлэхийн тулд Нийгмийн хамгаалал хөдөлмөрийн яам Батбаяр сайд энэ дээр тодорхой ажлыг шуурхай зохион байгуулж өгөх нь зүйтэй юм шиг байна. Yүнийг та ямар саналтай байна вэ? 


Гуравдугаарт,  2003 оны төсвийг үрэлгэн байдлыг  арилгах чиглэлд  онцгой анхаарна гэж Засгийн газрын явуулж байгаа бодлого бол маш зөв.  Яг үүнтэй холбогдуулаад хоёр төрлийн зүйлийг надад тодорхой хариулт хэлнэ үү?  Нэгдүгээрт, банкны өр барагдуулах албанаас  Шүүхийн шийдвэр биелүүлэх газраар хэрэгжүүлэхээр шилжүүлсэн 17 тэрбум төгрөгийг  барагдуулах хэмжээг 5 тэрбумаар жишээ нь энэ оны төсөвт тусч ирж байна. Гэтэл сая хариултаас сонсож байхад  энэ бол гарцаагүй очоод юмаа авчих ийм  хэмжээний хөрөнгөө гэж. Тэгвэл үүнийгээ 5 биш 17-гоор нь харин хийх ёстой юм биш үү? үнэхээр тийм итгэл үнэмшилтэй байгаа бол. Ийм учраас төсвийн орлого талд бид  Зарлагын дэд хороо хэлэлцэхдээ 5-ыг чинь 17-гоор нь хийчихэд та бүхэн хэлэх үг байна уу? Ер нь цаашдаа бид  Банкны өр барагдуулах алба ч тэр, Шүүхийн шийдвэр биелүүлэх байгууллагуудын хувьд   төсөвт орох ёстой юмыг төрийн нэрийн өмнөөс хөөцөлдөж барагдуулчихаад, түүнээсээ хувь авч цалинжих юм уу, түүнээс урамшуулал авдаг ийм зарчмыг бид эргэж харах ёстой юм биш үү? яг үүнтэй нэгэн ядил өнөөдөр улсын хэмжээнд 12 байгууллага төрийн нэрийн өмнөөс үйл ажиллагаа явуулаад өөртөө оруулсан орлогынхоо тодорхой хувийг авч үлдэж, материаллаг баазаа бэхжүүлэх ч юм уу, сургалт сурталчилгаа хийх, бусад шагнал урамшилд хөрөнгө зарцуулж байгаа юм. Yүнийг ерөөсөө 100 хувь төсөвтөө төвлөрүүлээд, тэгээд тэр байгууллагад нь төрийн хяналттайгаар Улсын Их Хурлаас баталсан зарлагын дүнд оруулж санхүүжилт хийдэг болбол яасан юм бэ. Энэ талаар бид Улсын Их Хурлын шийдвэрийг санаачилж бэлтгэж байна. Yүнийг Улаан сайд юу гэж ойлгож байгаа вэ? 


Энэ гурав дахь бүлэг асуудлын хоёрт нь ер нь улсын хэмжээний нөөц сан бүрдүүлэх чиглэлээр чамгүй их хэмжээний  хөрөнгө төсөвлөж байгаа. Түрүүн дээр бас гишүүд ярилаа. Баасан өвс, хивэг тэжээл хуримтлуулж хөрөнгө зарж зарж, түүний үр дүн ямар ч үр ашиггүй, нэг малчин айлд нэг шуудай хивэг ч юм уу, хоёр боодол өвч мэт болж очдог, энэ механизм чинь ер нь бид  энэ аюулаас хамгаалах арга механизм мөн үү? үүнийг бид эргэж харж үзэх ёстой юм биш үү?  Энэ мэтчилэн зориулж байгаа олон зуун сая, тэрбумаар хэмжигдэж байгаа хөрөнгийг бид арай өөр арга замаар ард түмнийхээ амьжиргааг дээшлүүлэх чиглэлд зориулбал яасан юм бэ гэсэн ийм саналтай байна. Энэ дээр тодорхой тайлбар сонсохыг хүсч байна. Баярлалаа.


Ж.Бямбадорж: -Баярлалаа. Тэр эхний асуулт сонин асуулт байна шүү, үнэн л байдаг байх даа. Батбаяр сайдыг эхлээд сонсоё.


Ш.Батбаяр: -Цэвээнжав гишүүн энэ талаар  зөв хэлж байна.  Эрэл компани болоод бас бус компаниуд дээр хөдөлмөрийн ердийн гэрээг ажил олгох гэрээ болгож хувиргаснаас болж Нийгмийн даатгалын шимтгэлд орох орлогыг ноднингоос эхлээд төлөхгүй бол тийм  баримт гарч ирж байгаа. Бид үүнийг ямар аргаар авч үзэх нь зүйтэй вэ гэхээр Хөдөлмөрийн хуульд өөрчлөлт оруулах ийм арга хэмжээг төлөвлөж байгаа. Хөдөлмөрийн хуульд ямар заалт орох вэ гэхээр байнгын ажлын байртай, үйл ажиллагаа нь тасралтгүй үргэлжилдэг газар дээр ажлын байрыг хөдөлмөрийн гэрээгээр хийнэ гэсэн ийм заалтыг оруулбал бид энэ асуудал дээр зохих хэмжээний хаалт хийж чадна гэж үзэж байгаа. Ийм учраас Хөдөлмөрийн хуулийн өөрчлөлтийг энэ  11 сарын эхээр бид оруулж, Улсын Их Хуралд оруулж хэлэлцүүлнэ, нэгдүгээр асуултын хувьд товч хариулахад ийм байна.


Хоёрдугаар асуултын хувьд, ялангуяа төрийн үйлчилгээний албан хаагчдын  цалин дээр  одоо  үйлчилгээний албан хаагчдын цалин нэмэгдүүлэх аргачлалыг зарим газарт хэрэглэж чадахгүйгээс болж цалинг зохих хэмжээгээр нэмэгдүүлэхгүй буюу зарим хэмжээнд буурах гэсэн  ийм юм  ерөөсөө байж болохгүй юм гарч ирж, ярьж байгаа. Тэгэхээр үүнийг бид нар засах ажлыг Санхүү, эдийн засгийн байгууллагуудтай хамтарч хийж эхэлж байгаа, хийж байгаа, үүнийгээ үргэлжлүүлж энэ явцад нь хийе. Энэ ямар юмтай холбоотой вэ гэхээр нөгөө 25 зэрэглэлийг 5 зэрэглэл болгохоор зэрэг хуучин 5  зэрэглэл 1 зэрэглэл болж ирэхдээ уг нь дэвшигдэх шугамаар дээшээ шилжиж байгаа, энд нэг ийм юм бий. Хамгийн доод зэрэглэлд байсан хүмүүсийнх нь 24-25 хувиар нэмэгдэхэд, 5 дугаар зэрэглэлд ойрхон байсан нь  14-15 хувиар нэмэгдэх ийм л нэг зөрчил гарч ирж магадгүй. Түүнээс биш түүнээс  буурах юм уу, ерөөсөө хасагдана гэсэн ойлголт огт байхгүй.


Тийм учраас бид нар түүнийг ямар аргаар яаж байна вэ гэхээр ерөөсөө дунджаар 16-24 хувийн хооронд байгаа учраас бид 18-19 юм уу 20 хувиар ерөөсөө бүх авч байгаа хүмүүсийн цалинг нэмэгдүүлэхэд дүндээ бариад, төсөвт төлөвлөгдсөн сангийнхаа хэмжээнд баригдаж багтаж байгаа юм. Энэ дээр аргачлалын хувьд ганц нэг газар дээр гарч байгаа болов уу гэж бодохоос  би энэ дээр тийм ноцтой завхрал гарах учиргүй. Yүнийг энэ хугацаанд гишүүний хэлсний дагуу бид өнөөдөр зарим газрууд дээр очиж, тодорхой эмнэлэг, сургуулийн газрууд дээр очиж ажиллая, санхүү, эдийн засгийн байгууллагатай хамтарч.


Ч.Улаан: -Цэвээнжав гишүүний асуултанд хариулъя.  Шүүхийн шийдвэр  хэрэгжүүлэх газар шилжсэн 17 тэрбум төгрөгийн өрийн асуудал байгаа юм. Энэ бол нэгэнт шүүхээр хэлэлцээд, эзэн холбогдогч нь тогтоогдоод шийдвэр нь гарчихсан учраас энэ бол баталгаатай төсөвт  орж ирэх мөнгө л дөө. 


Бүгдийг нь ирэх жил оруулна гээд төлөвлөчихвөл болохгүй ч юм байхгүй.  Ер нь онолын хувьд болох ёстой. Гэхдээ яг хэрэгжүүлэхэд бас бэрхшээл гарах байх. Бүгдээрээ мөнгөөр төлж чадаа ч үгүй, үгүй ч үү?  Аягүй бол эд хөрөнгө хурааж авах хэрэг гарна, түүнийг нь борлуулах  гэж  цаг хугацаа алдах ч байдаг юм уу гэх жишээтэй хүчин зүйлээс болоод 100 хувь бүгдээрээ төсөвт орно гэхэд эрсдэлтэй болох байх гэж бид нар үзэж байгаа юм. Тэгээд ирэх жил бид нар ямар ч байсан оргүйд орох нь оо,  5 тэрбумын хатуу  даалгавар өгөөд ажиллуулъя гэж үзэж байгаа. Тэгэхээр энэ бол зайлшгүй дайчилж ашиглах ёстой ийм боломж байгаа юм, нөгөө талаас нийгэмд хүмүүжлийн их өндөр ач холбогдолтой арга хэмжээ, энэ дээр анхаарал тавиад, нийтээрээ анхаарлаа төвлөрүүлж хөөцөлдөх ёстой гэдэгтэй би санал нэг байна.


Төсөвт орох орлогоос тодорхой хувь хэмжээгээр авч үлдэж сан байгуулж, үйл ажиллагаагаа явуулдаг байсан байгууллагуудыг ирэх оноос болиулж байгаа. Жишээ нь татварын байгууллага, хяналтын байгууллага, санхүүгийн хяналт, улсын төрийн хянан шалгах хороог хүртэл энэ 20 хувиар сан байгуулдгийг нь болиулсан, орлогыг  нь бүгдийг  төсөвт оруулаад, харин өгөх санхүүжилтийг нь төсвөөр нь хянаж, төсөвт нь шингээж өгдөг энэ журманд орж байгаа, ер нь ингэх нь  зайлшгүй гарцаагүй зөв юм гэж үзэж байгаа.


Улсын нөөц бүрдүүлэх чиглэлээр манай Насанжаргал сайд бас  асуултанд хариулах байх. Ер нь энэ дээр анхаарч судалж үзвэл хэрвээ шийдвэл нэлээн дорвитой шийдмээр асуудал байгаа гэдэг нь ойлгогдож байгаа юм. Улсын хэмжээгээр овоо юм болчихдог, нэлээн зардал гардаг.   Яг тухайн хүн  дээрээ, айл өрх дээрээ очихоороо тун бага ач холбогдол  багатай зүйл болдог ийм асуудал байгаа. Тэгэхээр үүнийг цаашдаа яаж энэ улсын нөөцийг бүрдүүлэх вэ? Аюулгүйн нөөц гэдэг маань чухам ямар агуулгатай байх юм бэ?  хүмүүнлэгийн тусламж шиг тэгж тараагдаж байх юм уу, үгүй юм уу. Yүнийг шийдмээр байгаа юм. Тэгэхээр одоогийн энэ журмыг өөрчлөх нь зүйтэй гэдэгтэй би санал нэгдэж байгаа.


Д.Насанжаргал:  -Энэ байгаль цаг уурын  энэ эрсдэлтэй нөхцөлд бол  улсын нөөц байх нь зайлшгүй байгаа. Улсын нөөцийг яаж бүрдүүлэх вэ, яаж зарцуулах вэ? аль  болохоор зардлыг  хэмнэх талаасаа яаж анхаарах вэ гэдэг дээр ухаан зарах шаардлагатай гэж бодож байна. Улсын нөөцөд бүрдүүлсэн өвс тэжээлийг хүргэх зардал бол бас зардлын зохих хэмжээний нэлээд хэсгийг эзэлж байгаа. Одоо бид нар энэ дээр юу анхаарч байна вэ гэхээр аль болохоор орон нутагт нь ойртуулж, ялангуяа алслагдсан аймгуудад тэр бус нутгаас нь өвч тэжээл бэлтгэх замаар тээврийн зардлыг бууруулах боломж, өөрөөр хэлбэл өөрийнх нь өртгийг бууруулах боломж юу байна вэ гэдэг дээр эхний ээлжинд анхааръя гэж байгаа юм.


Хоёрдугаар ээлжинд,  улсын нөөцөд өвс овор ихтэй, тээврийн зардал ихтэй ийм зүйлийн агуулгатай тэжээлээр бүрдүүлэхээс илүү хүчит тэжээл буюу овор багатай, тэжээллэг чанар сайтай ийм тэжээлийг бас түлхүү бүрдүүлэх нь зүйтэй юм болов уу гэж ингэж бодож байна. Нөгөө талаар  бас бид бодож л байна. Цаашдаа аль болохоор бэлэн тэжээл өвс  тараах талаасаа биш, өвс тэжээлийг аж ахуйн нэгж нь ч бай, малчид нь ч бай, өөрснөө үйлдвэрлээд бэлтгэх тэр нөхцөлийг бүрдүүлэх чиглэлд хөрөнгө оруулалт юм уу, төсөл хөтөлбөр хэрэгжүүлэх энэ асуудал дээр нь яваандаа анхаарах нь зүйтэй юм гэсэн ийм чиглэлийг баримталж, гаднаас авч байгаа зээлийн төслүүд рүү голдуу тэндээ үйлдвэрлэлээ явуулах өөрөө тэжээлээ бэлтгэх, ажлын байр бий болгох, зардлыг хямдруулах энэ тал дээр нь түлхүү анхаарах нь зөв болов уу гэж бодож байна.


Yүссэн нөхцөл байдал, байгаа байдалтай нь уялдуулаад зайлшгүй ямар нэгэн хэмжээний нөөц  тэжээл, өвсний нөөц, хүнсний нөөц байх шаардлага тавигдаад байгаа юм. Зөвхөн өөрснийх нь бэлдсэн, орон нутгийн бэлдсэн тэжээл өвсөнд найдаад байх юм бол  цаг хүндрэхэд тэр байгаа нөхцөлд нь хэрэгцээгээ хангах ийм бололцоо бас байхгүй, нөгөө талаасаа түүнийг бэлддэг иргэд,  аймаг, орон нутагт нь зардал төсөв, хөрөнгө хүчний бололцоо байхгүй учраас нэг хэсэг  байгалийн хүндрэлийг давж туулахын тулд улсын нөөцийг зайлшгүй бүрдүүлэх ийм шаардлага байна гэж ингэж бодож байгаа юм. Тэгэхдээ саяны хэлдгээр цаашдаа ер нь аль болохоор зардлыг нь багасгах, аль болохоор орон нутагт нь бэлтгэх, аль болохоор тээврийн зардал талаасаа, ер нь зардал гарах талаас нь хямдруулах тэгээд өөрснөө энэ үйлдвэрлэлээ явуулах бололцоогоор нь тэр орон нутаг, иргэдийг хангах энэ чиглэл рүү бодлогоо чиглүүлэх нь зүйтэй гэсэн ийм бодолтой байгаа.


Н.Тогтох:  -Баярлалаа.  2-3 асуулт байна. Нэгдүгээр асуулт юу вэ гэхээр энэ ирэх жилийн төсвийн  алдагдлын дөрөвний гурвыг гадаадын зээлээр хаах юм байна. Тэгэхээр гадаад зээлийн эх үүсвэр дээр  Олон улсын валютын сан гэж нэг том байгууллага байгаа.  Тэгэхдээ манай төсвийн  алдагдлын гуравны хоёрыг нөхөж өгөх гэж байгаа гол үүрэгтэй энэ олон улсын байгууллага энэ жилийн төсвийг  хийж батлахад ямар шаардлага нөхцөлүүд тавьж байгаа вэ? Бид үүнийг мэдэж байж, 3-4 дүгээр хэлэлцүүлэгт орохгүй бол  бид нэг юм ярьдаг, шаардлага нэг юм байж байдаг. Тэгээд ойлголцохгүй юм болно, баахан дэмий яриа. Тийм учраас ийм ийм шаардлагуудыг бидэнд тавьж байгаа шүү гэдгээ нэг хэлээд өгчихвөл ямар вэ гэдэг нэг дэх асуулт.


 Хоёрдугаар асуулт, дотоодын жижиг юм гэхдээ бас яриа үүсээд байгаа юм. Энэ  их, дээд сургуулийн оюутны төрөөс төлбөрийг нь даах болзлууд, жишээ нь малчид дээр нэлээн гараад байна, малчдын хүүхэд. 500 хүртэлх богтой айлын нэг хүүхдийг төрөөс даана гэж байна. Yүнийг энэ хэрэгжилт, зохион байгуулалтан дээрээ бас хэлбэрээсээ болоод зарим малчны болзолд орсон хүүхэд төлбөрөө авч чадахгүй болчихоод байгаа юм  биш үү  гэсэн ийм асуулт байна. Тухайлбал тэр сургууль бүхэнд нь хязгаар өгчихдөг юм байна. Тэр хязгаарт нь багтахаа байсан танай хүүхэд гээд  уначихдаг. Тэгээд жаал энд тэндэхээр явж байгаад, төр засгийн хөнгөлж чөлөөлнө гэсэн хууль манай хувьд хэрэгжихгүй болчихлоо гэсэн ийм асуулт мэр сэр гараад байх юм. Энэ нийтлэг байна уу? эсхүл надад 2-3 тийм тохиолдолд тааралдсан байна уу? энэ ингээд төр, засгийн шийдвэр хэрэгжих ажлынхаа зохион байгуулалтан дээр  болоод хэрэгжих, хэрэгжихгүй болчихоод байгаа юм биш биз дээ, үүнийг нэг тодруулж өгөхгүй юу? энэ хариултыг хүлээж байгаа улсууд байгаа болов уу гэж бодож байна. 


Гуравдугаарт нь, нөгөө  зудын хохирлыг 2 жилд багтааж, малжуулах арга хэмжээ авна гэдгийг бид гурав дахь жил дээрээ ярих болж байна.  Түрүүчийн хоёр жилд төсөвт тусгаж чадаагүй, гаднаас юм  олдох болов уу гэж найдсан. Ноднин бол гурван он дээр  арга хэмжээ тавья гэж  ингэж тохиролцсон. Гэтэл энэ төсвийн төсөл дээр би юм олж харахгүй байна. Энэ гурван оноос мултрах юм бол энэ чинь манай нам, засгийн хөтөлбөр, тэгээд яг энэ  их олон мянган өрхөд хамаарсан энэ юм чинь хэрэгжихгүй болчихож байгаа юм биш үү, аль эсвэл өөр янз бүрийн юм байна уу? 


Хоёр оны төсөв, хөрөнгө оруулалтан дээр Дундговьд галын депо байгуулна гээд 200 сая төгрөг тавьсан төлөвлөгөө байсан, энэ хэрэгжээгүй энэ жил. Тэгсэн Гурван оныход ерөөсөө дурьдагдаагүй хасагдчихсан байх юм. Шаардлагатай гэдгийг аймаг болон  гал түймрээс урьдчилан сэргийлэх алба бол үүнийг орхиж болохгүй шүү гээд албан тоотоо Сангийн яаманд өгсөн байна. Энэ яагаад энэ төсөл дээр нэр зааж тусгагдаагүй байгаа юм бол гэсэн ийм дөрвөн асуулт байна. Баярлалаа.


Ч.Улаан: -Баярлалаа. Тогтох гишүүний асуултанд хариулъя.  Ирэх онд  Монгол Улсын төсвийн алдагдлын гуравны хоёроос ч илүү хувийг гадаадын хөнгөлөлттэй зээлээр ингэж санхүүжүүлэхээр байгаа. Олон улсын валютын сантай хамтарч хэрэгжүүлж байгаа ядуурлыг бууруулах төслийг хангах хөтөлбөрийн хэрэгжилтийн явцаас бүхэлдээ манай гадаад хамтын ажиллагаа, зээл тусламжийн хэмжээ, санхүүжилтийн хэмжээ шууд хамаарна гэдгийг  би зориуд цохон тэмдэглэж байгаа юм. Тийм ч учраас ирэх оны төсвийг боловсруулахдаа олон улсын банк санхүүгийн байгууллагатай тохирсон хөтөлбөрийн үзүүлэлтүүдийг  хангах зарчмыг баримталсан тухай би өчигдөр их тодорхой илтгэсэн.


Одоо энэ асуулттай холбогдуулж, ирэх оны төсвийн үндсэн тэнцвэр үзүүлэлтүүдийн талаар олон улсын байгууллагууд, валютын сантай тохирсон шалгуур үзүүлэлтүүдийн түвшинг би энд дурьдая. Жишээ нь,  дотоодын нийт бүтээгдэхүүнд эзлэх төсвийн алдагдлын хэмжээ 6.6 хувь,  ДНБ-д эзлэх урсгал төсвийн тэнцлийн ашиг 2 хувиас доошгүй байх,  улсын төсвийн нийт зарлагын хэмжээ 41.3 хувиас ихгүй байх, урсгал зардлын хэмжээ 32 хувиас ихгүй байх. Yүн дотроо  цалин хөлсний зардал буюу цалингийн сан 8.1 хувиас ихгүй байх. Хөрөнгө оруулалтын хэмжээ 4.6 хувиас ихгүй байх ийм нөхцөл болзлуудыг бид нар хангасан байх учиртай юм гэдгийг тодруулж хэлье. 


Хоёрдугаар асуудлыг манай Цанжид сайд хариулах байх.


Гуравдугаар асуудлын хувьд  зудын хохирлыг арилгах гэдэг утгаар нь төсөв дээр хөрөнгө тусгаж бид нар чадахгүй байгаа. Анх ийм зорилт тавьж байх үеэс хойш  Гурван жил дараалан зуд болоод 11 сая мал хорогдсон, асар их хэмжээний хохирол учирсан. Энэ хохирлыг Засгийн газар дангаараа төсөвтөө тусгах замаар барагдуулчих бололцоо, тийм чадавхи байхгүй учраас олон улсын банк, санхүүгийн байгууллагуудтай хамтарч ажиллах, энэ замыг сонгож авсан. Ингээд энэ оноос өрхийн  амьжиргааны чадавхийг дээшлүүлэх төсөл хэрэгжиж эхэлж байгаа, дөрвөн аймагт малжуулах төсөл хэрэгжиж байна. Энэ оны эцсээр ядуурлыг бууруулахад дэмжлэг үзүүлэх  хөнгөлөлттэй зээл олгох төсөл дэлхийн банкаар батлагдаж хэрэгжихээр  бэлтгэл хангагдаад байна, энэ мэтчилэн гадаадын эх үүсвэрээр энэ ажлыг  хийхээс өөр ийм эх үүсвэрийг бид нар төсөв дээр тусгаж чадахгүй байгаа.


Галын депогийн хөрөнгө оруулалт хасагдсан тухай ярилаа. Ер нь олон хөрөнгө оруулалт хойшилсон тухай өнөөдөр энд хөндөгдөж байгаа. Энэ бүгдтэй  холбоотой яагаад вэ гэдэг асуудлууд тавигддаг юм. Тэгэхээр яагаад гэхээр  ерөөсөө ирэх оны хөрөнгө оруулалтан дотор багтааж чадахгүй байна бид нар.  Нийт хөрөнгө оруулалтын хэмжээ бол ДНБ-ний 4.6 хувьтай  тэнцэх ёстой. Энэ бол одоо 39.9 тэрбум төгрөгийн хэмжээ байгаа юм. Тэгэхээр 39.9 тэрбум дотор ямар объектоо тусгах вэ гэдэг дээр Засгийн газар ярьж ярьж байгаад нэг хувилбар оруулж та бүхэнд танилцуулсан. Энэ хувилбар дотор бид нар багтааж чадаагүй байгаа юм. Эхний ээлжинд Засгийн газрын хөтөлбөрт нэр дурьдагдаж орсон объектуудыг авсан. Дэд бүтэц, цаашдын хөгжлийн  суурь тавихад чухал холбоотой объектуудыг авч байгаа. Ашиглалтанд оруулах үргэлжлэн баригдаж байгаа объектуудыг авч байгаа, шинээр баригдах объектууд аргагүй хөрөнгө хүч  багтахгүй учраас хойшоо шахагдаж байгаа.


 Тэгэхээр нэгэнт Их Хурал дээр энэ төсөв ярьж байх үед хөрөнгө оруулалттай холбоотой олон саналууд гарч байна. Тэгэхээр та бүхэн  зарим  нэг  төслийг урагш нь татаж хэрэгжүүлэх шаардлагатай гэж үзэж  асуудлыг шийдэх ийм санал тавьж байгаа бол бас ямар объектыг хойшлуулж болох вэ гэдэг саналыг хамтад нь хэлэхгүй бол нийт 39.9 тэрбум дотроо бид нар багтаахад их хэцүү байгаа учраас  бидний хувилбараар бол багтаагүй байгаа юм. Баярлалаа.


А.Цанжид: -Төсөвт  төрөөс хариуцсан санхүүжүүлэх нэн ядуу малчин, З оюутан зэрэг сурдаг  зэрэг энэ статьяагаар тодорхой хөрөнгийг төлөвлөдөг.  Ноднин энэ хөрөнгийн хэмжээнд 4559 оюутанд  сургалтын төлбөрийг төрөөс хариуцсан байж байгаа. Энэ жил зуд турхан болсонтой холбогдоод ийм тусламж авах  хүүхдийн хэмжээ маш их олон болж байгаа. Яг одоо өчигдөр орой гаргасан тооцоогоор, одоогийн байдлаар 9365 оюутан ийм тусламж авахаар бичиг баримт нь бүрэлдээд ноднингийнхоосоо үндсэндээ  5 мянгаар өсчихөөд байна.   Yүний цаана төлөвлөсөн хөрөнгөнд багтахгүй үлдчихээд байгаа  1452 оюутан манай орны янз бүрийн их, дээд сургуулиуд дээр байж байгаа, энэ асуудлыг бид  ярилцаж байгаа юм.


Одоогийн байдлаар нийтдээ 37869 хүүхдэд зээл, тусламж олгочихоод байж байна. Энэ нь төлөвлөсөн хөрөнгөөс хэтэрчихээд байгаагаас тийм асуудал үүссэн юм.


Р.Амарсайхан: -Баярлалаа.  Улсын Их Хуралд өргөн барьсан хуулийн төсөл маань шилжилтийн  шинжтэй ийм хууль болжээ. Тэгэхдээ энд нэг зүйлийг тодруулмаар байна. Төсвийн удирдлага санхүүжилтийн хуулийн үндсэн зарчим Бариад, энэ хуулийн агуулгаа бариад хийсэн ийм хууль. Гэхдээ Монгол Улсын Их Хурлаар  улсын төсвийг  хэлэлцэх батлах, энэ бүх журам, дүрэм зохицуулсан хууль  бол өнөөдөр хүчин төгөлдөр байж байгаа, хуучнаараа.  Тэгэхээр батлахдаа Монгол Улсын Их Хурал хуучин байдлаараа  батална гэж ойлгож болох уу?  Төсвөө оруулж ирж зохиохдоо  шинэ зарчмаараа хийгээд батлахдаа бид нар  хуучин хуулиараа батална гэж ойлгож болох уу? Ингэсэн тохиолдолд Улсын Их Хурлаар макро түвшний үндсэн үзүүлэлтүүд, параметрууд баталдаг, үүнийг батална гэж ойлгож болох уу.


Нөгөө талаар улс төрийн хороогоор гол төсвийн хүрээний мэдэгдлийн үндсэн үзүүлэлтүүдийг авч үзсэн байна. Улс төрийн хороо бол Засгийн газрын болоод  Улсын Их Хурлын ямар нэгэн бүтцийн байгууллага биш, уг хороогоор хэлэлцсэн зүйлээ Монгол Улсын Их Хурлын бүтцийн байгууллага болоод Их Хурлаар хэлэлцэж байж, зөвшилцөх юм уу аль эсвэл баталдаг ийм  хуучин шинэ хуулиараа ийм байгаа.  Тэгэхээр цаг хугацааны хувьд бас зовлонтой юм бий, үүнийг бид  ойлгож байгаа. Тэгэхээр холбогдох мэргэжлийн болоод салбарын Байнгын хороодоор Улс төрийн хорооны энэ гаргасан шийдвэрийг зөвшилцөх, ярилцах ийм боломж байгаагүй юм уу. Яагаад гэвэл төсвийг зохиох үндсэн хүрээ, хязгаар маань тэр байгаа учраас энэ дээр тодруулж өгөөч ээ.


Нөгөө талаар энэ шинэчлэлттэй холбогдуулж хийгдэж байгаа нэлээн томоохон ажлууд бол энэ жилийн санхүү, өртгийн ажлыг сайжруулах жил болгосон. Нөгөө талаар төрийн сангийн нэгдсэн тогтолцоонд шилжиж байна.  Яг орон нутагт очоод нэлээн хэдэн аймагт сая ажиллалаа. Байдал бол газар дээрээ Улаан сайдын хэлж байгаагаас өөр байна. Өөрөөр хэлбэл бидний бэлтгэгдсэн Санхүү бүртгэлийн ажилтнууд, мэргэжлийн болоод сэтгэл зүйн хувьд өнөөдөр бүрэн бэлтгэгдэж чадаагүй байна. Нөгөө талаар компьютер, техник хэрэгслээр хангагдаагүй байна. Байгаа нэг нь өнөөдрийн тэр хэрэгцээ шаардлагыг хангахгүй байна. Yүний зэрэгцээ программ хангамж очоогүй байна. Түүнийг ашиглах тийм боловсон хүчин өнөөдөр төдийлөн сум болоод алслагдсан хэсэгт алга байна гэдэг нь газар дээр харагдаж байгаа. Yүний зэрэгцээ сүлжээгээр холбогдох ёстой, энэ бэлтгэл ажил бүрэн хангагдаагүй, сүлжээг ажиллуулах тохиолдолд шаардагдах болоод энэ шинэчлэлийг хийхэд шаардагдах хөрөнгийн эх үүсвэр бас дутагдалтай бүрэн тооцогдоогүй байдал нь энэ төсөв болон бас орон нутагт ажиллаж байхад харагдаж байгаа юм.


Тэгэхээр үүнийг хэрхэн яаж шийдэх гэж байна вэ? үүнийг зөв зохистой шийдэхгүй бол бидний хийж байгаа шинэчлэлийн агуулга, ач холбогдол буурна гэсэн ийм эмзэглэл  орон нутагт төрж байгаа юм. Нөгөө талаар  банкны систем нэлээн хүндрэлтэй байна, орон нутагт. Бэлэн мөнгөний асуудал бол энэ чинь арай өөр байдлаар явж байгаа шүү дээ, бэлэн бус тооцоо нэгдсэн дансаар явчихаж байгаа, бэлэн мөнгөний тооцоо нь болохоор тэр төрийн сангийн төлөөлөгч давхар чек бичиж гарын үсэг зурж байж, банкаар дамжиж авч байгаа ийм бас давхар чирэгдэл хүндрэлтэй ийм зүйлүүд ажиглагдаж байгаа юм. Энэ дээр нэг хариу өгөөч ээ.


Дараагийн асуудал, өнөөдөр энэ шинэчлэлийг хэрэгжүүлэхэд  энэ чиглэлийн яамдууд ямар бүтэц зохион байгуулалттай, ямар орон тоотойгоор энэ ажлыг хийхээр төлөвлөж тооцож байна вэ? ямар нэгж бүтэц бий болох юм бэ?  ийм мэргэжлийн боловсон хүчин болоод бусад бэлтгэл хэр хангагдаж байна вэ гэдэг дээр нэг хариулт өгөөч ээ.


Нөгөө талаар аймаг, орон нутаг болоод салбараар  энэ хуваарилагдсан төсвийг нарийвчилж задалсан ийм задаргаа гарч бэлэн болсон уу?  тийм юм  байгаа бол бидэнд өгөөч ээ, тэгэхгүй бол аль аймаг орон нутагт ямар хэмжээний зарлага санхүүжилт хийх нь харагдахгүй байна.


Дараагийн нэг асуудал, бас нэг тооцооны юм. Төсвийн орлогын төлөвлөгөө болоод хөрөнгө оруулалтын төлөвлөгөөнд 2002 оны хүлээгдэж байгаа гүйцэтгэлийг харуулсан байна. Бидний нэлээн анхаарлыг татаж байгаа зүйл бол төсвийн зарлагыг энэ санхүүжилт дээр нэлээн анхаарах ёстой, ярьж байгаа, олон  хувиар хямдруулах,  хорогдуулах бүтэц зохион байгуулалтын өөрчлөлт хийх гээд. Гэтэл  2002 оны төсвийн зарлагын төлөвлөгөөн дээр  хүлээгдэж байгаа гүйцэтгэл байхгүй.  Нэг бол бидний 2002 оны төсөв тийм сайн төлөвлөгдсөн юм уу, аль эсвэл энэ харьцуулан ямар ч бололцоо байхгүй байгаа юм. 2002 оны  төлөвлөгөө, 2003  оны төсвийн төслийг бид харьцуулж харах бололцоотой. Тэгэхээр эндээс ямар нэгэн  асуудал бодитой хандах ийм бололцоо алга байна. Yүнийг хэлж өгөөч ээ, ийм тооцооны шинэ аргачлалд шилжиж байгаа юм уу гэж асуумаар байна.


Дараагийн нэг асуудал, орон нутгийн төр, захиргааны байгууллагын зардал нэлээн хорогдсон байна л даа.  Бид хэмнэж байж болно. Yнэхээр орон нутагт төрийн албыг залгуулахад тийм хэмжээний зардлаар явуулна гэхэд өнөөдөр орон нутагт  10 гаруй  жил  ажилласны хувьд  харж байхад үнэхээр сэтгэлд багтахгүй байна. Иргэдийн Хурлын зардлыг  1.3 дахин бууруулсан, иргэдийн Хурал чинь хэдэн төлөөлөгчтэй, хоёр гурван  хуралдаан хийдэг зардал, өөр юм байхгүй. Тэнд орон тоо гэж байхгүй, ганц нарийн бичгийн даргатай,  нэг ажлын албаны хүнтэй, үүнийг чинь яаж бууруулж хорогдуулах юм бэ?  үүнийг ойлгохгүй байна. Энэ дээр нэг хариулт өгөөч ээ.  


Нөгөө талаар ер нь Засгийн газрын хөтөлбөрүүд, мөрийн хөтөлбөрт орсон олон арга хэмжээ орон нутгаар дамжин хэрэгжиж байдаг, орон нутгийн удирдлагууд үүнийг хийж хэрэгжүүлэхэд тодорхой хөрөнгийн эх үүсвэр хэрэгтэй. Гэтэл өнөөдөр Төсвийн удирдлага санхүүжилтийн хуулиар орон нутгийн төсөв, орлого, дээд шатны төсвөөс олгож буй санхүүгийн дэмжиж буюу татаас мөн гэрээгээр нийлүүлэгдэж байгаа бүтээгдэхүүний санхүүжилт гэсэн ийм гурван бүрэлдэхүүн хэсэгтэй байна гэж бид үзсэн. Гэтэл өнөөдөр орон нутгийн төсөв дээр энэ санхүүгийн дэмжлэгийн нэг ч тоо байхгүй байгаа юм ямар учиртай юм бэ. 


Дараа нь авто замын хөрөнгийг 1.7 тэрбумаар нэмэгдүүлсэн юм байна л даа. Нийслэл Улаанбаатар хотод хичнээн хөрөнгө хуваарилагдаж байгаа юм. Энэ хуваарилагдсан хөрөнгө яг ямар хөрөнгө оруулалтанд зарцуулагдах юм бэ? Эсвэл орон нутгийн зам байдаг юмуу, төв зам байх юмуу, хорооллын дундах зам байх юмуу, бид нарын мөрийн хөтөлбөрт орчихсон юмнууд байгаа учраас иргэд олон юм асууж байгаа учраас тодруулъя.


Дараагийн асуудал Ерөнхий сайд бас хэлчихсэн байгаа, ирэх оныг хоршоологчдыг дэмжих жил гээд. Төсөв дээр харахад 10-аад сая төгрөгний асуудал байх юм. Үнэхээр хоршоог хөгжүүлэх, дэмжих чиглэлд ийм хэмжээний хөрөнгөөр ямар арга хэмжээ зохион байгуулах юм бэ гэж  тодруулж асуумаар байна. Үүнийг нэмэгдүүлэх ямар арга замууд байгаа юм бэ? Баярлалаа.


Ж.Бямбадорж:
-Асуултанд товчхон хариулъя. Энэ асуулт асуух гэж бөөн тайлбар хэлэх юм, бид дараа нь та нарт үг өгнө шүү дээ, гишүүд ээ. Бид болж өгвөл үдээс өмнө асуултаа дуусгачихаад үдээс хойш хэлэлцүүлгээ явуулна.


Р.Амарсайхан:
-Тодруулахгүй бол болохгүй байна шүү дээ. Асуулт тод гарахгүй байна шүү дээ.


Ж.Бямбадорж:
-Асуулт биш тайлбар яваад байна шүү дээ. 


Р.Амарсайхан:
-Гишүүд асуугаад байгаа юманд зарим нь хариулахгүй байгаа учраас бас тодруулж асуухгүй бол болохгүй шүү дээ.


Ч.Улаан:
-Бид олон үе шатаар их нухацтай ярина л даа. Энэ бол ойлгомжтой. Бүлэг дээр ярина, байнгын хороодоор ярина, 4 хэлэлцүүлэг хийнэ. Тийм учраас бид нар шаардлагатай асуудлуудыг бүгдийг хөндөж чадах байхаа гэж найдаж байна.


Ирэх оны төсвийг ямар байдлаар батлах вэ гэж энэ дээр Их Хурал маань ярьж байгаад чиглэл гаргаж өгөх байх. Бид нар ямар ч байсан ирэх оны төсөв бол Төсвийн байгууллага удирдлага, санхүүжилтийн хууль хэрэгжих шинэ нөхцөлд хэрэгжих учраас төсвийг нь шинэ хуулийн журмаар баталж өгөөсэй гэж хүсэж тийм санал оруулсан. Өөрөөр хэлбэл төсвийг эрх захирагч нараар баталж өгөөчээ гэж. 


Хэрвээ Их Хурал маань одоо хэлэлцээд хууль хэрэгжиж эхлэх хугацаа болоогүй байна гэж үзэж хуучнаар батлана гэж байгаа бол энэ бас л болох л асуудал. Гэхдээ Засгийн газарт эрх өгөх хэрэгтэй. Хуучин журмаар батлагдсан төсвийг шинэ нөхцөлд хэрэгжүүлэх хуваарийг нь хийж баталж өг гэдэг эрхийг нь Засгийн газарт өгсөн ийм шийдвэр гаргаад өгчихвөл бас энэ хувилбараар төсвийг батлах бололцоотой.


Ж.Бямбадорж:
-Улаан сайд аа, энэ тийм бишээ. Та харин саналаа оруулах ёстой. Бид бүгд хоёр хоёр талдаа ойлголцох ёстой.


Ч.Улаан:
-Би саналаа оруулчихсан байгаа Засгийн газар.


Ж.Бямбадорж:
-Саналаа оруулахдаа хуулийн дагуу оруулах ёстой. Яагаад гэхээр одоогийн мөрдөж байгаа хуулийн дагуу орж ирэх ёстой. Тэгээд одоогийн хуулиар батлагдах нь гарцаа байхгүй.Одоогийн хуулиар батлагдсан энэ төсөв 1-р сарын 1-нээс эхлээд шинэ хуулиар хэрэгжих ёстой тэр боломжийг та өөрөө гаргаж өгөх ёстой байхгүй юу. Түүнээс энэ чинь ингээд…


Ч.Улаан:
-1-р сарын 1-нд ахиж чуулган хуралдаж эрх захирагч нар төсвийг нь батлах уу? Энийг хэдүүлээ ажлын хэсэг дээр юмуу, байнгын хороон дээр ярьж байгаад болох байх гэж бодож байгаа асуудал шүүдээ.


Ж.Бямбадорж:
-Тэгж та улаан цайм энэ дээр ингэж болохгүй шүү дээ. Удирдлага, санхүүжилтийн хууль батлагдахад…


Ч.Улаан:
-Та өөрөө ийш нь… бид аргаа л хайж байна шүү дээ.


Ж.Бямбадорж:
-Дагаж гарах ёстой байсан хуулиуд одоо хүртэл өргөн баригдахгүй байгаагаас болоод өнөөдөр байдал ийм байгаа шүү дээ. Энэ бол Улсын Их Хурлын буруу биш. Ийм нөхцөлд Улсын Их Хурал төсвийн одоо хүчин төгөлдөр байгаа хуулиа батлан гаргана. 1-р сарын 1-нээс эхлээд хүчин төгөлдөр болох хуулийг хэрэгжүүлэх ажлыг бас хамтад нь бодолцоно.


Тийм учраас энэ хуулийн процедурын асуудал бол Санхүү, эдийн засгийн яам энэ хууль хэлэлцэх явцад 1-р хэлэлцүүлгээр санал хураахаас өмнө саналаа Улсын Их Хуралд оруулж ирэх ёстой. Магадгүй энд дунд нь хууль батлах шаардлагыг үгүйсгэхгүй шүү дээ. Өөрөөр хэлбэл улаан цайм та нар энийг хийгээд өг гэж иймх ариултаар асуудлыг шийдэж болохгүй.


Ч.Улаан:
-Аль ч хувилбарыг сонгож болно гэж би тэгж байна шүү дээ. Мэдээж Улсын Их Хурал үндсэн үзүүлэлтээ батлах уу? гэж. Төсөв баталж байгаа юм чинь үндсэн үзүүлэлтээ л батлана шүү дээ. Өөр юу батлах вэ дээ. Орлого, зарлага, тэгээд тэнцлээ баталдаг. Тийм учраас үндсэн үзүүлэлтээ батлана.


Төсвийн хүрээний мэдэгдлийг Их Хурлаар зөвшилцөж болоогүй юмуу? гэж. За яахав энэ гарах асуудал. Одоо харж байна уу сая их тодорхой яригдлаа шүү дээ. Шинэ хууль гарсны дараа шинэ механизмууд хэрэгжиж эхлэх ёстой гэж. Тэгэхээр шинэ хууль хэрэгжээгүй, харин бид нар шинэ хуулийг хэрэгжүүлэхэд угтвар алхам болгож төсвийн хүрээний мэдэгдлийг хийж Засгийн газар дээрээ тэр Байнгын хороодод орсон ажлын хэсэг дээр ярьсныг би нэг алхам гэж үзэж байгаа байхгүй юу.


Түүнээс урьд нь бол ерөөсөө Санхүү, эдийн засгийн яам өөрөө хяналтын тоо гэж боловсруулаад аймгуудад хүргүүлчихдэг байсан. Тийм учраас энэ бол энэ шинэ нөхцлийг угтсан нэг нааштай алхам байсан юм. Энийг бол одоо ирэх оноос шинэ хуулийн дагуу хална. Ингээд Их Хурлаар албан ёсоор зөвшилцөж одоо энийг нь зөвшөөрч өгдөг болно.


Тийм учраас энэ онд хийсэн бидний алхам бол энэ чиглэлд хийж байгаа нэг тийм алхам байсан шүү. Энэ бол тэгж их битгий хүчтэй шүүмжлээчээ, бид сайн юм хийх гэж оролдож байгаагийн нэг илэрхийлэл гэж хэлмээр байна. Төрийн сангийн нэгдсэн тогтолцоонд шилжиж байхад мэдээж энэ бидний хувьд шинэ ажил байсан. Бид богино хугацаанд хийсэн. 7-р сарын 1-нээс эхэлсэн. Урьдчилан бүх бэлтгэлийг хангах бололцоо байгаагүй. 


Хийх явцдаа бэлтгэлээ чамбайруулж давхар хүмүүсээ сургаж ингэж явж байгаа. Тэгэхээр амьдрал дээр шал өөр байна гээд өөлөөд шүүмжлээд ингээд ажлын эрч хүчийг жаахан сулруулмааргүй байна. Би та бүхэнд илтгээд байгаа шүү дээ. Одоо программ хангамж бэлэн болсон. Ирэх долоо хоногоос суурилуулна. Энийг чинь боловсруулахад хугацаа хэрэгтэй байна. Тоног төхөөрөмжийн хангамжийг бид нар бага багаар авч хэрэгжүүлж байна. Сум, дүүрэг, эрх захирагч нар маань бас анхаарал тавьж, арга ядахад нэг нэг компьютер шинээр авч өгсөн. Энэ ажил нь ингээд эхэлж байна.


Өнөөдөр ямар ч байсан шинэ журмаар санхүүжилтийг гацаагаад зогсоочихгүй, энэ ажил маань ингээд яваад цаашдаа сайжрах гольдролдоо орж байна. Ирэх оноос бид болж өгвөл бүх төсвийн байгууллагуудыг өндөр хүчин чадлын компьютер серверээр хангах зорилготой байна. Дэлхийн банктай төсөл батлуулсан. Хөрөнгийн асуудлыг шийдсэн. Тендер зарлагдсан. 11 сарын 1-ний өдөр энэ тендер задлагдаж дүгнэгдэнэ. Ингээд энэ ажил маань цаашдаа илүү сайн болоод явах юм. Ийм үе шаттай явж байгаа шүү гэдгийг би хэлмээр байна.


Харамсалтай нь бидэнд урьдчилж бүх бэлтгэлийг хангачихаад одоо асуудлуудыг шийдэх цаг хугацааны бололцоо байдаггүй учраас одоо ингээд аль болохоор хугацаа хожиж явж байгаа ийм учиртай юм. 


Бэлэн мөнгө авахад бэрхшээлтэй асуудал байгаа. Орон нутаг дээр бэлэн мөнгөний сан байгуулж байгаа. Тэндээс чек бичиж авч байгаа. Цаашдаа энэ системийг боловсронгуй болгох ажлыг бид бас давхар хийж байна. Энийгээ сайжруулна гэж бид үзэж байгаа. Энэ бол бидний байнгын анхааралд байж байгаа асуудал шүү гэдгийг бас энэ дээр би зориуд тодотгоё. 


Төсвийн байгууллагын удирдлага, санхүүжилтийг хэрэгжүүлэх бэлтгэл хэр хангагдсан бэ? гэж. Бүгдээрээ чадлын хэрээр хангахын төлөө л явж байна. Яамдад ямар бүтэц бий болчихов, хэд хичнээн хүн энэ дээр томилогдчихов, тэднийгээ хэр сургаж хүмүүжүүлэв гэвэл өнөөдөр энэ асуудлыг хариулахад бэрхшээлтэй байна. Ийм бүтэц бүрэлдэхүүн бэлэн болоогүй. Байгаа улсуудаа сургаж, дадлагажуулж тэгж байж л энэ ажлаа хийнэ гэж бодож байгаа.


Төсвийн 11 сарын 15-нд батлах ийм хуваарь график гарчихсан байгаа. Энийг манай Их Хурал маань үзээд шинэ хуулийг хэрэгжүүлэх бэлтгэлийг хангахад тодорхой хугацаа зайлшгүй шаардлагатай гэж үзэж ийм график гаргаж өгсөн гэж үзэж байгаа. Эндээс төсөв батлагдсаны дараа түүнийг шинэ төсвийн хуулийн орчны дагуу хуваарилах, яам орон нутгууд хоорондоо гэрээ байгуулах зэрэг асар их ажил хийгдэнэ. Тийм учраас энэ бэлтгэлийг он дуустал үргэлжлүүлэн хангаж байгаа. Тэгээд л оны эхнээс шинэ нөхцлөөрөө явна гэж ингэж ойлгож байгаа.


Аймаг, орон нутгаар төсвийн задаргаа гарсан байгаа. Одоогийн мөрдөгдөж байгаа хуулийн дагуу болон шинээр мөрдөгдөх хуулийн дагуу бас энэ задаргааг хийсэн байгаа. Бид нар шаардлагатай мэдээллүүдийг өгье. Бид тодорхой мэдээлэл шаардлагатай гэвэл бид бүгдийг гаргаж өгч байгаа шүү дээ. 


2002 оны хүлээгдэж байгаа гүйцэтгэл алга. Ингэж их сайн төлөвлөдөг болчихсон юмуу гэж асууж байна л даа. Саяхан төсвийн тодотгол хийсэн. Төсвийн тодотгол 9-р сарын 1-нээс хэрэгжээд явж байгаа. Бид үлдэж байгаа хугацаанд тодотголоор л ямар ч байсан гүйцэтгэлээ бариулж гаргана гэж ажиллаж байгаа. Тэгэхээр энэ маань нэг бодлын бидний хүлээгдэж байгаа гүйцэтгэл маань энэ юм шүү дээ. Түүнээс 9 сард тодотгочихоод одоо хүлээгдэж байгаа гүйцэтгэл өөр боллоо гээд ингээд өөрчлөхгүй байх ийм бодолтой байгаа. Өөрчлөлт хийвэл бидний бодож чадаагүй тийм асуудлууд бас зарим нэг хөдөлгөөн байгаа л даа. Гэхдээ бид энэ оныхоо тодотгосон төсвөө, энэ оны төсвийн хүлээгдэж байгаа гүйцэтгэл, энэ оны төлөвлөгөө гэж үзээд та бүхэнд оруулсан байгаа.


Төсрийн албаны зардал их бага, их хасагдсан байна, сэтгэлд багтахгүй байна гэж байна. Энэ дээр байгууллага тус бүрээр л нарийн тооцож үзээд хоёр талаасаа ярьж байгаад ингээд зөвшилцөлд хүрээд тавьсан. Мэдээжийн асуудал энийг Санхүү, эдийн засгийн бол аль болохоор бага байлгах, хасах, хэмнэх энэ чиглэлээр нь явсан. Төсөв авч байгаа улсууд бол аль болохоор үйл ажиллагаагаа явуулахад шаардлагатай зардлыг авахыг хичээсэн. Тэгээд л энэ маань эцэстээ байгаа боломжин дээрээ очиж зангидагддаг учраас бидний түвшинд энэ ямар ч байсан албыг зогсоочихгүй явуулах бололцоотой гэж үзэж оруулж байгаа төсөв юм.


Бүх байгууллагын төсөв, төсөв авагчдын санаанд нийцэхгүй байгаа. хүрэлцэхгүй байгаа. Их шахуу шаардлага тавигдаж байгаа. Хэмнэх ийм шаардлага тавигдаж байгаа гэдгийг ойлгож байгаа. Ер нь төсөв бол хязгаарлагдмал нөөцийг л оновчтой хуваарилах л ийм арга байдаг шүү дээ. Тэгэхээр бид нар ийм л хувилбарыг санал болгож байна. Та бүхэн бүрэн эрхийн дагуу хянаж үзээд, зарим нэг тодотгол оруулах эрх нь байж байгаа гэдгийг би бас тодотгож хэлэх нь зүйтэй. Гэхдээ бидний хуваарилах хөрөнгийн маань хэмжээ харамсалтай нь нэмэгдэх боломжгүй юм л даа.


Авто замын сангийн талаар Жигжид сайд тодруулаад өгье дөө. Аймаг орон нутаг дээр яаж тооцож байгаа билээ?


Б.Жигжид:
-Хуультай шүү дээ. Хуулиараа орон нутагт орох, авто замын санд орох санхүүжилт ороод тэр орсон эх үүсвэрийг зөвхөн авто замыг засварлах, сайжруулах, болж өгдөг бол бас барьж байгуулахад зарцуулна гэсэн. Энэ бас зөрчилдөөн үүсээд байсан учраас сая Засгийн газрын хуралдаанаар авч хэлэлцээд Засгийн газар тогтоол гаргаад 2003 оны 1-р сарын 1-нээс аймаг, нийслэл, бүх орон нутагт авто замын эх үүсвэрт ордог санхүүжилтийг өөрт нь энэ зориулалтаар зарцуулахаар төсөвлөн олгохоор ингэж шийдвэрлэсэн байгаа.


Улаанбаатар хотын хувьд бид мэдэж байгаа, 2 тэрбум шахуу төгрөг ордог шүү дээ. Ийм учиртай. Замын хувьд Лүнгийн зам, Улаанбаатараас Эрдэнэсант хүртэлх зам бол үнэхээр засвар хийх шаардлагатай, сайжруулах шаардлагатай болоод байгаа. Энэнд өөрийн Засгийн газрын санхүүжилтээр, төсвийн санхүүжилтээр энэ асуудлыг хийж чадахгүй. Цаашдаа бас л бид зээл тусламжийн асуудал руу оруулахаар бас холбогдох улсуудад санал тавиад байгаа. Цаг, жил жилийн урсгал засварыг хийх энэ асуудлыг шийдтэл урсгал засварыг энэ замууд дээрээ хийх замаар амьдарна гэсэн ийм бодлого чиглэлтэй байгаа. Баярлалаа.


Ч.Авдай:
-Хүмүүсийн асуусан асуулттай давхцуулахгүйгээр хоёр асуулт асууя. Нэгдүгээрт, манайд ч бас нэлээн аймгууд өндөр хүчдэлийн шугамд холбогдлоо. Сүүлийн жилүүдэд хэд хэдэн сумыг холболоо. Одооны энэ төсөлд ч гэсэн бас өндөр хүчдэлд холбохоор төлөвлөөд байж байна. Нөгөө талаар баруун бүс нутгийн аймгууд, Ховд, Баян-Өлгий, Увс бол ОХУ-аас авдаг эрчим хүчний шугамд холбогддог. Тэгэхээр энэ жилийн төсөвт энэ өндөр хүчдэлийн шугамтай холбогдож байгаа газрууд, аймаг орон нутгийг эрчим хүчнийхээ ашиглалтыг сайжруулах, өөрөөр хэлбэл тэнд янз бүрийн үйлдвэр байгуулах энэ чиглэлээр тусгагдаж байгаа зүйл байна уу? үгүй юу?


Ингээд жаахан байж байгаад баруун аймгуудын чинь цахилгаан таслаад хаях юм байна шүү дээ. Тэрнээс аврах талаар хийж байгаа зүйл байна уу гэсэн нэг ийм асуулт байна.


Хоёрдугаарт, судалгаа, шинжилгээний ажил гээд энд 3.2 тэрбум төгрөг төлөвлөсөн байна. 2002 онд ч гэсэн 3 тэрбум орчим төгрөг төлөвлөгдсөн. Энэ маань бүрэн өгөгдсөн эсэхийг би бас сайн мэдэхгүй байна. Тэгэхээр энэ төсвийг боловсруулахдаа судалгаа, шинжилгээний ажлын үр дүнг өөрөөр хэлбэл шинэ техник, технологийг үйлдвэрлэлд нэвтрүүлэх, ингэснээр олох орлогын хэмжээг дээшлүүлэх талаар бодолцсон юмнууд байдаг юмуу гэсэн ийм хоёр асуулт байх юм.


Б.Жигжид:
-Баруун 3 аймгийн эрчим хүчний хангамжийг тогтвортой болгох томоохон арга хэмжээний хүрээнд энэ 3 аймгийг ОХУ-ын Красноярскийн эрчим хүчний системд холбосон. Энэ бол том алхам болсон л доо. Харамсалтай нь хэрэглээ маш бага байна нэгдүгээрт. Хэрэглээгээ өсгөх талаар орон нутгийн байгууллагууд ямар бололцоо нөхцөл байдаг юм энийг л маш эрчимтэй хиймээр байгаа. Цаашдаа хийгдэнэ байхаа гэж бодож байна.


Засгийн газрын зүгээс яахав ер нь баруун аймгуудын чиглэлд байж байгаа ашигт малтмалын орд болоод бусад арга хэмжээнүүдээ чиглэлтэй ажиллаж байгаа. Орон нутгийн түвшинд жижиг дунд үйлдвэрийг хөгжүүлэх талаар их арга хэмжээ авмаар байгаа юм. Ашиглалтынх нь хувьд нэг талаасаа ийм байгаа боловч нөгөө талаасаа хамгийн хүндрэлтэй байгаа зүйл юу байна гэхээр эдгээр 3 аймгийн хэрэглэгчдээс орох орлого, авсан цахилгаан хэмжээнээсээ ихээхэн хэмжээгээр дутаж ордог.


Үүнээс болоод цаадах Оросын эрчим хүчнийхээ гэрээт байгууллагадаа, хангагч байгууллагадаа мөнгөө төлж чадахгүй болоод үе үе таслуулдаг. Одоо ч бас ийм асуудал бичиг цаас ирчихээд байж байгаа. Энэ  талаар бид цаашдаа бид мэдэж байгаа шүү дээ. Наана хоёр усан цахилгаан станц бариад энэ асуудал дээр Оросоос хамааралгүй байдлаа болино гэж. Бид бас эрчим хүчнийх нь нийлүүлж байгаа үнийг бууруулах арга хэмжээ авч жилдээ 100 ам.долларын хэмжээгээр тарифыг нь буулгаж чадсан шүү дээ.


Хоёр зүйлийг үнэхээр энэ дээр хиймээр байгаа юм. Нэгдүгээрт, хэрэглээгээ өсгөх талаар маш сайн ажилламаар байгаа юм. Нөгөө талаас төлбөр тооцооных нь асуудал дээр хяналт шалгалт, ажиллаж байгаа орон нутгийн байгууллагуудын хяналт их хүчтэй хэрэгтэй байгаа юм. Ахиц дөхөц бий, жишээ нь хулгай, зэлгий хийгээд байдаг юмыг бараг бүх аймаг, бүх суурин тосгон газар тоолуурыг нь гэрт нь биш, гадаа байрлуулдаг болсон. Хулгай хийдэг, арга юутай нь холбогдуулаад шинэ аргуудыг нэвтрүүлж байгаа.


Гэхдээ хуучин өр, хулгай, зэлгий гэдэг маань бас тэгээд юмыг сайжруулах тусам хулгайн арга нь нарийсдаг ийм юм байгааг үгүйсгэхгүй. Шугамын алдагдал бууруулахтай холбоотой ажлууд нэлээд хийгдэж байгаа. Гэхдээ хэрэглээ бага байгаа учраас том трансформатор, том шугам алдагдал хэвээр байсаар байна. Ялангуяа манай төвд ч ийм байгаа шүү дээ баруун аймгуудыг эс тооцоход. Шөнийн хэрэглээ байдаггүй. Үйлдвэрүүд ажилладаггүй,шөнө хэрэглэдэггүй үед нөгөө том шугам, нөгөө том трансформатор дээр чинь алдагдал яваад байдаг. Гэх мэтээр ийм хүндрэлүүд байгааг хэлэхээс өөр аргагүй байгаа юм. Баярлалаа.


Ж.Бямбадорж:
-Саяны асуулт жижиг дунд үйлдвэр хөгжүүлэхэд төсөв дээр мөнгө тавьсан уу гэж асуусан юм. Ганзориг сайдад хэлэх юм бий юу? Тэр талаар мөнгө тавьсан уу? Тийм мөнгө бий юу?


Ч.Ганзориг:
-Төсөвт тусгагдсан тийм мөнгө байхгүй.


А.Цанжид:
-Засгийн газрын үйл ажиллагаа эхэлж байх тэр үед шинжлэх ухааны салбарт хийсэн нэг том дүгнэлт бол ер нь явуулж байгаа эрдэм, судалгааны ажлын үр дүн гол төлөв цаасан дээр үлдэж байна гэдэг ийм дүгнэлт хийж байсан л даа. Тэгээд энэ чиглэлээр бид хэд хэдэн төрлийн ийм бодлогын гэх юмуу даа чиглэл баримталж ажиллаж байгаа. Нэгдүгээрт, юуны өмнө шинжлэх ухааны ажлыг төслийн хэлбэрээр санхүүжүүлэх тэр арга нь зөв юм байна. Ганцхан энэ аргаа төгөлдөржүүлэх хэрэгтэй гэсэн ийм дүгнэлт хийсэн. 


Тийм учраас ноднин жилээс эхлэн төслийн үр дүнд гарч ирсэн жижиг үйлдвэрлэл, бүтээлийг амьдралд хэрэгжүүлэхэд шинжлэх ухаанд зарцуулагдаж байгаа мөнгөний тодорхой хэсгийг зориулъя гэсэн ийм шийдвэрийг Шинжлэх ухаан технологийн үндэсний зөвлөлөөс гаргаад өнөөдрийн байдлаар бол 10 гаруй жижиг үйлдвэрлэлийн төслийг амьдралд хэрэгжүүлэхэд тодорхой тооны мөнгө зориулаад, зарим үйлдвэрлэл нь ашиглалтанд ороод авсан мөнгөө эргэж төлөөд ингээд явж байгаа л даа. Жишээ нь, дээврийн шинэ технологиор хийж байгаа шинэ маягийн дээврийн долгион давтан, малын цагаан хорхойн эсрэг бэлдмэл, биобордоо гээд нэлээн олон зүйлийг энд нэрлэж болохоор байгаа юм.


Хоёрдахь юм нь яахав гэхээр захиалагч, яам газруудын хариуцлагыг өндөржүүлэх, эрдэм шинжилгээний төслөөр гүйцэтгэсэн ажлын үр дүнг хүлээж авахдаа их нарийн хүлээж авдаг ийм журмыг тогтоогоод байна.


Гуравахь юм нь ерөнхийдөө төсөлд ажилд өгч байгаа мөнгийг гол төлөв Дэд бүтцийн яам, Үйлдвэр, худалдааны яам гэх мэтчилэнгийн энэ материаллаг үйлдвэрлэлийн чиглэлийн яамд руу нэлээн их чиглүүлж байгаа. 2003 онд одоо энд тавигдаж байгаа хөрөнгөнд зориулсан төслийн тоогоор нь аваад үзэх юм бол ер нь эхний байруудыг эдгээр яамдууд эзэлж байгаа.


Ц.Өөлд:
-Төсвийн байдалтай танилцаад үзэж байхад дотоодын нийт бүтээгдэхүүнийг 5.2 хувиар өсгөнө гэж байгаа. Цалин нэмнэ гэж байгаа. Зарлага яагаад багасгадаггүй юм бэ? Зарлага ерөөсөө олигтой багасгаж чадахгүй байна. Яагаад бүтцийн өөрчлөлтөөр зарлагаа багасгаж болж байна, ерөөсөө л сургууль, эмнэлэг хоёрын засвараас бусад яам, тусгай газрын засварт өчнөөн, төнчөөн тэрбум төгрөг тавьсан байх юм. Энийг яагаад багасгаж болдоггүй юм бэ нэгд.


Ер нь цалин, тэтгэвэр, тэтгэмж нэмнэ, дотоодын нийт бүтээгдэхүүн 5.2-т хүргэнэ гэх юм бол зарлагаа багасгахгүй бол болохгүй байна нэгд. Ийм учраас энэ сургууль, эмнэлэгийн засвараас бусад газрын засварыг энэ жилдээ ер нь одооны төсөлд тусаж ирсэнийг ямар ч байсан 60, 70 хувиар буулгаж болохгүй юу нэг.


Хоёрдугаарт, ерөөсөө хөрөнгө оруулалтан дээр шинэ объект энэ жилдээ тусгахгүй, хуучин объектуудаа хөрөнгө оруулсан юунуудаа дуусгавал яасан юм бэ? нэгдүгээр асуудал. Тэгээд зардал их нэмэгдсэн байгаа. Жишээлбэл, хүн эмнэлэгийн хоолны зардал 46 хувиар нэмэгдсэн байгаа юм, энэ ямар учиртай юм, хоёрдугаар асуудал.


Гуравдугаар асуудал, аж ахуйн нэгжийн цэвэр ашгаас оруулсан хөрөнгө оруулалтыг татвараас чөлөөлөхөөр туссан байгаа юм. Тэгэхээр нөхдүүд минь төвлөрсөн төсөвт чинь оруулдаг, аж ахуйн нэгжүүдээс чинь оруулах татвар орж ирэх юмуу, тэрний оронд харин элэгдэл, хорогдлын шимтгэлийг нь ямар нэгэн хэмжээгээр урамшуулах, тэрэнд нь тодорхой хэмжээний юм хийж болохгүй юу гэсэн ийм 3 асуулт байна.


Ч.Улаан:
-Өөлд гишүүний тавьж байгаа санал, цаана нь байгаа санааг ойлгож байна. Үнэхээр төсвийн зарлага их өсч байгаа, орлого хязгаарлагдмал байгаа тохиолдолд бид нар зарлагын удирдлагыг сайжруулах чиглэл дээр илүүтэй анхаарах ёстой юм. Засгийн газар энэ чиглэлээр оны эхнээс анхаарч төсвийн зарлагын удирдлагыг сайжруулах чиглэлээр тогтоол гаргаж энэ чиглэлээр хийх ажлын жагсаалт баталж, ингээд хөөцөлдөж байгаа. Гэхдээ энэ ажлын явц удаашралтай байна. Энэнээс болоод бид төсвийн зарлага талд дорвитой, томоохон хэмнэлт гаргах арга хэмжээг тусгаж чадаагүй байгааг бид бас энэ дээр хүлээх ёстой юм л даа.


Ийм учраас бид нар бүх байгууллагад 15 хувийн зардал хямдруулах ийм даалгавар өгч ажиллахаар төсөвтөө тусгаж байгаа. Энийгээ бодитой ажил болгох дээр бүх төсвийн эрх захирагч нар онцгой анхаарч ажиллах байхаа гэж бид нар найдаж байгаа. Ер нь нэгэнт л бид нар урьдчилан тооцоолгүй нөхцөл байдал бий болсон. Энэ их нэмэлт, хэрэгцээ гарсан тохиолдолд зүгээр нэг зардлыг хэд гурван хувиар танах замаар асуудлыг шийдэж чадахгүй, энэ дээр би санал нэг байгаа. Бүр дорвитой бодлогын тийм арга хэмжээ авмаар байгаа юм. Жишээ нь, их засварын ажил, шинээр эхлэх хөрөнгө оруулалтыг нэг жил тэвчье гэдэг саналыг би хүлээж авч болно гэж бодож байгаа.


Бид санал нэгдвэл бид ийм санал руу л явах ёстой. Ингэж байж бид нар хөрөнгө оруулалтынхаа үр ашгийг ч дээшлүүлж чадна, хөрөнгө мөнгөө төвлөрүүлж үр ашигтай ашиглаж чадах юм. Тэгэхээр энэ чиглэл рүү хандаж, төсвийг хэлэлцэж өгөх байхаа гэж би давхар найдаж байна.


Татварын хөнгөлөлтийн хувьд өнөөдөр Монгол Улсын санхүү, эдийн засгийн байдал бол татварыг хөнгөлөөд байх тийм чадавхи суугаагүй, гэхдээ цаашдаа бий болох өсөлтийг урамшуулах замаар одоогийн үйлдвэрлэл, үйлчилгээгээ явуулж байгаа, татвараа найдвартай төлж байгаа тэрнээсээ хөрөнгө оруулалт хийж байгаа ийм найдвартай татвар төлөгчдөө дэмжих нь зүйтэй гэж үзэж энэ өөрийнхөө ашгаас хийсэн хөрөнгө оруулалтыг нь урамшуулах бодлого оруулж ирсэн юм. Зориг дарга энэ дээр тодруулж хэлэх зүйл байвал хэл дээ. Байхгүй юу.


Ш.Бадам:
-Бид нар бүсчилсэн хөгжлийн үзэл баримтлалаа батлаад ингээд явж байгаа. Тэгэхээр энэ жилийн төсвийн төлөвлөлтөнд энэ бүсчилсэн хөгжлийн үзэл баримтлалаа хэр барьж бодлого болгож хийсэн юм бол гэдэг нэг асуулт байгаа юм л даа. Одоо жишээ нь энэ 4, 5 бүс дотроо аваад үзэхэд зүүн бүсийн энэ 3 аймагт энэ хөрөнгө оруулалтын хичнээн хувь нь ноогдож байна гэхээр өнгөрсөн жил 8-хан хувь байсан юм. Энэ жил аваад үзэхэд Сүхбаатарт хичнээн объект байна, Хэнтийд хэд байна, Дорнодод хэд байна гээд харахаар тун бага, ноднингийнхоос ч бага хувьтай болох шинжтэй байгаа юм л даа.


Ийм учраас энэ бүсчилсэн хөгжлийн үзэл баримтлалын энэ хөтөлбөрийн дагуугаар энэ жил жилийн төсөв, хөрөнгө оруулалтын бодлогоо гаргахад энийг тооцож барьж байгаа юм байна уу гэж нэг асуулт байгаа юм. Одоо Мянганы зам гээд аваад үзэхэд бүх техник, тоног төхөөрөмж бүх юм баруун хойно л буцлаад байна шүү дээ. Гэтэл Мянганы зам гээд яриад удаж байна. Сүхбаатарын нутагт хийж байгаа юм алга, Дорнодод алга, Хэнтийд алга. Энэ чинь Төв аймгийн нутагт байгаа 5, 6 жил үргэлжилж байгаа 20 хэдэн км зам байна. Цаана Дорнодын нутгаас миний бодлоор бол Мянганы замыг хоёр талаас нь эхэлмээр байгаа юм л даа. Хоёр үзүүрээс нь төвөөс нь хоёр тийшээ ингээд буцлах юм бол иргэд хөдөлмөрчид зөвөөр ойлгоно шүү дээ. Баруун хойноос ирсэн улсууд бол ойлгомжтой. Багануурын замд байсан техникийг буунгууд аваачаад Архангайд тавьчихсан. Одоо бүх тоног, төхөөрөмж чинь баруун хойд талд л байгаа шүү дээ. Энэ худлаа биш. Энийг өмгөөлөх юм байхгүй. Багануурын зам хичнээн жил яригдав. Энийг сүүлийн 2 жил нэг юм хөдөлж байна.


Одоо энэ асуудлыг ингэж бүсийнх нь аймгууд бүсчлэлээ барьж хийж болохгүй юмуу гэсэн ийм асуулт байна.


Хоёрдугаарт, 1990 онд зогссон дуусаагүй барилгууд гэж олон юм байна. Энд бол улсын төрийн нэлээд их хөрөнгө мөнгө тэнд үхмэл байдлаар байж байгаа. Энэ эд нарыг ээлж дараатайгаар жил жилийн төсөвтөө тусгаад ер нь ашиглалтанд оруулах ийм төрийн бодлого байна уу, ганц нэгийг ороод хөөцөлдөж байгааг би мэдэж байна. Улсын хэмжээнд хэдий хэмжээний дуусаагүй барилга байдаг юм, энэ жилийн төсвийн төлөвлөлтөнд хэд нь орж байгаа юм. Цаашдаа энийг ээлж дараатай оруулах ийм төрийн бодлого байна уу? Эсвэл нураад, тоногдоод ингээд хаягдаад байх уу? Заримыг нь худалдаа, заримыг нь хөрөнгө гаргаад ингээд ажилд оруулах ийм бодлого байна уу?


Гуравдугаарт, Цанжид сайд хариулах байх, сургууль завсарлах, компьютержүүлэх асуудал 2004 онд бүгдэд нь гар хүрнэ гэж байгаа шүү дээ. Бүгдийг нь шийдсэн байх ёстой гэж байгаа. Энэ жилийн энэ хөрөнгө оруулалтын төлөвлөгөө юман дотор энэ сургууль завсардуулах, компьютержүүлэх арга хэмжээнд зарж байгаа хөрөнгө хангалттай байна уу? Цаана нь ганцхан жил үлдлээ, бид бүх сургуулиа засаад бүгдийг нь компьютертэй болгох энэ зорилт биелэгдэх боломж ямар байна вэ, энэ жилийн төлөвлөлтөнд хэр зэрэг туссан юм бол гэсэн ийм гурван асуулт байна.


Ч.Улаан:
-Би нэгдүгээр асуултыг хариулъя. Гэхдээ ихэнх нь Жигжид сайд энэ дээр хариулах байхаа. Хөрөнгө оруулалтын бодлогыг тодорхойлоход бүсчлэлийн зарчмыг харгалзан үзсэн үү гэж. Энийг харгалзан үзээгүй гэж хэлж болохгүй. Гэхдээ яг бүсчлэлийн зарчмаар энэ асуудлыг шийдсэн гэвэл бас тэгж хэлж болохгүй. Зүүн бүсэд ноднин жил хөрөнгө оруулалтын хувийн жинг бүсээр нь аваад үзэх юм бол 6.9 хувь байсан юм л даа. За яахав жил нэг 10 орчим хувь болж байгаа. Ингээд үзэхээр бас тэр бодлогыг харгалзан үзсэн гэдэг нь харагдаж байгаа.


Гэхдээ өнөөдөр хөрөнгө оруулалтын төлөвлөлт бол ний нуугүй ярихад маш их задгай ерөнхийдөө жижиг объектууд аль их олноор орж ирсэн ийм маягтай явж байгаа. Энэ дээр хаана хаанаа л анхаарч, бодлогын нэг л. Өөлд гуайн хэлж байгаа санал их айхтар мөртөө их зөв санал л даа. Ерөөсөө энэ хөрөнгө оруулалтыг бүсчлэлийнхээ төвүүд, хөгжлийнхөө төв дээр төвлөрүүлье гэдэг. Ингэх юм бол бид нар аймаг, сум, тойргийнхоо асуудлыг хойш нь тавьж байгаад бодлогынхоо асуудал дээр зангидаад бийм бодлого гаргая гэвэл бид тэрнийг хүлээж авахаас өөр аргагүй. Ер нь энэ жилийн төсвийн маань философи хэрэглээнийхээ шинжийг аль болохоор багасгаад, хөгжлийнхөө шинжийг нь нэмэгдүүлье гэсэн агуулгадаа нийцүүлж энэ асуудалд хандах нь зүйтэй юм гэдэгтэй би санал нэгдэж байгаа. Жигжид сайд замын асуудлыг тодруулаад өгчих дөө.


Б.Жигжид:
-Бүсчилсэн хөгжилтэй холбогдуулаад хэлэхэд ерөөсөө бүсчилсэн хөгжлийн үзэл баримтлалыг хэрэгжүүлэх чиглэлээр дэд бүтцийг хөгжүүлнэ, дэд бүтцийн хөгжил бүсчлэн хөгжинө гэсэн ийм баримтлалыг Их Хурал, Засгийн газар барьж байгаа шүү дээ. Тэр утгаараа бол Мянганы зам, эрчим хүчний нэгдсэн систем, холбоожуулалтын арга хэмжээ бол яг энэ чиглэлээрээ явж байгаа, хөрөнгө оруулалт нь ч ийм чиглэлээр явж байгаа гэж хэлж чадахаар байна.


Мянганы замын хувьд яахав дээ, хөрөнгө оруулалт асар ихтэй учраас хөрөнгө байдаг бол тал талаас нь төвөөс нь ч, дундаас нь ч, захаас нь ч барьчихмаар байгаа юм л даа. Энэ жил би түрүүнд хариулж байсан, 5 тэрбум төгрөг тавьж байгаа шүү дээ. Тэгтэл бид 10 дахин илүү л мөнгө хэрэгтэй байгаа. Аргаа бараад бусад өөр аргаар хөөцөлдөх ийм л юм явж байгаа.


Зарчмын хувьд бид нэг тохирсон,шийдсэн юм бол ерөөсөө замын асуудлаа улсынхаа нийслэлээс хоёр тийш нь явна гэсэн ийм зарчим барьчихаад байж байгаа шүү дээ. Өөрөөр хэлбэл захдаа хөдөлгөөний эрчим бага байна. Хөдөлгөөний эрчим багатай байхад нь тэнд зам аваачиж тавьчихаад төвөөсөө явж чадахгүй байх бол бас тийм сайнгүй. Энэтхэгийн ICT гэдэг компани өөрийнхөө зардлаар хандив өргөж хийсэн энэ Мянганы замын судалгаанд яг энэ үзэл санаа байж байгаа.


Гэхдээ даваа нуруу ихтэй, шавар шавхай ихтэй, гол мөрөн ихтэй ийм газруудыг Мянганы замыг тэрнийг нь харин хийгээд, тэгээд замыг нь богиносгох, зардлыг нь багасгах ийм үүднээс энэ мянганыхаа замд бас хоёрдугаарх энэ асуудлаа шууд хийж яваа, энэ утгаараа олон газар гүүр барьж байгаа, олон даваануудыг намсгаж байгаа, зарим газар хэсэгчилсэн сайжруулалтыг гадаадын зээл, тусламжтай хамсган хийж байгаа. Ингээд аваад үзэхээр зөвхөн баруун аймгууд л гэхэд Улаанбаатар орж ирэхэд 300 км татуу хойтон жилээс эхэлж явах гэж байна шүү дээ. Түрүүч нь ажиллаж эхэлж байна. Ийм зарчим барьж байгаа. Тийм учраас энэ аль аль талаасаа бодоход энэ юу тооцогдсон, авч үзэгдсэн зүйл гэж хэлье. Баярлалаа.


А.Цанжид:
-2003 оны төсөвт компьютер худалдан авахад зориулсан мөнгө байхгүй байгаа. Одоо сургуулиудыг компьютержуулж дуусгахад 2000 орчим компьютер хэрэгтэй гэсэн тооцоог бид хийсэн байгаа. Өнгөрсөн 2 жилд зээл тусламжийн хэлбэрээр нийтдээ 1000 гаруй компьютерийг сургуулиудад нийлүүлсэн. Одоо бас ярьж хөөцөлдөж байгаа тохирсон зүйлүүд бий. Тийм учраас энэ зээл тусламжийн хэлбэрээр энэ 2000 компьютерийг олж нийлүүлэх боломжтой гэж үзэж байгаа юм.


Б.Шаравсамбуу:
-Төсвийн орлого нэмэгдүүлэх асуудал дээр нэлээн шахуу ажилласан гэдэгт эргэлзэхгүй байна л даа. Гэхдээ би энэ дээр нэг эх үүсвэрийг орхичихсон юм биш байгаа гэдэг байдлаар асуулт тавья. Авто машины онцгой татварыг 7.8 тэрбум төгрөгөөр төлөвлөсөн байна. Энэ нь өнгөрсөн оныхоо хэмжээнд байж байна. Гэтэл цаана нь гадаадаас задалж оруулж ирээд, дотоодод угсраад зараад байгаа машин маш их байгаа. Өнгөрсөн онд 8700 ийм машин орж ирж угсрагдсан. Энэ оны эхний 9 сард 6000 гаруй ийм машин орж ирсэн. Энэнд яагаад онцгой татвар авах асуудлыг сэдэж тавихгүй байна вэ? Ер нь онцгой татвар бол утгаараа тансаг хэрэглээнд ноогдуулдаг бол архинд ч, тамхинд ч бид гадныхыг дотныхтой адилхан тавьдаг.


Хэрэв энэ байдлаар одоо хийх юм бол 9000 машин энэ онд орж ирсэн гэвэл 10-аас доош насжилттай гэвэл 1 машинаас бид 1000 долларын онцгой татвар авч байгаа. 10-аас дээш насжилттай бол 2000-ыг авч байгаа. Энэ бол хэрэг дээрээ 10 тэрбумаас доошгүй төгрөгийн нөөц хийгээд, далд эдийн засагт ороод алга болж байгаа. Харин энэ нь номер олгох дээрээ, замын цагдаагийнхны хувийн бизнес болоод өнгөрч байгаа. Нэг машинд номер олгоход 200-300 доллар нэхэж байж, далдуур замаар олгодог гэсэн ийм бизнес байгаа. Энийг таслан зогсоох талаар арга хэмжээ авч болохгүй юу? Улаан сайд, Нямдорж сайд хоёр энэ дээр хариулж өгөөчээ.


Хоёрдугаарт, яагаад гэвэл замын цагдаагийнхан хэрэг дээрээ энийг онцгой татварт оногдуулахгүй нууж, өөрсдийнхөө хувийн зорилгоор ашиглаж байна гэж хэлэхээр байгаа шүү дээ. Ноднин уржнангаас хойш энэ асуудал тавигдахад дандаа эдний талаас татгалзаж байгаа. Хэрэг дээрээ ингээд маш их хөрөнгө. 10-18 тэрбум төгрөг ингээд алга болж байна шүү дээ. Төсөвт орох ёстой мөнгө.


Хоёрдугаарт, хөрөнгө мөнгө ихтэй компаниудыг хөрөнгө оруулалт хийсэн тохиолдолд татвар төлөх орлогоос нь хасаж тооцдог болъё гэсэн ийм шинэ зарчим санал болгож оруулж ирж байгаа юм байна. Энэ зарчмын хувьд зүйтэй гэж бодож байна. Гэхдээ энийг ямар салбарт чиглүүлэх вэ? Зөвхөн дэд бүтэц үү, эсвэл бусад салбарт байх уу? Тухайлбал бөөний худалдааны сүлжээ гээд бидний хийж чадахгүй тасрах гээд байгаа, энэ жил ганцхан зуун сая төгрөг төлөвлөчихөөд байгаа энэ салбарт хийвэл зөвшөөрөх үү? Хэрэв ингэх юм бол бид энэ олон компаниуд хийгээд энэ бөөний худалдааны сүлжээний тасалдлыг аварчих бололцоо байгаа юм биш үү? Энэ дээр Улаан сайд хариулж өгөөч.


Ч.Улаан:
-Юу гэсэн бэ? би ойлгосонгүй.


Б.Шаравсамбуу:
-Хөрөнгө оруулалт хийсэн компаниудыг татвар төлөх орлогоос нь хасна гээд шинэ юм оруулж ирж байгаа шүү дээ. Ямар салбарт өгөх юм бэ? Бөөний худалдааны сүлжээ байгуулах компанид өгвөл болох юм биш үү? 


Гуравдугаарт, хяналтын агентлагуудыг нэгтгэх шийдвэр гарсан. 9 агентлагийг нэгтгэж нэг болгох ёстой байсан. Энэ хийгдэж чадаагүйгээс тийм болсон байх. Ирэх оны төсөв дээр энэ 9 компанийг агентлагийг хуучин нэрээр нь бичээд ороод ирсэн байна. Энэ бол нэгэнт Улсын Их Хурал шийдсэн юм болохоор нэг болох байх. Энэнээс нэгтгэсэнээс ямар хөрөнгө хэмнэгдэх вэ? Ямар ч гэсэн хөрөнгө хэмнэх зорилго цаана нь байсан шүү дээ. 9 захирал машин унаж байсан бол одоо 1 болох байх гэх мэтчилэнгээр, энэ дээр ямар хэмнэлт гарах вэ гэж Улаан сайдаас асууж байна.


Дөрөвдүгээрт, Ганзориг, Жигжид сайдаас эрчим хүчний хөтөлбөрт одоогоор нутагтаа нүүрсний эх үүсвэр нээгдээгүй байгаа Завхан аймагт нүүрсний хайгуулыг эрчимтэй хийнэ гэсэн ийм заалт орсон. Тэгэхээр геологи хайгуулын зардалд ирэх жил 1.5 тэрбум төгрөг дүнгээр нь төлөвлөсөн байна. Энэ хөрөнгөнд багтааж гэдэг юмуу энэ Завхан аймагт нүүрсний хайгуул хийх талаар ямар хэмжээний ажил хаана хийхээр төлөвлөж байгаа вэ? Хэрэв төлөвлөж чадаагүй байгаа бол дараачийн хэлэлцүүлгээс өмнө энэ дээр тодорхой ажлын объекм тогтоогоод хэлж өгөх арга байна уу гэсэн ийм 4 асуулт байна. Баярлалаа.


Ч.Улаан:
-Нэгдүгээр асуултанд би саналаа хэлье. Нямдорж сайд бас хариулах байх. Ер нь авто машиныг задалж оруулж ирж байгаа явдал бол татвараас нуугдаж байгаа нэг том үйлдэл болчихоод байгаа юм. Тэгэхээр энэ задалж оруулж ирж дотоодод угсарч борлуулж байгаа машинаас татвар авдаг болохоор талаар бид нар хамтраад хөөцөлдье гэж бодож байна. Энийг татварт хамруулах ёстой л доо. Тэгэхдээ номер журам авахад нь, хотын хөдөлгөөнд оруулах эрх олгоход нь ер нь энийг хяналтандаа авч болох л юм байгаа юм. Тэгээд бид бас хамтраад хөөцөлдөж эхэлсэн юмнууд бий. Цаашдаа энэ ажлынхаа хүрээг өргөжүүлэх нь зүйтэй байхаа гэдэгтэй би санал нэгдэж байгаа.


Бөөний худалдааны сүлжээнд аж ахуйн нэгжүүд, хөрөнгө оруулалт, татварын хөнгөлөлт үзүүлж болох уу гэж асуудал тавьж байх шиг байна. Бид уг нь ийм хөнгөлөлтийг аль болохоор олон гаргаж ирэхгүй юмсан гэсэн ийм бодолтой байгаа. Гэхдээ зайлшгүй гадаадаас тэргүүний технологи орж ирэх, дотоодод үйлдвэрлэл, үйлчилгээ өргөжих энэ арга хэмжээнд нь хөнгөлөлт үзүүлье гээд нэг хуулийн төслөөр аж ахуйн нэгжүүдэд өөрийн ашгаасаа хөрөнгө оруулалт хийвэл хөнгөлөлт үзүүлэхээр тусгасан байгаа.


Бөөний худалдааны сүлжээг энэ хүрээнд авч үзээгүй бид нар. Энэ бол уг нь өндөр үр ашигтай, бараг тендер зарлаад аж ахуйн нэгжүүдийн хооронд зохион байгуулаад явчих, нийтээрээ сонирхох ийм л ажил яаж зохион байгуулахаас хамаарах байх гэж би боддог юм. Төсөв дээр туссан жаахан мөнгө бол энэ ажлыг зохион байгуулах бүтэц, түүний зардалтай холбоотой мөнгө тусгагдсан байгаа. 


Хяналтын байгууллагуудыг нэгтгэсэнээс төсөв дээр хэмнэлт гарна гэж бид тооцсон. Энэ ондоо багтаад хэрэгжчихнэ гэж үзэж байгаа. Тийм учраас хэмнэлт нь ирэх оны төсөв дээр тооцогдоогүй. Энэ ондоо бид нар анхны тооцоогоор хичнээн сая төгрөгийн юу байлаа, Сандагдорж дарга аа.


Ж.Бямбадорж:
-Нэр нь тэртээ тэргүй татан буугдаад нэг агентлаг байх нэрээрээ явж байгаа юм бэ?


Ч.Улаан:
-Одоо шинэ нь зохион байгуулагдаагүй учраас …


Ж.Бямбадорж:
-Яалаа гэж Улсын Их Хурлын тогтоол гараад тэр нэр бүр төрөл арилжаад бүр өөр нэртэй. Улсын Их Хурлын тогтоол нэр гарлаа л бол тэр чинь зохион байгуулагдах нь хамаагүй шүү дээ. Ямар ч байсан тэр нэрээрээ л явна шүү дээ. 


Ч.Улаан:
-Тэр нэрээрээ явж болно. Гэхдээ бид нар одоо нэгэнт нэгдсэн зохион байгуулалтанд ороогүй учраас байгаа байгаа газарт нь бодчихсон байж байгаа. Нэр юугаа тогтоод зохион байгуулалт нь тодронгуут би тийш нь биччихнэ. Энэ дээр ямарваа нэг тийм бэрхшээл хүндрэл гарахгүй.


Э.Сандагдорж:
-Нийт мэргэжлийн хяналтын агентлагуудын бүтэц, зохион байгуулалтаас гарах хэмнэлтийг бид бас урьдчилан тооцсон юм. Энэ дээр одоогоор 436 хүн байгаа, 985 сая төгрөгийн төсөвт өртөгтэй, энэнээсээ 2003 оны төсөвт тусгаж байгаагаар 371 хүн буюу 60 хүн болгож, 60 хүний хэмнэлт гарна гэж ингэж үзэж байгаа юм, орон тооны юм л даа. Энийг нь 160 сая төгрөгөөр хэмнэх. Эндээ бол гүйцэтгэх ажилтнуудын хувьд бид нар нэг их хэмнэлтийн асуудлыг авч үзээгүй, функц нь хэвээрээ байх учраас. 


Удирдлагын аппарат, үйлчилгээний хүрээнд зарим нэг хэмнэлт бий болно гэсэн ийм чиглэлээр хянаж үзэж байгаа.


Ж.Бямбадорж:
-Ний нуугүй хэлэхэд ийм юм байдаг юм болов уу, энийг шалгаад Нямдорж сайд аа, тэр талаас нь. Улсын Их Хурал дээр зарлаад шалгана гэхээр зэрэг яах байх л даа. Хачин их олноор нь орж ирсэн олон машин боссон сураг байдаг юм, энэ үнэн бол үнэхээр Замын цагдаагийн газар номер олгож байгаа шүү дээ. Энийг шалгалт хийгээд зохицуулаад нөхөж татвар авах боломж бий юу? Баатар та хоёр хариулаадахаач.


Ц.Нямдорж:
-Ноднин байна уу, уржнан жил манай Замын цагдаагийн нөхөд татварынхантай нийлээд 800 машины сураг гаргаж хөөцөлдөж, нэлээн хэмжээний юм төсөвт нөхөж оруулсан. Энэ өөрөө их зовлонтой асуудал. Ямар утгаар нь зовлонтой вэ гэхээр нэг талаас машины бизнес хийж байгаа хүмүүсийн орлого хаачих гээд байдаг их чангарвал. Нөгөө талаас бас нэг хямд төсөр үнээр хөл дүүжлэх унаатай болъё гэсэн хүмүүсийн хэрэгцээг хаачих гээд байдаг.


Ж.Бямбадорж:
-Сэлбэг гэж оруулж ирээд, тэгээд номер өгч байгаа. Наадах чинь хуулиар зөвшөөрөгдөөгүй шүү дээ.


Ц.Нямдорж:
-Би тэрнийг л хэлж байна шүү дээ. Ийм юм цаад талд нь процесс явагдчих гээд байдаг. Хамгийн сүүлд нь яг сэлбэгийн хэлбэрээр оруулаад ирж байхад нь сэлбэг биш гэж хэлэхэд бас хэцүү. Бүр цацаад оруулчихдаг юм гэсэн. Ийм хэд хэдэн юмны хайчинд орчихоод байгаа юм. Их Хурлаас энийг шууд таслан зогсоо, машины үнэ нэмэгдвэл нэмэгддэг, энэ хэмжээгээр бас хүмүүсийн дургүйг жаахан хүргэх юм хийнэ гэсэн тиймэрхүү шийдвэр гаргах юм бол сэлбэг хэлбэрээр оруулж ирдэгийг ерөөсөө болих л ийм арга байгаа юм л даа. Өөрөө их зовлонтой асуудал.


Ж.Бямбадорж:
-Нямдорж сайд аа, энэ дээр тайлбар хэлье. Сэлбэгээр оруулж ирэхэд ердөө ямар л юм байдаг юм тэрнийгээ илэрч байгаа байхгүй юу. Онцгой татвар төлөхгүй байгаа. Бусад татвараа төлж байгаа байх. Ганцхан машин болоод амилаад явчихаад байгаа нь Замын цагдаа дээр ингэж ганцхан тэрнийг нь л хэлээд байгаа юм. Түүнээс бишээр тэр хүмүүсийн хэрэгцээ хаах юм бол хуучин машин ордогоороо орж л байгаа, шинэ нь ч орж л байгаа, онцгой татвараа ч төлж л байгаа. Тэрэн дээр ямар нэгэн төрийн бодлого хаа гэсэн юм огт алга. Ганцхан сэлбэг гэж онцгой татвар төлөхгүй орж ирчихээд тэгээд машин болоод амилж байгаа.


Амилж байгаа ганц юу нь хаана байна вэ гэхээр зөвхөн Замын цагдаа дээр. Өөр хэнтэй ч хуваалцахгүй, зөвхөн замын цагдаа номер өгөөд байгаа. 8-9 мянга. Өчнөөн төчнөөн тэрбум төгрөгний асуудал яригдаж байна шүү дээ.


Д.Баатар:
-Энэ асуудлыг  бид өнгөрсөн онд Цагдаагийн ерөнхий газрын хуучин даргын үед бас тавьсан. Хоёр чиглэлээр тавьсан. Нэгдүгээрт, Монголд машин угсардаг жинхэнэ үйлдвэр байхгүй учраас хүмүүсийн аюулгүй байдлыг хангах үүднээс эсвэл улсын дугаар битгий олгоочээ. Журам гаргаад тэрэн дээрээ оруулж өгсөн. Эсвэл ерөөсөө онцгой татвар авдаг болгоё гээд. Тэр нь хуучин даргын үед нь энийг зөвшөөрөхгүй хасаад хаячихсан. Одоо шинэ даргын үед асуудал тавибал энэ асуудал шийдэгдэх болов уу гэж бодож байна.


Ер нь түрүүний ярьсан ийм асуудал байгаа. Бид ангилалтай ноцолдоод яаж ч ноцолдоод болохгүй. Нөгөө машин янз янзын хүний шугамаар, хэд хэдэн хүний нэр дээр орж ирээд л машин босчихож байгаа байхгүй юу. Тэгээд аваачаад хуучин гарааш юмуу, хаана байдаг юм угсраад машин болчихож байгаа. Аюулгүй байдал талаасаа ч энэ хэцүү асуудал.


Ж.Бямбадорж:
-Хамгийн гол нь номер олгож байгаадаа л байгаа байхгүй юу.


Б.Жигжид:
-Энэ Завхан, Архангай хоёр ийм зовчихсон хоёр аймаг байдаг юм. Нүүрс байхгүй. Олон жил хайгуул хийгээд ерөөсөө олохгүй байгаа юм. Түрүүчийн Засгийн газрын үед ч ингээд хийсэн юм байна лээ. Тийм болохоор дахин мөнгө тавиад дахиад хайгуул хийгээд үнэхээр хэцүү л болоод байгаа юм. Тийм учраас өөр арга, сэргээгдэх эрчим хүчнийхээ юмыг бодохоос өөр аргагүй л байгаа юм л даа. 


Ж.Бямбадорж:
-Одоо завсарлая. Орж ирээд Гэрэлсүрэн гишүүн асууна. Засгийн газрын гишүүдийг цагтаа орж ирэхийг урьж байна. Яагаад гэхээр гишүүдийн ирцийг бүрдүүлэх шаардлагагүй байгаа.


Гэрэлсүрэн гишүүн асуултаа асууя.


Н.Гэрэлсүрэн:
-Миний нэлээд асуултыг түрүүн, ялангуяа цалин хөлс, тэтгэвэр, тэтгэмжтэй холбоотой асуудлуудыг Гомбожав гишүүн, Даваацэдэв гишүүн нар асуусан учраас давхардуулж асуухаа больё. Хуультай холбогдолтой хоёр асуудал асууя. Санхүү, эдийн засгийн яам Соёлын тухай хуульд нэмэлт, өөрчлөлт оруулсан хуулийн 12-р заалтыг хэр зэрэг хүлээж авсан юм бол? Миний үзэж байгаагаар энэ заалтыг зөрчсөн юм шиг санагдах юм, энэндээ хариулт өгөхгүй юу?


Хоёрдугаарт, шинжлэх ухаан технологийн хуулинд Шинжлэх ухаан технологийн сангийн хөрөнгөөр хэрэгжүүлэх төслийг та нар 2 тэрбум 460 сая төгрөгөөр төлөвлөж өгчээ. Энэ чинь тэр хуулинд заасан 1.5 хувь гэж заасны хэдэн хувийг нь хэрэгжүүлж байгаа юм бэ? Цаашдаа энэ заалт байх юмуу, хэрэгжүүлэх заалт юмуу, ингээд хэрэгжихгүй байгаад байх заалт юмуу, ийм хоёр асуулт асууя.


Ч.Улаан:
-Соёлын хуулийн заалт чинь юун тухай билээ?


Н.Гэрэлсүрэн:
-Би уншаад өгье. Соёлын байгууллагын улсын төвлөрсөн болон орон нутгийн төсвөөс санхүүжүүлэх хөрөнгийг өөрийн үйл ажиллагааны орлого болон байгууллага, иргэдийн хандивын хэмжээгээр багасгаж төлөвлөхийг хориглоно гэсэн байна. 


Ч.Улаан:
-Ирэх оны төсвийг хянахад соёл урлагийн байгууллагуудад оруулсан хандивын хэмжээгээр төсвөөс өгч байгаа татаасыг бууруулж байгаа тохиолдол байхгүй. Урд онд байсан зардлынх нь хэмжээнээс харин 15 хувийн хямдралтыг нь хийгээд тэгээд үлдсэн суурь дээр нь л төсвөө бодсон байгаа шүү дээ. Бидэнд хэнд ямар хандив өгсөн гэдэг судалгаа ч байхгүй. Тийм учраас төсвөөс тэрнийг хэдийг хасахаа ч бид мэдэхгүй.


Н.Гэрэлсүрэн:
-Сайд аа, дээр нь өөрийн үйл ажиллагааны орлого гэсэн үг байгаа шүү дээ.


Ч.Улаан:
-Өөрийнх нь үйл ажиллагааны орлогыг тухайн байгууллагуудад зохих хэмжээгээр өгч байгаа. Тэр чинь тодорхой хэмжээний зарлагаа өөрийнхөө орлгоор хаагаад явж байгаа шүү дээ. Харин ирэх жилээс бид нар биеийг нь даалгах зарчимд оруулах тодорхой нэр бүхий объектууд дээр улсын төсвийн санхүүжилтийг нь өгөхгүй болгоё, өөрийг нь даалгая гэсэн бүр зарчмын санал оруулж ирж та бүгдээр хагалуулах гэж л санал тавьчихаад байж байгаа шүү дээ.


Шинжлэх ухаан технологийн сангийн хөрөнгө. За тэр төлөвлөгдсөн хэмжээгий нь Сандагдорж дарга хэлээд өгчихье. Ер нь энэ заалт байх юмуу гэвэл цаашдаа энэ заалт шинэ хууль батлагдаж хэрэгжиж байгаатай холбоотойгоор энийг харж үзэх ёстой гэж бид үзэж байгаа. Урьдчилж энэ төсвийн хөрөнгийг янз бүрийн хуулиар хувь зааж хуваасан энэ зарчим бол одоо цаашдаа болохгүй болж байна л даа. Нөгөө үр дүнтэй холбож санхүүжилтийн зарчимд орж байгаа учраас. 


Э.Сандагдорж:
-Эндээс дүнгий нь гаргаад хэлье. Нийт. Шинжлэх ухаан технологийн хөгжлийн сангаас санхүүжигдэх. Энэ Шинжлэх ухаан технологийн хөгжлийн санд бол 2003 оны төсвийн төсөлд 3 млрд 728 сая төгрөгийг төлөвлөж байгаа. Энэ дотор бол шинжлэх ухаан технологийн хөгжлийн сангаас санхүүжигдэх эрдэм шинжилгээний хүрээлэнгүүдийн зардал, тэгээд төслөөр хэрэгжих арга хэмжээ тодорхой хэмжээгээр тусч байгаа. За энэ дээр шилжиж байгаа объектууд, шилжиж байгаа хөтөлбөр төслүүд, шинээр эхэлж байгаа төслүүд яачихсан байгаа л даа.


Ч.Улаан:
-Тэр 3.7 тэрбум чинь хэдэн хувь болж байна. Тэрнийг нь хэлээд өгчих.


Э.Сандагдорж:
-Дотоодын нийт бүтээгдэхүүний 1 хувь нь 12 тэрбум төгрөг, тэгэхээр бага л хувийг эзэлж байгаа л даа. Хуульд тодорхой хувиар заачихсан байгаа л даа. Дотоодын нийт бүтээгдэхүүний тэдэн хувийг гэж. 0.3 хувь орчим байна.


П.Жасрай:
-Би олонхийн бүлгийн даргаас эхэлж нэг юм асууя. Намын бүлгийн хурал хийх үү? Хийвэл хэзээ хийх вэ? Тэгж байж би асуултаа тавья.


Ж.Бямбадорж:
-Намын бүлгийн хурал ирэх 1 дэх өдрийн 11 цагаас хийнэ. Төсөв бол улс төрийн хамгийн том бодлого учраас бид намын бүлгийн хурлыг ирэх 1 дэх өдөр хийж байна. Дашрамд хэлэхэд байнгын хороодын дарга нар цуглаж дараачийн 7 хоногийн асуудлаа ярьдаг. Ингээд дараачийн 7 хоногт байнгын хороод нэлээд их ачаалалтай ажиллах шаардлагатай байгаа учраас дараачийн 4, 5 дахь өдрийн нэгдсэн хуралдааныг байнгын хороодын хуралдаан болгож өөрчилсөн захирамж сая гаргалаа.


П.Жасрай:
-Тэгэхээр бодвол төсвийн энэ материалтай жаахан танилцлаа. Ер нь улсын төсөв, үндсэн чиглэлийн материалтай танилцаж байхад ийм хүндрэлтэй цаг үе миний амьдралд лав бараг тохиолдож байгаагүй юм шиг байна. Тийм учраас нэлээн үндсэн өөрчлөлт хийж байж батлахгүй бол одоо нэг хэсэг нь асууж, нөгөөдөх хэсэг нь аргалж хариулж худлаа үнэн, тэгээд бас нэг санал хэлсэн болж ингэж аргацаах бололцоогүй юм байна.


Тийм учраас би зарчмын саналаа намын бүлэг дээр хэлье. Одоо асуулт тавихаа больё. Нэрээ татаж авъя.


Ш.Гунгаадорж:
-Би асуултаа тавья. Нэг асуудал ерөнхийдүү асуудал байна. Бусад нь төсөвтэй холбоотой юм. Тэгэхээр төсөв бол үнэхээр их онцлог нөхцөл байдалд хууль эрх зүйн их олон том орчин бүрдсэн тийм үед болж байгаа. Хийгдэж, яригдаж байна л даа. Нэгдүгээрт, би Улаан сайдаас ийм юм асуух гээд байгаа юм. Түрүүн ч зарим гишүүдийн асуултад гараад байна лээ. Ер нь энэ төсвийн боловсруулалт, төсвийн хуваарилалт, хөрөнгө оруулалтын хуваарилалтын зарчим ийм зарчмыг бид энэ явж байгаагаараа хэдий болтол явах юм бэ? Ингэж тараасан, хүртээсэн ингээд газар газарт цацсан. Нэг талаасаа бодвол төсөв өөрөө тийм үрэлгэн юм шиг юм харагдаж байгаа юм л даа. 


Одоо ямар нөхцөл бий болчихоод байна вэ гэхээр бүсчилсэн хөгжлийн үзэл баримтлалыг бид батлаад жил боллоо. Мянганы замын босоо хөндлөн тэнхлэг гэж бид бас том зураг гарсан. Одоо ер нь ойрын үед хүссэн ч, хүсээгүй ч засаг захиргааны нэгжийн бүтцийн өөрчлөлт зайлшгүй хийж таарна. Энэ 2 жилийн дараа юу, 5 жилийн дараа юу, 3 жилийн дараа юу. Энэ үед бас нэлээн том өөрчлөлт гарах байхаа. Тэгэхээр энэ бүгд чинь Монгол Улсын хөгжлийн нэг тийм бүдүүвч зураг төрх харагдаж байна. Тэгэхээр энэ суурин дээрээ түшиж, энэ фонон дээрээ төсөв төлөвлөгөөгөө хийдэг, өөрөөр хэлбэл төсөв хөрөнгө бага байгаа нөхцөлд энэ цацах биш, аль болохоор тийм бодлогын чанартай, гол гол анхаарал татсан тэр асуудлууд руугаа чиглүүлдэг жаахан тийм бөөгнөрсөн маягаар ингэж төсвийг төсөвлөдөг, хөрөнгө оруулалтын бодлогыг энд чиглүүлдэг ийм чиглэл рүү оруулах уу, үгүй юу?


Хэрэв тэгвэл бид чинь хэзээнээс орох юм бэ? Засгийн газрын бүрэн эрхийн хугацаа дуусахад 1 жил хагасын хугацаа үлдлээ. 2003 он бол их хариуцлагатай жил. Энэнээс эхлэх үү, үгүй юу? Жасрайн бүлэг дээр ярих гээд байгаа санаа ч гэсэн энэний цаана бас юм хөндөх гээд байгаа болов уу гэж би ойлгож байна. Тэгэхээр энэнтэй холбогдуулж та нэг тайлбар хэлэх үү?


Хоёрдугаарт, Засгийн газрын мөрийн хөтөлбөр, сонгуулийн мөрийн хөтөлбөрийг ард түмний өмнө тайлагнах хугацаа их ойрхон болчихлоо. Жил хагасын хугацаа үлдлээ. Тэгэхээр 2000 онд санаж байна. Том хөтөлбөр гараад Засгийн газрын мөрийн хөтөлбөр гараад тэгээд батлаад Их Хурлаар хэлэлцээд он оноор нь зоочихсон. Энэ 2003 оны хувьд төсөвт 2003 онд ноогдох нь туссан гэж байна.


Ингээд ер нь бөөнд нь базаад үзэхээр зэрэг 2003 оны төсөвт орсныг нь тооцоод үзэхэд Засгийн газрын мөрийн хөтөлбөрт туссан арга хэмжээний барагцаалбал хэдэн хувь нь, 70 хувь нь юмуу, 75 хувь нь хэрэгжих боломж бүрдчихэж байна вэ? Эсвэл ерөөсөө 2004 онд нэг баахан ачаа үүрэгдэх гэж байна уу? Өглөө өөрийн чинь ярьснаас би буруу сонсчихов уу, Засгийн газрын мөрийн хөтөлбөрийг 100 хувь хэрэгжүүлэх боломж байхгүй гэж тийм юм хэлээдэх шиг болсон. Энэ бол бас үнэндээ 100 хувь хэрэгжинэ гэдэг хэцүү гэдгийг ойлгож байна.


Гэхдээ одоо Засгийн газрын мөрийн хөтөлбөр, Засгийн газрын бүрэн эрхийн хугацаа, Их Хурлын бүрэн эрхийн хугацаа дуусахад бас ч жил хагасын хугацаа үлдэж байхад ингэж зарлаж болох уу, үгүй юу, аль ч өнцгөөс нь харсан, бодсон. Энийг бас нэг тайлбарлахгүй юу?


Гуравдугаарт, хөдөөгийн хөгжил, хөдөө аж ахуйн асуудал, өөрөөр хэлбэл хөдөөгийн хөгжлийг энэ парламент, энэ засаг гарч ирээд хөдөөгийн хөгжил гэдэг ийм утгын дор бид бодлого боловсруулж явж байгаа гэж ойлгож байгаа. Ер нь нэлээн хүчтэй, хөдөө аж ахуй биш ганц, ер нь хөдөөгийн хөгжил гэдэг утгаар. Тэгэхээр энэ төсөвт урд жилүүдэд ч гэсэн энэ 2003 оны төсөвт ч гэсэн ер нь хөдөөгийн асуудал, хөдөө аж ахуйн салбарын тэр тусмаа, хөдөөгийн хөгжлийг хөдөө аж ахуйн салбаргүйгээр бодох арга алга л даа. Жаахан чамлалттай туссан юм шиг байх юм.


Энд зориулсан төсөв, үндэсний дотоодын нийт бүтээгдэхүүний 1.1 хувь гэсэн байв уу даа, би буруу хараагүй бол. За тэгээд олон арга хэмжээнүүд одоо энэ чинь ингээд цаг агаарын энэ бэрхшээл, ийм юмтай холбогдоод бид чинь нэлээн тийм цогц арга хэмжээ авах, эрчимжилтийн арга хэмжээ авна гэдгийг зарлаад байгаа. Гэтэл энэ арга хэмжээ маань төсөвт нэг их суугаагүй харагдаж байх юм. Бид чинь энэ Засгийн газрын үед 2003, 2004 онд бас нэг суурийг нь тавихгүй бол цаашаа бид явахад хэцүү байна.


Энэ дээр жишээлбэл мал аж ахуй хөгжүүлэх гол чанарыг сайжруулах, чанарын төлөө явна, тоо хөөцөлдөхгүй гэж байгаа. Тэгтэл үржлийн ажил дээр зардаг зардал буурчихсан байна. 


Ж.Бямбадорж:
-Үг хэлэх боломж олдоно. Асуултаа тавьчих.


Ш.Гунгаадорж:
-Бэлчээрийн менежментийг сайжруулахтай холбогдоод энэ хортойн шавьж, үлийн цагаан оготнотой тэмцэх арга хэмжээ бол 2000 оныхоо хэмжээнээс буурчихсан байна. Усжуулалтын арга хэмжээ бас ялгаагүй, худаг засвар, бэлчээрийн гол л мал аж ахуйн хөгжлийн гол суурь маань бэлчээр, тэгтэл энэ маань ерөөсөө өсөөгүй байна. Өглөө Өөлд ч хэлж байгаа байсан. Ингээд ийм ийм. Тэгээд газар тариаланг эрчимжүүлнэ гэх юм бол услалтын системээ ганцыг ч гэсэн сэргээх арга хэмжээ баймаар. Ингээд базаад үзэхэд иймэрхүү эрчимжилтийн ийм арга х эмжээн дээрээ жаахан юм төвлөрүүлж, цаашдаа явах ийм боломж байхгүй юу. Энэ үнэхээр боломжгүй байна уу? Энэ талаараа нэг хэлнэ үү.


Дөрөвдүгээрт, татварын талаар татварын суурийг өргөтгөнө гэдэг асуудал 2000 оноос миний л мэдэхийн яригдлаа. 3 жилийн төсөв батлахад ярилаа. Тэгээд энэ яасан өргөжиж болдоггүй суурь байдаг юм бэ?


Ж.Бямбадорж:
-Тайлбаргүй л асуучихмаар байна. Бид нар ерөөсөө багтахгүй нь байна шүү. Маргааш өглөө 8 цаг гэхэд ямар ч байсан дуусгана шүү.


Ш.Гунгаадорж:
-2000 онд 40 хувийн татвар хурааж чаддаггүй гэж байсан шиг санаж байна. Тэгэхээр одоо ер нь хичнээн байгууллагын татвараас хураахаас нэгжийн хэдийг хурааж чадаж байна вэ? 2003 оноосоо бид ахисан уу, тэр 40 хувийг хэвээрээ байж байна уу? Энэ суурь өргөжинө гэдэг ямар утгаар энэ дээр яригдаад байгаа юм бэ?


Татвар дээр хоёр юм бас нэмж асуумаар байна. Импортоор орж ирж байгаа барааны татварыг хэр зэрэг бүрэн хурааж чаддаг юм бэ? Энд маш их албан, албан бус ярианууд их байдаг. Гурил орж ирж байна, будаа орж ирж байна бусад олон материал. Энэний татварыг бүрэн хурааж чадахгүй байна гэсэн ийм яриа их байх юм. Тэгэхээр энэ хэр зэрэг магадлалтай байгаа юм.

Хоёрт, татвар дээр машины асуудал орсон байна. Солонгосоос сүүлийн үед баахан сэлбэгийн нэрээр машин орж ирээд машин болчихоод татваргүйгээр явж байна гэсэн ийм юу байгаа энэ баталгаатай юм шиг байна. Тэгэхээр энэ маань бас л хөөрхөн татвар хураах боломжийг алдаад байна энэ дээр юу хэлэх болов оо.

Төсвийн хэмнэлттэй холбоод өглөө ярина лээ 15 хувийн тухай байгаа гэхдээ төсвийн хэмнэлтийг нийт газар дээр нийтээр нь хувь тогтоож яривал яасан юм бэ. Хэмнэлт гэхээр зэрэг хэдэн орон тоо, цалин руу ордог бусад зардлыг хэмнэх асуудал, үрэлгэн асуудал чинь тэрэн дээр байгаад байх шиг байна. Тэгэхээр хувийг бүр нийт төсвийн хэмнэлтийн тэдэн хувь гэж болдоггүй юм уу ингэвэл арай илүү үр дүн гарах юм биш байгаа.

Эцсийн асуулт 2003, 2004 онд дотоодын нийт бүтээгдэхүүний үйлдвэрлэлийг 5.2-6.7 хувь болно. Үүнд алт, зэс  зэрэг экспортын бүтээгдэхүүний гадаад зах зээлийн нааштай хандлага нөлөөлнө гэсэн байгаа юм энэ төсөлд. Тэгэхээр энэ зэсийн үнэ 1 тн нь 1550-аар, 1 унц алтыг 305-аар бодож энэ төсөвт хийсэн юм шиг байна. Энийгээ таатай орчин гэж үзэж байгаа юм уу, эсвэл цаашдаа үнэ өсөх хандлага байна уу энийг аль талаас нь тооцож хийсэн юм бэ.

Ж.Бямбадорж: -Гунгаадорж гишүүний асуултад хариулъя.

Ч.Улаан: -Төсөвлөлтийн зарчмыг хэдий болтол ийм маягаар хадгалах вэ, энийг өөрчлөх болоогүй юу гэж байна. Энэ их зүйтэй асуудал байгаа юм бид энэ рүү явж байгаа юм. 2003 оны хувьд төсвийн байгууллагын удирдлага, санхүүжилтийн хуулийн дагуу үр дүнгий нь харгалзан санхүүжүүлдэг зарчимд орох анхны алхмуудыг хийхээр тусгасан байгаа. Тэгэхээр 2004 оны төсөв бол шал өөр төсөв болно гэж найдаж байна. 2003 оны төсөв тодорхой хэмжээгээр шилжилтийн шинжийг өөртөө агуулсан төсөв. Яагаад гэвэл 2002 онд бид нар хөрөнгө оруулалтын төлөвлөгөө гэхэд нэлээн задгайдуу баталсан тэнд тусгагдсан объектуудын үргэлжлэл 2003 онд үргэлжлээд тэр хэвээрээ орж ирж байгаа. Нэгдүгээрт.

Хоёрдугаарт, 2003 оны төсвийн хөрөнгө оруулалтын төлөвлөгөө хийхэд урьдчилаад манай гишүүдээс, аймаг, орон нутгаас маш их санал ирсэн эдгээрийг тусгаж өгөөрэй тун аргагүй байна гээд бид тэрэнд нь нэлээн автагдсан тал бий. Ийм учраас 2003 оны төсөв цоо шинэ нөхцөлд орохын өмнөх завсрын үе юмаа. 2004 он бол их өөр болно гэж найдаж байгаа жинхэнэ үр дүнтэйгээ уялдсан төсөв бол тэр үеэс батлагдаж эхэлнэ гэж бодож байна.

Засгийн газрын мөрийн хөтөлбөрт тусгагдсан зорилтуудыг хэрэгжүүлэхийн төлөө Засгийн газар бүх хүч анхаарлаа төвлөрүүлж байгаа. Өглөө надад асуулт гараад би асуултад хариулсан л даа энэ бүх зорилтыг биелүүлэх боломж бий юу гэж. Тэгэхээр би ийм боломж өнөөдөр байхгүй гэж хариулсан, ийм чадавхи байхгүй. Харин ийм боломж, чадавхийг бий болгохын төлөө бололцоотой бүх арга хэмжээг авч ажиллана гэдгээ хэлж байгаа юм. Үнэхээр бид нар урьд нь мөрийн хөтөлбөр баталж байх үед, хэрэгжүүлж эхэлж байх үед бодоогүй олон хүчин зүйлүүд гараад ирлээ тэрний нөлөөлөл айхтар ихээр тусгагдаж байна, бэрхшээлүүд. Жишээ нь, зөвхөн Хөдөө аж ахуйд гэхэд бид Насанжаргал сайд өчигдөр асуултад хариулахдаа хэлсэн шүү дээ 11 сая мал энэ З жилд хорогдлоо, 330 тэрбум төгрөгийн хохирол учирсан энэ дээр жил тутам бойжуулах байсан төлийг би ярихгүй байна шүү дээ урьд нь бид нар 10, 11 сая төл бойжуулсан энэ жил 7 сая хүрэхгүй байж байгаа гэх жишээтэй үзэхэд нөхцөл байдал их өөрчлөгдсөн. Шинэ нөхцөл байдал үүссэн гэж хэлэх хэрэгтэй юм.

Хөдөөгийн төсөв чамлалттай санагдаж байгаа гэж байна энэ аргагүй тийм байгаа бүхий л байгууллагын төсөв чамлалттай санагдаж байгаа хэрэгцээ их байгаа, бололцоо нөхцөл хязгаарлагдмал учраас бид нар их л хатуу хязгаарлалтын дэглэмд орохоор ийм байгаа л даа. Цаашдын хөгжлийн суурь тавих, хөрөнгө оруулалт хийх шаардлага байна гэхдээ ийм бололцоо алга ний нуугүй ярихад одоо цаашдын хөгжлийн суурь тавих гэдэг асуудлаас дутахгүй ач холбогдол өгч өнөөдөр хэрхэн амь зуух вэ, амьдралыг яаж залгуулах вэ гэдэг асуудал тавигдсан байгаа гэдгийг хэлэхгүй өнгөрч боломгүй байна.

Татварын суурийг хэдий болтол өргөтгөх вэ гэж ер нь өнгөрсөн хоёр жил, ялангуяа энэ оны эхний 9 сард бид татварын орлогын төлөвлөгөөг нийт дүнгээр нь биелүүлж ирсэн. Хэдийгээр татварын орлого тасрах их бодитой олон хүчин зүйл нөлөөлсөн энэ цаана нь ашиглаагүй байсан тэр далд эдийн засаг, сууриа ашиглаад байсан хэрэг ер нь бололцоо нөхцөл маань шавхагдаж яваа гэхдээ бүрэн дуусчихаагүй гэж бодож байгаа ирэх онд энэ чиглэлээр татвар хураалтаа сайжруулах, өр авлагыг барагдуулах, нуусан, хаасан зүйлийг илрүүлж оноох, жишээлэхэд сэлбэгийн журмаар орж ирээд машин болчихоод онцгой татвар төлөхгүй явж байгаа улсуудыг татварт хамруулах гэх жишээтэй асуудлуудыг авч үзэж байгаа юм энийгээ бид нар татварын бааз суурийг өргөжүүлэх гэдгээр томьёолсон байгаа.

Импортоор орж ирж байгаа татварыг бүрэн авч чадаж байна уу гэж импортоор орж ирж байгаа барааны татварыг хаа очиж нэлээн ханатай авч байгаа. Яагаад гэвэл харж байгаа, үзэж байгаа, бүртгэж байгаа, саатуулж байгаад авчихаж байгаа. Авч чадахгүй байгаа татвар бол экспортод гарч байгаа барааны гаалийн татвар. Жишээ нь жил тутам бараг 1 тн шахуу ноолуур, 1000 орчим тн ноолуураа алдчихаад байгаа шүү дээ татвар оноож чадахгүй жишээтэй. Тийм учраас импортын татварыг гайгүй хөөцөлдөж байна харин барьц муутай зүйл бол экспортын татвар байгаа.

15 хувийн хэмнэлт бол нийт төсвийн дүнд хамаарч байгаа. Түүнээс биш зөвхөн орон тоо, цалин биш. Гадаад таатай орчин гэж юугаа хэлж байна вэ гэж байна гадаад таатай орчин гэж манай стратегийн ач холбогдолтой чухал чухал бараануудын эрэлт хэрэгцээ өсөөд, үнэ жаахан өсөх ийм боломж гараасай гэж бид найдаж байгаа иймэрхүү нааштай прогнозууд хийгдээд байгаа. Харамсалтай нь сүүлийн З жилд зэсийн үнийн прогноз огт хэрэгжихгүй байгаа л даа. Гэхдээ ирэх жил энийг гайгүй болчихдог юм болов уу гэж найдаж байна ийм зүйлүүдээ тэгж тооцож байгаа юм.

Ж.Бямбадорж: -Нигамет гишүүн асуултаа асууя.

О.Нигамет: -Төсвийн төсөлд 2003 оноос эхэлж төрийн өмчийн их, дээд сургуулиудад төвлөрсөн төсвийн хөрөнгөөс санхүүжилт олгохыг зогсооно гэсэн ийм санал орж ирж байна. Нэг талаар. Нөгөө талаар тооцоон дээрээ өмнөх оны гүйцэтгэлийн хэмжээнд зарим нь их, зарим нь бага, санхүүжилт олгомоор юм шиг ийм хөрөнгө хуваарилагдсан байна л даа. Энэ зогсоовол хэдэн сараас эхэлж зогсоох юм бэ. Хэрвээ санхүүжилт олгохгүй юм бол одоогийн төсөвлөгдөж байгаа төсөл дээр тусгагдсан чөлөөлөгдөх хөрөнгийг ямар салбарт хаана зарцуулах вэ гэсэн асуулт байна. Нэгдүгээрт.

Хоёрдугаарт, сая ярианд гарлаа бид жилд 1 тн буюу 1000 кг орчим ноолуураас 4 тэрбум орчим төгрөгийн экспортын татварыг авч чадахгүй байгаа. Энэ бол жил дараалан үргэлжлэгдэж байна. Ингэж өндөр хэмжээний татвар ногдуулж тэрийг авч чадахгүй байлгаж байхын оронд тэр 4 мянган төгрөгийг мянган төгрөг хүртэл буулгаад 1 тэрбум төгрөгийг төсөвт оруулах ийм арга хэмжээ авч болохгүй юу.

Гуравдугаарт, Засгийн газраас Мянганы зам төслийг хэрэгжүүлэх талаар их ажил хийж байна. Монголын ард түмэн үзэж харж, баярлаж байна төсвөөс ч гэсэн боломжийн хэрээр мөнгө төсөвлөгдөж гаргаж өгч байгаа. Ирэх онд 5 тэрбум төгрөг төсөвлөж байгаа явдал бол нэг талаар бага ч гэсэн нөгөө талаар бас олж зарцуулбал багагүй тус дэм болох ийм хэмжээний хөрөнгө гэж бодож байгаа. Харин Өлгийгөөс Улаанбайшинтын чиглэлд Мянганы замын ажил огт эхэлж чадахгүй байгаа. Жигжид сайд, Ерөнхий сайд, энд сууж байгаа нэлээд гишүүд бид оролцоод 2001 оны 2 дугаар сард Улаанбайшинтын төвд Оросын хар замаас 5 км-т мянганы замын баруун үзүүрийн төгсгөлийн шав тавьсан тэрнээс хойш энд шороо хөдлөгдөөгүй байна. Цаад талын хөршүүд Орос, Казахстанууд та нар ядаж 5 км холбож хөдлөөч ээ бид тусалъя, дэмжье, барилцъя хөрөнгийн эх үүсвэр эрье хайя гэсэн саналыг удаа дараа тавьж байгаа та өөрөө ч гэсэн сайн мэдэж байгаа ирэх онд ядаж нэг 5, 10 км хар зам тавих Улаанбайшинтын орчим, засагдаагүй ганц үлдэж байгаа Зээгтийн давааг засахад хөрөнгө хуваарилж гаргах боломж байна уу.

Дараагийн асуудал Цагаануурын гаалийн цогцолборын барилгыг эхлэх ажил 2001 оны төсөвт тусгагдсан өнгөрсөн жил ажлаа эхэлж чадаагүй энэ жил саяхнаас удаан ч гэсэн ажлаа эхэлж байгаа. Харин ирэх онд хичнээн төгрөгөөр уг объектыг барих юм, дуусгах юм уу, дуусгахгүй юу дуусгахгүй бол хичнээн төгрөгийн хөрөнгө оруулалтаар үргэлжлүүлэх юм энэ талаар төсөв дотроос тоо олж харж чадахгүй байна. Гаалийн сан дотор байна уу гэсэн чинь гаалийн санд хөрөнгө хуваарилагдаагүй О хэвээрээ байна энэ талаар тодруулж өгнө үү.

Тавдугаарт, Үндсэн чиглэлд Цагааннуурт чөлөөт бүс асуудлыг судална, Замын-Үүдэд чөлөөт бүс байгуулах эрх зүйн орчинг бүрдүүлнэ гэж тодорхойлсон байна. Цагааннуурт худалдааны чөлөөт бүс байгуулах асуудлыг МАХН сонгуульд ороход мөрийн хөтөлбөр боловсруулах үеэсээ эхэлж судалсан гэж бид ойлгож байгаа. Сая хамгийн сүүлд Төсвийн байнгын хорооны ажлын хэсэг очиж танилцаж судалж үзээд хуулиа өргөн барих бололцоотой юм байна гэдэг саналыг Засгийн газарт хүргүүлсэн. Чөлөөт бүс байгуулах тухай хууль гаргасны ач тусыг бид үзэж эхэлж байна гэж ойлгож байгаа. Хөрш улсуудаас эхэлж олон улсын анхаарлыг татаж байна. Энийг нэг их удаан жил жилд заавал нэг бүсийн тухай хууль гаргахгүйгээр Замын-Үүдийн худалдааны чөлөөт бүсийн тухай хуультай хамт өргөн барьж асуудал нэлээн тодорхой гэж бид үзэж байгаа. Тодруулах асуудал байгаа байх тэгэхдээ тэрний тодруулахыг жилийн дотор яаж амжина гэж бодож байгаа вэ ингээд хуулиа өргөн барих боломж байхгүй юу. Ер нь миний энэ хэдэн асуултаас тэр орчимд хийгдэх ажил нэлээн хойшлогдож, удааширч байгаа гэдэг нь тодорхой байна. Энэ ямар учиртай юм бэ.

Санал болгоход, Улаанбайшинтын орчим 5-10 км-ын хар зам тавих, цогцолборын барилгыг үргэлжлүүлэн барих, Цагааннуурын  худалдааны чөлөөт бүсийн тухай хуулийг энэ онд багтаан, ирэх онд багтаан гаргаж өгөх нь зүйтэй гэсэн саналыг төгсгөлд нь хэлье.

Ж.Бямбадорж: -Нигамет гишүүний асуултад хариулъя.

Ч.Улаан: -Их, дээд сургуулийн санхүүжилтэд төсвөөс өгөх хэмжээ хэд вэ гэдгийг Сандагдорж тодруулаад өгье. Ер нь бие даалгах зарчимд хэзээнээс орох вэ. Шинэ хичээлийн жилээс оруулах санаатай байгаа юм. Уг нь энэ жилийн шинэ хичээлийн жилээс оруулъя гэж бид нар ажлаад яагаад ч багтаагүй нэг жил алдчихлаа. Болж өгвөл хойтон жил хамгийн цаад талын хугацаа хичээлийн шинэ жилээс өмнө бэлтгэлийг хангаад шинэ жилээс нь оруулъя гэсэн ийм бодолтой байгаа.

Чөлөөлөгдөх эх үүсвэрийг юунд зарцуулах вэ гэж хэрэв тэндээсхөрөнгө чөлөөлөгдөөд ороод ирвэл нөгөө цалин, тэтгэвэртээ явна шүү дээ. Ирэх жил энэ жилийн цалин тэтгэврийг 20 хувиар нэмсэн энэ арга хэмжээ ирэх жил бүтэн үргэлжилж хэрэгжихэд 40 тэрбум төгрөгийн нэмэгдэл эх үүсвэр шаардаж байгаа. Тэгэхээр энэ эх үүсвэрийг бий болгох арга хэмжээнд зарцуулагдана.

Ноолуурын татварыг 4000-ыг 1000 болгодог ч юм уу татвараас зугатаах явдал арилах болов уу гэсэн санаа хэлж байна. Магадгүй сонин санаа байна бид судалж үзье. Энэ татвар нь ихэдчихээд төлөхгүй байна гэж ойлгохгүй байна, татвараас зугатдаг тийм муу зуршил манайханд хэвшсэн байгаатай холбоотой энийг судалж, тооцож үзье.

Ер нь зам нь баригдаад, гүүр нь баригдаад ажил нь явж байвал мөнгө хаанаас гарах нь их чухал асуудал биш л дээ гол нь зам нь баригдаж байвал заавал төвлөрсөн төсвөөс мөнгө гарсан бай гэдгээр Мянганы замын бүтээн байгуулалтын ажлыг хэмжиж болохгүй л дээ тэгэхээр бусад эх үүсвэр бодож байгаа юмнууд байгаа тэр талаараа тодруулж өгнө биз дээ.

Цагааннуурын цогцолборыг барих асуудлыг 2003 онд үргэлжлүүлэн хийнэ энэ дээр хөрөнгө мөнгө бодсон байгаа хэмжээ нь бага байгаа болов уу. Чөлөөт бүсийн хуулийг аль болохоор түргэн оруулахын төлөө холбогдох улсууд нь эрчимтэй ажиллах хэрэгтэй юм тэрэн дээр саналт нэг байна. Манай нөхдүүд тодруулъя.

Б.Жигжид: -5 км, 10 км замын асуудал байгаа юм. Энийг замын сангийн явцад авч үзэх байх. Гэхдээ ингээд сийчээд байх хэрэг байна уу уг нь бид Оросуудтай хоёр ч ерөнхийлөгч ирсэн босоо тэнхлэгээр нь авч үзье гэсэн яриаг нэлээн ярьсан л даа.Тэр тэрэнтэйгээ уялдуулж ав үзсэн өөр бид нэг их яриад байхгүй байхаа. 

Зээгтийн давааны асуудал бол ирэх жил шороон замаар замаа нээнэ гэдэгтэй уялдаад даваанууд засагдана гэж байгаа энэ хүрээндээ бид авч үзнэ. Үнэхээр хөдөлгөөн саад болохоор бол засна. Өнөөдөр яг Зээгтийн даваа гэж төсөв дээр юм тавиагүй замын сантайгаа уялдуулж авч үзэх байх Мянганыхаа замын санхүүжилттэй уялдуулж авч үнэ гэсэн ийм бодолтой байгаа.

Ж.Бямбадорж: -Шагдарсүрэн гишүүн асуултаа асууя.

А.Шагдарсүрэн: -Манай Засгийн газрын үйл ажиллагааны хөтөлбөрт аж ахуйн нэгжийн татварын ачааллыг 30 хүртэл хувиар бууруулна гэсэн. Тэгэхээр 200З онд энэ ачаалал хэдэн хувиар буурах вэ. Нэмэгдсэн өртгийн албан татвар 15 байгаа маань хэд болж буурах юм бэ. Нэгүдгээрт.

Хоёрдугаарт, Төсвийн орлогын өсөлтийг орлогын өсөлтөөс давахгүйгээр төсвийг зохиож болоогүй юм уу. 0.2 пунктээр давуулж төлөвлөдөгийн учир юу юм бэ энэ чинь хэдэн төгрөг байна вэ? 

Гуравдугаарт, гадаад зээл тусламжийн 30 хувь нь дэд бүтцийг хөгжүүлэх, 25 хувь нь боловсрол, эрүүл мэнд, байгаль хамгаалахад, 10 хувь нь хөдөө аж ахуйг хөгжүүлэхэд зориулж байна. Бусад З5 маань юунд зориулагдаж байна вэ. Үндэсний үйлдвэрлэлийг сэргээх, дэмжих, хувийн хэвшлийг дэмжих чиглэлээр хичнээн хувь нь зарцуулагдах вэ. 

Ганзориг сайдаас нэг зүйл асууя. Экспортод бүтээгдэхүүнээ гаргадаг үйлдвэрүүдэд тоног төхөөрөмж, түүхий эд, материал импортлоход нь татварын хөнгөлөлт үзүүлнэ гэж хөтөлбөрт байгаа. Энэ хөнгөлөлт хэзээ үзүүлэх юм бэ. Монголбанкинд нэг асуулт байна. Мөнгөний нийлүүлэлтийг 2003 онд энэ оны хүлээгдэж байгаа түвшингээс 10 хувиар нэмэгдүүлнэ гэж байгаа Ерөнхийлөгч өчигдөр хэлсэн мөнгөний нийлүүлэлтийн бодит байдлыг судлахын чухлыг тэмдэглэсэн. Тэгэхээр энэний үндэслэл нь ямар байна вэ, юу үндэслэж нэмэгдүүлж байна вэ, зээлийн хүүд яаж нөлөөлөх вэ. Сүүлийн үед сонин, хэвлэлээр ийм зарлал яваад байх болсон байна. Барьцаагүй зээл авахад яаралтайгаар зуучилна, хугацаа хэтэрсэн зээлээс чөлөөлж өгнө гэж тэгээд утасны дугаартай. Энэ манай бизнес эрхлэгчдэд ийм таатай нөхцөл бүрдчихээд ийм байна уу, аль эсвэл төрийн өмчийн банкууд хувьчлагдах гэж байгаа банкууд маань дампуурах чиглэл рүүгээ явж байна уу энд банкны хяналт, манай эдийн засгийн цагдаагийн хяналт гэсэн юм байна уу.

Ж.Бямбадорж: - Шагдарсүрэн гишүүний асуултад хариулъя.

Ч.Улаан: -Эдийн засаг дахь татварын ачааллыг яаж тодорхойлох вэ гэдэг асуудал бас өөрөө их маргаантай асуудал л даа. Төсвийн орлогод орж байгаа татварын орлогыг үйлдвэрлэж байгаа дотоодын нийт бүтээгдэхүүнд харьцуулаад тодорхойлбол ирэх онд энэ ачаалал нэг түвшиндээ байгаа. Цаашдаа дотоодын нийт бүтээгдэхүүний өсөлт нэмэгдэхийн хэрээр энэ бол цаашдаа буух хандлагатай байх болно. Тодорхой төрлийн татвар дээр ярих юм бол энэ өөр өөрөөр авч үзэгдэнэ. Нэмүү өртгийн албан татварын 15 хувийг бууруулахаар ирэх оны төсөвт бодоогүй байгаа. Энэ татварыг бууруулах эдийн засгийн чадавхи өнөөдөр байхгүй байна. Зарлагын өсөлтийг орлогын өсөлтөөс давуулахгүй байх бололцоо байгаагүй юм уу яагаад вэ гэж. Уг нь бид нар ийм л бодлогоор явуулъя гэж зүтгээд тэгээд багтахгүй байгаа юм, зарлага маань багтахгүй аргаа бараад 0.2 пунктээр давуулаад ороод ирсэн л дээ. Тэгэхээр яагаад вэ гэдгийг бид нар зарлага тал дээрээ олигтой хэмнэлт гаргаж чадахгүй байна гэсэн ийм ойлголт эндээс шууд гарч ирж байгаа энийг ойлгох ёстой юм. Ер нь манай Санхүү, эдийн засгийн яам ч, би ч гэсэн ер нь зөөлдөөд энэ юман дээр хатуухан тууштай байж хасахыг нь хасаад, үлдээхийг нь үлдээгээд явж чадахгүй байгаа явдал байгаа гэдэгт дүгнэлт хийж байгаа цаашдаа нэлээн хатуухан байхгүй бол болохгүй юм байна гэдэг нь ойлгогдоод байгаа.

Гадаадын зээл тусламжийн хөрөнгийн хэдэн хувь нь үлдэж байгаа хувь нь юунд зарцуулагдаж байна вэ гэж эдийн засгийг тогтворжуулах, банк, санхүүгийн системийг эрүүлжүүлэхэд авч байгаа зээлийн 20-иод хувь нь ашиглагддаг юм. Энэ дотроос хувийн хэвшлийг дэмжих, үйлдвэрлэл, үйлчилгээг дэмжихэд тодорхой төслүүд бий бараг 5, 6 хувь болох болов уу гэж бодож байна. Хувийн хэвшлийг дэмжих дэлхийн банк, Холбооны Герман Улсын зээл байна. Мөн хөдөөд дэмжих хоршоо, дэмжих зээлүүд хэрэгжиж байгаа тэгэхээр энэ бүхэн хувийн хэвшлийг дэмжихэд чиглэгдэж байгаа зээл. Түүнээс биш өндөр үр ашигтай, үйлдвэрлэлийг салбарыг дэмжихэд Засгийн газрын шугамаар зээл авч өгч байгаа ийм практик байхгүй л дээ. Тэр бизнесийнхээ горимоор явж байгаа.

 Ч.Ганзориг: -Үйлдвэрлэлийг дэмжих чиглэлээр худалдааны алдагдлыг багасгах чиглэлтэй холбогдсон татварын 30 орчим асуудал байгаа юм. Энэнээс үндсэндээ гол гол чиглэлийн өөрчлөлтүүдээ хийж эхэлсэн. Одоо үлдээд байгаа 2 гол том асуудал байгаа. Нэг нь экспортын чиглэлийн үйлдвэрийг дэмжих, тоног төхөөрөмжийг импортын болон гаалийн татвараас чөлөөлөх асуудал, нөгөөдөх нь зарим цөөхөн нэр төрлийн бүтээгдэхүүн дээр импортын ялгавартай татвар тогтоох ийм хоёр асуудал байгаа юм. Ялгавартай татварыг бид цемент байна, цементийн импорт өнгөрсөн оныг 2000 онтой харьцуулахад үзэхэд 2.5 дахин нэмэгдсэн, боловсруулсан арьс шир гаднаас импортоор орж ирж байгаа 16 дахин нэмэгдсэн, цувимал төмөр 2 дахин нэмэгдсэн энэ хэмжээгээр хивсний үйлдвэрлэл, дотоодын цементийн үйлдвэрлэл буурч байгаа хандлагууд харагдаж байгаа.

Дээр нь импортоор орж ирэх модны татварыг багасгаж, бэлдэц болж гарч байгаа модон бүтээгдэхүүний татварыг тэглэх үндсэндээ ийм 6 төрлийн бүтээгдэхүүн дээр ярьж байгаа энэ асуудлуудыг бид Засгийн газар дээр хэд хэдэн удаа яриад Засгийн газраар орчихсон хуулийн өөрчлөлтүүд бэлэн төсөл байгаа ганцхан асуудал юу вэ гэхээр зэрэг олон улсын банк, санхүүгийн байгууллагатай зөвшилцөх асуудал энэ дээр зөвшилцөж чадахгүй байгаа юм.

Ж.Бямбадорж: -Шийрэвдамба гишүүн асуултаа асууя.

Б.Шийрэвдамба: -Хэдэн асуулт байна. Орлогыг нэмэгдүүлэх, зарлагыг бууруулахтай холбогдсон хэдэн тодруулах зүйл байна. Нэгдүгээрт, банкны өр барагдалтаас 10 тэрбум орчим төгрөгийг төсөвт оруулж төлөвлөж болох юм байна гэж ойлгож болох уу.

Хоёрдугаарт, Балхаашийн өрийн асуудал ямар түвшинд явна вэ? Энэдээс хэдий хэмжээний өр, тодорхой хэмжээний хөрөнгө авах бололцоо байна уу.

Гуравдугаарт, цахилгаан дамжуулах шугам, дэд өртөөний хөрөнгө оруулалтыг бууруулах боломж байна уу. Ер нь би хөрөнгө оруулалтын бодлого алдагдсан, энэ бодлогыг залруулах хэрэгтэй гэж бодож байна. Зарим газар нь маш их хэмжээний хөрөнгө оруулалт хийгдээд байдаг, зарим газарт нь хөрөнгө оруулалт хийгдэхээ байсан ялангуяа говийн аймгууд тэр дундаа Баянхонгор аймаг 86 мянган хүнтэй энэ аймгийг яах ёстой юм бэ Үндсэн хуулиа зөрчиж байгаа юм уу, эрчим хүч нь байхгүй өнөөдөр 30 мянган хүнтэй Увс амгийн төв. Тэгэхэд тэрбум төгрөгөөр нэг аймагтаа шугам татна гээд байдаг энэ бодлого болж байна уу Монгол Улс. Нэг суманд 100 айл байгаа шүү дээ. Нөгөө талд нь зам байхгүй, эмнэлэг хуучин, цэвэр бохир усны хангамж байхгүй энэ бүгдийг яаж шийдэх гэж байна вэ. Энэ аймгийг алагчилдаггүй энэ бодлого хэзээ Монгол Улсад хэрэгжихээр болж байна энэ талаар Засгийн газар ямар байр суурьтай байгаа юм бэ. Баянхонгорт ерөөсөө хөрөнгө оруулалт байхгүй. Үнэхээр ийм боломж байдаггүй бол нэгтгэдэг юм уу, яадаг юм тийм асуудлаа Засгийн газар оруулж ирэх ёстой шүү дээ дийлдэггүй юм бол. Одоо хүүхэд нь сурах сургууль байхгүй. 2000 гаруй хүүхэд байж байна. 4 ээлжээр хичээллэж байна. 700 гаруй айл нүүгээд ороод ирсэн дэд бүтэц гэхээр Баянтээгийн дулааны цахилгаан станц Жигжид сайд судалгаа хийж байгаа гэж яриад байгаа хойтон жил эхлүүлж болдоггүй юм уу энэ хичнээн жил судалгаа хийх вэ дээ.

Арвайхээр, Ховдын чиглэлийн зам гэж дөрвөн жил биднээр худлаа яриуллаа. Сурталчилгаанаас авахуулаад, эхэлж байгаа гэж яриад байдаг хэдэн км Баянхонгор, Арвайхээр хоёрын хооронд тавих гээд байгаа юм бол тавьж чадахгүй бол тэрийгээ хэл л дээ бид худлаа хэлээд яах вэ дээ ард түмэнд нь хэлчих хэрэгтэй юм. Хийж чадахгүй бол чадахгүй юм байна хөрөнгийн эх үүсвэр байхгүй, шийдэгдэхгүй юм байна энэ Засгийн газрын бүрэн эрхийн хугацаанд гэж хэлмээр байна.

Дөрөвдүгээрт, үндэсний үйлдвэрийг яаж сэргээх гэж байна. Энэ яам өнөөдөр хэрэг байна уу, үгүй юу. Ганц ч мөнгө төгрөг төлөвлөөгүй тэгээд нэг хэдэн хууль яриад байдаг, Гаалийн татварын хууль яриад байдаг хөрөнгө ерөөсөө орж ирэхгүй байна яаж энэ ажилгүйдлийг бууруулах гээд байгаа юм, яаж экспортоо нэмэгдүүлэх гээд байгаа юм. 

Тавдугаарт, Газар тариаланг яаж сэргээх вэ. Дампуураад дуусч байна маш хүнд байна. 

Зургадугаарт, аж ахуйн нэгжийн орлогын албан татвар сүүлийн З жил яг хэвээрээ байх юм хаашаа ч хөдлөхгүй юм импорт нь нэмэгдээд үйлдвэрлэл нь өсөөд байдаг оруулдаг орлогын албан татвар нь яг хэвээр байдаг энийг өөрчилж болохгүй юм уу ямар учиртай юм бэ. Ялангуяа онцгой албан татвар, баахан машин тэрэг орж ирээд байдаг яг л хэвээрээ хот машинд хахаад багтахаа болилоо. 

Цагаатгалын ажил гэдэг ажил байна энийг бид Их Хурал авч хэлэлцэх ёстой байх. Энэ хэлмэгдээгүй хүн байхгүй болоод байна шүү дээ хөрөнгө мөнгө нь зориулалт бусаар зарцуулдаг гэсэн мэдээлэл байгаа. Ноднин 2 тэрбум төгрөг төлөвлөсөн 1 тэрбум төгрөг өгсөн сурагтай байгаа. Одоо дахид 2.5 тэрбум төгрөг зарцуулна гэж байгаа энийг жаахан бууруулах арга байна уу. 

Мөн энэтэй холбогдуулаад би нарийн юм мэдэхгүй юм. Батлан хамгаалахын салбарт ажиллаж байгаа хүмүүс үнэхээр өрөвдөлтэй байдаг юм. Цэргийн албан хаагчийн тэтгэвэр 5.3 тэрбум төгрөг гэж байгаа юм. Хар нялхаар нь аваачаад тэтгэвэрт гаргачихдаг, тэгээд баахан мөнгө өгдөг энэ тогтолцоогоо өөрчилж болдоггүй юм уу. Нийгмийн халамжийн санхүүжилтийн асуудал. 1997 онд 7 тэрбум төгрөг байсан, өнөөдөр 20 тэрбум төгрөг байна. Хамрах хүрээ оновчтой бус нэр төрөл цөөн хүртээмж байхгүй. Нийт зардлын 70 хувь нь аж ахуйд зарцуулагдаж байгаа энийг хэзээ өөрчлөх юм бэ Батбаяр сайдаа. Энэ Сүхбаатарын одонтой Хөдөлмөрийн баатартай хүн гээд бүгдээрээ аваад байх юм уу. Энийг чинь жаахан зах зээлийнхээ эдийн засгийн чадавхид нийцүүлж жаахан өөрчилж болдоггүй юм уу гэсэн ийм асуултууд байна.

Ж.Бямбадорж: -Шийрэвдамба гишүүний асуултад хариулъя.

Ч.Улаан: -Банкны өр барагдуулах газраас 10 тэрбумын орлого оруулж болох уу гэж байна. 17 тэрбумын шийдвэр гарсан байгаа сайн хөөцөлдвөл энэ орох бүрэн бололцоотой гэж үзэж байна. Балхашийн өрөөс авч болох уу гэж байна авах ёстой. Гэхдээ авах асуудал шийдэгдээгүй учраас төсөв дээр тусгах бололцоо байхгүй. Авчихвал их сайн бид энийг авахын төлөө байна.

Хөрөнгө оруулалтын бодлого алдагдана гэж байхгүй л даа муу, сайн бодлого байгаа. Бодлогогүй байх хүртэл өөрөө бодлого гэж байгаа шүү дээ энэ олуулаа бид тал талаас нь ярьсаар байгаад хөрөнгө оруулалтын бодлогоо хийж байгаа тэгвэл бидний хийсэн бодлого муу бодлого байна гэдгээ хүлээх хэрэгтэй.

Нэг асуулт байна энэ дээр өөрийнхөө бодлыг хэлье. Биелүүлж чадахгүй зорилт байвал шууд чадахгүй гэвэл яасан юм, татгалзвал яасан юм бэ гэж. Миний дутагдал байх шиг байна ерөөсөө болох юмсан, чадах юмсан гэж бодоод байдаг чадахгүй гээд хэлж чадахгүй нээрээ энийгээ хэлж сурах нь зөв байхаа аргагүй бий болсон нөхцөл байдалтай уялдуулаад дахин авч үзээд хөрөнгө хүчийг тэргүүлэх ээлжийн салбарт төвлөрүүлээд зарим нэг арга хэмжээг санхүүжүүлэх бололцоогүй болсон байна гэдгээ зарлах нь зүйтэй гэж бодож байгаа би ер нь ийм санал хэлэхэд бэлэн байна.

Үйлдвэр, худалдааны яам хэрэгтэй юм уу гэсэн маягийн асуулт асуучихлаа Ганзориг сайд өөрөө хэрэгтэй гэж хариулалтай биш хэцүү шүү дээ би саналаа хэлчихье. 

Ц.Шийрэвдамба: - Үйлдвэрлэлийг яаж дэмжих гэж байна вэ гэж байгаа.

Ч.Улаан: -Тэр бодлогыг Ганзориг сайд хариулна. Энэ яам хэрэгтэй юу гэсэн учраас би хэрэгтэй байсан өнгөрсөн хоёр жилд үр дүн нь харагдлаа хөдөө аж ахуй 25-30 хувиар жил тутам өсөхөд үйлдвэрлэлийн өсөлтөөр нүүр тахалж амьдрал залгуулж ирлээ шүү дээ. Тэгэхээр энэ бол үйлдвэрлэлийн салбарт явуулсан бодлого бүтцийн бөгөөд бусад бодлого нь хэрэгтэй байжээ, үр дүнгээ өгч байгаа гэж бодож байгаа. Хэрэгжүүлж байгаа бодлогоо Ганзориг сайд тайлбарлаарай.

Аж ахуйн нэгжийн татвар хэвээр байна гэж байна энэ дээр асуудал байна. Нээрээ аж ахуйн нэгжийн орлогын албан татвар өсөхгүй байна, яагаад өсөхгүй байна гэдгийг нарийн судлах ёстой бид нар зах зухаас нь үзэж байна. Гадаадын хөрөнгө оруулалттай аж ахуйн нэгжүүд орж ирж байгаа, энүүгээр импорт өсөж байна гэтэл гадаадын хөрөнгө оруулалттай аж ахуйн нэгжүүд эхний 5-10 жил нь татвараас чөлөөлөгддөг буюу хөнгөлөгддөг явдал нөлөөлж байна. Нөгөө талаар манай аж ахуйн байгууллагуудын ашигт ажиллагааны түвшин буурч байна. Дэлхийн зах зээлийн сөрөг нөлөөлөл бий боллоо, зэсийн үнэ унаж байна, ноолуурын үнэ уначихлаа энэ байдлууд нөлөөлөөд татвар ихээр буурах гээд байна яаж ийгээд бууруулахгүйн төлөө бид нар бүхий л бололцоог авч байгаа гэдгийг хэлье.

Цагаатгалын нөхөн олговор жилээс жилд буурч байгаа энэ төлөвлөсөн хэмжээгээрээ бид нар төлөвлөөд өгөх ёстой хуулийн дагуу бүрдсэн материалынх нь дагуу нөхөн олговрыг олгож яваа. Ер нь энэ ажлын хэрэгжилтийн явцад зарцуулж байгаа хөрөнгийн хэмжээ буурч байгаа гэдгийг хэлье. Бямбадорж дарга энэ ажлыг хариуцдаг тодруулах зүйл байвал тодруулаад өгнө биз.

Ц.Шийрэвдамба: - Жаахан өссөн байна шүү дээ 0.5 тэрбумаар өссөн байгаа шүү дээ.

Ж.Бямбадорж: -Би танд хэлэхэд энэ ихээхэн улс төрийн үр дагавартай мөртлөө хүний сэтгэл санааны ихээхэн зовлонтой ийм ажил байдаг юм. Хэрэв та энийг их сонирхвол танилцуулж болох юм.

Ц.Шийрэвдамба: -Зарим нь дутуу байна шүү. Үндэсний үйлдвэрлэл, газар тариаланг яаж сэргээх вэ. Төсөв дээр юм туссан юм алга байна шүү дээ.

Ж.Бямбадорж: -Ганзориг сайд хариулъя.

Ч.Ганзориг: -Би асуултыг ингэж ойлгосон юм. Үндэсний үйлдвэрлэлийг сэргээх талаар ямар бодлого барьж байна вэ гэж асуугаагүй үндэсний үйлдвэрлэлийг сэргээх талаар төсөвт юу суусан юм бэ гэж асуулаа гэж ойлгосон. Тийм учраас би энд хариулах хэрэг байгаа юм болов уу гэж бодоод байна.

Ц.Шийрэвдамба: -Газар тариаланг яаж сэргээх гэж байна.

Д.Насанжаргал: -Газар тариалангийн үйлдвэрлэлийг сэргээх талаар төсвөөс бид нар мөнгө зарцуулаагүй. Ер нь Засгийн газрын зүгээс тал бүрийн дэмжлэг үзүүлсэн. Лав л бусад орнуудад болоод манай оронд мөрддөг техник, технологийн дагуу энэ үйлдвэрлэлийг сэргээх чиглэлээр олон талын арга хэмжээг Засгийн газраас авсан харамсалтай нь байгаль цаг уурын жил дараалсан нөлөөллийн улмаас үнэндээ сэргэлт гарч чадсангүй. Гэхдээ газар тариалангаас ухрах тийм үндэслэл байхгүй гэж ойлгож байгаа. Монгол хүн мах, гурил хоёроор хэзээ ч гэсэн хоол хийнэ. Газар тариаланд тодорхой хэмжээний улсууд ажлын байр эзэлж тэнд ажил хийж амьдарч байгаа, үр хүүхдээ тэжээж байгаа, үйлдвэрлэл явуулж байгаа. Газар тариалангийн үйлдвэрлэл зөвхөн хүнс талаасаа биш малын тэжээл талаасаа мал аж ахуйгаа аваръя, ган гачгаас сэргийлье, эрчимжсэн мал аж ахуй хөгжүүлье гэж байгаа бол мөн л газар тариалангийн үйлдвэрлэлээ хөгжүүлэхээс өөр арга байхгүй. Энэ утгаар нь газар тариалангийн үйлдвэрлэлийг хөгжүүлэх арга хэмжээг авна тэгэхдээ төсвөөс бид энд хөрөнгө зарцуулах боломж хязгаарлагдмал. Тийм учраас олон улсын байгууллага, Дэлхийн банк, санхүүгийн байгууллагаас хэрэгжиж байгаа төслийн хүрээнд мөн аж ахуй эрхлэгчдийн өөрсдийн үйл ажиллагааны хүрээнд энийг сэргээх арга хэмжээ авна энэ дээр тусгай бодлого мал  аж ахуй, газар тариалангийн талаар байгаль цаг уур өөрчлөгдөж байгаа нөхцөлд цаашдаа ямар арга технологиор авч явах юм бэ гэдэг талаар бодлого боловсруулахаар үе шаттай ажлыг зохион байгуулж байгаа 28-нд бид нар бүх хүмүүсийнхээ үгийг сонсоод тэгээд Засгийн газарт оруулаад Их Хуралд бодлогынхоо чиглэлийг гаргаж танилцуулъя.

Товчхон хэлэхэд урьд нь 40 жил явж ирсэн тэр аргаар цаашдаа газар тариалангийн үйлдвэрлэлийг эрхлэх боломж байгаль цаг уурын нөлөөллийн улмаас зарим талаар хязгаарлагдмал болж байна. Тийм учраас арга ажиллагаан дээр, технологи дээрээ тарьж байгаа ургамлынхаа нэр төрөл дээр авах бүтээгдэхүүнээ боловсруулах асуудал дээрээ гэх мэтчилэнгийн олон асуудал дээр анхаарах шаардлагатай байна гэж бодож байна. Технологи гэдэг юман дотор тэр бүгд орно. Услалтын систем, бордоо, гербацид, техникийн шинэчлэл, таримлын нэр төрлийг өөрчлөх, хөрсөө боловсруулах арга технологи гээд таны хэлдэг тэр услалтын систем нэг номерт миний дуугарч байгаа бүх юман дээр байгаа.

Ж.Бямбадорж: -Гаваа гишүүн асуултаа асууя.

Р.Гаваа: -Сүүлийн тэмээний ачаа хүнд гэдэг би их олон асуулт асуух байхаа гэж бодож байна. Уг нь бол миний нэр өмнө явсан бага ярь гэж бодоод хамгийн сүүлд оруулсан байх гэж бодоод гомдол илэрхийлээд асуултаа тавья.

Нэгдүгээрт, би биелэгддэггүй хуулийн заалтыг төсөвт зарлага талд нэмэхэд асуулт тавих гээд над шиг зарлага талд нь нэмэх гэж асуудаг хүн байдаг ч юм уу, үгүй ч юм уу бүгдээрээ төсөв хүрэхгүй байна гэчихээд. Монгол Улсын Иргэний цэргийн үүргийн болон Цэргийн албан хаагчдын эрх зүйн байдлын тухай хууль гэж 1992 онд батлагдсан энэнээс хойш 10 жил өнгөрч байхад дотор нь нэг заалт ерөөсөө хэрэгжихгүй юмаа. Тэр 28.5-д байдаг юм цэргийн анги байгууллага нь офицер, ахлагчийг орон сууцаар хангаагүй бол орон сууцны үнэлгээ төлсний З0 хүртэл хувьтай тэнцэх тусламжийг олгоно гээд заасан ийм заалтыг төр л төсөвтөө багтааж хариуцах ёстой юм шиг байна. Гэтэл энийг хариуцаж байгаа сайд ч тоохгүй юм, энийг хариуцаж байдаг Засгийн газар санаа тавьж энэ дээр ямар бодолтой байж би сонгогчдын асуулт учраас дараа нь сонгогчдод хэлэхийн тулд над ултай, үндэстэй хууль биелүүлэхгүй байдгийн үндсийг тайлбарлаж өгөхгүй юу. Тэртэй тэргүй Хөдөлмөр, нийгэм хамгааллын яам цэргийн тэтгэвэрт гарсан хүмүүст өгөх нэмэгдлийг өгөхгүй гээд хуулийг өөрөөр тайлбарлаад ярьчихаж болж байна энэ дээр тийм тайлбар гарах юм уу, яах юм тэрийг сонирхсон юм.

Хоёрдугаарт, бусад төсөвтэй холбоотой юм ярихаа болъё. Төсөв хэлэлцэж байгаатай холбогдуулаад төсвийн хүрээний мэдэгдэл боловсруулах үед улс төрийн хороогоор орж болж байгаа юм чинь энэ бидний 4 дахин хэлэлцүүлдгийн эхний хэлэлцүүлгийг 6 дугаар сард хийж болдоггүй юм уу ийм болгож бид эхэлж яриад тэрэн дээрээ цагтаа, хугацаатай юмаа ярьж байгаад эргээд зангидахад нэмэр болж болохгүй юу ингэж өөрчилбөл танай зүгээс төсөв боловсруулдаг хүмүүсүүдийн хувьд энэ ямар харагдах вэ?

Гуравдугаарт, Ерөөсөө төсвийг бүрдүүлж байгаа, бид нарт төсвийн бэрхшээл учирдаг өөрийнхөө орлого олдог, мөнгө хуримтлагддаг юмаа харахаар санхүүгийн жил, календарийн жил хоёр давхардаад яваад байдаг нь зөв байдаг юм болов уу ямар байдаг юм бол та нарт ямар санагддаг вэ гэсэн танин мэдэхүйн чанартай асуулт байна.

Ж.Бямбадорж: -Гаваа гишүүний асуултад хариулъя.

Ч.Улаан: -1992 оноос хойш хуулийн заалт хэрэгжихгүй явж ирсэн байна хэрэгждэггүй уг үндэс нь юунд байна вэ гэж байна ерөөсөө хөрөнгө мөнгөний хомсдолтой байдлаас болж байна. Юун орон сууцны асуудлыг шийдэх байтугай цалинг нь тавьж чадахгүй шахуу явж ирлээ. Сүүлийн хоёр жилд сар, сард нь тавьж ирсэн одоо цаашдаа бас асуудал нэг их сайжрахааргүй болоод явчихлаа ирэх оны байдлаас үзэхэд. Тэгэхээр санхүүгийнхээ чадавхитай уялдаагүй хууль гаргачих явдал хэрэгжихгүй хугацаа алддаг хэцүү юм байна гэдгийг бидэнд хэлж байх шиг байна гэж бодож байна. Би ийм л хариулт өгмөөр байна. Түүнээс биш хууль хэрэгжүүлэхгүй гэсэн ямар нэгэн далд атгаг санаа байх ёсгүй юм байх ч үгүй гэж бодож байна.

Төсвийг 6 дугаар сард ярьж эхэлж болно яг ийм хууль гарсан байгаа. Төсвийн байгууллагын удирдлага, санхүүжилтийн тухай хуулиар 6 сар байтугай 4, 5 сард Улсын Их Хурлаар дараагийн оны төсвийн үзүүлэлтийг яриад төсвийн хүрээний мэдэгдлийг нь зөвшөөрч өгнө гэж байгаа юм. Энэ Их Хурлаас зөвшөөрсөн тэр үзүүлэлтэд багтааж ирэх оныхоо төсвийг хийгээд 10, 11 сардаа хэлэлцэж баталдаг журамд ирэх оноос эхэлж орно тийм учраас он гараад 4, 5 сард дараагийн оных нь төсвийг та бүхэнд оруулж ирүүлж хэлэлцүүлэх болно.

Санхүүгийн жил, календарийн жил хоёр хоорондоо давхцаж байгаа явдал ямар байна гэж их олон хүчин зүйлээр үзэх ёстой юм шиг байна лээ ихэнх орнуудад энэ хоёр давхцдаггүй зөрүүтэй байдаг. Манайд ч гэсэн ийм байх үндэстэй юм шиг байгаа юм. Ялангуяа энэ мал аж ахуй дээр нэлээд суурилдаг эдийн засгийн хувьд улирлын шинж чанарыг харгалзан үзээд санхүүгийн жилийн өөрчилбөл илүү оновчтой байх юм болов уу гэсэн санаа байдаг. Гэхдээ энэ талаар шийдвэр гарах хэмжээнд санал боловсрогдож бэлтгэгдээгүй байгаа.

Ж.Бямбадорж: -Баярлалаа. Улсын Их Хурлын гишүүд асуулт асууж хариулт авлаа. Асуулт, хариултаа тасалъя.

Төсвийн талаар гишүүдийн санал дүгнэлтийг сонсоё. Гишүүд ойлгомжтой 5 минутад багтаж ярина. 5 минут болохоор микрофон унана энэ боломжтой. Би аймгийнхаа Засаг дарга нараас хүсэх гэж байна. Би өчигдөр арай өглөг зан гаргасан байна. Уг нь төлөөлж 2 хүн хэлдэг байсан бол бүгдэд нь хэлүүлэх ийм боломж олгохдоо 7 минут гээд андуураад хэлчихжээ Их Хурлын гишүүдээсээ давуулаад хэлчихэж өнөөдөр Их Хурлын гишүүд бас гомдол мэдүүлж байна бид 5 минут байхад бусад субъект 7 байхдаа яадаг юм бэ гээд ер нь 5 минутандаа багтаж санаагаа илэрхийлээрэй. 

Баян-Өлгий аймгийн Засаг дарга Баделханы саналыг сонсоё.

Х.Баделхан: -Манай Монгол Улсыг барууныг зүүн талтай холбосон Мянганы зам хоёр аймгийн төвийг дайрч байгаа нь нэг нь манай аймаг л даа. Манай аймаг энийг халуунаар хүлээж авсан. Ерөнхий сайд маань 2 жилийн өмнө шав тавьсан олон сайд дарга нар оролцсон. Энэ жил Мянганы замын хүрээнд манай Буратын даваанд нэлээн ажил хийгдсэн. Гэхдээ аймгийн ард түмэнд харагдахаар том ажил хийгдэхгүй байна. Анх энэ төсөл эхэлсэн үед Абидабигийн сангаас 26 сая долларын хөрөнгө ирэхээр боллоо гэж аймгийн ард түмэн баярлаж байсан энэ ажил үгүй болсон. Тийм учраас сая Нигамент гишүүн хэлсэн энэ ажлыг Цагааннуурын талаас эхлэхийг анхаарч өгөөч ээ. 2004 оны сонгуулиас өмнө Цагаануурын талаас эхлээд 10-20 км зам тавих, ирэх жилд Зэвтийн давааг засах талаар анхаарч өгөөч ээ гэсэн хүсэлт байна.

Хоёрдугаарт, ирэх оны төсөл орсон байна манай аймгийн Харчулуутын төмөр бетон гүүрийн асуудал энд бид их баяртай байгаа. Өнгөрсөн жил энэ гүүр яригдаж байгаад хамгийн сүүлчийн хэлэлцүүлгээр хасагдсан юм. Өнөөдрийн байдлаар энэ гүүрийг барих зайлшгүй шаардлага гарч байгаа. 1960 онд баригдсан, 40-өөд жил ашиглаж байгаа нэг өдөр аюул осол гарч болзошгүй ийм байдалтай байгаа юм. Тийм учраас эрхэм Их Хурлын гишүүдээс энэ Харчулуутын гүүрийг хасахгүйгээр баталж өгөөч ээ гэж хүсэх гэсэн юм.

Ж.Бямбадорж: -Дорноговь аймгийн Засаг даргын саналыг сонсоё.

Ж.Батсуурь: -Дорноговь аймгийн Замын-Үүд эдийн засгийн болон үйлдвэрлэл, худалдааны чөлөөт бүс болгоно гэсэн хууль эрх зүйн орчинг бүрдүүлнэ гэж Засгийн газрын мөрийн хөтөлбөрт тусгагдсан энэ асуудлыг хууль эрх зүйн орчинг бүрдүүлэх асуудлыг яаравчилж өгөөч ээ гэсэн асуудал байна.

Хоёрдугаарт, Замын-Үүдэд сумын статустай эмнэлэг байхгүй төмөр замын жижигхэн эмнэлэг ажиллаж байгаа энэ хүн ам нэлээн төвлөрч байгаа Замын-Үүд бүсэд нэлээн бэрхшээлтэй асуудлуудыг бий болгодог энэ Замын-Үүдэд эмнэлэг байгуулах асуудлыг 2005 он гээд төсвийн хүрээнд тусгагдсан байгаа үүнийг наашлуулж 2003 онд 15 ортой 1З0 сая төгрөгний эмнэлэг байгуулах асуудлыг тусгаж өгөөч ээ гэж эрхэм гишүүдээс хүсэх байна.

Ж.Бямбадорж: -Завхан аймгийн Засаг даргын саналыг сонсоё.

Д.Батмөнх: -Улсын Их Хурлын чуулганд үг хэлэх боломж олгосонд баярлалаа. 2003 оноос шинэ хуулийн дагуу төсөвтэй холбоотой орон нутгийн удирдлагатай холбоотой асуудал зохицуулагдах болж байна. Өмнөх жилүүдэд Улсын Их Хурал, Засгийн газраас авч хэрэгжүүлсэн арга хэмжээний үр дүнд Мянганы замын ажил баруун чиглэлд нэлээн сайн явж байгаад Завханчууд бид баяртай байгаа. Нөгөө талаас боловсрол, эрүүл мэндийн салбарт ахиц өөрчлөлт гарсан тухайлбал, сумдын эмнэлэг, сургуулиуд зохих хэмжээний засварыг хийсэн, огт байр нь ажилладаггүй байсан олон сургууль байраа засаж хүүхдээ авч эхэлж байгаа гэх мэтчилэн нааштай олон үр дүн байгаа.

Цаашид төсөв салбарын яамдаар дамжин хэрэгжих дээр дээр хэлсэн түвшин улам дээшлэх байхаа гэж найдаж байгаа. Бүтцийн өөрчлөлт хийнэ гэж ярьж байгаа бүтцийн өөрчлөлтөөр тодорхой хэмжээний хөрөнгө хэмнэгдэх юм байна. Зарим хөрөнгө энд зориулагдах нь ээ. Бүтцийн өөрчлөлтийг хийсэн багш нар бүтцийн өөрчллөлтөд ороод төсвөө тодорхой хэмжээний мөнгө авч байсан одоо буцаад харахаар зэрэг бүтцийн өөрчлөлтөд орсон уг багш нар маань буцаад төсөвтөө ажилдаа орсон, цалингаа аваад явж байгаа ийм юм байгаа юм. Одоо хийх бүтцийн өөрчлөлтөө бага тушаалын олон хүн хамруулахаас аль болохоор зайлсхийж цөөн тооны гэхдээ цаанаа хэмнэгдэж байгаа зардал нь илүү байх талаас нь илүү анхаармаар байна гэсэн саналтай байна.

Төрийн үйлчилгээний албан хаагчид, бага тушаалын ажилчин, албан хаагчид маань тэтгэврийн насандаа дөхсөн тийм хүмүүс байна. Эдгээр хүмүүстэй орон тооны цомхтголын асуудал ярихдаа нэг зүйлд эмзэглээд байна. Ялангуяа төрийн үйлчилгээний албан хаагчдыг төрийн ангилал зэргээс нь гаргахад нэг л зүйл дээр эмзэглээд байгаа юм. Энэ нь юу байна вэ гэхээр төрөөс даагаад хүүхдээ сургаж энэ хөнгөлөлт маань зогсох байх гэж айж эмээж байгаа юм. Тийм учраас энийг тэр хүүхдийг сургуулийг төгстөл нь гэрээгээр зохицуулаад энэ нь хөнгөлөлтөө эдэлнэ гэх юм бол олон бага тушаалын ажилчдыг төрийн зэрэглэлээс гаргах боломж байна гэж бодож байна.

Шинэ хууль хэрэгжиж эхлэхээс өмнө доорх хэд хэдэн асуудлуудыг анхаарч өгөөч ээ. 

Нэгдүгээрт, салбарын яамд, орон нутгийн удирдлагын хоорондын үйл ажиллагааг зохицуулах эрх зүйн орчинг бүрдүүлэх ажлыг шуурхай зохион байгуулмаар байна.

Хоёрдугаарт, аймгийн Засаг даргын Тамгын газар, Засгийн газрын Хэрэг эрхлэх газартай нийлүүлэх бүтээгдэхүүн байх уу, байвал юу байх вэ гэдэг асуудал тодорхой бус байна. Өнөөдөр нутгийн захиргааны байгууллага гэдэг энэ утгаараа Засгийн газрын Хэрэг эрхлэх газартай мэргэжлийн хяналтын алба л төсвөөрөө харьцаж бүтээгдэхүүнээ худалдахаар ийм чиглэлтэй байна гэж ойлгож байна энэ дээр анхаармаар байна.

Ер нь үүний цаана Засаг дарга биеэ хөндийрүүлээд байвал ажил багатайхан шиг харагдаад байхаар ер нь ажил хийх гэж үзэх юм бол шийдвэрлэх асуудал дээрээ очихоор хөрөнгө хүч нь хомсдоод үр дүн муутай байх ийм байдал гарч болох талтай. Энэ нь яамдынхаа сайд нартай сайн хамтарч ажиллах тал дээрээ анхаарах байхаа гэж бодож байна.

Аймгийн Засаг дарга нарт мөрийн хөтөлбөр байгаа. Улсын Их Хурал, Засгийн газрын мөрийн хөтөлбөрийн дагуу хэрэгжээд хийгдчих ажил байна. Цаана нь орон нутгийн онцлог, сонгуулийн үеийн нөхцөл байдлаас шалтгаалаад хийж хэрэгжүүлэхээр амалсан цөөнгүй ажил байгаа юм энэ ажлыг хэрэгжүүлэх тал дээр бидэнд хөрөнгө хүч дутагдах хандлагатай болж байна.

Ж.Бямбадорж: -Өмнөговь аймгийн Засаг даргын саналыг сонсоё.

С.Сумъяа: -Би цаг хэмнэж ганцхан зүйлийг ярих гэсэн юм. Өнөө жил Монгол Улсын хэмжээгээр 40 тэрбум төгрөгийн хөрөнгө оруулалт хийгдэх юм байна. Өмнөговь аймагт ганц сургуулийн суурь тавих З0 сая төгрөгнөөс өөр ямар нэгэн хөрөнгө оруулалтын юм тусгагдсангүй. Өнгөрсөн жил одоо 2002 онд баригдаж байгаа сургуулийн барилгын үлдэгдэл 29 сая төгрөг өөр ямар нэгэн хөрөнгө оруулалт хийгдэхгүй байна энэ талаар бодолцож Даланзадгад хотод баригдах сургуулийн тухай асуудал орсон байгаа энэ сургуулийг 2003 онд эхэлж барихаар тусгаж өгөөч ээ гэсэн асуудал байна.

Хоёрдугаарт, Даланзадгадын дулааны цахилгаан станцаас өндөр хүчдэлийн шугам, Тавантолгойн уурхайд холбох тухай асуудал хоёр жил яригдаж байгаа гэхдээ өнөө жил тусгагдана гэсэн урьдчилсан хариу зөндөө очсон. Гэтэл 2003 оны төсөлд энэ тусгагдсангүй. Тэгэхээр энэ дээр буруу ойлголт байгаа юм. Тавантолгой дээр цөөхөн айл байгаа цөөхөн хүн байгаа ийм учраас энд тусгах боломжгүй гэж. Энэ айл хүндээ биш өнөөдөр Тавантолгойн уурхай, тэр уурхайн нүүрсийг хямд төсөр гаргаж авснаараа эргээд дулааны цахилгаан станцаа өртгийг хямдруулах бололцоо бүрдэх ёстой, нөгөө талаасаа улс төрийн талаас асар их яригдаж байгаа өмнө нь 4 жилд энэ дулааны цахилгаан станцыг барьчихлаа гэтэл өнөөдөр өртгийг гол хямдруулах ёстой Тавантолгойн уурхайг холбож өгөхгүй байгаагаас болоод өнөөдөр Дулааны цахилгаан станцын өртөг өндөрсөөд байна гэсэн ийм яриа хөөрөө маш их гарч байна энэ нэг талаасаа улс төрд нөлөөлөөд явж байна энэ бүхнийг эрхэм гишүүд ойлгож 2003 оны төсөвт Тавантолгойн өндөр хүчдэлийн шугамыг тавьж өгөх талаар анхаарч өгөөч ээ гэсэн хүсэлтэй байна.

Л.Даваацэдэв: -Сэлэнгэ аймгийн Засаг даргын саналыг сонсоё.

Р.Нямсүрэн: -Чуулган дээр үг хэлэх боломж олгосон явдалд баярлалаа. Төсвийн төслийн талаар бид бүтэн өдөр сонсож Их Хурлын гишүүдийн асуулт хариултыг сонсож тодорхой ойлголт авлаа. Эдийн засаг, нийгмийг хөгжүүлэх 2003 оны Үндсэн чиглэлтэй холбогдуулж цөөн санал хэлье гэж бодож байна. 

Нэгдүгээрт, Монгол Улсын Засгийн газар өнгөрсөн хоёр жилд газар тариаланг хөгжүүлэх, түүнийг дэмжих, сэргээн хөгжүүлэх тэрийг дэмжих чиглэлд дорвитой арга хэмжээнүүд авсан энэний үр дүн байгалийн гамшиг, ган гачгийг эс тооцвол үр дүн нь харагдаж байгаа гэж хэлэхийг хүсч байна. Цаашдаа бид талх, тариагаа бэлтгэх нь зайлшгүй энэ ажлыг ямар нэг хэмжээгээр бодлогын хүрээнд эдийн засаг, нийгмийг хөгжүүлэх 2003 оны болон цаашдын дунд хэмжээний төсөлд тусгаж хэрэгжүүлэх талаар анхаарал тавьж өгөөрэй гэж хүсэж байна. Газар тариалан бол Сэлэнгийн үндсэн үйлдвэрлэл энэ утгаараа Сэлэнгэчүүд бидний аж амьдрал, ийм учраас энийг зориуд тэмдэглэн хэлэхийг хүсч байна.

Хоёрдугаарт, энэ хүн амын шилжилт хөдөлгөөн, энэтэй холбогдсон асуудлаар төрийн бодлогын хүрээнд ямар нэг зохицуулалт хийж арга хэмжээ авахгүй бол энэ нэлээн хүнд байдалд орох төлөвтэй байна. Сэлэнгэ аймаг 10-аад жилийн өмнө 400 мянган толгой малтай байсан одоо 700 гаруй мянган толгой малтай болж байна нь малын өсөлтийн үлэмжхэн хэсэг нь механик өсөлттэй холбоотой энэ нь Сэлэнгийн үндсэн үйлдвэрлэл болсон газар тариалантай, бэлчээрийн мал аж ахуй ихээхэн зөрчилдөж байгаа юм. Үүний дээр хүнтэйгээ холбоотой нэг зүйл бол шилжин ирж байгаа айл өрх, малчдын хүүхдүүд үлэмжхэн хэмжээгээр олон болж байгаатай холбогдуулж жишээ дурдахад Хүдэр, Ерөө, Алтанбулаг, Цагааннуур сумдад дотуур байрны хүүхдийн тоо өмнөх жилийнхээс 2 дахин нэмэгдсэн. Өнгөрсөн жилүүдэд 30-50 хүүхэд авч байсан бол одоо 60-100 хүүхэд дотуур байранд суух хэмжээтэй боллоо. Ер нь дотуур байр гэж дурдсантай холбогдуулж дотуур байрны хүүхдийн хоолны норм, нормативын асуудал үнэхээрийн эмзэг байгаа үндсэндээ байранд сууж байгаа хүүхдүүдийн орон гэрээс мал мах авч байсан энийг зогсоосон төсвөөс өгдөг болсон төсөвт тавьсан энэ мөнгө, тоо хэмжээ нэн бага учраас хүүхэд өлсөж магадгүй байдалтай байгааг бодлого зохиож байгаа улсууд анхааралдаа авах болов уу гэж бодож байна.

Гуравдугаарт, Монгол Улсын Их Хурал эдийн засгийн чөлөөт бүс, Хил худалдааны Алтанбулагийн чөлөөт бүсийн тухай шийдвэр гаргасныг нэн талархалтайгаар хүлээн авсан. Харин энийг Засгийн газрын зүгээс хэрэгжүүлж хил худалдааны чөлөөт бүсийн захирагчийн алба, захирагчийг томилох, сонгох энэ ажлыг үргэлжлүүлж бодит ажил болгох чиглэлд ихээхэн анхаарч өгөөч ээ гэж хүсэж байна.

Төсөвтэй холбогдсон олон зүйл бий би нэг зүйлийг хэлье. Сэлэнгэ, Өмнөговь хоёрхон аймаг өөрөө аймгийнхаа төвд хорих байргүй өөрөөр хэлбэл шоронгүй ийм аймаг байсан юм байна лээ. Сэлэнгэ аймаг хүн амын нягтрал ихтэй, хөдөлгөөн ихтэй, гэмт хэрэг зөрчил их гардаг одоо шинэ хуулиар хорих, баривчлах энэ ажил Шүүхийн шийдвэр гараад хэрэгжээд эхэлсэн. Сэлэнгэд энэ байр нь байхгүй, эхний ээлжинд бид Дархан-Уул аймагт 7 хүн явуулчихаад байж байна  Дархан-Уул аймгийн Засаг дарга хоолныхоо мөнгө төгрөгийг яаралтай шилжүүл гэж маниас нэхэж байх жишээтэй. Тэгэхээр аймгийн төвд шинэ хууль хэрэгжүүлэхтэй холбогдуулж хорих баривчлах байрны асуудал би төлөвлөгөө, төсөв дээр харж байхад тодорхой нэр зааж тусгагдсан зүйл алга байна энийг Сэлэнгэ аймагт яаж шийдэх юм болов оо энийг анхааралтай авч өгөөч гэж хүсэж байна бусад асуудлыг Санхүү, эдийн засгийн яаман дээр болсон уулзалтад хэлсэн учраас давтахын хэрэггүй байхаа гэж бодож байна.

Ж.Бямбадорж: -Увс аймгийн Засаг даргын саналыг сонсоё.

Л.Тогоо: -Бололцоо олгосон явдалд баярлалаа. Өнөөдөр алслагдсан бүс нутгийн иргэд төвийн бүсийн иргэдтэй адил хэмжээний орлоготой байж чадахгүй байна. Авч байгаа цалин, урамшуулал нь ойролцоо ч гэсэн гардаг өртөг зардал нь асар өндөр байгаа үүнээс болоод энэ бүс нутагт ажилгүйдэл их байна, ядуурал их байна энэнээс улбаалаад төв рүү чиглэсэн их нүүдэл үргэлжилж байна. Тухайлбал, манай аймаг гэхэд жилд дундаар дунд зэргийн нэг сумын айл өрх, малтай тэнцэх хэмжээний шилжилт хөдөлгөөн үргэлжилсэн хэвээр байгаа. Энэнээс болж хязгаар нутагт нутаг эзгүйрч байна, тэнд хулгай ихсэж байна, нөгөө талд нь төвийн бүсэд хүн малын хэт бөөгнөрөл бий болж энэ нь байгаль экологит болоод төрөөс иргэдэд үйлчлэх үйлчилгээнд сөрөг нөлөө үзүүлж байгаа юмаа гэсэн зүйлийг хэлмээр байна.

Яагаад өртөг өндөр байна вэ гэж хэлж байна гэвэл хязгаар нутгийн иргэд цахилгаан өндөр үнэтэй хэрэглэж байна, дулаан өндөр үнэтэй байна, онгоцны зардал, бусад тээврийн хэрэгслийн зардал харьцангуй өндөр байгаа нь хэн бүхэнд ойлгомжтой байгаа. Зардал нь ийм ялгаатай байхад төсвийн хүмүүсийн авдаг цалин адилхан байгаа энийг төрийн бодлогоор хууль санаачилдаг Улсын Их Хурлын эрхэм гишүүд та бүхэн хууль тогтоож төрийн эрх барих дээд байгууллага Улсын Их Хурлаас тэнцвэржүүлэх ийм бодлогыг барих нь ач холбогдолтой юм болов уу гэж бодож байна. Үүний тулд Монгол Улсын Их Хурлаас бүсчилсэн хөгжлийн үзэл баримтлалыг баталсан эхний алхам боловч үүнийг хэрэгжүүлэх ажил удаашралтай байна гэсэн ийм зүйлийг саяын эрхэм гишүүдийн тавьж байгаа асуултаас ойлгогдож байлаа.

Өөрөөр хэлбэл хязгаар нутагт хувь заяаны эрхээр төрснийхөө төлөө хохирох ёстой. Монгол Улсын Үндсэн хуульд иргэддээ ялгавартай үйлчилгээ үзүүлэхгүй гэсэн энэ концепци зарим талаар учир дутагдалтай хэрэгжиж байгаад шүүмжлэлтэй хандъя гэж бодож байна.

Хоёрдугаарт, Засаг захиргаа, нутаг дэвсгэрийн нэгжийг өөрчлөх, томруулах тухай сүрхий яриа гараад намжлаа. Ер нь аливаа улс төрийн шийдэл хариуцлагатай байх ёстой. Өнөөдөр Улсын Их Хурлын дараагийн улс төрийн сонгууль дөхөж байгаа энэ үед энийг нэлээн буурьтай хийх ёстой асуудал байх. Энэ нутаг дэвсгэрийн нэгжийг өөрчлөх асуудал нэлээн эмзэг асуудал байдаг гэдгийг болгоох байхаа гэж ойлгож байна.

Гуравдугаарт, төр засгийн бодлого зөв байхаар үр дүн сайн гардаг нь сүүлийн хоёр жилд дотуур байранд сууж байгаа хүүхдийн хоолны зардлыг төрөөс даадаг болсон нь, хичээлийн хэрэглэлээ даадаг болсноос болоод сургууль завсардалт их буурч байна, ихэнх хөдөөгийн сургуулиуд 2-З ээлжийн хичээлтэй, 75 хүүхдийн дотуур байранд 150-250 хүүхэд амьдарч байна энэ бол төрийн зөв бодлогын илэрхийлэл юм. Гэхдээ нөгөө талдаа энэ жил жилийн төсөвт ачаалал өгч байгаа нь үнэн гэхдээ бид ард түмний өмнө амалсан болохоор энэ амлалтаа биелүүлж ачааллаа даахаас өөр аргагүй болж байна гэдгийг хэлэхийг хүссэн юм. Ер нь манай Засгийн газрын үйл ажиллагааны хөтөлбөрт, намын мөрийн хөтөлбөрт хүний хөгжил, хөдөөгийн бодловсролыг дээшлүүлэх асуудал тавигдсан учраас энэ ач холбогдолтой.

Дөрөвдүгээрт, дэлхийн цаг уурын дулааралтаас үүдэж Монголчууд бид байгальтайгаа буруу харьцсанаас болоод байгаль, экологийн тэнцвэр алдагдаж сүүлийн 4 жил дараалан ган зудын аюул нүүрлэж байна. Энэ нь цаашдаа үргэлжлэх магадлалтай гэдгийг цаг уурын судалгаа, тооцооноос харагдаж байгаа юм. Ийм нөхцөлд улсын төсвийн болон гадна дотны зээл тусламжийн нэгээхэн хэсгийг энэ сөрөг үр дагаврыг арилгахад чиглүүлмээр байна. Тухайлбал, өнөөдөр бид бэлчээрийн мал аж ахуйгаар дандаа явах баталгаагүй боллоо. Ийм учраас эрчимжүүлэх шаардлагатай байна улсын төсвийн болоод гадна, дотны зээл тусламжийн нэг хэсэг нь мал аж ахуйг эрчимжүүлэх, хуурай талд боловсроогүй талд муу чанарын үр цацчихаад тэнгэр хур бороо хараад залбираад сууж байдаг энэ газар тариалангаас нэг хэмжээгээр татгалзаж усалгаатай газар тариалан эрхлэх, үрийн шинэчлэл хийх, техникийн шинэчлэл хийх, технологийн шинэчлэл хийх энэ зүг рүү улсын төсвийг хандуулж өгөх нь ач холбогдолтой болов уу гэж бодож байна.

Монгол оронд говь, хангай, хээр талгүй цөлжилт явагдаж байна. Энийг бид нар саармагжуулах бодлогыг төсвийн бодлогын хүрээнд авч үзэх ёстой энд тодорхой зүйл тавигдсан байна лээ тэгэхдээ хангалттай биш байгаа юм ийм учраас улсын төсвийн болон зээл тусламжийн хөрөнгийн нэлээд хэсгийг цөлжилттэй тэмцэхэд хандуулмаар байна. Гэхдээ энийг хангай газар гэж хэлээд баруун бүс, хязгаар нутгийг орхимооргүй байна. Увс нуурын ай савын дархан цаазат газар бол дэлхийн шим мандалд бүртгэгдсэн одоо өвийн сүлжээнд орохоор судлагдаж байгаа онгон дагшин байгаль. Энийг цөлжүүлэхгүй байхад энэ хөрөнгийг нэг хэсгийг чиглүүлэх бодлогыг эрхэм гишүүн та бүхнийг анхаараасай гэж хүсэж байна.

Өнөөдөр Завхан, Ховд аймгийн иргэд Увс аймгийн хар зах дээрээс гурил, будаа, чихэр жимс мэтийн ОХУ-ын баталгаатай уламжлалт бүтээгдэхүүнийг бөөнөөр авч хэрэгцээгээ хангаж байгаа энэ хэрэгцээг энэ бүс нутгийг татвар, гаалийн бодлогоор дэмжмээр байна. Тухайлбал, ОХУ-аас барилгын материал, ер нь баруун бүсээр барилгын материал импортлох асуудлыг татвараас чөлөөлөх юм уу тодорхой хувиар хөнгөлөх асуудал ач холбогдолтой байна. Энэ хязгаар нутагт байгалийн материал хямд олдох юм бол тэр нутгийн өнгө үзэмж өөрчлөгдөж барилгын үйлдвэрлэл сэргэж тэр хэмжээгээр эргээд төсөвтөө эерэг нөлөө үзүүлэхээр магадлалтай гэдгийг эрхбиш тооцох байх энэ үгийг Ховд аймагт Ерөнхий сайдтай уулзах үедээ хэлж байсан энэ талаар тодорхой ахиц өөрчлөлт гарахгүй байна гэсэн ийм зүйлүүдийг хэлье.

Монгол Улсын Ерөнхий сайдыг манай аймагт очих үеэр бид үндсэндээ ганцхан хүсэлт тавьсан юм. Энэ Улаангомын дулааны цахилгаан станц олон жил засвар үйлчилгээ хийгдээгүйгээс дөнгөж хүчин чадлынхаа 40 гаруй хувийг ашигладаг юм. Энийг нэмэгдүүлж Улаангомын хэрэглэгчдийг дэмжих, үнийг хямдруулах, үйлдвэрлэлийг дэмжих зориулалтаар нам даралтын хэд хэдэн зуухыг дулааны нэгдсэн сүлжээнд холбохоор 2.5 км дулааны шугам сүлжээ байгуулах хүсэлтийг тавьсан энд 180-200 сая төгрөгийн зураг төсвийг хийж ирүүл гэсэн тэрийг хийгээд ирүүлсэн байгаа урьдчилсан томьёоллоор 184.5 сая төгрөг хянагдаад явж байсан юм гэтэл энэ маань Их Хуралд орж байгаа энэ хувилбараараа хасагдсан байгаа юм. Ийм учраас Ерөнхий сайдад бид ард түмнийхээ нэрийн өмнөөс тавьсан санал юм судалж үзье, төсвийн хүрээнд зохицуулъя гэсэн ийм үүрэг өгсөн учраас энэ асуудлыг шийдэж өгнө байхаа гэж эрхэм гишүүд та бүхнээс найдаж байна.

Ж.Бямбадорж: -Ховд аймгийн Засаг даргын саналыг сонсоё.

Д.Галсандондог: -Үг хэлэх боломж олгосон явдалд баярлалаа. Юуны өмнө Улсын Их Хурал, Засгийн газраас анхаарал тавьсны үр дүнд бүс нутгийн үзэл баримтлалыг баталж цаашдаа бүс нутгийн хөгжлийг дэмжих хууль гарах гэж байгаа явдал манай ялангуяа хязгаарт оршин суугаа ард иргэдийнхээ үнэхээр энэхүү эрх ашигт нийцсэн ийм шийдлүүд гарч байна гэж үзэж байгаа. Цаашдаа нэлээд олон Улсын Их Хурлын гишүүд асуулт асуух явцдаа үзэл баримтлал дээр нь бүс нутгийн хөгжилтэй холбоотой тэр чиглэлээр хөрөнгө оруулалтын асуудлыг шийдэх чиглэлээр санал нэгдэж байгаа явдалд баяртай байна. Ховд аймгийн хувьд хэд хэдэн асуудлууд байгаа. Ялангуяа бүс нутгийн төвийн чиглэлээр барьсан хэд хэдэн объектууд өнөөдрийн байдлаар үйл ажиллагаа явуулж байгаа. Энэ чиглэлд ашиглалтын асуудал дээр анхаарах шаардлагатай байгаа юм. Тухайлбал, бүсийн оношилгоо, эмчилгээний төвийн зарим зардал энд хараахан тусгагдаагүй байна. Тухайлбал манай аймгийн бүсийн эмчилгээ, оношилгооны төвийн зардлыг тооцож үзэхэд 85.8 сая төгрөг дутуу тусгагдсан байгаа юм энд жишээ нь 2003 онд эмч нарын ажиллах цагийн хөлс, ур чадвар, зэргийн нэмэгдэл гэхэд 38 сая төгрөг, харьяа аймгуудад Засгийн газрын 194 дүгээр тогтоолын дагуу зөвлөх эмч нарын баг явуулан ажиллуулах жилд дундаар 1.2 сая төгрөг, мөн харьяа аймгуудаас ирж хэвтэх болон амбулаториор үзүүлж эмчлүүлэхэд өвчтөний эм, хоолны зардал 41 сая гэх мэтчилэн 80 гаруй сая төгрөг дутуу төсөвлөгдсөн байгаа. Энийг анхаарч үзээч ээ гэж хэлэх байна.

Түүнээс гадна нисэх буудлын ашиглалтын асуудлыг сайжруулах шаардлагатай байгаа. Өнөөдөр том даацын онгоц буух бүрэн бололцоотой нисэх буудал Ховд аймгийн төв дээр байна. Энийг дотоодын болон гадаадын нислэгт ашиглах асуудал онцгой байр суурь эзэлж байгаа энэ дээр Улсын Их Хурал, Засгийн газрын зүгээс анхаараач ээ гэж хэлэх байна. Түүнээс гадна баруун бүсийн эрчим хүчний найдвартай эх үүсвэрийг бүрдүүлэх үүднээс Дөргөний усан цахилгаан станцыг яаралтай барьж ашиглалтад оруулах асуудал онцгой чухал байгаа. Тэгэхээр энэ асуудал маань өнөөдрийг хүртэл төдийлөн сайн ажил эхлэхгүй удаашралтай байгаа явдалд анхаарлаа хандуулахыг Улсын Их Хурлын эрхэм гишүүд, Засгийн газрын гишүүдээсээ хүсэх байна. Дөргөний станцыг барихад ач холбогдолтой хоёр объект Ховдод байгаа. Тухайлбал, 199З оноос хойш баригдаж байгаа манай аймгийн төвд байгаа цементийн үйлдвэр байна. Цементийн үйлдвэр маань 2, З жил орчим баригдаад зогссон. Дараагаар манай Засгийн газрын үед, Улсын Их Хурлын үед асуудлыг шийдэж 779 сая төгрөгийн хөрөнгө оруулалтын асуудал шийдсэн энэ хөрөнгөөр энэ ондоо багтааж ашиглалтад оруулна гэсэн боловч бас хөрөнгийн асуудал тухайн үеийн ханш, мөнгөний зөрүү энэ бүгдээс хамаараад одоогийн байдлаар 300-400 сая төгрөг нэмэх шаардлагатай байгаа. Энэ цементийн үйлдвэрийн дутуу мөнгийг шийдэх асуудалд төсөв хэлэлцэх явцад Улсын Их Хурлын гишүүд маань анхаарлаа хандуулж өгөөч ээ гэж хүсэх байна.

Ингэснээр баруун бүсийн барилгын материалын гол түүхий эдийг үйлдвэрлэдэг болох, цаашдаа баруун бүсэд барилгын үйлдвэр хөгжихөд онцгой үр дүн үзүүлэх юм. Түүнээс гадна Дөргөний усан цахилгаан станц болон баруун бүсэд барих бусад барилга, томоохон объектуудыг барьж ашиглалтад оруулахад цемент үнэхээр чухал байгаа гэдгийг та бүхэн ойлгож байгаа. Энэ цементийг өнөөдрийн байдлаар бид барилгын бусад объектод Дархан хот болон ОХУ-ын Афган, Тувагийн чиглэлээс, мөн Хятад улсаас тээвэрлэж байгаа. Дөргөний станцын томоохон объектыг жишээ нь бүтээгдэхүүнийг тээвэрлэх бололцоо туйлын хүнд юм. Тийм учраас энэ асуудалд эдгээр асуудлуудыг анхаараач ээ. Мөн Дөргөний станцыг барихад цахилгааны эх үүсвэр онцгой чухал байгаа. Тийм учраас Мянгадаас Дөргөний чиглэлд тавих 76 км замын хөрөнгийн асуудлыг нэмэгдүүлж өгөхийг санал болгож байна.

Аймгийн төвд орж ирэх шилжилт хөдөлгөөн ихэссэн. Ингээд аймгийн төвийн Жаргалант сумын 960 хүүхэдтэй сургуулийг барих хөрөнгийн асуудлыг нэмэгдүүлэх тал дээр анхаарлаа хандуулж өгнө үү гэж хүсэх байна.

Ж.Бямбадорж: -Аймгийн Засаг дарга нарт баярлалаа. 

Завсарлага 10 минут

Ж.Бямбадорж: -Дулам гишүүний саналыг сонсоё.

С.Дулам: -Тэгэхээр энэ удаагийн төсөв миний хувийн бодлоор урьд урьдын төсвийг бодохноо аргачлалын хувьд, арга зүйн хувьд нэлээд боловсронгуй болсон, нэг үгээр хэлбэл тохиолдлын өөрчлөлт оруулаад байх шаардлагаар бага болох болов уу гэсэн найдлага төрүүлж байгаа сайн төсөв байгаа гэдэгт эргэлзэхгүй байна. Энэ дээр төсвийг 2003 оны төвлөрсөн төсвийг зохиохдоо баримтлах нэг гол зарчим байх ёстой гэж бодож байгаа юм. Энэ гол зарчим ямар зарчим байх вэ гэхээр зэрэг хөрөнгө оруулалтыг үндсэндээ нэлээн төвлөрүүлж дуусгаагүй объектод зориулах ийм гол зарчмыг баримтлаад ирэх онд цалин, тэтгэврээ 20 хувь төдийгүй, 25 хувь хүртэл нэмэгдүүлэх ийм боломжийг гаргаж өгөх, нөөц бололцоогоо дайчлах ийм төсөв байх болов уу. Бидний Засгийн газрын мөрийн хөтөлбөрт заасан тэр амлалтыг биелүүлэхэд чиглэсэн, дайчилсан ийм төсөв байх ёстой болов уу гэсэн гол зарчмыг баримтлах ёстой гэж би бодож байна.

Энэ төсөвт байгаа зүйлийн талаар тодорхой хоёр, гурван саналыг хэлье. Нэгдүгээрт, 2002 оны 6 дугаар сард батлагдсан Соёлын хуульд нэмэлт өөрчлөлт оруулах хуулийн 21-р зүйлд байж байгаа тэр заалтыг хэрэгжүүлэх, өөрөөр хэлбэл соёлын байгууллагын улсын төвлөрсөн төсөв орон нутгийн төсвөөс өгөгдөх санхүүжилтийг хийхдээ үндсэндээ өөрийн үйл ажиллагааны орлого болон байгууллага иргэдийн хандивыг хасаж тооцдогийг болиулах энэ зарчимдаа хатуу баримталсан төсөв болоосой гэж бодож байна. Энд тодорхой хэдэн байгууллага байгаа манай улсын биднийг соёл урлагийн цангааг гаргаж байдаг хэдэн гол байгууллага Улсын жүжгийн эрдмийн театр, Улсын дуурь бүжгийн эрдмийн театр, Улсын төв номын сан, Улсын үндэсний түүхийн музей, Улсын цирк гэсэн хэдэн тодорхой байгууллагуудыг үндсэнд нь үйл ажиллагааны орлогыг битгий хасаж тооцоосой энэ талаар түрүүн Улаан сайд миний асуултад маш тодорхой маш зөв хариулт өгсөн энд баяртай байгаа Санхүү, эдийн засгийн яамныхан маань энэ тал дээр сайн ажиллаасай гэж бодож байна.

Хоёрдугаарт, миний түрүүний хэлсэн санаатай уялдаатай өөрөөр хэлбэл бид хөрөнгө оруулалтыг тодорхой том объектод хандуулах, төвлөрүүлэх гэсэн энэ ойлголтын үүднээс жишээлбэл Баянтээгийн дулааны цахилгаан станцын ажлыг 2003 оноос эхлэх энэ байдалд шилжүүлбэл ямар вэ. Тухайлбал, 2004 оны төсөөлөлд байж байгаа Баянхонгор аймгийн Баянтээгийн дулааны цахилгаан станцтай холбох 90 км-ын эрчим хүчний шугамын 1 млрд 100 сая төгрөгийг 2003 онд нь угтуулж тавьсан байвал бидний ажил ирээдүйд хандсан зүйл болох болов уу гэсэн ийм саналыг хэлэх байна.

Гуравдугаарт, үндсэндээ Баянхонгорын төвд байгуулах гэж байгаа шинэ сургуулийг 2003 онд төсөвлөвөл ямар вэ гэсэн ийм тодорхой гурван саналыг хэлье гэж бодсон юм.

Ж.Бямбадорж: -Ганбямба гишүүний саналыг сонсоё.

Н.Ганбямба: -Хамгийн гол нь Засгийн газрын мөрийн хөтөлбөрийн хэрэгжилтийн хугацаа яг ний нуугүй хэлэхэд 1 жил хагасын хугацаанд хийх гол баримт бичгүүдийг хэлэлцэж байгаа. 2003 он бол одоогийн Засгийн газрын үйл ажиллагааны хөтөлбөр хэрэгжих ямар түвшинд очих вэ гэдгийг зааж харуулах гол баримт бичиг бол төсөв, мөнгөний бодлого, Үндсэн чиглэл гурав байх ёстой. Тийм учраас маш хариуцлагатай жилийн ийм баримт бичгүүд хэлэлцэж байгаа гэдгийг нэгдүгээрт хэлье.

Хамгийн гол нь дотоодын нийт бүтээгдэхүүний үйлдвэрлэлийг 5.2 хувьд хүргэнэ гэж байгаа сонгуулиар 2004 оны хагас жилийн дүн ч гараагүй урьдчилсан байдлын гэсэн ийм үзүүлэлтээр хэлэлцэгдэх ард түмэндээ мөрийн хөтөлбөрөө танилцуулах ийм хугацаа байж байгаа. Тэгэхээр хамгийн гол нь болж өгвөл 2002 оны жилийн эцсийн эцсийн дүнгээр дотоодын нийт бүтээгдэхүүний үйлдвэрлэлийг 6 хувьд хүргэж байж сонгуулийн ард түмэндээ өргөн барьсан мөрийн хөтөлбөрийн хэрэгжилтийг дүгнүүлэх ийм хариуцлагатай үе гэж үзэж байна. 

Би ганцхан зүйл дээр шүүмжлэлтэй хандахыг хүсч байгаа юм. Олон улсын валютын сан, Дэлхийн банк НҮБ-ын санхүүгийн системийн байгууллагууд энэ байгууллагуудын зээл тусламжийн дэмжлэгтэйгээр хөгжиж байгаа орнууд эдийн засгаа хөгжүүлэхэд хамгийн гол түлхэц болж байгаа зүйл нь энэ мөн. Гэтэл өнөөдөр ОУВС-аас тавьж байгаа нэг айхтар загвараар тулгаж байгаа энэ шаардлага үнэхээр Монголын хөрсөнд буухгүй байна гэж хэлмээр байна. Энэ ганцхан Улсын Их Хурлын гишүүн Ганбямбын байр суурь болохоос биш Улсын Их Хурлын байр суурь бишээ гэдгийг ойлгох байх. Өөрөөр хэлбэл мөнгөний нийлүүлэлтийг 15 хувиас хэтрүүлж болохгүй гэсэн ийм шаардлагыг тавьж байгаа. Гэтэл өнөөдөр мөнгөний нийлүүлэлт нэмэгдээд 20 гаруй хувьтай явж байхад сонгуулийн үеийн мөнгөний ханш уналтыг 2 дахин бага хэмжээнд болгож чадсан. Өөрөөр хэлбэл олон улсын валютын сангийн тавьж байгаа шаардлагын хэмжээнд байсан бол өшөө мөнгөний нийлүүлэлт бага хэмжээнд байж банкнуудын зээлийн хүү өндөр хэмжээнд байх ёстой. Өнөөдөр зээлийн хүү өсөхгүй байгааг мөнгөний нийлүүлэлтийг нэмж байж энэ асуудлыг шийдэх ёстой гэтэл ОУВС-ийн тавьж байгаа шаардлага яг Монголын хөрсөнд буухааргүй ийм хатуу шаардлага, загвар тавьж байна гэж хэлж байна. 

Нөгөөтэйгүүр цалинг 20 хувиар дунджаар нэмж байхад ОУВС энэ шаардлагыг бас зөвшөөрөхгүй сурагтай байгаа. Өөрөөр хэлбэл дотоод эх үүсвэрээр гаргаж ирж тэр эх үүсвэр нь яг ямар эх үүсвэрээр цалин нэмэх гэж байна вэ гэдэг асуудлыг тавьдаг бололтой юм. Бид нарийндаа эдийн засгийг эрүүлжүүлэх алхам авч явуулсны үр дүнд энэ нийгмийн социал хүрээнийхээ арга хэмжээг авч явуулахаас өөр аргагүй байгаа. Гэтэл бид цалин нэмэх мөрийн хөтөлбөрт заасан хэмжээндээ хүртэл цалин нэмэхээс өөр арга байхгүй. Гэтэл ОУВС энийг эсэргүүцэж тавьж байгааг би хувьдаа шүүмжлэлтэй хандаж байна. Өөрөөр хэлбэл Монгол хөрсөндөө бууж байгаа хэмжээнд эдийн засгаа эрүүлжүүлэх алхмыг хийх ёстой гэж бодож байна. Энэ мөнгөний хатуу бодлого хэтрэх юм бол эдийн засгаа хатингаршуулах ийм сөрөг үр дагавартай гэдгийг хаа хаанаа мэдэж байгаа. Явж явж  худалдан авах чадвар бага байна гэдэг чинь Монгол эдийн засгийг борцлох ийм л сөрөг үр дагавартай тийм учраас цалин нэмэх энэ мөнгөний бодлого дээр ОУВС-аас тавьж байгаа энэ хатуу шаардлагыг уян хатан хүлээж авах ёстой болов уу гэж хувьдаа үзэж байна.

Эцэст нь тойрогтоо холбоотой нэг асуудал түрүүчийн асуултан дээр тавьсан ахмад уурхайчдын нөхөн олговрын асуудлыг даруй шийдэж өгөөч ээ гэдэг асуудлыг Засгийн газарт хандаж тавьж байна. Нийгмийн хамгаалал, хөдөлмөрийн яам, Үйлдвэр, худалдааны яамны ажлын хэсэг даруй энэ дүгнэлтээ оруулж ирж энэ төсөв хэлэлцэж байхад энэ асуудлыг шийдэж өгнө үү гэсэн ийм хүсэлтийг тавьж байна.

Ж.Бямбадорж: -Цэрэнжав гишүүний саналыг сонсоё.

Л.Цэрэнжав: -2003 оны төсөв, Үндсэн чиглэл маш хариуцлагатай ярьж батлах ёстой. Бид сонгуулийнхаа мөрийн хөтөлбөрийг биелүүлэх, хэрэгжүүлэхэд гол шийдвэрлэх он бол үлдэж байгаа 2003 он байна. Тийм учраас манай Их Хурлын гишүүд, Засгийн газар 2003 оны төсөв төлөвлөгөө, үндсэн чиглэл дээр гоц анхааралтай хандаж батлах ёстой гэж үзэж байгаа.

Засгийн газрын мөрийн хөтөлбөр, Намын мөрийн хөтөлбөрт орсон бүх арга хэмжээнүүд ач холбогдолтой, улс төрийн цаанаа утга агуулгатай цөмөөрөө л авч хэрэгжүүлэх арга хэмжээнүүд энийг ойлгож байна. Үүн дотроос тэргүүлэх чиглэлтэй, ач холбогдолтой энэ заалтуудыг хэрэгжүүлэх талаар Засгийн газар үлдсэн хугацаанд дорвитой арга хэмжээ авах шаардлагатай байна.

2000 оны сонгуульд орж байхад 4, 5 аймаг дизель станцтай байсан. Энэнээс Хөвсгөлөөс бусад нь ямар нэгэн хэмжээгээр санхүүгийн эх үүсвэр нь шийдэгдсэн гэрээ хэлцэл хийгдсэн гадаадын санхүүгийн эх үүсвэртэй болжээ. Өнөөдөр Хөвсгөл аймаг хамгийн олон хүн амтай, хамгийн том аймаг гэсэн хэдий боловч Засгийн газрын мөрийн хөтөлбөрт орсон Шаргайтын цахилгаан станцыг барих асуудал Засгийн газрын шийдвэрээр өөрчлөөд Эрдэнэтээс Мөрөн рүү татах ийм Засгийн газрын 143 дугаар тогтоол гарсан. Өнөөдрийн байдлаар бид нарын сонгуулийн хугацааны бараг З жил ардаа орох нь энэ өнөөдрийн байдлаар дорвитой шийдвэр гарч чадаагүй байна. Энэ Хөвсгөл аймгийн ард түмний хүсэн хүлээж байгаа, мөн 2000 оны сонгуульд энэ Засаг төр энэ асуудлыг шийднэ гэж манай Хөвсгөлийн ард түмэн сонголтоо хийсэн. Ийм учраас энэ асуудлыг шийдэхгүй бол 2004 он нэлээн хүндрэх ийм байдалтай байгааг манай Засгийн газар сайн ойлгож манай Санхүү, эдийн засгийн яам, Дэд бүтцийн яам онцгой ач холбогдол өгч 2003 онд энийг хэрэгжүүлэх, санхүүгийн эх үүсвэрийг олох, гүйцэтгэгчийг олох тал дээр онцгой анхаарч ажиллах байхаа гэж найдаж байна.

Хоёрдугаарт, энэ 2003 оны төсөв бол төрийн сангийн нэгдсэн тогтолцоо өнгөрсөн жилээс шилжсэн нэлээн төлөвшиж байна. Энэ оны 1 дүгээр сарын 1-нээс төсвийн байгууллагын удирдлага санхүүжилтийн хууль одоо хэрэгжиж эхлэх нь. Төсвийн тогтолцоо, төсвийн хууль маань тэс өөр болж ирж байна. Энэ оны төсвөөс өгсүүлээд салбар, салбараараа төсөв батлагдахаар болж байна. Ийм учраас энэ оны төсөв ер нь Төсвийн байгууллагын удирдлага, санхүүжилтийн хууль анх удаа Монголд хэрэгжиж байна, алдаа оноо гарч болно тийм учраас энэ чуулганы индэр дээрээс салбарын яамдууд орон нутгийнхаа Засаг дарга нартай маш холбоотой, ойр ажиллаж бага хохиролтой, бага алдаатайгаар 2003 онд салбарынхаа төсвийг орон нутагтаа хэрэгжүүлэх тал дээр онцгой анхаараач ээ гэж хүсэж байна. 

Мэдээж аймгийн дарга нар салбаруудынхаа яамтай гэрээ хийгээд аймаг, орон нутгийнхаа хурлаар баталж энэ орон нутгийн төсөв төлөвлөгөө батлагдах байх гэж найдаж байна. Энэ жил шилжилтийн маягтай төсөв төлөвлөгөө, орон нутгийн төсвийг батлах ийм бололцоотой байх гэж үзэж байна.

Асуулт, хариултын явцад гарч байна ер нь төвлөрсөн төсөв, Үндсэн чиглэл батлахаас гадна 2000 оны Их Хурлын сонгуулийн дараа 10, 11 дүгээр сард орон нутгийн сонгуулиуд болсон. Орон нутгийн сонгуулиудад манай орон нутгийн намын байгуулага өөрийн мөрийн хөтөлбөртэй оролцсон мөн олон шийдвэрлэх асуудлыг дэвшүүлж тавьсан энэ дээр манай салбарын яамд нэгэнт төсвийг салбарын яамдад төвлөрүүлж байгаа учраас энэ орон нутгийн мөрийн хөтөлбөрийг хэрэгжүүлэхдээ ажлаа нягт уялдуулах, мөн түрүүн Санхүү, эдийн засгийн сайд асуулт, хариултад ярьж байсан төсөвт төвлөрүүлэх орлогоос давсан тохиолдолд ерөнхийлөн захирагчтай Санхүү, эдийн засгийн яамтай зөвшилцөөд орон нутгийнхаа тулгамдсан асуудлыг шийдэх бололцоотой гэж хариулт өгч байсан тийм учраас энэ орон нутгийн төсөв төлөвлөгөө давж байгаа, татварын орлого давж байгаа орон нутгийн нөхдүүд шуурхай ажиллаж орон нутгийн өмнө тулгамдсан асуудлаа төсвөөс давсан орлогынхоо зарим эх үүсвэрээ Санхүү, эдийн засгийн яамтайгаа тохирч энэ орон нутгийнхаа сонгуулийн мөрийн хөтөлбөрийг хэрэгжүүлэх тал дээр тодорхой ахиц гаргаж ажиллах байхаа гэж найдаж байна.

Ж.Бямбадорж: -Цэвээнжав гишүүний саналыг сонсоё.

Д.Цэвээнжав: -Тэгэхээр 2003 он бол Монгол Улсын хувьд одоогийн Засаг төрийн эрх барьж байгаа бид бүхний хувьд ч гэсэн үнэхээр шийдвэрлэх жил гэдэг нь ойлгомжтой. Шийдвэрлэх жил гэж байгаагийн учир бол нэг нь сонгуульд орохдоо авсан амлалт, Засгийн газрын үйл ажиллагааны мөрийн хөтөлбөрт туссан тэр зорилтуудыг бид 2003 онд үндсэндээ бүрэн хэрэгжүүлэх нөхцөл боломжийг бүрдүүлсэн ийм байх шаардлагатай гэдэг үүднээс хэлж байгаа юм. Ингээд үзэхээр зэрэг 2003 оны төсөв бидний хүссэн хэмжээнд тийм их хангалуун байх боломж бүрдэж чадахгүй байна энэ аргагүй байх. Ийм учраас 2003 оны төсвийг арвилан хэмнэх уриан дор зохион байгуулж хэрэгжүүлэх шаардлагатай гэдгийг юуны өмнө хэлмээр байна. Энэ үүднээс дараахь 2, З саналыг зориуд санал болгож байна.

Нэгдүгээрт, улс төрийн шийдэлд хүрэх асуудал гэж үзэж байгаа цалин, тэтгэвэр, тэтгэмжийг бид 20 хувь нэмэгдүүлнэ гэж байгаа энэ саналыг энэнээс илүү хэмжээгээр нэмэгдүүлэх шаардлагатай гэж үзэж байгаа юм. Яагаад гэвэл бид 2003 онд цалин, тэтгэвэр, тэтгэмжийг энэнээс илүү 20-иос илүү хувиар нэмэгдүүлж байж 2004 онд үндсэн зорилтоо хангах ийм бололцоотой энэ нийт хүмүүсийн сэтгэл зүйд шууд нөлөөлөх ийм асуудал. Нөгөө талаар цалин, тэтгэвэр, тэтгэмжээр амьдарч байгаа тэр хүмүүсийн амьжиргааны түвшинг дээшлүүлэх ийм чухал асуудал учраас энэ улс төрийн шийдэлд хүрэх асуудал гэж үзэж байгаа юм. Ингэж хүргэхийн тулд хөрөнгийн хуваарилалтын асуудалд онцгой анхаарч үзэх шаардлагатай гэж үзэж байна. Энэ дээр ялангуяа хөрөнгө оруулалтыг 2003 оны хувьд хэт их жижигрүүлсэн, олон салаа, салбарт цацсан хэт жижиг зүйлд хуваарилах гэсэн ийм оролдлогыг агуулсан ийм төсөв болсон байна. Ийм учраас хөрөнгө оруулалтыг З9 тэрбум төгрөгийн хэмжээг 30 тэрбумаас хэтрүүлэхгүй хэмжээнд барих зарчмыг баривал яасан юм бэ.  Ингэж эндээс хэмнэж гарч ирж байгаа 9 тэрбум төгрөгийг цалин тэтгэврийг нэмэгдүүлэх чиглэлд аль болохоор зориулбал зохистой юм биш үү.

Ер нь 2004 он ард түмэн дүгнэхдээ аль нэг суманд эрчим хүч хүргэх шугам татсан уу, үгүй юу гэдгээр дүгнэх үү улс орны хэмжээгээр цалин тэтгэврийг нэмэгдүүлнэ гэсэн амлалтаа хангахад анхаарав уу гэдгээ бодож үзэх байхаа гэж бодож байна.

Хоёрдугаарт, би үдээс өмнө асуултандаа асуусан Монгол Улсад нийгмийн хамгааллын хоёрхон чиглэлийн том арга хэмжээ байгаа. Энэ нийгмийн даатгал, нийгмийн халамжийн арга хэмжээ. Гэтэл нийгмийн даатгалын тогтолцоо өнөөдөр тэр бүр цаг үетэйгээ уялдаж боловсронгуй болж чадахгүй байна. Үүнээс болоод аж ахуйн нэгж байгууллагууд нийгмийн даатгалын шимтгэл өндөр хувиар төлж байгаагаас болж дургүйцэх, түүнээс зугатах ийм хандлага илэрхий гарч ирлээ энэ байдлыг өнөөдрийн үйлчилж байгаа хуулийн хүрээнд шүүхийн байгууллагууд түүнийг нь зөв зүйтэй гэсэн ийм дүгнэлтийг гаргаж ирж байна. Энэ байдлыг манай төр, засаг анхааралдаа авч үзэж үүнийг яаралтай зохицуулахгүй бол цаанаа даатгуулагчдын эрх ашгийн асуудал айхтар хохирч болох ийм хандлагатай байна.

Өнөөдөр аж ахуйн нэгж байгууллага зөвхөн тухайн иргэдэд улсад төлж байгаа тухайлбал нийгмийн даатгалын шимтгэл төлж байгаа 20 хувиасаа 10 хувийг даатгуулагчдын цалин нэмэгдүүлэх байдлаар маргааш тэр хүний нийгмийн хамгааллын баталгааг алдагдуулсан ийм зохисгүй шийдвэр гаргаж хэрэгжүүлж эхэлж байна. Энэ байдлыг бид анхааралтай авч үзэж энэ төсөв хэлэлцэх хугацаанд яаралтай шийдэхгүй бол болохгүй байна энэ чиглэлээр төсөвтэй уялдуулж өргөн баригдсан хуулиудын дотор ийм хууль байхгүй байна өглөө Батбаяр сайд Хөдөлмөрийн хуулинд нэмэлт өөрчлөлт оруулах маягаар шийднэ гэж хэлсэн үүнийгээ яаравчлах хэрэгтэй байхаа гэж хэлмээр байна.

Төсвийн зарлагын алдагдал хэт өссөн байна. Бид төсвийнтодотголыг хэдхэн сарын өмнө хэлэлцээд дотоодын нийт бүтээгдэхүүний хэмжээнд алдагдлыг 5.8 хувь байхаар баталсан. Гэтэл одоо орж ирж байгаа төслөөр 7.7 хувь байна. Энэ алдагдлын хэмжээг бид буулгахад анхаарах ёстой гэж үзэж байна. 

Ж.Бямбадорж: - Даваацэдэв гишүүний саналыг сонсоё.

Л.Даваацэдэв: -2002 оны төсөв хэлэлцэж батлахад шийдэж гаргасан хөрөнгө оруулалтын жагсаалтын богино хугацааны төсөөлөлд тусгагдаж олон нийтэд зарлагдсан нийгмийн хүлээлт үүссэн объектуудыг заасан хугацаагаар нь 2003 оны төсөвт суулгамаар байна. 2003, 2004 оны төсөөлөлд. Төлөвлөж амлаж нийтэд зарласан зүйлийг өөрчилж хойшлуулж олон түмний өмнө Засгийн газрынхаа нэр хүндийг унагах шаардлагагүй юм. Тийм учраас үүнийг зарчим болгоё гэсэн ийм саналтай байна. 

Хоёрдугаарт, төрийн сангийн нэгдсэн тогтолцоонд шилжиж түүнийг хэрэгжүүлж эхэлсэн төсвийн байгууллагын удирдлага санхүүжилтийн тухай хууль батлагдан хэрэгжиж эхлэх гэж байгаа энэ төсвийн удирдлагын шинэчлэлтэй холбоотой, ялангуяа түүнийг зориудаар гуйвуулан тайлбарласан яриа хөөрөө их байгаа. Төсөв хэлэлцэх явцад гарч байгаа асуулт хариулт хаврын чуулганы завсарлагаанаар биднийг орон нутагт ажиллаж байх үеэр төсөвт байгууллагын ажилтнуудын тавьж байсан энэ чиглэлийн асуудлуудыг нотолж байна. Эд нар юу гэж ярьж байсан бэ гэхээр төвийн болон салбарын удирдлага, орон нутагтай хэрхэн уялдаж ажиллах нь ойлгомжгүй байна. Орон нутгийн удирдлагын эрх мэдэл хэт хязгаарлагдах нь яамдын түшмэдийн хүнд суртал улам нэмэгдэх таатай орчин бий болох нь, орон нутагт асуудлыг хурдан уян хатан шийдвэрлэх боломж муудах нь өөрийн тавьсан зорилго, дэвшүүлсэн хөтөлбөрөө хэрэгжүүлэх боломжгүй болох нь гэсэн асуудлуудыг тавьж байсан өнөөг хүртэл энэ нэг мөр ойлголтод хүрээгүйг харуулж байна. Төсөв хэлэлцэх явцад болон баталсны дараа семинар, сургалт зохион байгуулагдах юм байна үүнийгээ ойлголцох байх гэж бодож байна.

Энд нэг зүйлийг хэлэхгүй байж болохгүй юмаа гэж бодож байна. Засгийн газрын кабинет ч байдаг юм уу яамдууд байдаг юм уу орон нутгийн захиргаа, төрийн үйлчилгээний нэгж байгууллага хүртэл бүхэлд нь энэ төсвийн удирдлагыг хэрэгжүүлдэг нэг байгууллага байна гэж авч үзвэл энэ байгууллагын дотоодод дээр хэлсэн шалтгаануудаар байгууллагын дотоодын эсэргүүцлийн шинж тэмдэг бий болчихоод байгааг бид анзаарахгүй байж болохгүй. Өөрөөр хэлбэл хүмүүс маань идэвхгүй үйл ажиллагаанд оролцох идэвх суларсан ийм байдал үүссэн байж магадгүй үүнийг бид нар анхаарах ёстой юмаа гэж төсөв хэлэлцэж байгаатай холбогдуулан хэлмээр байна.

Ж.Бямбадорж: -Бадам гишүүний саналыг сонсоё.

Ш.Бадам: -Засгийн газрын үйл ажиллагааны хөтөлбөрийн биелэлт дүгнэгдэх хугацаа талаасаа өнгөрөөд явж байгаа учраас энэ оны төсвийн төлөвлөлт онцгой ач холбогдолтой. Тэнд заасан тодорхой юм руу бидний хөрөнгө чиглэгдэж хаягдах учиртай. Энэний хамгийн гол юм бол Цэвээнжав гишүүний хэлдэг үнэн л дээ. Цалин, тэтгэврээ 2 дахин нэмсэн үү, үгүй юу гэж. Тийм учраас тэр лүү хаях мөнгийг бид одооноос бодож нэлээн сайн зохицуулалт хийх шаардлагатай юм болов уу, 2004 онд хичнээн тэрбум төгрөгийн хөрөнгө оруулалтанд оруулав гэж биднээс асуухгүй шүү дээ. Цалин тэтгэврээ 2 дахин нэмсэн үү, бүх сургуулиа зассан уу, бүх сургуулиа компьютержуулсан уу гээд эмзэг бүлгийн талаар тавьсан ард иргэдийн өөрсдийнх нь амьдралтай холбоотой юмыг шууд асууна. Тийм учраас энэ дээр яригдаж байгаа зүйлийг нэлээн онцгой анхаарч тэр тал руу төлөвлөлтийнхөө зүйлийг хайрцаг эвдэрчихнэ гэлгүйгээр зоригтой хийх юмнуудыг хиймээр байна гэж хэлмээр байна.

Хоёрдугаарт, асуултаараа хэлсэн л дээ Мянганы зам гэж яриад байгаа олон түмний анхааралд өртөж, зүрхэнд нь хүрч байгаа юм бол Мянганы зам мөн л дөө. Мянгуужингийн үлгэр биш болох нь ээ гээд. Гэтэл зүүн бүсийн аймгууд энэ тал дээр нам жим байгаа юм. Өнөөдөр Хэнтий аймгийн нутаг дээр ямар ч зам байхгүй. Дорнодын нутаг дээр, Сүхбаатарын нутаг дээр хийгдэж байгаа ажил байхгүй байгаа. Багануурын зам хэдэн жил яригдсаны эцэст төсвийн бус хөрөнгөөр явж байгаа эд шүү дээ тэгээд 20-иод км-ын зам. Одоо Сүхбаатарынхан Багануураар явахаа больсон шүү дээ. Баруун хойд аймгаар яваад ирж байгаа улсууд хэлж байна. Энэ ер нь их сайхан ажил болж байна гээд гэтэл зүүн гурван аймаг энийг мэдэхгүй байгаа юм. Тийм учраас энэ жилийн төлөвлөлтөнд Мянганы замд зарах 4, 5 тэрбум төгрөгнөөсөө зүүн тийш нь хуваарилаач ээ. Тэр баруун хойшоо дөрвөн чиглэлээр замын ажил томоор явж байна шүү дээ тэр дөрвөн чиглэлийн зам дээр хамаг бүх хөрөнгө техник тэнд хаягдаад ажил оволзоод байхад зүүн талдаа юу ч байхгүй байгаа асуудал анхаарал татах асуудал мөн энэ таван бүсээс зүүн бүс чинь энгэрийнх нь юм уу, өврийнх нь юм уу, хормойных нь юм уу гэж ингэж хандаж болохгүй.

Тийм учраас энэ рүү хөрөнгө гаргаасай билээ, одоо энэ хайрцагт алга байна одоо төлөвлөж дараагийн жинхэнэ хэлэлцээд эхлэх үед тодорхой хөрөнгө гаргах шаардлагатай гэж бодож байна.  Энэ бол бүсчилсэн хөгжлийн үзэл баримтлалтайгаа ч холбоотой, манай Засгийн газрын үйл ажиллагааны холбоотой асуудал юмаа.

Дараагийн асуудал би асуултаараа хэлсэн шинээр хөрөнгө оруулалтад их хөрөнгө зарахаасаа бид нар дуусаагүй төрийн үхмэл хөрөнгөнүүдээ бушуухан ажилд оруулж авах хэрэгтэй байна л даа. Ганц нэгээр нь явж байна энэ дээр аль аймгийн нутагт, аль хаана 1990 оноос зогссон барилга байгууламж байна уу тэрийг бүртгэж байгаад зарахыг нь зараад хэдэн төгрөг олж авах хэрэгтэй байна, өөрөө төсвөөсөө мөнгө гаргаад хийхийгээ хийх шаардлагатай байна гэсэн ийм зүйлийг хэлмээр байна.

Дараагийн нэг анхаарах асуудал бол татварын хөнгөлөлт, чөлөөлөлтийг багасгана гэж бид ярьж байгаа юм тийм хуулиа гаргаж байгаа юм. Тэгсэн мөртлөө Их Хурлаар орж ирж байгаа хууль бүхэн дандаа гааль, татвараас чөлөөлнө гэсэн юм орж ирж байгаа одоо бид нэг хууль гаргах гээд хариугүй гардагийн даваан дээр 2.4, 5 тэрбум төгрөг, З шахам тэрбум төгрөгийг татвараас чөлөөлнө гээд тэр ч хөөрхий, энэ ч хөөрхий гээд эцсийн эцэст нь тэр нэг компаний эрх ашиг юм уу, нэг хувь хүний эрх ашиг юм уу, хаагуур нь лобби нь давхиж байгаад 2, З тэрбум төгрөгийг төсөвт оруулахгүйгээр лоббидож байгаа нь мэдэгдэхгүй ингээд яваад байгаа юм. Тийм учраас бид нар татварын хөнгөлөлт, чөлөөлөлтийг байхгүй болгоно гэж байгаа бол тэрийгээ яс барих ёстой шүү дээ.

Тийм учраас татварын хөнгөлөлт, чөлөөлөлтийг багасгана гэдэг энэ заалт чинь хэрэгжих юм уу, үгүй юу гэдэгт эдрээтэй байгаа юм. Тийм учраас энэ дээр яс бодлогоо барьж байж төсвөө бүрдүүлж тэр айхтар цалин тэтгэврийг нэмэх асуудлынхаа давааг давахгүй бол хөнгөлөлт, чөлөөлсөөр байгаад эцсийн эцэст мөнгөгүй улс яаж тэрийгээ нэмэх юм бэ 2004 онд ингэж байгаад ойчно шүү гэдэг ийм асуудлыг бид нар дотроо бодож явахад илүүдэхгүй байх гэж бодож байна.

Төрийн ордны шинэчлэлт, засвар гээд олон жил ярьж байгаа. Жил жилийн төсөв ярих бүрт яриад эцсийн эцэст ганц 100 сая төгрөгтэй хоцордог. Тийм учраас энэ дээр дорвитой юм хийх талаас ахиухан бодвол яасан юм бэ. Энэ жил юу хийх юм, ирэх юу хийх юм бэ ингэж байгаад энэ асуудлаа шийдмээр байна. Хөөрхий хөөрхий гэсээр байгаад эцсийн эцэст шийдэж чадахгүйгээр их олон жил боллоо гэсэн ийм хэдэн зүйлийн саналыг хэлэх гэсэн юм.

Ж.Бямбадорж: -Эрдэнэбилэгт гишүүний саналыг сонсоё.

Б.Эрдэнэбилэгт: -Тэгэхээр энэ оны төсөв шахуу төлөвлөгджээ. Энийг дандаа муу талаас нь, буруу талаас нь хэлээд байх юм надад алга боломжийнхоо хэмжээгээр төсөвлөж төлөвлөсөн юмнууд байна. Тухайлбал, хөдөлмөр эрхлэлтийн дэмжих сангийн хөрөнгийг нэмэгдүүлсэн байна. Ажлын байр бий болгох, ялангуяа ажилгүй залуучуудыг ажлын байраар хангахад нь дэмжлэг туслалцаа үзүүлэх зүйлүүд өнгөрсөн оныхоос нэмэгдэж. Говийн болон алслагдсан бүсийн салбарт ажиллаж байгаа улсуудын багш нарын нэмэгдэл цалин бий болгохоор өнгөрсөн жил хүсэлт тавьж байсан Төсвийн байнгын хороон дээр энэ нэмэгдэж орж ирсэн байна гэх зэрэг олон асуудлууд төсөвт орж ирсэн байгааг бид олж харж байна. Гэхдээ бодмоор зүйлүүд байна.

Өөрөөр хэлбэл мөрийн хөтөлбөрийг хэрэгжүүлэхтэй холбогдож ард үлдээд байгаа, хүлээгдээд байгаа юмнууд байна. Бид мөрийн хөтөлбөртөө тодорхой заасан бүх сумдуудын сургуулийг засварлана, эмнэлгийг засварлана, бүх сумдуудад халуун устай болгоно гээд бүгдийг заасан. Өвөрхангай аймагт гэхэд тухайлбал манай тойргийн 6 суманд ямар ч халуун ус байхгүй, ямар ч сургуульд нь засвар хийгээгүй, дотуур байранд нь засвар хийгээгүй бахь байдгаараа явж байгаа юм. Тэгэхээр зэрэг энэ юмнууд руу орж ирж байгаа, төлөвлөгдөж байгаа хөрөнгийг хаана ямар салбарт, ямар аймгуудад хийгдээгүй байна гэдгийг манай салбар хариуцсан сайдууд маань энэ дээр бас нэлээн цаашдаа бодож хуваарилалтынхаа асуудал дээр анхаарах ёстой гэж бодож байна.

Бид бөөний худалдааны сүлжээ, түүхий эд бэлтгэлийн нэгдсэн тогтолцоотой болно гэж мөрийн хөтөлбөртөө заасан байдаг. Энэ салбарт төлөвлөгдөж байгаа хөрөнгө алга байна. Энийг яах юм бэ. Худалдаа, үйлдвэрийн яам хариугаа нэлээд үнэхээр энийг чадахгүй байна гэдэг бол хэлээд энийг ярихаа болих хэрэгтэй л дээ. Ийм учраас Засгийн газар дээр энийг ярьж хөрөнгөө олж авч чадаагүй юм уу, эсвэл ерөөсөө энийг хийхгүй гэж үзээд байгаа юм уу энэ чинь ойлгогдохгүй байна шүү дээ. Ийм учраас ийм зүйлүүдийг бид нар дараагийнхаа шатны хэлэлцүүлэг дээр анхаарч үзмээр юмнууд байна.

Замын сан, би Бадам гишүүнтэй эсрэг саналтай байна. Бид Мянганы зам барина гэж Засгийн газрын үйл ажиллагааны хөтөлбөрт тусгаж орж ирээгүй манай намын сонгуулийн мөрийн хөтөлбөрт. Бид энэ бүтээн байгуулалтын том ажлыг барьж авч эхлүүлсэн. Бид нар Өвөрхангай аймагт явж байхад манай тойргийн хөгшин тэгж байна л даа та нар энэ том ажлыг эхлүүллээ, энэ ажлыг ингэж сайхан ажил явуулж байгаад бахархаж байна энийг цааш цаашдаа 20 жил үргэлжлэх хугацаатай гэж хэлж байгааг ойлгож байна. Энэнээс гадна та нар мөрийн хөтөлбөртөө тусгасан Арвайхээр, Ховдын замын асуудал чинь орсон байгаа шүү тэрүүн дорвол хөрөнгө оруулалтын хэмжээ, хийж байгаа ажил чинь байхгүй байна шүү гэж асуугаад байгаа юм. Гэтэл төсвөөс харахад замын сангийн болон төвлөрсөн төсөв, бондын хөрөнгийн 51 хувийг Мянганы замд оруулна гэж заагаад харин 8 хувийг мөрийн хөтөлбөрт заасан замд оруулна гэж эсрэг талд нь хэлээд байгаа юм. Тэгэхээр би зүүн талд тавих гэж байгаа Мянганы замын асуудал бишээ тэр мөрийн хөтөлбөрт тусгагдсан баруун талынхаа замын асуудал руу хөрөнгө оруулалтаа илүү хаях нь зүйтэй болов уу гэж бодож байна. Энийг иргэд, сонгогчид энийг хэлээд байгаа юм. Тэр хөгшид юу яриад байна вэ гэхээр зэрэг мөрийн хөтөлбөрөө эд нар маань хэрэгжүүлээсэй энэ ажлууд нь яваасай гэдэг талаас хэлж байгаа болохоос биш бидний бүтээн байгуулалтыг эсэргүүцэж хэлсэн үг биш гэж ойлгож байгаа юм.

Эдгээр зүйлүүдийг бид бодож дараагийн хэлэлцүүлгийн үед бодмоор байна. Хөрөнгө оруулалтын чиглэлд тавьж байгаа Өвөрхангай аймгийн Уянгын сургуулийн асуудлыг Сугар гишүүн асуусан. Он дамжсан барилгууд байгаад байх юм бол хөрөнгө оруулалтын үр ашиг алдагдана түрүүчийн бий болгосон зүйлүүд байхгүй болно. Тухайн аж ахуйн нэгж барьж байгаа байгууллагатай тохироод хөрөнгө оруулалтыг өөрийнхөө боломжоор хийчих гэж байгууллагад нь ярьж тохирч байгаа гэж байна. Ний нуугүй хэлэхэд энэ тухайн аж ахуйн нэгж нь хэр хөрөнгөтэй юм бол доо би ойлгохгүй байгаа юм. Өвөрхангай аймгийн Уянгыг барьж байгаа компаний хөрөнгө роуулалт нэлээн хүнд байгаа гэдгийг би мэдэж байгаа. Гэтэл манай санхүүгийн нөхдүүд боломжтой гэж үзэж байгаа нөхдүүд барьчихна гэж ойлгоод байгаа би энийг ойлгохгүй байгаа. Тийм учраас том барьж байгаа объектуудыг шахаад бид нар ашиглалтад оруулах ёстой энэ асуудал руугаа түлхүү хөрөнгөө хийвэл яасан юм бэ гэж бодож байна.

Ж.Бямбадорж: -Оюунбаатар гишүүний саналыг сонсоё.

Ц.Оюунбаатар: -Би та бүхний анхааралд ганцхан асуудал хандуулъя. Гурван жил энэ танхимд ярьж байгаа. Монгол Улсын ирээдүйд, Монгол Улсын хөгжил дэвшил, цаашдын эдийн засгийн дэвшилд шийдвэрлэх нөлөөтэй Тавантолгойн нүүрсний уурхайг ашиглах, цаашдаа Оюутын ордыг ашиглахтай холбогдсон цахилгаан дамжуулах шугамыг Монгол Улсын Засгийн газар, МАХН-ын мөрийн хөтөлбөрт тусгагдаж хуульчлан батлагдсан зүйл гурван жил дараалан хойшилж байна. Энэ ноцтой Монгол Улсын хөгжил дэвшлийг хойш татсан ийм асуудал. Цаана нь хариуцлагын тухай асуудал байх ёстой гэж ойлгож байгаа. Бодит байдал нь ямар байгаа вэ гэхээр зэрэг Улаан сайд худлаа мэдээлэл өгч байгаа юм. 

Өмнөговь аймгийн Тавантолгойн нүүрсний уурхай дээр 50 өрх байдаг боловч хажууд нь 10 км-ын зайтай 180 өрх байдаг. Зөвхөн айл өрхийг нь бодвол. Бид хичнээн шугам татлаа. 50, 60 айлыг цахилгаанжуулахаар хичнээн тэрбум төгрөг бид агаарт цацлаа. Гэтэл эдийн засгийн ач холбогдолтой Тавантолгойн нүүрснийхээ уурхайг алдагдлыг багасгах, жил болгон 200, 300 сая төгрөгийн Тавантолгойн нүүрсний уурхай, аймгийн дулааны станц хоёрын хооронд гардаг өрийг багасгах, энэ өгдөг татаасаа багасгах чиглэлээр энэ шугамыг шийдвэрлэе гэж асуудал тавьж байгаа тэр болгон дээр буцааж байгаа. Асуудлын гол нь бол энэ Өмнөговь аймгийн 20 гаруй мянган хүний бухимдлыг төрүүлж байгаа тэр Цэций, Тавантолгойд амьдарч ажиллаж байгаа хүмүүсийн бухимдлыг төрүүлж байгаа ийм асуудал байгаа түрүүн Засаг дарга нь тодорхой хэллээ. Энэ асуудлыг бид эхлүүлээч гэсэн болохоос биш тэрбум төгрөгийг Өмнөговьд өгөөдөх гэж хэлээгүй. Бид Сүхбаатар аймгийн Уулбаян суманд тэрбум төгрөгийн цахилгааны шугам тавихаар тавьсан байгаа шүү дээ бид энэнээсээ 200 саяыг ирэх онд өгөөд эхлүүлээдэхээч ээ гээд гуйгаад байгаа Улаан сайдаа. Тэнд Оюутын толгой шиг уурхай нээгдээгүй, тэнд Тавантолгой шиг уурхай нээгдээгүй бид шаардлагатай гэдгээ ойлгож байгаа адилхан энэ намд, энэ Засгийн газарт саналаа өгсөн хүмүүс байж байгаа. Ноцтой асуудал цаана нь байж байгаа юм.

Өмнөговь сүүлийн 4 жилд зүүн талд нь нэг ч хөрөнгө оруулалт хийгдээгүй. Одоо ч гэсэн та бүхэн энэ хуудсаа харж байгаа шүү дээ Өмнөговь дээр дандаа цагаан байгаа юм. Энэ жил эмнэлгийн барилга барьсан юмыг 29.6 сая төгрөгийг ирэх жилийн хөрөнгө оруулалтад тавьчихаад сууж байгаа шүү дээ. 166, 167 дугаар хуудсыг хараарай хөрөнгө оруулалт иймэрхүү байдалта байхаар зэрэг ард түмэн, эндээс сонгогдсон гишүүд нь бухимдахаас өөр яах юм бэ зөвхөн эхлүүлээд өгөөч ээ Улаан сайдаа гэж бид гуйж байгаа, би дараа болохгүй бол хадаг барьж ханддаг юм уу яадаг юм.

Ч.Улаан: -Хэдий шугам татах гээд байгаа юм бэ?

Ц.Оюунбаатар: -35-ын шугам гээд Засгийн газрын мөрийн хөтөлбөрт орсон байж байгаа шүү дээ, энийг хуульчлаад бид нар баталсан байгаа шүү дээ, энийгээ хэрэгжүүлэх хэрэгтэй шүү дээ. Уулбаян суманд юу байгаа юм бэ тэнд би хичнээн өрх байдгийг хүртэл лавласан. Тэр тэрбум төгрөгөөсөө 200 саяыг нь гаргаад зарцуулаад өгөөч ээ гэж хэлж байна шүү дээ. Бид бүгдээрээ ярьж байгаа шүү дээ Улаан гишүүн нэгэнт Улсын Их Хурлын гишүүн, адилхан ард түмний итгэл найдвар аваад сонгогдсон юм бол бид нар адилхан хариуцлага хүлээх хэрэгтэй байна тэгэхгүй бол энд сууж байхын учир утга алга байна шүү дээ. Өндөр, өндөр өртөгтэй, үлэмжхэн зардалтай том том цахилгааны шугам, том том асуудлуудыг тавиад оруулаад ирж байгаа шүү дээ. Гэтэл хэдхэн жилийн дараа, 5 жилийн дараахь улс орныхоо хөгжил дэвшил, ирээдүйн юмыг ашиглах энэ асуудал дээрээ гол гогцоо асуудал дээрээ жаахан анхаарал тавиад, жаахан тойргийн ч юм уу, явцуу эрх ашгаасаа жаахан өвөрмөц хандах хэрэгтэй байна.

Тэгэхээр энд судалгаа хийх ёстой, зохих хөрөнгийг гаргах ёстой жил болгон худлаа тооцоо гаргаж өгч байгаа. Өнгөрсөн жилийн Үндсэн чиглэл дээр энд гаргаад өгсөн байгаа. Энэ жил 160 сая төгрөг төлөвлөнө 2003 онд. 2002 оныход гаргаад өгсөн. Өнөөдөр болохоор энэ нь үсрээд 2004 онд болчихсон явж байгаа иймэрхүү байдлаар асуудалд хандаж ингэж нэгнийгээ эрх ашгийг хохироож нэг тойргийнхоо эрх ашгийг хохироож  нөгөө тойрог дээрээ нөхөж байдгаа болимоор байна асуудалд шударга хандах хэрэгтэй байна. Явган ярьж байх биш нүүрэн дээр нь хэлэхэд Улаан сайдыг би баярлах байх гэж бодож байна. Энэ бол улс орны эдийн засгийн хөгжил дэвшил, ирээдүйгээ бид харж ажилдаа хандах болохоос биш өнөөдөр тойргийн ч юм уу, явцуу эрх ашгийг харгалзаж ярьж байгаа зүйл бишээ. Бодитой, нотлох баримттай ийм асуудлыг та бүхэнд хандаж байгаа жил жилд гаргаж байгаа 200 сая төгрөгийнхөө татаасыг 2 жилийн дараа өгөхөө больж зогсоох тухай асуудал байгаа шүү дээ. Өр нь юу вэ гэхээр зэрэг Тавантолгой, Дулааны станц хоёрын хооронд гарч байгаа өрийн тухай асуудал дээр гарч байгаа. Тавантолгой дээр ганц цахилгаан экскаватор тавьчихад энэ цахилгааны зарцуулалтыг Өмнөговийн дулааны станцын алдагдлыг эрс хорогдуулж байгаа юм.

Ж.Бямбадорж: -Алтай гишүүний саналыг сонсоё.

Д.Алтай: -Тэгэхээр аливаа парламентын нэг гол функц нь төсвийг хэлэлцэж батлах, түүнийг хэрхэн яаж зарцуулсанд үр нөлөөтэй хяналт тавих явдал байдаг. Төсвийн хэлэлцүүлэгт бодлогын шинж чанартай хандлага, зарчим чухал бөгөөд ил, тод нээлттэй хэлэлцүүлэг болох талаас манай парламент цаашдаа ахиц гаргаж өөрчлөлтүүдийг хийх байна. Бид 2001, 2002 гээд хоёр удаагийн төсвөө хэлэлцлээ. 2003, 2004 оных дээрээ бас нэлээн арай өөр байдлаар хандах цаг тулгарсан байна л даа. Монгол Улсын алс ирээдүйг харсан нийгэм, эдийн засгийн зөв бодлогын илэрхийлэл нь энэ төсвийн агуулгад суусан байх ёстой. 2003 оны төсвийн талаар нэлээн онцлогтой бид ялангуяа өнгөрсөн 2 жилд Их Хурал, Засгийн газар маань нийгэм, эдийн засаг, улс төр, шүүхийн шинэтгэлтэй холбоотой олон хуулиудыг баталж гаргасан энэ хуулиудын маань хэрэгжилт, эхний үр дүн, агуулга нь төсөвтөө тусгагдаж бодитой үр дүн юу гарах нь вэ гэдгээр 2003, 2004 оны ажлыг манай сонгогчид үнэлж дүгнэнэ.

Тэгэхээр энэ чиглэлээр намын бүлэг, байнгын хороодоор хэлэлцэхдээ их нарийн, нэлээн мэргэжлийн үүднээс хэлэлцмээр байна. Зөвхөн тойргийн аливаа нэг асуудал юм уу жижиг, сажиг асуудлаар биш нэлээн бодлогын шинж чанартай асуудлаар нухацтай хэлэлцэх нь зүйтэй болов уу гэж бодож байна.

2003 оны төсөвт улсын нийгмийн чанартай үйлчилгээний нийт зардал нь 157.7 тэрбумаар өсөж байгаа нь манай Засгийн газрын мөрийн хөтөлбөрийн хэрэгжилт, зүүний чиглэлийн эрх баригч нам, нийгмийн асуудлыг үе шаттай хэрэгжүүлж байгаа илрэл байгаа. Гэсэн хэдий ч бид нийгмийн чанартай үйлчилгээ, ажилгүйдлийг бууруулах, ядуурлыг бууруулах чиглэлээр илүү ажлуудыг хиймээр байна. Улаанбаатар хотын гэр хороолол, аймгуудын төвийн сонгогчидтой уулзаж байхад энэ тал дээр маш их ажилтай болъё, зээл хүсэж маш их өргөдөл, хүсэлт ирсээр байна. Бид нар энийг хийнэ гэж ярьсаар байгаад 2 дахь жилдээ орсон. Ихэнх зээлүүд 2002 оны З дугаар улирлаас хэрэгжих гэж байгаа шүү дээ Тогтвортой амьжиргаа төсөл байна, Хөдөө аж ахуйн жижиг санхүүжилт, жижиг зээлийн бусад асуудлууд тийм учраас ажлын байрыг нэмэгдүүлэх, хөдөлмөр эрхлэлтийг дэмжих талаар бид нар өшөө илүү арга хэмжээ авахгүй бол бид нар сонгуулийн мөрийн хөтөлбөрт ажилгүйдлийг 50 хувь бууруулна гэсэн зорилт маань 2003, 2004 онд хэр амжилттай шийдэгдэх вэ гэдэг асуудал дээр анхаарах хэрэгтэй юм уу. Ийм учраас 2003, 2004 он гэдэг бол төсвийн бодлогодоо энэ нийгмийнхээ асуудлыг мөрийн хөтөлбөртөө заасан тэр хэмжээндээ бид нар шингээж тусгах талаар тодорхой анхаармаар санагдаж байна.

Нөгөө талаар хэлэлцүүлгийн явцад бид нар асуултандаа маш их цагаа зарцуулж харин үр дүнтэй саналаа хэлж зөвшилцөлд хүрч бодлогоо зөв тодорхойлоход бага анхаарч байх шиг байна. Ийм учраас манай парламент нэгдсэн чуулган дээрээ ч тэр, байнгын хороодууд ч гэсэн, намын бүлгийн хуралдаан дээр ч гэсэн асуудал дээрээ илүүтэй анхаарч үр дүнтэй хэлэлцүүлэг, санал дээрээ илүү төвлөрч анхаарч ярилцвал ямар вэ гэсэн бодолтой байна.

Ж.Бямбадорж: -Раднаа гишүүний саналыг сонсоё.

Ч.Раднаа: -Нэгдүгээрт, ойн хортон шавьжны идэлт талбай хүн болгоны нүдэн дээр улс даяар өсөөд нэмэгдээд байдаг энэ дээр дорвитой, үр дүнтэй арга хэмжээ авахгүй бол хүн болгонд харагддаг айхтар эд юмаа жилээс жилд нэмэгдээд байдаг авч байгаа арга хэмжээ нь бидэнд тэр улсуудад мэдэгддэггүй, ингээд юу ч хийхгүй хамаг модоо идүүлээд дуусгачихлаа гэсэн яриа гарах гээд үнэхээр ганцхан хувьд нь устгалт хийнэ гэдэг бол чамлалттай байгаад байна энэ дээр цаашид анхаармаар юм гэсэн саналтай байна.

Хоёрдугаарт, малын эрүүл мэнд, удмын санг хамгаалах тухай хуулийн малчдад хүрэх юмыг мэдрүүлэхгүй бол болохгүй байна. Урьд жилүүдэд төдий сайн мэдрэгдэхгүй байсан. Анх хууль баталж байх үед гоц халдварт өвчнөөс урьдчилан сэргийлэх тарилга, туулганы үнэ, үйлчилгээний хөлс нийтдээ 6 тэрбум төгрөг малчдын нуруун дээрээс төр даахаар хөнгөрч байгаа юм танилцуулгад орж ирж байсан 6 тэрбум төгрөг. Гэтэл өнөөдөр З тэрбум төгрөг болж байгаа юм мал бол 50 хув нь хорогдлоо гэхэд хорогдоогүй энэ бол бас л шаардлагын хэмжээнд хүрч өгөхгүй ийм байдалтай байна гэж үзэж байна. Энэ дээр хэлэлцэх үедээ анхаарвал яасан юм бол.

Гуравдугаарт, малчны хүүхэд төр даах энэ асуудлыг лимитэнд дууслаа гээд малчдыг буцаахгүй байдалд төлөвлөхгүй бол болохгүй нь ээ тэгвэл бид нарын нэр, амлалттай холбоотой, бид нарын дараагийн ажилтай холбоотой асуудал юм. Одоо нэгэнт төсөвлөсөн мөнгө нь дуусчихлаа, танай хүүхэд багтсангүй гэж буцвал нэг л хүн буцвал дөрөөлж аваад тэрэн дээрээс элдвийн юм ярих ийм болчих вий гэж бодох юм. 

Дараагийн асуудал нийгмийн салбарын хувьд өчигдөр би асууж байсан манай төрийн мэдлийн их, дээд сургуулиуд дээр төсөв хөрөнгө нь урьд жилтэйгээ адилхан байгаа юм. Намайг асуухаар наадах чинь сургалтын төлбөр биччихээд байгаа юм гэж хариулсан. Сургалтын төрийн сан тэртэй тэргүй 13 млрд төгрөг тусад нь төлөвлөчихөөд байгаа шүү дээ. Харин сургууль болгоны ард талд нь сургалтын төлбөрийг бичсэн юм бол тэр 40 итгэмжлэгдсэн сургууль энд 40-үүлээ жагсах ёстой шүү дээ одоо бид нарт тиймэрхүү хариу өгөөд байдаг. Тэгэхээр энэнээс жаахан ядаж 50 хувийг ч болсон багасгавал яасан юм бэ бид нарын ярьж тохирсон журмаараа энийг багасгах арга хэмжээг менежментийн хувьчлалд нь оруулаад хувийн сургуулийн зах зээлд явж байгаа зарчим руу жаахан ойртуулсхийгээд 100 хувь болдоггүй юм гэхэд ноднингийн төсвөөс нь энэ жилийн төсвөөс нь 50 хувь ч болсон хэмнэхэд нэлээд млрд төгрөг гараад ирэх боломж байгаа юм болов уу гэж бодоод байна энийг хэлэлцэх үедээ судалж үзэх байх.

Хөрөнгө оруулалтын хувьд ганц хоёр зүйлийг хэлье. Ер нь ямар сургууль, эмнэлэг, цэцэрлэг, ясль, өндөр хүчдэл хэрэгтэй юм бэ гэдгийг маш сайн судалж байж тавьсан эд шүү дээ. Амлалт гаргаад бид хэдэн аймаг, 40 гаруй сум холбоно гээд тэрнийхээ дагуу явж байгаа. Сургууль, эмнэлгийн хувьд дотуур байрны хувьд боловсролын яам, Эрүүл мэндийн яам сум болгонд нэгбүрчлэн явж сургуулийн байр, эмнэлгийн байр, зориулалтын байна уу, актлагдсан байна уу, эрүүл ахуйн шаардлага хангаж байна уу, өнөөдөр хүүхэд дараад алчих шатанд очиж уу гэдгийг үзэж харж байж төлөвлөсөн эд шүү дээ. Тэрнээс цацах дуртайдаа цацаад байгаа эд биш юмаа. Шууруулж бүгдийг цалин дээр аваачиж тавья ч гэдэг юм уу ганц том Мянганы зам дээр аваачаад тавьчихъя гэвэл энэ чинь бас хамаагүй шууруулж болохгүй эд энийг бодож хийх асуудал байхаа гэж бодож байна.

Дараагийн асуудал батлагдаад явчих байх батлагдах үед Төсвийн хуулиар Төсвийн удирдлага, санхүүжилтийн хуулийн заалтуудыг батлаад тавихаар хэр зэрэг үндэстэй юм бол дараа нь маргаан гарахдаа хэр байдаг юм. Аймгууд 12 сард ондоо багтааж хурлаа хийж батлах ёстой. Тэгээд тэр чинь цаад хуулиар хийж болохгүй, Төсвийн удирдлага, санхүүжилтийн хуулиар хийж болохгүй хүчин төгөлдөр болоогүй байж байдаг. Төсвийнхөө хуулиар хийхээр бас л хуучин шигээ хийгээд явчихдаг энийгээ яаж уялдуулдаг юм байгаа.

Ж.Бямбадорж: -Шаравсамбуу гишүүний саналыг сонсоё.

Б.Шаравсамбуу: -Тэгэхээр 2003 он бол бидний хувьд бүрэн эрхийн хугацааны сүүлчийн бүтэн жил болж байна. 2004 оны төсвийг хэдийгээр бид хийх ч гэсэн манай багийн ажлыг дүгнэх үйл ажиллагаа 2004 оны эхэнд эцсийн байдлаар явагдах учраас 2003 оны төсөв дээр бодлогын чанартай хөтөлбөрт тусгагдсан томоохон асуудлуудыг заавал хэрэгжүүлэх эх суурийг бүрэн тавих шаардлагатай байна. Энэ шаардлагын үүднээс авч үзэх юм бол цалин тэтгэврээ нэмэх амлалтаа биелүүлэх, 2004 онд үлдсэнийг нэмэх ийм сууриа бүрдүүлэхийн зэрэгцээ бусад асуудлууд дээр анхаарлаа төвлөрүүлэх шаардлагатай болж байна. Энэ дээр өнөөдөр бөөний худалдааны сүлжээ хэрэг дээрээ тасарч магадгүй ийм асуудал болж. Энэ бол бидний нэлээн сүртэй амалсан амлалтад байгаа ялангуяа алс холын аймгууд түүний малчид нэхсэн хэвээр байгаа нэхэл хатуутай энэ ганцхан бараа хүргэх төдий биш мал аж ахуйн бүтээгдэхүүний үнийг нэмэгдүүлэх, түүний нэгдсэн зохион байгуулалттай зах зээлийг олж өгөхөд чиглэсэн том арга хэмжээ учраас өнөөдөр малчид юу гэж шүүмжилж байгаа вэ гэхээр бидний бүтээгдэхүүний үнэ буурсан хэвээр байна шүү төвөөс өгдөг нь нэмсэн хэвээрээ байна шүү гэдэг үгээр энийг нэхэж байгаа.

Ийм учраас энийг заавал шийдэх хөрөнгийн эх үүсвэрийг энэ оны төсөвт тусгах хэрэгтэй. Үйлдвэр худалдааны яам ч гэсэн энэ дээр бодлогын хувьд энэ төсөв хэлэлцэх өдрүүдэд нэлээн идэвхтэй байр суурь гаргаач гэж хүсэж байна. Өнгөрсөн хугацаанд хэрэгжүүлсэн бөөний худалдааны сүлжээ маань энийг нэг их айхтар нэхээгүй Эрдэнэт хотоос эхэлсэн байгаа шүү дээ. Гэтэл холын Говь-Алтай, Завхан, Ховд гэдэг юм уу үнэхээр энийг нэхээд байгаа аймгууд руу юм байхгүй л байж байгаа энийг заавал шийдэхгүй бол нэгтомоохон хасах үнэлгээ авах асуудал байгаа шүү.

Энэний цаана орлого нэмэгдүүлэх асуудал дээр бид далд эдийн засагт байгаа зарим зүйлүүдийг хатуухан гаргаж ирэх хэрэгтэй. Үүн дотор би асуултаараа ярьсан Монголд угсарсан суудлын автомашин дээр бид өөр бодлого явуулах цаг болсон. Энийг хот маань хуучин машинаар дүйрлээ, аюулгүй байдлын баталгаа алга гэтэл 10-аад тэрбум төгрөг жилд зүгээр далд эдийн засагт бид зохион байгуулалттай шахам хийж өгчихөөд зогсож байна шүү дээ. Энийг төсөвт заавал авах арга хэмжээг энэ төсөв хэлэлцэх хугацаанд эрх зүйн орчинг бүрдүүлж хэрэв импортын машинаас арай хөнгөлөлттэй нөхцөлөөр энийг хийх шаардлагатай гэж үзвэл угсардаг байгууллагуудыг баталгаажуулж бүртгэж мөн ийм хэмжээний татварын орчинг бүрдүүлж өгөх шаардлагыг заавал авч үзэх шаардлагатай гэж бодож байна. Наад зах нь 8, цаад тал нь 14 тэрбум төгрөгний орлого олох эх үүсвэр байна. Хэрэв энийг тасарна гэж үзсэн ч гэсэн энд гомдох юм бидэнд алга хуучин машинаар хотоо дүүргэж байснаас гайгүй сайн машин авах шаардлага тавих цаг болсон гэж бодож байна.

Замын цагдаатай холбоотой хэлсэн асуудлыг ч гэсэн шалгаж үзэх шаардлагатай, эмзэглэх хэрэг байхгүй. Үнэхээр ийм цөөн хүний бизнес, тэдний эрх ашгаас болоод улсын төсвийн орлого хохирч байгаа гэдгийг зориуд хэлэх хэрэгтэй гэж бодож байна. Хөрөнгө оруулалтын хувд 2003 онд эхлэх нийтлэг ач холбогдол багатай нэг сумын гэдэг ийм юмнуудыг аль болохоор цөөлж бүсчилсэн хөгжил, томоохон хотууд төвлөрөл шаардсан газрууд дээрээ мөрийн хөтөлбөрийн томоохон асуудал дээрээ хөрөнгө оруулалтаа төвлөрүүлэх талаар эргэж бодмоор байна энийг хэлэлцэх явцдаа авч үзээч ээ гэсэн ийм хүсэлт байна.

Тойргийн тухайд ганцхан зүйлийг хэлэх гэж бодож байна нүүрсний хайгуулын талаар би Жигжид сайдаас асуусан. Асуултад маш сэтгэл дундуур хариулт авсан гэдгээ зориуд хэлье. Геологи, хайгуулын ажлын төсөв бол Үйлдвэр, худалдааны яаман дээр бөөнөөр өгөгддөг эднийхэн урд жилүүдэд яаж зайлдаг вэ гэхээр зэрэг эрчим хүчний, нүүрсний хайгуулыг бид хариуцдаггүй гэдэг. Дэд бүтцийн яамнаас энийг асуухаар зэрэг хайгуулын зардал Үйлдвэр худалдааны яаман дээр байдаг гэсэн ингэж завсардах байдлаар явж ирсэн нэгэнт бид эрчим хүчний хөтөлбөрийг батлаад энд Завхан аймагт нүүрсийг гүнзгийрүүлсэн хайгуул хийнэ гэж орсон учраас би энийг нэхэх болно энэ тойргоос сонгогдсоны хувьд мөн энэ ажлыг энэ жилийн хайгуулын төлөвлөгөөнд оруулж өгөөч ээ гэж холбогдох яамдуудаас хүсэж байна.

Ж.Бямбадорж: -Содномдорж гишүүний саналыг сонсоё.

Н.Содномдорж: -Тэгэхээр өнөөдрийн анхаарал татаж байгаа хамгийн гол асуудал бол цалин хөлсийг нэмэгдүүлэх асуудал байгаа. Энэ бол намын мөрийн хөтөлбөрт тусгагдсан. Бид ер нь парламент, Засгийн газраа бүрдүүлж байхдаа эхлээд цалин хөлс тэтгэврийг яаж нэмэх вэ гэж ярьж байсан, ард олны хүлээж байгаа сая дунджаар 20 хувиар нэмэгдүүлснээр хүмүүс их таатай хүлээж авсан зэргийг харгалзаад ирэх онд энэ 20 хувийнхаа өсөлтийг баталгаатай, дахин дахин яриад байхгүй баталгаатай болгох талаас нь төсвийг ярилцах явцад шийдмээр байна. 20-иос доошгүй хувиар нэмэгдүүлнэ гэж орвол их зүйтэй байна гэж бодож байгаа. Энэ дээр цаашид судлах байхаа. Ийм боломж байж болох юм гэж бодож байгаа. Одоогийн бүтцээр ажиллахад нийтдээ цалинг 20 хувиар нэмэгдүүлэхэд 134 млрд төгрөг хэрэгтэй гэж үзэж байна. Гэтэл төсвөөр 110.7-г тавьсан байна энэний зөрүү 24 тэрбум байна. Гэтэл энэ 24 тэрбумаа зөвхөн 5.2 нь цалинг 20 хувиар нэмэгдүүлэхэд зарцуулж болох нь байна. Гэтэл цаана нь яаж байна вэ гэхээр 13 млрд төгрөгийг энэ орон тоо, бүтцийн өөрчлөлтөд төлбөр, тэтгэмж болгож өгөх асуудал яригдаж байна л даа энэ дээр анхаармаар юм шиг санагдаж байна. Энэ ажлын байр бий болгох замаар энэнээс жаахан хөндийрөх арга байхгүй юу. Тэгэх юм бол цаашдаа бүтцийн өөрчлөлтөд боломж гарах юм гэж бодож байгаа.

Цалинг 20 хувиар нэмэгдүүлэхэд эдийн засгийн өсөлтийг хангах замаар цалинг нэмэгдүүлнэ гэдэг асуудал бол энд бүхэлдээ тусгагдсан байна энийг тун анхаарч үзэх хэрэгтэй болж байна. Мөн зээлийг ашиглах боломж дахин үзмээр байна энийг тодруулмаар байна. Мөн бүтээмж гэдэг юмыг манайх өнөөдөр ярихгүй байна ерөөсөө ярьдаггүй. Бүтээмж гарсан цагт хүний орон тоог хэмнэдэг биз дээ цалин хөлс нэмэгдэх учиртай. Гэтэл өнөөдөр статистикийн үзүүлэлтээр энэ бүтээмж алга, бүтээмжийн асуудлыг төрийн байгууллагууд ч гэсэн анхаарч үзэж болохоор байна. Ажлын, албан тушаалын лимитийг тогтоож өгөх, ажил албан үүргийн жагсаалт гаргах гээд ийм аргуудыг хэрэглэж болох юм. Ийм нөөц боломж байгаа гэдгийг дараа хэлэлцэх явцад бас санал болгож ярья анхаарлаа хандуулбал их сайн байна гэж үзэж байна.

Нийгмийн даатгалын санг төсвөөс олгох хэмжээг 24.4 млрд төгрөгөөр тогтоож байгаа, нэмэгдүүлж байгаа. Гэтэл зарим үйлдвэр, аж ахуйн газрууд хамтын болоод хөдөлмөрийн гэрээнээс ухарч түр гэрээ гэдэг юмыг байгуулж байна ийм асуудлаар биднийг Дарханд ажиллаж байхад санал тавьж байсан. Эрэл цемент үйлдвэр яасан ерөөсөө ажилтнуудаа 6 сая төгрөгний даатгал өгөх ёстой байгаад энийг ажилтнууддаа түр гэрээ хийгээд тэгээд даатгалаа төлөхгүй болсон түр гэрээ хийлээ гээд Дарханы даатгалын газар нь шүүхээр яваад заргалдахад эцсийн эцэст Даатгалын газрын буруу болоод гарч байна шүү дээ хэрвээ ийм байдал цаашдаа үргэлжлээд байх юм бол үйлдвэр, аж ахуйн газар бүгд түр гэрээ рүү орох нь байна шүү дээ ийм байдал дээр би дараа Байнгын хороогоор хэлэлцэх явцад энэ асуудлыг тавина Дарханы даатгалын асуудал, Эрэл цементийн даатгалын асуудал яаж шийдэгдсэн бэ, шүүх энийг буруутай гэж тогтоочихоод байгаа нөхцөлд манай даатгалын байгууллага өөрөө буруу болж хувирч байна. Ингэх юм бол үйлдвэр, аж ахуйн газрууд Дарханаас эхлээд дандаа түр гэрээгээр ажиллах нь байна шүү дээ тэгээд ерөөсөө даатгал байхгүй болох нь энд анхаарал хандуулмаар байна гэж бодож байна.

Төсөвт ийм зүйл байгаа нийт орлого цэвэр зээлийн дүн гэж цуг яриад байгаа юм. Цуг яриад байна гэдэг чинь орлого, зээл хоёрыг адилтгаж байна гэсэн үг шүү дээ. Орлогыг нэмэх гэдэг бодлогыг явуулахаас өмнө зээл, тусламж гэдэг бодлогыг явуулчих юм бол орлого, зээлийн цэвэр дүн нэмэгдээд явна тэгэхээр энэ чухам нэг дороо байх нь зөв үү, буруу юу гэдэг дээр анхаарлаа хандуулмаар байна. Зардал төсөвт бага хэмжээгээр ч гэсэн буурч байгаа 43.3-41.3 хувь болтол сүүлийн З жил буурч байна. Энэ бол хандлага зөв байна гэж би үнэлдэг. Гэтэл орлого буурахгүй байгаа нийт орлого, тусламжийн дүн 2001 онд З8.9, 2002 онд З5.7, 2003 онд З4.8 яахаараа ингэж жил ирэх тусам дан буурах хандлагатай байна вэ.

Ж.Бямбадорж: -Баттулга гишүүний саналыг сонсоё.

Б.Баттулга: -Ирэх он үнэхээр манай Засгийн газрын хувьд үнэхээр шийдвэрлэх жил болно. Ийм учраас Мянганы зам, бүсчилсэн хөгжлийн үзэл баримтлал зэрэг бодлогын чанартай стратегийн чанартай олон чухал арга хэмжээ авч хэрэгжүүлж байгаа. Ер нь сонгогчид манай Засгийн газрын мөрийн хөтөлбөрийг өөрийн амьдралд өөрийн карманд, өөрийн юу тусаж байна вэ гэдгээр юугаа дүгнэнэ. Ийм учраас манай Засгийн газар мөрийн хөтөлбөрөө хэрэгжүүлэх үйл ажиллагаанд онцгой ач холбогдол өгч 2003 оныхоо төсөв, төлөвлөгөөг бодолцмоор байна.

Юуны өмнө цалинг 20 хувиар нэмэгдүүлэхээр 2003 онд төсөвлөж байгаа. Үлдсэн хамгийн сүүлийн жилд 2004 онд цалинг 27 хувиар нэмэхээр тооцож байгаа. Тэгэхээр нэгэнтээ зангидсан бодлогодоо дорвитой өөрчлөлт оруулж 2003 ондоо цалин, тэтгэврийг 30 хувь нэмэгдүүлэхээр тооцвол яасан юм бэ үлдсэн сүүлийн жил маань үндсэндээ хагас жил байгаа шүү дээ 2004 оны хагас жилд бид нэлээд олон ажлыг хойш нь тавьж 2004 онд дамжуулахаар тооцож байгаа. Гэтэл энэ бүтэн жилийн хугацаа биш шүү дээ хагас жил. Ийм учраас гол хийх, хэрэгжүүлэх, нийгмийн талаар шийдвэрлэх асуудлаа 2003 онд тавьж хэрэгжүүлэх нь зүйтэй байна гэсэн саналтай байна.

Ер нь 2003 оны төсөв, төлөвлөгөөг ярихад орлогын асуудал дээрээ гол орлого олох юм бол татвараар бүрдэж байгаа шүү дээ. Тэгэхээр татварын хуультай холбоотой, татвартай холбоотой 9 хуульд өөрчлөлт оруулахаар Засгийн газар өргөн барьсан энэ хуулиудад өөрчлөлт оруулснаар улсын төсөв, орлого, зарлагад ямар өөрчлөлт орох вэ гэж асуухад манай Зориг дарга дорвитой өөрчлөлт орохгүй гэж хариулж байна л даа. Хэрвээ тийм дорвитой өөрчлөлт орохгүй юм бол татварын хуулиудад өөрчлөлт оруулах ямар шаардлага байна вэ, ямар ач холбогдол байна вэ.

Зарлага бууруулах тал дээр нэлээн дорвитой юм хиймээр санагдаж байна. Зарлага бууруулна гэхээр орон тоо хасах, 15 хувиар зардал хямдруулж байгаагаа хэлж байна л даа. Тэгэхээр зарлага гэдэг бол ганцхан цалин, орон тооны асуудал биш үү дээ ийм учраас цалин, орон тооноос бусад зарлагаа бодож үзмээр байна. Ер нь ирэх оныг арвилан хэмнэлтийн хатуу бодлогын жил болгож болохгүй юу дотооддоо. Улс орон ч гэсэн нэг айл шүү дээ айлаар авч үзэх юм бол гол гол үндсэн хэрэглээгээ тооцоод илүү нандин гэдэг юм уу яамбатай хэрэглээгээ хасаж арвилан хэмнэлтийн горимд шилжмээр байна. 

Засаг захиргаа, нутаг дэвсгэрийн нэгжийн асуудлыг ярина, шийднэ гэж ярьж байна. Тэгэхээр 6 аймгийн асуудал яригдаж байгаа. Засаг захиргаа, нутаг дэвсгэрийн нэгжийг шийдвэрлэх, өөрчлөх асуудал Үндсэн хуулийн заалттай их эмзэг асуудал байдаг. Ийм учраас энэ дээр сонгууль дуустал хугацаанд энүүгээр Засаг захиргаа, нутаг дэвсгэрийн нэгжийг өөрчлөх, нийлүүлэх, салгах энэ асуудлаар оролдмооргүй байна энэ олон хүн сонгогчид, ард түмний санаа сэтгэлд их эмзэг тусдаг, хоёр бригадыг нийлүүлэхэд ямар байдгийг та бүхэн мэдэж байгаа байхаа тийм учраас энийг ирэх ондоо хөндмөөргүй байна.

Тойргийн чанартай ганц асуудал байна. Дарханы Орхон сумын 12 ортой эмнэлгийн барилгын асуудал байгаа юм. Энийг манай Улсын Их Хурлын дарга, Ерөнхий сайд очихдоо дуусгана гэж амалсан юм энэ амалсан ажлыг дуусгах хэмжээнд баймаар байна.

Азийн хөгжлийн банкны зээлээр орон сууцны зээл манай Дархан-Уул аймагт 100 айлын орон сууцыг барихаар Улсын Их Хурлын дарга, Ерөнхий сайд холбогдох улсуудтай ярьж нааштай хариу авсан байгаа. Энийгээ хэрэгжүүлэхэд манай залуучууд залуу гэр бүл ихтэй учраас нэлээн хүсэж хүлээж байдаг юм энийг оруулж тусгаж өгвөл сайн байна.

Ж.Бямбадорж: -Төсвийг энэ долоо хоногт хэлэлцэж эхний хэлэлцүүлэг дуусах ёстой хурлаа сунгая гэсэн саналтай гишүүд гараа өргөнө үү. Бүгд байна. 

Шийрэвдамба гишүүний саналыг сонсоё.

Ц.Шийрэвдамба: -Би түрүүн нэлээн хэдэн асуулт асуусан. Энэ ерөнхийдөө миний нэг талын санал байгаа юм. Гол нь ийм зүйл байгаа юм. Намын бүлгээр нэлээн асуудлыг нухацтай ярих шаардлага байна. Ялангуяа орлогыг нэмэгдүүлэх боломж нөхцөлийг нухацтай ярих хэрэгтэй. Өр авлагууд их хэмжээгээр байна. Балхаашийн өр гэж байна энэнээс бүгдийг гэдэггүй юм гэхэд тодорхой хэмжээгий нь бид яаж ийгээд хөөцөлдөөд авах талаас нь нэлээн ажилламаар байна.

Хоёрдугаарт, банкны өрийг ямар ч байсан 5 биш 17 тэрбум төгрөгний юм шүүхийн шийдвэр гүйцэтгэлийн газар байгаа юм байна энийг үгүй дээ 10 тэрбумыг бид ямар ч гэсэн авахаар төсөвт тусгах нь зүйтэй болов уу энийг ярилцах шаардлагатай байхаа.

Нөгөөтэйгүүр, аж ахуйн нэгжийн орлогын албан татварр үнэхээр хэдэн жил хөдөлсөнгүй яг л хэвээрээ байх юм. Энийг нэлээн судалж нухацтай үзмээр байна. Эндээс тодорхой хэмжээний хөрөнгийн эх үүсвэр байгаа болов уу гэж бодож байгаа. Нөгөө талдаа зарлагыг бууруулах боломж их байгаа юм. Харамсалтай нь их олон цөөнгүй хууль тогтоомжид нэмэлт, өөрчлөлт оруулж байж энэ ажлыг хийх ёстой юм. Би түрүүн асуусан нийгмийн халамжийн чиглэлээр нэлээд хөрөнгө зарж байгаа 20 тэрбум төгрөг гараад явж байгаа 1997 онд 7 тэрбум төгрөг байсан. Тэгэхээр энэ тэтгэвэр, тэтгэмж, нийгмийн халамжийн үйлчилгээнд хамрагсдын хүрээг оновчтой тогтоох хэрэгтэй байна. Олон улсын байгууллага тогтоогоод ирүүлсэн хар нялхаараа Монгол Улс тэтгэвэрт гардаг юм байна гэж. Өнөөдөр авах, авахгүй хүн авч байгаа юм тэгээд төсөв нь даахгүй байна шүү дээ өгч байгаа мөнгөний хэмжээ өчүүхэн амьдралын наад захын баталгааг тэр бүр хангаж чадахгүй байна ийм учраас энэ талаар нэлээн шуурхай арга хэмжээ авууштай байна.

Батлан хамгаалахын салбарт ажиллаж байгаа тэр улсууд үнэхээр өрөвдөлтэй юм шиг санагддаг юм. Ерөөсөө 20, 25 жил ажиллаад хар нялхаар нь яг ажилладаг ид үед нь цэргийн албанаас хасчих юм тэгээд баахан тэтгэврээр тэжээдэг ер нь энэ тогтолцоо мөн юм болов уу уучлаарай би энэ салбарын мэдлэг үнэхээр их дулимаг л даа энийг өөрчилмөөр юм шиг байгаа юм хаана хаанаа хүндээ ч гэсэн, энэ салбартаа ч гэсэн манай ангийн хүүхэд надтай чацуу хүүхэд 8 жилийн өмнө хурандаа цолтой болоод, хоёр дээд сургууль төгсөөд одоо гудамжинд байж байна шүү дээ одоо энэ чинь болж байгаа юм уу энэ тогтолцоо чинь.

Нөгөө нэг асуудал бол тойргийн асуудал юм. Энэ бол үнэхээр Баянхонгор аймаг гэж хөрөнгө оруулалт хийгдээгүй 14 жилийн өмнө усан хангамжийн юм тавьсан одоо хөгшрөөд ажиллагаагүй шахуу болж байх шиг байна. Ерөөсөө хөрөнгө оруулалт байхгүй юм, хойтон жил ч байхгүй 86 мянган хүнтэй, аймгийн төв нь З0 мянган хүнтэй, 2000 гаруй хүүхэд сургуульгүй, ийм эрчим хүч нь байхгүй, тогны хязгаарлалт хийсэн ийм харанхуй бүдүүлэг аймаг ХХI зуунд амьдарч байна энэ яадаг юм заримд нь баахан хөрөнгө яваад байх юм. Би гайхаад байх юм Баянтээгийн дулааны цахилгаан станцыг барьчихмаар байна Баянхонгорчууд тэрийг хүлээж байна үнэхээр ядарч байна. Төрийн гурван өндөрлөг очиж үзсэн, холбогдох сайдууд очиж үзсэн хүн харахад өрөвдмөөр байгаа юм. Монгол Улсын Үндсэн хууль зөрчсөн үйл ажиллагааг бид явуулж болохгүй. Монголын ард түмэн нэг их адилхан нөхцөлд ажиллаж, амьдрах хэрэгтэй. Тэгэхэд бүх сум нь цахилгаантай, цахилгаан нь алдагдалтай 100 өрх хүрэхгүй шахуу айл холбогдохоос сумд тэрбум төгрөгөөр шугам тавьж байгаа тэгэхэд яахаараа 30 мянга гаруй хүн амьдарч байгаа аймгийн төвийг чинь Монгол Улсын төр байна даа гэрэлтэй, цахилгаантай болгох талыг шуурхайхан хөөцөлдөөд хийчихэж болдоггүй байна вэ. Тийм учраас би ямар ч байсан Дулааны цахилгаан станцыг эхлүүлэх ёстой.

Ж.Бямбадорж: -Өвгөнхүү гишүүний саналыг сонсоё.

Б.Өвгөнхүү: -Төсвийн зарлага тал дээр сургууль, эмнэлгийн зардал өргөтгөлөөс бусад томоохон зардал дээр тэвчих хандлагаар хандмаар байна гэж бодож байна. Нэлээн багцалж бодлогоо хэд хэдэн том бодлого дээр төвлөрүүлээд олон юманд цацахгүй байхыг гол болгомоор байгаа юм. Би энэ дотор нэг зүйлийг анхаарахсан гэж бодож байна. Түрүүн Засгийн газрын гишүүн Барсболд сайд ярьж байсан. Усны бодлогын жил болгоно гэж. Олон жилийн гангаас болоод Монголын газар нутаг дээр ялангуяа бэлчээр тариалангийн талбайд үнэхээр усгүй болсон. Ирэх хавар хичнээн мянган малчин малгүй болж ядуучуудын эгнээнд шилжих бололцоотой нөхцөл байдал хүнд байна. Ийм нөхцөлд ирэх жил устай болгох, худаг гаргах, бэлчээрийн талбайг усжуулах, олон худгийг засах, шинэчлэх, шинээр гаргах асуудал дээр тодорхой жил болгож зарлах, Засгийн газар усны жил болгож зарлах нь зүйтэй гэсэн байр суурьтай байна. Иймучраас энэ олон мянган малыг аврах, малчдыг аврах ийм юм болох учраас усны жил болгох энэ асуудал дээр хөрөнгө мөнгийг төвлөрүүлэх нь зүйтэй гэж бодож байна.

Хоёрдугаарт, миний тойргийн асуудал та бүхэн бүгдээрээ хамгийн сайн мэдэж байгаа нэг зүйл бол өнгөрсөн онд болсон 11 дүгээр тойрог, З6 дугаар тойрог дээр болсон сонгууль. Энэ сонгуульд Батболд гишүүн бид хоёрын мөрийн хөтөлбөрт хоёуланд тусгагдсан тодорхой зүйлүүдийг зөвхөн тэр тойргийн сонгогчид биш Монгол даяараа нэг нэгээр нь мэдэж байгаа энийг бүгдийг биднээс асуух болно, бүгдээс нь шалгаах болно энэ ажлаар хүмүүс биднийг хэмжих болно. Ийм учраас энэ тойрог дээр тавьж байгаа зорилтуудыг тухайлан биелүүлэхэд анхаарч өгөөсэй гэж хүсэх байна. Жишээлбэл Булган аймгийн Рашаант сумын сургуулийн өргөтгөлийн барилга, энэ сургуулийн өргөтгөл хэд хэдэн аймгийн сургууль, хэд хэдэн аймгийн хүүхдүүд сурдаг гол зам дээр байдаг цаашдаа ч байх ийм зам хөрөнгө оруулалтын төлөвлөгөөнд тусгагдаагүй байгаа юм энэ дээр онцгой анхаарч өгөөсэй гэж хүсэх байна.

Ж.Бямбадорж: -Дамиран гишүүний саналыг сонсоё.

Ц.Дамиран: -Төсөв нэлээн хэцүү байгаа л даа. Эх үүсвэр нь тодорхой юм чинь гэхдээ зарлагын менежментээ анхаараад зарим зүйл дээр өөрчлөлт оруулбал ямар вэ гэсэн саналтай байгаа юм.

Нэгдүгээрт, бид нар энэ жил эрчим хүчний нэгдсэн систем гэдэг том хөтөлбөр баталсан энэ хөтөлбөрийн хүрээнд сэргээгдэх эрчим хүчний талаар нэлээн заалт орсон. Тэгэхээр бид нар нарны эрчим хүчний эх үүсвэрийн том судалгаа хийсэн байгаа, салхины эх үүсвэрийн судалгаа хийсэн байгаа тийм учраас 2003 онд төлөвлөгдсөн зарим 500-аас дээш сая төгрөг тусгагдсан ийм сумуудын эрчим хүчний холбогдох газруудад ядаж салхины юм уу, нарны эрчим хүч 150-200 кВт-ын ийм эрчим хүчний систем тавигдахаар тусгаж өгвөл ямар вэ гэсэн саналтай байна. Жишээлбэл Өвөрхангай аймгийн Хайрхандулаан суман дээр 570 сая төгрөг орсон байна. Энэ чинь 500 мянган доллар. 500 мянган доллараар бид нар 150 кВт-ын хоёр салхин станц тавьж болно. Хэрвээ тавих юм бол дахин ашиглалтын зардал шаардахгүй шүү дээ үнэгүй цахилгаан хэрэглээд байна энийг судалж үзэх арга байна уу гэсэн саналтай байна.

Хоёрдугаарт, иргэдтэй уулзах үеэр тавьж байгаа асуудал бол ядуурал, ажилгүйдэл гэсэн ийм асуудлыг байнга ярьж байгаа. Ажлын байр бий болгоё, зээл гэж маш их ярьж байгаа. Хөдөлмөр эрхлэлтийг дэмжих санд 2 млрд гаруй төгрөг тусгасан байна. Энийг нэмэгдүүлээд жижиг, дунд үйлдвэрийг хөгжүүлэхэд нь, хөдөлмөр эрхлэлтийн санг дэмжихэд нь зориулаад хөрөнгийн хэмжээг нэмэгдүүлэх ийм арга байна уу энийг судалж үзээч ээ гэж хүсэж байгаа юм.

Дараагийн асуудал шинэ хуулиар гэсэн байна яамдуудад хөрөнгө зарцуулах эрхийг өгч байгаа юм байна. Яамдууд төрийнхөө бодлогыг бариад явах ёстой. Төрийн бодлогын хэрэгжилтийг хянаад явж байх ёстой. Санхүү, эдийн засгийн яам бүх зарцуулалтынхаа менежментийг аваад явбал яасан юм бэ эргээд хэдэн жилийн өмнөх шиг яамдууд чинь аж ахуйн ажил руу орох нь байна шүү дээ тэр суманд байгаа сургуулийн засвар, зардлыг Боловсрол, шинжлэх ухааны яам, эмнэлгийн юуг Эрүүл мэндийн яам хариуцах нь байна ингэж болж байгаа юм уу энийг эргэж харах арга байдаг юм уу.

Баруун бүс нутгийн эрчим хүчний эх үүсвэрийг ОХУ-аас авч байгаа, Дөргөний усан цахилгаан станцыг 2003 онд эхлүүлэхгүй бол болохгүй нь байна шүү энэ цаанаа улс төрийн маш өндөр агуулгатай байгаа. 2000 оны сонгуульд Майхантолгой, Дөргөний усан цахилгаан станцыг харьцуулаад маш их ярьсан. Ерөнхий сайд ноднин очиж нээлтийг хийсэн. 2003 онд эхлүүлэх хүрээнд маш их эвгүй байдалд орно.

Хоёрдугаарт, Ховдын цементийн заводыг ашиглалтад оруулахад нэлээн олон хүн ажилтай болгоно, баруун бүсүүдийг цементээр хангах ийм бүрэн боломжтой болох юм. Энд төлөвлөсөн хөрөнгө мөнгө хүрэхгүй байгаа юм байна лээ түрүүн Засаг дарга ярьж байсан энийг Засгийн газар эргэн харж тооцоо хийж үзээч ээ гэсэн ийм хүсэлт байна.

Ж.Бямбадорж: -Базархүү гишүүний саналыг сонсоё.


А.Базархүү: -Энэ жилийн төсөвтэй холбогдсон гурван материалыг судалж үзсэн. Өнөөдөр дэгийнхээ дагуу зөвхөн төсвийн асуудал яригдаж байна. Нэг дэх өдөр намын бүлгийн хурал хийнэ гэж Бямбадорж дарга хэлсэн. Тэгэхээр тэнд энэ гурван материалыг бодлогын хувьд зангидаж намын бүлэг дээр яримаар юмнууд нэлээн байна гэж бодож байгаа. Сая гишүүд яриад байна 2003 он бол улс төрийн хүчний сонгуульд орсон мөрийн хөтөлбөрийн бараг бидний эцсийн жил. 2004 онд ямар лоозон тавина, ямар төлөвлөгөө тавина тэр бидэнд нэг их сонгуульд ач холбогдол өгөхгүй. Тийм учраас намын бүлгийн даргад санал болгоход энэ намын бүлгийн хуралдааны бэлтгэлийг их сайн өөрөөр зохион байгуулмаар байна. Өөрөөр хэлбэл энэ 2003 оны батлах гэж байгаа төсвийг бид хийснээрээ мөрийн хөтөлбөрийн ямар ямар заалтуудыг ямар түвшинд биелэлтийн байдлыг аваачих юм бэ гэдэг энэ дүр зургийг гаргаж байж түүнээсээ бид нар өнөөдөр хязгаарлагдмал нөөцийн нөхцөлд ямар асуудалд нь нийтээрээ ойлгож анхаарал тавих юм, ач холбогдол өгөх юм бэ гэдэг асуудлаа тодорхойлох хэрэгтэй.


Би нөхдүүдэд ний нуугүй хэлэхэд Жасрай гуай түрүүн нэг үнэн юм хэлнэ лээ. Би насандаа ийм төсөв үзээгүй юм байна гэж. Үнэн үү гэвэл үнэн. Гэхдээ энэ бол төсвийн бодлого, арга зүйн талаасаа буруу хийгдсэндээ биш ерөөсөө Монголын эдийн засгийн өнөөдөр ийм байдалд орчихлоо шүү дээ. Энийг Засгийн газартайгаа ч нэг их хариуцлага яриад байх юм байхгүй. Засгийн газар, Их Хурал нэг намын нөхдүүд бид нар ний нуугүй ярьж энэ нөхцөл байдалд 2003 оны төлөвлөгөө яаж хийх юм, ямар бодлого явуулах юм, юуг дэмжих юм бэ гэдгийгээ ач холбогдол талаас нь үзмээр байна. Би нэг жишээ хэлье. Бид нарын төсөөлж байснаас одоо Засгийн газар бидэнд тоо гаргаж өгөх хэрэгтэй. Энэ өмнөх 2 жилд гарсан байгалийн гамшгаас эдийн засагт шууд болон тойруу замаар учирсан санхүүгийн хохирлын асуудлыг гаргаж ирэх хэрэгтэй, бидэнд ийм материал хэрэгтэй байна. Энэ чуулганы хугацаанд.

Дараагийн асуудал юу вэ гэхээр зэрэг зэсийн, ноолуурын үнийн энэ уналтаас эдийн засаг, санхүүгийн, валютын ямар нөөцийн алдагдлыг бид хүлээв ийм байдалд орсон эдийн засгийг төлөвлөхдөө бүхэл бүтэн мөрийн хөтөлбөрөө биелүүлэхээр бид нарын ярьдаг бол бүтэхгүй энийг алиныг хойш тавих юм, яаж ач холбогдол өгөх юм бэ гэдгээ бид шийдэх хэрэгтэй. Энэнээс хойшлуулж болшгүй нэг асуудал бол цалин хөлсний асуудал. Цалин хөлсний асуудлыг шийдэхдээ хүртэл намын бүлэг дээр ярих хэрэгтэй. Өөрөөр хэлбэл эдийн засгийн өсөлтөнд байхгүй байхад мөрийн хөтөлбөрөө 2 дахин цалин тэтгэврийг нэмнэ гэдэг бол эдийн засгийн дунд хугацаанд өөрөө 2005, 2006 онд эдийн засгаа хэрэг дээрээ хуваарилалтын хувьд унагана гэсэн үг. Ийм юмыг ний нуугүй ярих хэрэгтэй. 

Хоёр дахин нэмлээ гэхэд валютын сангийн тавьж байгаа шалгуур үзүүлэлттэй нэлээн зөрчил орно, нийцэхгүй. Тэгэхээр энэнээс гарах улс төрийн хүчний бидний нэгдсэн бодлого байх хэрэгтэй. Ямар тактикаар энэ төсвөө хийх вэ, яаж тайлбарлах вэ, ямар учир шалтгааныг олох вэ гэдэг ийм асуудлууд байгаа юм. Тийм учраас томоохон бодлогын юмаа намын бүлэг дээр ярьж аваад байнгын хороод дээр ярихад би энийг хурдан шийдэж болно ямар асуудал юу байдаг юм тэр намайг нэг их санаа зовоохгүй байгаа юм. Хамгийн гол асуудал өнөөдөр бид Валютын сан, Дэлхийн санхүүгийн байгууллагатай бидний харьцах хэвийн харьцааны асуудал, мөрийн хөтөлбөрийн цалин хөлс, бараа үйлчилгээний зардлын өсөлтийн асуудал хоёрыг яаж шийдэх вэ гэдэг сонголтын асуудал манай Улсын Их Хурлын, улс төрийн хүчний хувьд олонхийн өмнө шууд тавигдаж байна гэдгийг хэлэхийг хүсч байна. Нарийвчилсан санал бодлоо намын бүлгийн хурал дээр ярья гэж бодож байна. Засгийн газрын нөхдүүд ч гэсэн арай илүү тодорхой мэдээлэл намын бүлэг дээр өгөх байхаа гэж найдаж байна. Баярлалаа.

Ж.Бямбадорж: -Түмэндэмбэрэл гишүүний саналыг сонсоё.

Д.Түмэндэмбэрэл: -Би хоёр, гурван асуудал дээр саналаа хэлье гэж бодож байна. Нэгдүгээрт, хөрөнгө оруулалтад оруулсан хөрөнгийг ашгийн татвараас чөлөөлөх тухай асуудал яригдаж байна. Тэрэн дээр эргэж сайн няхуур үзэхгүй бол энэ асуудал болохгүй болов уу гэсэн бодол бодогдож байна. Энэ дээр цэвэр ашгийн тодорхой хувьд нь хөрөнгө оруулалт хийсэн байх юм уу, эсвэл ямар нэгэн цэвэр ашгийн лимит тогтоох, шинэ техник, технологиор үйлдвэрлэлээ өөрчилж шинэчилсэн, тоноглосон ийм тохиолдлуудыг авч үзэх юм уу гэдгийг нэлээн нарийвчилж авч үзэх хэрэгтэй юм. Гадаад хөрөнгө оруулалтад олгосон хөнгөлөлтийн нөхцөлийг дотоодын хөрөнгө оруулалттай ижил түвшинд тавих асуудлыг хөндөж үзвэл зүгээр гэж бодогдож байна. Хөрөнгө оруулалтын асуудал дээр энэ талаас нь бодож үзвэл зүгээр юмуу гэж.

Өөр нэг асуудал бол өнөөдөр байгаль орчин их хүндэрч, усны асуудал хүндэрч байгаа тохиолдолд түрүүн Насанжаргал сайд ярина лээ усалгаатай газар тариалангийн асуудал их чухал тавигдаж байна. Тийм учраас энэ асуудлыг онцгойлж авч үзмээр байна. Өнөөдөр усалгаагүй газар тариалангаас нэг га-гаас өчнөөн хөдөлмөр зарцуулчихаад байгаль харж суугаад 7, 8 цн ургац аваад байх уу, эсвэл тогтвортой усалгаатай газар тариалангаас 60, 70 тн цн ургац авдаг ийм түвшинд очих уу гэдэг асуудлыг бодож үзэж усалгаатай газар тариаланг цаашид үлэмжхэн хэмжээгээр нэмэгдүүлэх буюу энд дэмжлэг туслалцааг нэлээн түлхүү анхаарах шаардлагатай. Тэгж байж газар тариалангийн асуудал дээр өөрчлөлт оруулмаар байна гэсэн ийм бодолтой байна. Жишээлбэл Говь-Алтай аймагт услалтын системүүд сайн ажиллаж байгаагаар өнөөдөр Говь-Алтай тэжээлийнхээ нэлээд хэмжээг өөрийнхөө дотоод нөөц бололцоогоор хангаж чадаж байгаа гэдгийг мэдэж байгаа. 

Нөгөө нэг асуудал бол зүүний чиглэлтэй нам, засаг төр барьж байгаа ийм улс оронд хоршооллын хөдөлгөөнийг дэмжиж үүгээр дамжуулж ядууралтай тэмцэх болон нийгмийнхээ асуудлыг шийдвэрлэхэд их анхаардаг байна. Энд үр дүн их гарч байна. Энд жишээлбэл Герман улсад хоршоолол зөвхөн хоршоололдоо зээл өгдөг, хоршоололдоо хямд ажиллах хүчнийг ажиллуулах эрх олддог, ажлын байр нэмэгдүүлэх эх үүсвэрүүдийг олдог, дэмжлэг үзүүлдэг нь тодорхой ингээд 100, 150 жил хөгжсөн хоршоод нь бэхжсэн энэ нь нийгмийнхээ асуудлыг нуруун дээрээ тээж явдаг ийм байдаг юм байна. Бид энэ хоршооллыг ойрын жилүүдэд цаашид ч гэсэн анхаарч хоршооллыг хөгжүүлэх талаар, дэмжлэг үзүүлэх талаар анхаарч ажилламаар санагдаж байна.

Бөөний худалдаа, сүлжээний асуудал бидний бодож байсан шиг тэр хэмжээгээр өнөөдөр эхлээгүй байна. Түрүүчийн бөөний худалдааны сүлжээ байгуулагдсан газар бол жаахан гажуудалтайгаар эхэлж байна энийг Үйлдвэр, худалдааны яам маань анхаарах байхаа гэж бодож байна. Өрсөлдөөний орчныг бүрдүүлэх асуудал тухайн аймагтаа баймаар юм шиг байна. Тэгэхгүй бол дотоодын үйлдвэрлэгч болоод худалдаа, наймаа эрхэлж байгаа хүмүүст цохилт үзүүлэх, монопольчлох ийм хэлбэрээр бөөний худалдааны сүлжээ эхэлж байна энэ нь ард иргэдийн болоод тухайн үйлдвэрлэл, үйлчилгээ эрхлэгчдэд хүндрэл учруулж байна энэнээс болоод зөрчил үүсэх хандлага байна. Мөн авсан хөрөнгөө буруу зориулалтаар ашиглаж эхэлж байна ийм байдлуудыг цаашид анхаарч дараагийн бөөний худалдааны сүлжээг байгуулах асуудал дээр зөв тал руу нь чиглүүлж өгөх нь зөв болов уу гэсэн бодолтой байна.

Нэг асуудал бол гаалийн татварын асуудал байна. Импортын татварыг өнөөдөр дахин судалж үзээд гаалийн импортын татвар дээр дотоодынхоо үйлдвэрлэлийг дэмжих чиглэлээр ялгавартай хандлага баримтлах хэд хэдэн зүйлүүд байна. Энийг анхаарч үзээд тухайн дотоодын үйлдвэрлэгчид маань нэгдүгээрт, импортыг орлох бүтээгдэхүүн хэр зэрэг үйлдвэрлэж байгаа, хоёрдугаарт, дотоодынхоо зах зээлийн хэдэн хувийг хангаж байна вэ гэдэгтэй холбож уялдуулж гаалийн татварыг ялгавартай тогтоож өгөх асуудал дээр судалгаа, шинжилгээ хийж авч үзмээр юм шиг санагдаж байна. Ийм асуудлуудыг хэлэх гэсэн юм.

Ж.Бямбадорж: -Тогтох гишүүний саналыг сонсоё.

Н.Тогтох: -Тэгэхээр энэ жилийн төсөвт урд урдын төсвөөс нэг сайн зүйл байна гэж ажиглаж байгаа. Энийгээ би зориуд тэмдэглэж хэлье. Учир юу вэ гэхээр энэ жилийн төсөвт шинжлэх ухаан-техникийн ололт дэвшлийг нэвтрүүлэх ийм том алхам хийсэн. Ер нь шинжлэх ухаан-технологийн хуулиар манай Засгийн газар, яамд тийм үүрэгтэй л дээ. Энэ юу вэ гэхээр зэрэг бидний уржнангаас хойш ярьж байсан 15 кВт-ын шугам энэ жил туршиж түрүү жил бид турших гээд ихэнх маань итгэж өгөөгүй энэ жил туршиж улсын комисс онц дүнтэйгээр ашиглалтад авсан. 800 саяын шугамыг 450 сая-д багтаасан энэний үр дүнгээр зоригжиж энэ жил 5 сум төлөвлөсөн байна. 5 сум төлөвлөхөд млрд 300 сая төгрөгийн хэмнэлт гарах юм. Энэ хэмнэлттэй байгаа учраас  манай Засгийн газар, Их Хурал урд урьдын нэг жил 17 шугам төлөвлөж байсан удаа байгаагүй юм. Тэгээд энэ түүхэнд тэмдэглүүштэй олон шугам орж ирж байна энэ бол техникийн дэвшил нэвтэрч байгаатай холбоотой юмаа. Ийм учраас манай Засгийн газар Шинжлэх ухаан-технологийн хуулийн дагуу шинэ техник, технологийг нэвтрүүлэх талаар төрийн төсөвт том чухал алхам хийлээ гэж тэмдэглэж хэлэх байна.

Хоёр дахь зүйл нь энэнээс арай өөр өнгөтэй шүүмжлэлийн чанартай юм болж байгаа юм. Учир юу вэ гэхээр зэрэг малжуулах гэдэг асуудлаа бид З жил яриад одоо малжуулах гэдэг маань юу ч юм болж хувирч байна. Энэ тэгмээргүй юмаа. Бид өөрсдөө малаа ойлгохгүй бол яаж гадаадынхан ойлгож тэгээд дээрээс нь тусламж өгөх вэ дээ. Монголын төр мал гэдэг юмаа хэрэгтэй, малжуулах арга хэмжээнд чухал гэж үзэж байгаа бол эрхбиш төрийнхөө төсвөөс хэдэн төгрөг тавьж харагдахгүй бол гадаад ертөнц өөрөө энэ дээр улаан мөнгө ч тавиагүй байж тэгээд маниас горьдоод байна гэдгийг ойлгохгүй байгаа юм. Тэгээд бид нар З жил ярилаа, З жил малгүй болсон жишээ нь Дундговь гэхэд 4000 мянган өрх малгүй болсонтой адилхан болсон тэр улсууд байнга асууж сурч байгаа, намайг очих болгонд асууж байгаа би очих болгондоо одоо энэ жил, одоо энэ жил гэж байгаа одоо тэгээд 2003 онд очихоор 2004 он гэж хэлэлтэй биш ийм л юм боллоо. Тэгээд малаар мал хийж байгаа нь ихэнх нь байгаа юм ганц нэг айл малаар мал хийж чадаагүй ийм дутагдал бий. Гэхдээ Монголыг малжуулахгүй бол тариа, ногоогоор амьдралаа аргалах байлгүй ч гэдэг юм уу, хот төвд орж ирээд дээрдэх байлгүй ч гэдэг юм уу олон улсын ядуурлын шугамаар ядуурлаас гарах байлгүй гэдэг юм уу энэ бол үлгэрийн далай хэдэн малтай болж байж Монгол хүн амь зуух нь ээ. Ийм учраас бид энэ дээрээ 2003 он дээр шийдвэрлэх алхам хийх хэрэгтэй байна. Эс тэгвэл их л том амлалт арчигдах нь их л том дутагдал гардаг байх даа энд санаа зовж байгаагаа хэлэх байна. Цааш цаашдын хэлэлцүүлэгт тодорхой санал хэлж гишүүдтэйгээ санал хуваалцаж дэмжлэг авна гэж бодож байгаа.

Ж.Бямбадорж: -Баяртсайхан гишүүний саналыг сонсоё.

Н.Баяртсайхан: -Тэгэхээр 2003 оны төсөв бол их чухал ач холбогдолтой гэж манай гишүүдийн яриад байгаатай санал нэгдэж байна. Энэ 2003 оныхоо төсвийг Монгол Улс яаж баталж гаргах гэж байна вэ гэдгийг олон улсын банк, санхүүгийн байгууллагууд маш их анхааралтай ажиглаж байгаа. Өнгөрсөн 9 дүгээр сарын сүүлчээр ОУВС, Дэлхийн банкны захирлуудын жил бүрийн зөвлөлдөх уулзалт болсон энэ уулзалтанд Монгол Улсын төлөөлж Улсын Их Хурлын Эдийн засгийн байнгын хорооны дарга Очирхүү, Санхүү, эдийн засгийн дэд сайд Д.Энхтайван, Монголбанкны дэд ерөнхийлөгч А.Батсүх нар оролцоод ирсэн. Тэгэхээр эдгээр санхүүгийн байгууллагууд манай улс орны санхүү, эдийн засгийн байдлын талаар ирэх оны төсвийн талаар ямархуу байр суурьтай байна вэ гэдгийг энэ хүмүүс тодорхой мэдэж ирсэн байх гэж бодож байна энэ хүмүүсийн мэдээллийг бид намын бүлэг дээр тодорхой авах шаардлагатай гэж үзэж байна.

Түүнээс гадна Дэлхийн банкны Ази, Номхон далайн орнууд болоод Монголыг хариуцсан захирал Ян Форторын гарын үсэгтэй захидал ирсэн байгаа. Улаан сайдын нэр дээр ирсэн энэ захидлын хуулбарыг надад өгсөн байна лээ. Эндээс үзэхэд Монгол Улс, ОУВС байгууллагуудын хоорондын харилцаа нэлээд шийдвэр гаргах, эгзэгтэй цаг мөчид ирчихээд байна. Танай төсөв яаж батлагдахыг маш их анхааралтай харж байна гэж хэлсэн байгаа юм. 

Саяхан Дэлхийн банкны гүйцэтгэх захирал Жан Шенман гэдэг хүн ирсэн энэ хүнтэй Очирхүү дарга бид хоёр уулзсан. Энэ хүний яриа юунд чиглэсэн бэ гэхээр зэрэг бас л ирэх оны төсөв, төсөвт суусан цалин хөлс, тэтгэвэр тэтгэмжийг 20 хувиар нэмэгдүүлэх энэ асуудал дээр нэлээн тогтож ярьсан. Та нар 2003, 2004 онд эх үүсвэр гаргаад нэмэгдүүлдэг юмаа гэхэд дунд хугацаанд буюу 2005, 2006 оноос эхлээд одоогийн гаргасан шийдвэрийн ачааллыг Монголын эдийн засаг даахгүй сөхрөх, унах ийм аюул байгаа шүү гэдгийг анхааруулж хэлж байна лээ. Байдал ийм болчихоод байгаа учраас бид улс орныхоо нийтлэг эрх ашгийг бодож тал талаас бүх мэдээллийг авч буурьтай ярилцаж шийдэл гаргах ёстой гэж үзэж байна. Өөрөөр хэлбэл 2003 оны төсвийг хэлэлцэхэд манай Их Хурлын гишүүд мэдээж сонгуулийн мөрийн хөтөлбөр, Засгийн газрын үйл ажиллагааны мөрийн хөтөлбөр, гишүүдийн өөрийн хувийн хөтөлбөр гэх мэтчилэн олон зүйл цаана нь шахаас байгааг ойлгож байна. Гэхдээ энэ оны тухайд улс орныхоо нийтлэг эрх ашгийг бодож улс орноо бодож энэ асуудалд хандахаас өөр аргагүй ийм нөхцөл байдал үүсээд байгаа шүү гэдгийг хэлэх хэрэгтэй.

Хэд хэдэн асуудал дээр бид улс төрийн шийдэл гаргах шаардлагатай болчихоод байгаа юм. Энэ юуны өмнө цалин, тэтгэвэр тэтгэмжийг 20 хувь нэмэгдүүлэх асуудал байна энэ маш тодорхой яригдах байх гэж бодож байна. Төрийн албаны бүтцийн өөрчлөлтийг хэрэгжүүлэх асуудал байгаа юм. Түүнээс гадна Засгийн газраас өргөн барьсан хэд хэдэн хуулийн төсөл байгаа тухайлбал, аж ахуйн нэгж байгууллагын орлогын албан татварын хуульд өөрчлөлт оруулах гэж. Энэ хуулиар тухайлбал, аж ахуйн нэгж байгууллага хөрөнгө оруулалт хийх юм бол тэр хөрөнгө оруулалтыг татвараас чөлөөлөхөөр Засгийн газар тооцож орж ирсэн байна үүнийгээ гадаадын хөрөнгө оруулалттай аж ахуйн нэгжтэй адилтгаж үзэж байна гэсэн байгаа юм. Энэ нөхцөлд адилтгах ямар ч үндэс байхгүй гэдгийг бид байнгын хорооны хурал дээр тодорхой ярих байхаа.

Дотоодын нийт бүтээгдэхүүнийг тооцох аргачлал дээр манай Санхүү, эдийн засгийн яам, Үндэсний статистикийн газар хоёрын хоорондын тооцоо хоорондоо зөрж байх шиг байна. Үүнтэй холбоотойгоор нэлээд хэл ам, маргаан гараад байгаа. Монголын ийм хоёр байгууллага хоорондоо тооцоо нь зөрүүтэй байна гээд сууж байгаа явдал бидний анхаарал, гайхлыг төрүүлж байгаа гэдгийг хэлэх хэрэгтэй. Энэ оны төсвийг батлахдаа бид юутай ч болов Олон улсын банк, санхүүгийн байгууллагуудтай аль болох хэл амаа ололцох тэр байр сууринаас хандах явдал чухал болжээ.


Ж.Бямбадорж: - Гаваа гишүүний саналыг сонсоё.


Р.Гаваа: -Би ганцхан зүйлийг хэлмээр байна. Энэ Үндсэн чиглэл, 2004, 2006 оны хөгжлийн хандлага гэсэн энэ юмнуудыг хараад байж байхад бид нэг юман дээр алдаад байна уу гэж бодогдоод байгаа юм төсөвт тодорхой хэмжээгээр нөлөө үзүүлээд байх шиг байна. Энэ юу вэ гэхээр зэрэг бид нар тойрогт сонгогдсон сонгогчдын өмнө өгсөн амлалт гэдэг юмаар болж өгвөл хэн бололцоотой байна юмыг өөрийнхөө тойрог руу татаж байна. Энэ татах хүч нь хүн хүнд өөр юм шиг байна. Та нар энэ зургийг харвал зарим газар цав цагаан, бүх олон янзын юм байна. Дулааны шугам сүлжээ барьж байгаа юм байна, зам барьж байгаа юм байна, сургуулийн засвар хийж байгаа юм байж л байна. Гэтэл энэ бүгдийг давхарлаад тавиад харахад нэг тал руу нь багсайсан олон юм болоод нэг хэсэг газар цагаанаараа харагдмаар шинжтэй байх юмаа. Энэ маань бидний бүсчилсэн хөгжлийн үзэл баримтлал гэж боловсруулаад ер нь хөгжлийн хэтийн төлөв маань эдийн засгаа чадамжтай болгоно гэсэн энэ юмтай маань хэр уялдаж байгаа юм болов оо энийг бодооч ээ гэж зориуд хэлмээр санагдаад байна.


Энэний цаана би юу хэлэх гээд байгаа юм бэ гэвэл сонгогчидтой уулзсан уулзалт болгон дээрээ та нөхдийн цалин хөлс нэмэх гэдэг нэг хэрэг, малаа таргалуулж байж, чөмөг суулгаж байж алж иддэг биз дээ тэрэнтэй адилхан эдийн засгаа чадавхи суулгаж байж эргэж юм нь бууна шүү дээ гэж яриад байгаа хэрнээсээ тэр юм нь гарч ирэхгүй болчих гээд байх шиг байна. Тийм учраас би зарим гишүүдийн ярьж байгаа, сонгуулийн мөрийн хөтөлбөрт орсон амлалт, цалин тэтгэвэр, тэтгэмжээ нэмэх энэ юмаа л шийдье тэр эдийн засгийн цаана хожмоо яах вэ гэсэн энэ юмыг би өнөөдөр арай өөр байр сууринаас хандаач ээ гэж хэлмээр байна. Энэ тойргийнхоо явцуу эрх ашгаас жаахан хөндийрцгөөгөөд бүгдээрээ үнэхээр эдийн засгаа чөмөг суулгах тал руу нь бодож энэ хөрөнгө оруулалтынхаа юмыг нэг тийш болгож шийдмээр цалин юмаа яг нарийн дээрээ тулбал магадгүй заавал нэмнэ гэж суух ёстой юм уу гэдгийг хэлмээр байна. Бид нэг юманд хөтлөгдөж явах ёстой юм шиг ийм бололцоогүй болчихоод, ийм ийм эдийн засгийн төлөвлөж байсан эдийн засгийн өсөлт өгөх ёстой байсан юмыг ийм ийм шалтгаануудаар ийм боллоо гэдгийг яагаад ард түмэндээ үнэнээр нь хэлж чаддаггүй юм бэ. Ингээд хэлбэл магадгүй заавал энийг нэмэх гэж зүтгэх тухай биш харин тэр үнэн юм болоод бусад төрлийн инфляци, бусад юмнуудыг бид нар ямар нэг хэмжээгээр зохицуулах үүднээс хандаж энийг нэмэхгүйгээр харин нөгөөдөх талаа бодвол болохгүй юу мэдээжийн хэрэг энэ миний үгийг сонсож байгаа хүн яасан ч нааштай үг сонсохгүй байх, дэмжихгүй байх гэж бодож байна. Гэлээ ч гэсэн өнөөдөр асуудал ийм юманд хүрчихээд байгаа юм шиг. Ялангуяа татварын ачаалал бууруулна гэдгийгээ, цалин, тэтгэвэр, тэтгэмж нэмэгдүүлнэ гээд байгаа энэ хэмжээнүүд маань заавал энд хөтлөгдөх ёстой байна уу, эсвэл өнөөдөр бид багтахгүй бие биендээ бага дээлийг урж өмсгөх гэж байхын оронд ерөөсөө л энэ юмандаа тааруулж хөлөө жийвэл яасан юм бэ гэсэн ийм санаагаар төсвөө боловсруулахад ажиллавал яасан юм бэ гэсэн бодолтой байна.


Өөрөөр хэлбэл би түрүүн Өөлд гишүүний яриад байдаг өнөө маргаашийн юманд хөтлөгдөлгүйгээр хэтийнхээ ирээдүйг бодож эдийн засгийн бүсийн хөгжилдөө чиглэсэн юмнуудыг оруулж хийгээч ээ гэж төсвийн юман дээр ярилцвал яана вэ гэсэн ийм бодолтой байгааг хэлмээр байна. Тэгэхгүй бол бидний явж байгаа бодлого үнэндээ сонин л доо. Би өөрөө Өмнөговийн хүн. Өмнөговь аймгийн Дулааны цахилгаан станц байгуулагдахад баярлаж байсан аргагүй хөдөө нутаг нэг юмтай боллоо гэж гэтэл бодит байдал дээрээ өнөөдөр тэр маань говийнхныг баярлуулахаасаа өмнө бараг уйлуулах шахаж байгаа юмны нэг энэ болчихож байгаа шүү дээ. Гэтэл энийг ажиллуулдаг, нүүрсийг нь авдаг уурхайгаасаа зайтай тэр уурхай дээр ажиллуулж болох цахилгаан экскаватор аваачиж тавина гэхэд тэр лүү тавих шугамаа шийдэж чадахгүй, уг нь уурхай дээрээ барьж болох байсан байх. Магадгүй тэр цахилгаан станцынхаа боловсруулж байгаа хэмжээг бусад нөгөө ирээдүйгээ хараад байгаа Оюутын уурхайг тэр үед нь бодож байсан бол бид арай ч өөр юм хийх байсан гэх мэтээр бодоход 5 жилийн юмыг урьдчилж харж чадахгүйгээр төсвөө хийж сууна шүү дээ. Ингээд бодохоор бид нар арай алсын хараатай юм бодож энэ рүү л хөрөнгө мөнгөө чиглүүлж, тойргийн явцуу эрх ашиг биш дараа нь өөрсдөө очиж сонгогчдын өмнө хэлэх юмаа ийм учиртай юм гэдгээ ярихаар төсвөө боловсруулахад анхаарвал яасан юм бэ гэсэн ийм санааг хэлмээр байна.

Ж.Бямбадорж: -Улаан сайдын саналыг сонсоё.


Ч.Улаан: -Ирэх оны төсөв онцгой ач холбогдолтой төсөв гэдгийг Засгийн газар, Санхүү, эдийн засгийн яам сайн ойлгож байгаа. Тийм ч учраас их ул суурьтай хариуцлагатай хандаж олон асуудлыг тал талаас нь шүүн тодорхой санал гаргаж байгааг хүндэтгэж хүлээж авах ёстой гэж бодож байна. Ингээд боловсруулах явцад тал талаас нь хамтран нарийвчлан санал нэг бүрийг авч үзье гэсэн ийм саналтай байгаагаа хэлмээр байна.

2003 оны төсөв тун амаргүй өндөр ачаалалтай зарлага ихтэй төсөв болсон. Дотоодын нийт бүтээгдэхүүнд эзэлж байгаа зарлагын хувийн жин 42.2 хувь байгаа. Ирэх оны төсвөөр 41.З болгох ийм зорилт орж ирж байгаа гэхдээ энэ маань өөрөө их өндөр зорилт. Бидэнтэй ижил нөхцөлд байгаа шилжилтийн орнуудад 28-З0 хувийн жин байдаг. Тэгэхээр энэ их өндөр хувийн жин байгаа юм. 

Зайлшгүй төсөв дээр тооцох ёстой зардлууд байгаа энийг тооцож тусгах ёстой бид ойлгож байна. Ирэх оны цалин, тэтгэврийн нэмэгдэл санхүүжилт гэхэд 40 тэрбум төгрөг шаардаж байгаа шүү дээ энэ онд 20 хувиар нэмээд 8 орчим тэрбум төгрөгийг тэтгэвэр, тэтгэмжийн өсөлтөд оны эцсийн улиралд зарцуулсан боловч ирэх онд 40 тэрбум төгрөг болж байгаа. Мөн нийгмийн салбарт бусад мөрийн хөтөлбөрт тусгагдсан зорилтуудыг хэрэгжүүлэхэд ч зарцуулах хөрөнгийн хэмжээ байнга нэмэгдэж байгаа. Би нэг л жишээ хэлье. Хичээлийн хэрэгслийг үнэ төлбөргүй өгдөг хүүхдүүдийн тоо 2000 онд З2 мянга байсан, ирэх онд 71 мянга болж өсөж байгаа. Зөвхөн энэ зардалд млрд 134 сая төгрөг зарцуулж байна. Энэ мэтчилэн зайлшгүй гарах зардлууд ч байгаа энэ бүгдийг тооцож үзэж төсвийн төслийг хийсэн гол нь зардалдаа биш зардлыг хаах эх үүсвэрийг яаж олох вэ гэдэг асуудал байгаа гэж бодож байна.

Улсын төсвийн орлогыг аваад үзэх юм бол 1999 онтой харьцуулахад одоо үндсэндээ 2 дахин өсчихөөд байна төсвийн орлого. 1999 онд 267 тэрбум төгрөгийн орлоготой байсан одоо 478 тэрбум төгрөгийг төлөвлөж байна. Үүнээс ч илүү их байсан боломж байсан бид тэрийг янз бүрийн хүчин зүйлийн шалтгаанаар ашиглаж чадаагүй ийм боломж бидэнд олдсонгүй. Жишээ нь экспортын орлогын бууралт энд их нөлөөллөө. Сүүлийн З жилд зэсийн үнийн уналтаас экспортын орлого 80 сая доллараар буюу 90 тэрбум төгрөгөөр буурсан. Зөвхөн энэ онд З2 тэрбум төгрөгөөр экспортын орлого буурч байна. Ноолуурын үнийн өөрчлөлтөөс шалтгаалж сүүлийн З жилд 50 сая доллар буюу 60 тэрбум төгрөгийн орлогыг төсөвт оруулах боломжийг бид нар ашиглах боломжгүй болсон. Энэ мэтчилэн бодитой шалтгаанаар улсын төсвийн орлого тал дээр ихээхэн ачаалал ирж байна. Ер нь төсөвт орж болох байсан орлогын боломжийг тооцож үзвэл сүүлийн 2000, 2001, 2002 онд 180-200 тэрбум төгрөгийн ашиглаж болох боломжийг ашиглаж чадаагүй, жил тутам 60-70 тэрбум төгрөгийг ашиглах боломжийг алдаж байсан ийм байдалтай байсан.

Нөгөө талаар зарлага тал дээр нь аваад үзэх юм бол урьдчилан төсөвлөх аргагүй тийм олон хүчин зүйл бидэнд тохиолдсон. Сүүлийн 60 жилд болоогүй их хохиролтой зуд З жил дараалан боллоо. 11 сая мал хорогдсон. Дээрээс нь бойжуулах төлийг нь тооцож үзэх юм бол мөн 10 гаруй сая төл бойжуулах боломж алдсан. Хамгийн багаар бодоход бид нар 20 сая малаа сүүлийн З жилд алдчихлаа. Тэгэхээр энэ бүгдийг үндэсний хэмжээний гамшиг гэж нэрлэхээс өөр ийм арга олдохгүй байна. Яагаад гамшиг гэж байгаа юм бэ гэхээр зөвхөн мал аж ахуйд учирсан хохирлын хэмжээ 330 тэрбум төгрөг боллоо. Малын халдварт өвчин гарлаа энд Засгийн газраас шууд утгаараа 5 тэрбум төгрөгийн зардал гарсан. Тойруу утгаар нь аваад үзэх юм бол мах, хөдөө аж ахуйн гаралтай түүхий эдийн экспорт буурснаас 50 тэрбум төгрөгийн боломж алдлаа. Зөвхөн 6 тэрбум төгрөгийн мах гаргах боломжийг энэ онд ашиглаж чадаагүй байх жишээтэй. Газар тариаланд цаг агаарын байдал аргагүй хүнд нөлөөллөө. Зөвхөн энэ онд бид нар 21 тэрбум төгрөгийн ургац хурааж авах боломжийг алдлаа. Гал түймэр, хортон шавьж, эрвээхэй, царцаатай тэмцэх зардалд шууд утгаараа сүүлийн 2 жилд 5 тэрбум төгрөгийн зардал гарсан. Энэ мэтчилэн биднээс шалтгаалахгүй аргагүй давагдашгүй нөхцөлийн улмаас гарсан нэмэгдэл зардал алдагдсан боломж улсын төсвийн нэг жилийн орлоготой тэнцэж байгаа ийм зардал гарсан.

Зарим нэг улс төрийн зүтгэлтнүүд, хэвлэл, мэдээллийнхний яриад байгаа шиг энэ бүх хүндрэл, гарз хохирол бол энэ Их Хурлаас, Энхбаярын Засгийн газраас болсон юм бишээ гэдэг нь ойлгомжтой, хэн ч энийг ойлгох байх энийг тайлбарлаад байх шаардлагагүй л дээ.

Засгийн газрын үйл ажиллагаа анх эхэлж байх үеийн тааламжтай биш нөхцөл байдал бидэнд одоо хүртэл нөлөөлсөн хэвээр байна. Анх бид Засгийн газар, Их Хурал үйл ажиллагаагаа эхлэхэд 37 тэрбум төгрөгийн тулгамдсан өр хүлээж авсан. Өдөр хоногоор өсч байсан хүү, торгуулийг нь зогсоох, энэ үндсэн өрийг нь барагдуулах, хэвийн үйл ажиллагаа хангах нөхцөлийг нь хангахад бид 90 тэрбум төгрөг зарцуулчихаад байна өнөөдөр. Гэхдээ өр өнөөдөр бүрэн барагдаагүй. Энэ бүхэн бол анх бид нар бодож тооцож байгаагүй учраас бүгдээрээ л нэмэгдэл зардал болж гарч байгаа. Энэ дотор зарим нэг зүйлийг би зориуд та бүгдийн анхааралд хүргэе гэж бодож байна. Цалин тэтгэвэр нэмэхэд гарсан зардал 1999 онд өмнөх Засгийн газар цалин нэмэхдээ эх үүсвэрийг нь хууль бус эх үүсвэрээр зээл аваад цалин тавьсан. Тэр зээлийг бид одоо төлж байна. 2000 онд цалин нэмэгдүүлэх шийдвэр гаргачихаад огт тавиагүй өр үүсгээд үлдээчихсэн тэрийг нь бид нөхөж өгсөн. Ингээд бодохоор шийдвэр гаргасан хүмүүс нь энэ үйл ажиллагааныхаа үр дүнг хүртэх үү, аль эсвэл хүндийг нь үүрч зардлыг нь гаргаж 30 гаруй тэрбум төгрөг зарцуулсан өнөөгийн Засгийн газар энэ авторынхаа эрхийг өөр дээрээ авбал яасан юм бэ гэсэн асуудлыг бид гаргаж тавих ёстой гэж бодож байна.

Энэ бүх жишээ баримтаас үзэхэд эдийн засаг, санхүүгийн огт өөр шинэ нөхцөл бий болчихжээ. Анх Засгийн газар байгуулагдаж байхад, Их Хурал байгуулагдаж байхад биднийг тооцож зорилтоо дэвшүүлж байх үеийн эдийн засгийн суурь орчин нөхцөл маань огт өөр болсон байна. Бидний хүсэл, зориг боломжоос хамаарахгүй шалтгаанаар их хэмжээний нэмэгдэл хөрөнгө зардал гарсан байна. Их боломж алдагдсан байна. Бий болсон шинэ нөхцөл байдалд өмнө нь дэвшүүлсэн зорилтыг хуучин аргаар хэрэгжүүлэх бололцоо ямар вэ гэдгийг тал талаас нь ул суурьтай бодож үзэх цаг гарцаагүй тулгарсан байна гэж бодож байна.

Өнөөдөр амьдралыг, төсвийг яаж залгуулах вэ гэдэг асуудал тавигдчихаад байгаа энийг сайн мэдрэх ёстой. Ер нь жаахан халилтай хэлэх юм бол орших уу, эс оршихуй гэдэг асуудал тавигдаж байна гэж хэлэхэд огт хилсдэхгүй байх. Бид үлдэж байгаа хугацаанд байгаа жаахан хязгаарлагдмал нөөцөө хамгийн тэргүүн ээлжийн гол арга хэмжээндээ яаж төвлөрүүлэх вэ, хөрөнгө хүчээ яаж үр дүнтэй ашиглах вэ гэдгийг зайлшгүй бодож оновчтой шийдвэр гаргах цаг болсон байна. Энэ дээр Базархүү гишүүний хэлж байгаа саналыг би бүрэн дэмжиж байна. Өнөөдөр мөрийн хөтөлбөрт байгаа гээд бүх л асуудлыг, бүх төсөл арга хэмжээнд эхий нь эцээхгүй, тугалыг нь тураахгүй гээд хөрөнгө мөнгийг бага багаар хуваагаад ингэж тарамдуулах маягаар асуудалд хандах цаг яав ч биш болсон байна. Бид хөтөлбөрт гээд 200-хан өрхтэй, 20 хүрэхгүй мянган тн нүүрс олборлодог уурхай руу 35 кВт-ын шугам өнөөдөр татаад 2 жилийн дараа Оюутолгой, Тавантолгойн уурхай гараад ирэхээр буцаагаад тэрийг буулгаж аваад 110, 220 кВт-ын шугам татах асуудлыг ийм шийдвэр гаргаж болохгүй гэж бодож байна. Ийм санхүүгийн чадавхи бидэнд байхгүй шүү дээ.

Тийм учраас өнөөгийн бий болсон шинэ нөхцөл байдалтай тохируулан маш ул суурьтай ийм шийдвэр гаргах цаг үе тулж иржээ гэдгийг би цохон онцолж хэлмээр байна. Гэхдээ энэ амлалт, хөтөлбөрөөсөө ухарч байгаа гэсэн үг бишээ гэдгийг та бүхэн ойлгож байгаа байх. Бид дэвшүүлсэн зорилтыг хангахын төлөө өөрсдөөсөө хамаарах бүхнийг хийж ажиллах болно гэхдээ асуудалд аль болохоор прагматик, маш бодитой, нэн хариуцлагатай хандах шаардлагатай болсон гэдэгтэй санал нэг байгаа юм.

Гаваа гишүүний саналыг би олон гишүүн хэлээсэй гэж хүсэж байсан. Гаваа гишүүн үнэхээр асуудалд их өвөрмөц байдлаар хандлаа. Олон улсын байгууллага энэ байдлыг мэдэрчихээд бидэнд зөвлөөд байгаа юм. За та нар зардлаа хязгаарлахгүй бол эдийн засаг чинь даахгүй, өнгөрсөн 2 жилд олсон эдийн засгийн тогтворжилтынхоо ололт амжилтыг олон жил хадгалж үр дүнгий нь хүртээх арга хэмжээ, бодлого явуулаарай. Одоо хуваагаад идэж болохгүй шүү энэ утгаараа 20 хувиар цалин нэмэхийг энэ жил сайшаахгүй байсан гэхдээ бид нар аргагүй бий болсон нөхцөл байдлаас хийхээс өөр аргагүй бид нар ярьж байгаад тал талаасаа хийсэн. 

Цаашдаа аливаа шийдвэр гаргахдаа Гаваа гишүүний хэлж байгаа шиг ядаж 5 жил биш юмаа гэхэд З жилийн хугацааг харсан, энэ хугацаанд эдийн засаг бүхэлдээ эрүүлжиж, чадваржиж, чөмөг суух шийдвэр гаргахад анхаарал төвлөрч ярих байхаа гэж бодож байгаа. Өнөөдөр хэлэлцүүлгийн явцад ч энэ чиглэл рүү олон санал гарсанд би талархаж байна. Улсын Их Хурлаар энэ төсвийг их нухацтай хэлэлцэж шийдвэр гаргаж өгнө байхаа гэж найдаж байна. Баярлалаа.

Ж.Бямбадорж: - Улаан сайдад баярлалаа. Монгол Улсын Их Хурал, Монгол Улсын 2003 оны төвлөрсөн төсвийн төслийг хоёр өдөр хэлэлцлээ. Улсын Их Хурлын гишүүд тодорхой асуудлуудыг Засгийн газар төсвийн төвлөрүүлэн захирагч нарт тавьж Санхүү, эдийн засгийн яаманд тавьж хариулт авлаа. Мөн гишүүд санал, бодлоо чөлөөтэй илэрхийллээ. Хэлэлцүүлгийн төгсгөлд Улаан сайдын хэлж байгаа үгийг анхааралтай сонслоо. Цаашдаа энэ төсвийг зөв амьдрах чадвартай батлах явдал бол Улсын Их Хурал, Засгийн газрын, Монгол Улсын Их Хурлын олонхийн бүлгийн нэн хариуцлагатай үүрэг гэж ойлгож байна.

Төсвөө хэлэлцэж баталсны дараагаар төсвийг хэрэгжүүлэх, энэ төсөв, хөрөнгөн дээр суусан ажлуудыг зөв зүйтэй зохион байгуулж сонгуулийн мөрийн хөтөлбөр, Засгийн газрын мөрийн хөтөлбөрийг хэрэгжүүлэхэд ихээхэн амжилт олох ийм байдлаар хандана гэж бодож байна. Ингээд нэмэлт, материалыг гишүүдийн шаардсан материалыг, сонирхож байгаа материалыг Санхүү, эдийн засгийн яам, холбогдох яам, газрууд гаргаж өгөөрэй. Гишүүд энэ мэдээлэл дээр, энэ бодит байдал дээр тодорхой дүн шинжилгээ хийж Гаваа гишүүний хэлсэн шиг тойргийн сэтгэлгээгээр биш том улсынхаа сэтгэлгээгээр хандаж энэ төсвийг хэлэлцэж баталъя гэсэн ийм саналыг оруулж байна. Эхний хэлэлцүүлэг дууслаа.

Тогтоолын редакци танилцуулъя. Эмийн талаар төрөөс баримтлах бодлого батлах тухай гэсэн материал тарсан байгаа. Энэ дээр редакцийн саналтай гишүүд байна уу. Алга байна. Редакци сонслоо.

Захирамж уншъя. Улсын Их Хурлын нэгдсэн хуралдааныг завсарлуулах тухай. Монгол Улсын Их Хурлын тухай хуулийн 14 дүгээр зүйлийн 7, 26 дугаар зүйлийн 2, 5 дахь хэсэгт байнгын хороодын саналыг үндэслэн ЗАХИРАМЖЛАХ нь:

1.Монгол Улсын 2003 оны төвлөрсөн төсвийн төсөл, Монгол Улсын эдийн засаг, нийгмийг 2003 онд хөгжүүлэх үндсэн чиглэлийг чуулганаар хэлэлцүүлэх, байнгын хороод санал дүгнэлтээ бэлтгэхэд тодорхой хугацаа шаардлагатай байгааг харгалзан 2002 оны 10 дугаар сарын 24, 25-ны өдрүүдийн Улсын Их Хурлын нэгдсэн хуралдааныг завсарлуулахаар тогтсугай. Энэ өдрүүдэд Байнгын хороодын хуралдааныг зохион байгуулж зохицуулахыг Тамгын газар /Д.Батбаатар/-т даалгасугай гэсэн захирамж гарсан. Өөрөөр хэлбэл 14 хоногийн туршид Байнгын хороо хуралдана гэсэн үг.

Өнөөдрийн хэлэлцэх асуудал дууслаа. Улсын Их Хурлын эрхэм гишүүдэд баярлалаа.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА





Г.НАРАНТУЯА
